
Hoe i l lu d  e s t  p r a e c ip u e  in  c o g n it io n e  r e r u m  s a lu b r e ,  
aC fr u g ife r u m  , o m n is  te  e x e m p li  d o c u m e n ta  in  i l ­
lu s t r i  p o s ita  m o n u m e n to  in t u e r i;  in d e  t ib i ,  tu a e q u e  

J r e ip u b lic a e , q u o d  i m i t e r e , c a p ia s ; in d e  fo e d u m  in ­

c e p t u ,  fo e d u m  e x itu  , q u o d  -vites.

Lmus.

S i  l e s  h o m m e s  p a r o is se n t  p lu s  g ra n d s dan s 1’a n t iq u ite ,  ce 
n 'e s t  p a s q u e  l e s  te m p s  m o d e r n e s  n e  pu xssen t c ite r  

d e s  n o m s , q u i s o u t ie n n e n t  l e  p a r a lle le  a v e c  e u x ;  

m a is ,  c  e s t  q u e  l e  d é fa u t g e n e r á l d e  c u ltu r e  r e n d o it  
le u r  p r e e m in e n c e  p lu s  s e n s ib le ,  e t  q u e  l e s  p r o g r é s  

d e  V e sp r it  b u m a in  dan s l e s  tr o is  d e r n ie r s  s ie c le s  

y e n d e n t  la  su p é r io r ité  d u  g é n ié  m o in s  fra p p a n te .

A. ĉixlox.

Excellentissime

•v i f fero  T I B I  munus Excellentissime Domine l 
perexiguum illud quidem, si aut  ex sua ,  aut 
ex T U A  dignitate specte tur,  non t a m e n ,  ut 
opinor,  ingratum omnino T I B I  futurum, quip- 
pe profecium ab homine T U I  observantissimo, 
e t ,  propter innumeras,  quibus excell is ,  ani- 
m i ,  ingenii et doctrinae dotes,  dudum in T U I  
admirationem pertracto. T U A S  virtutes, T U A  
plurima in utramque rempublicam m e r i ta , 
posteritati rectius depraedicanda, nec ,  si vel­
lem, possem recensere,  et,  si possem, facere 
tamen hoc et T U A  modestia,  et meus me p ro ­
hiberet pudor. Illud interim silentio praeter­
ire non possum, vel inter to t ,  tam arduas,  
tam multiplices gravissimorum munerum pu­
blicorum curas, sic T E  delicias T U A S ,  a r ­
tium liberalium studia amplexatum fuisse, ut 
non ad legendum modo,  sed ad scribendum 
quoque de rebus maximis subsecivi semper 
aliquid temporis conferres. Quo facto quan­
tum famae, ac aeternitati nominis T U I ,  tan- 
tundem literis, quibus nova ex T U IS  lucubra­
tionibus affusa l u x ,  consuluisti; atque una 
hoc etiam consecutus es ,  ut viri docti non 
jam patrocinio solum, quod insigne semper 
fuit, sed exemplo quoque dehinc T U O ,  ad au-



ciendum, aemulandamque, quam T U  summam 
consensu omnium adeptus es, laudem excita­
rentur. En ego in eodem fere studiorum ge* 
nere versatus, quae T U ,  vitae et rerum hu­
manarum magistram, in primis magni facere 
solitus, quaeque scribendo etiam augere ,  at- 
que ornare dignatus e s , has ingenii et laboris 
mei  primitias, studii et venerationis, qua T U ­
A S  ego praeclaras in omni genere virtutes ex 
animo prosequor,  documentum qualecunque, 
T I B I ,  ut doctissimo, ita aequissimo harum 
re rum judici ,  grata mente do ,  dico,  atque de­
dico. Accipe munusculum, quali offertur a- 
n imo; patere nomen meum abs T E  illustrari,  
e t  tenui per se opellae,  ex nominis T U I  com­
m endat ione ,  pretium majus adjungi. Deus O. 
M. rebus omnibus florentissimum quam diu­
tissime T E  literis et patriae servet,  omnes- 
que cogitationes et actiones T U A S  perpetuo 
fortunet.

D ab am  Debrecini die l -a  Jan. 1627.

Excellentissimo Nomini TUO

addictissimus

Josephus Péczely*

P R A E F A T I O .
— — —

Sis to  Tibi L. B. totam quasi Europae recentioris 
imaginem in brevi tabella expressam. In qua ne 
forte erres dijudicanda, consilium scribentis , an­
tequam de opere statuas, paucis accipe. Propo­
situm mihi non erat, enarrare, quidquid recen- 
tiori aevo pace belloque in Europa gestum, eo 
minus singulas singulorum Statuum  res persequi: 
verum deligere primum ex omni memoria, atque 
ex singulorum Statuum  historiis ea, quae in pa­
rando, augendo, vel deminuendo imperio, in re­
g e n d i s  a c  d e c e r n e n d i s  p o p u lo ru m  sortibus, ill 
moderando denique universo Orbe Europaeo, et 
mutata tantisper rerum forma, partes habuisse 
praecipuas, re quaesita, ac saepe mecum volu­
ta ta ,  deprehendi; tum haec singula, hinc inde 
cum selectu depromta, ita inter se conjugere ac 
colligare, ita per intervalla temporum, ordine 
continuo, naturaeque rerum quam convenientis- 
simo, deducere, integrum ut opus efficiant; in 
hoc ipso autem sic versari, ne aut multiplicatus 
rerum in tam exiguo libello enarrandarum nume­
rus festinationem mihi, etiam majora narranti, 
injiciat, simul et unitati operis, claritatique of­
ficiat; aut nimia paucitas, cognoscendi cupidis, 
imperfectam et mancam quodammodo Historiae 
cognitionem pariat. Ac liber quidem, usibus li­
cet adolescentium auditorum proxime destinatus, 
ita de industria a me adornatus est, ut maturio­
ri etiam aetati non ad legendum modo ac cog­



noscendum, sed ad delectandum quoque suppe­
teret copia. Inde quamvis multa omisi, multa, 
in publicis institutionibus uberius explicanda, ex­
tremo tantum digito et strictim velut attigi, ne,  
latius si evagarer, quantum moles l ibri, tantum 
ediscendi ejusdem, ac, intra praescripti tempo­
ris angustias, publice pervolutandi, juventuti ve­
ro modicis facultatibus instructae, etiam compa­
randi , cresceret difficultas: illud vel imprimis 
tamen curandum mihi duxi, ut quaecunque es­
sent fere alicujus momenti, et hoc scripto com­
prehensa, ea omnia, sine ulteriori mea, alienive 
cujuscunque auctoris ope, vel ex tenui hoc libel­
lo meo rite intelligi possent, ac cognosci. Id 
quo assequerer facilius, recedendum mihi a re­
cepta ratione ac consvetudine Historicorum in 
nonnullis judicavi: quae, si propius inspicere, et 
cum alienis conferre libuerit, habitura apud Te 
spero L. B . ! aut perspicuitatis, aut brevitatis, 
pleraque commendationem. Res Hungaricas , qua­
rum et separatum studium, et trita manibus o- 
mnium, accurata, patrioque sermone instituta 
descriptio habetur , interserere pluribus vel pro. 
pterea nolui, ne volumen libri, praeter necessi­
tatem , augerem.

In elaborando usus sum lingva- latina, qua 
lectiones publicae, e quibus natum opus, insti­
tutae: non quasi non multo mihi facilius ac ex­
peditius, atque idem illud etiam privatim ali­
quanto utilius erat futurum, vernacula quam 
aliena lingva loqui, in re praesertim nova, et 
coelo Latino magnam partem incognita; sed quia 
juventutis educationi meae concreditae rationibus 
consulendum ante omnia arbitrarer: cui, praeter 
Historiam jUniversalem, praestantissimis Roma­
nae et Graecae Eloquentiae exemplaribus, meo



ductu, evolvendis, e t ,  quoad fieri posset, imi­
tando exprimendis occupatae, duplex libelli dos, 
latiné si scriberem, videbatur futura. Sermo ut 
esset purus, castus, et ad veterum Classicorum 
elegantiam, quos dicendi mihi magistros et ex­
empla ab initio proposueram, quam proxime ac­
cedens, summa quidem scribenti mihi cura fuit, 
fieri tamen non potuit, quin nova subinde, de­
ficientibus antiquis, vocabula adhiberem, ut sunt: 
secularisare, pro : res usui sacro destinatas ad  
civiles, vel profanos usus convertere $ Systema  
Europaeum , pro: Jdespublica Europaea , vel to~ 
tius Europae membrorum compages ; S ta tu s , ap­
pellatione generaliori, pro: quibuscunque rebuspu- 
b licis , imperiis, regnis, civitatibus $ millió , pro:  
decies centena m illia; et pleraeque recentiorum 
dignitatum ac honorum appellationes, ut Adm i- 
ra lis , pro: navalis militiae im pera tor , aut prae­

fec tu s  classis; Secretarius, pro: a secretis epi- 
stolis , vel consiliis, et quae sunt ejus generis 
p lu ra : quibus si alia ex veteri Latio repetita sub­
stituere vellem, aut ingrata nimis ac longa cir­
cumscriptione utendum, aut ambiguitatis et ob­
scuritatis vitio laborandum mihi intelligebam.

In narrando, non solum ut fide et aperte, 
sed etiam ut ponderi rerum, tenendisque volu­
ptate quadam juvenilibus ingeniis accommodate, 
cuncta exponerem, spectavi. Inde toties inter­
serta hominum, qui virtutibus aut vitiis eminue­
runt,  plenior etiam fortassis, quam pro mensura 
libri,  descriptio; inde cupiditatum humanarum 
castigatio, et malorum, quae inde orta sunt, lo­
co suo apposita commemoratio. Quibus hoc me 
consecuturum speravi, ut his velut illecebris ca­
pta juventus et legendi minus detrectet laborem, 
et ad laudatae virtutis studium multo impellatur



vehementius. Longiores pas3im periodos qui in­
cusabunt, quod et obscuritatis non nihil pariant 
interdum, et attentum plerumque lectorem requi­
rant:  compendii factum illud sciant causa, ne, 
singula dum rerum gestarum momenta, consilia, 
eventus, singulis complecterer periodis, lumini 
forsan orationis aliquid, brevitati certe, cui non 
una de causa studendum mihi erat, parum con­
sulerem. Sed neque ad ullam earum, quae sunt 
longissimae, periodorum mearum, adhaesurum 
quemquam facile putem, si modo animum atten­
dat,  et lingvam intelligat. Citationibus, quod 
multi non ad faciendam fidem, sed sui potius 
ostentandi causa faciunt, paginas aut margines 
onerare, non magis existimavi necessarium, et 
conveniens, quam, exstructo aedificio, tabula­
tum et adminicula, quibus inter aedificandum 
usus sis, relinquere ac servare. At in rebus ta­
men vel dubiis et controversis, vel uberiori ad­
huc cognitione dignis, rationes et auctores meos 
in ipsa rerum serie allegare non neglexi. In re­
liquis, etiam me tacente, intelligens lector, ri­
vulos sectatus sim, an fontes ipsos adierim? 
pulchre judicabit.

Atque haec sunt L. B. quae de suscepti ope­
ris , institutique mei ratione habui praemittenda. 
Nunc, si Tibi videtur, lege, fave, et peccatis 
ignosce.



A rgum enta Capitum.

C a p .  I. Historiae Europaeae recentioris n otio , defini- 
t io , in suas partes divisio. Totius op eris, rerurn- 
nue in eo enarrandarum summa.

C a p . II. Quis rerum  publicarum in  Europa M eridionali 
status, exeunte Seculo XV-o ? _

Cap. III. Italia ad linem S ecu li X V-i summa votorum  
et artis politicae Europaeorum , contentionum  item  
materia. Status Italici prim aiii.

Cap IV . Carolus V I .I , regiam in G a l l i a  potestatem  ade­
ptus : con siliu m  occupandae N eapoleos ab eo sus­
cep tu m ; im perium  Italiae c ito  p a rtu m , citiu s a-
missum. , i . , iVoo

CAr. V . Eudovici XTI-i de occupando M ediolano, JNea- 
polique armis repetenda, molimina n iila .

CAr. VI. Julius II-us. Liga C am eracensis, et L iga «-'an­
cta. Mors Ludovici X II-i, et Ferdinandi Catliolici.

C a p . VII. F  ranciscus I-us. Prima b elli fortuna 111 Ita ia. 
Pugna Marinianensis. Mediolanum im perio a i 
co per vim et arma adjunctum. . .

Cap. VIII. Mutatio rerum obitu Ferdinandi. Catholici m  
Europa facta. Nim iae Caroli opes , ac Jpotentia; 
inde im pendens Europae periculum . .

C a p . IX. Francisci et Caroli armis de principatu m Eu­
ropa decernentium  vires inter se conferendae ac 
ponderandae. Principis utriusquc ingenium , op­
portunitas b elli gerendi. _ 1

Cap. X. Discidia animorum unde inter Carolum e* *
ciscum enata ? quibus rebus confirm ata. jci um 
primum. Pugna ad Ticinum . Pax Madiic ensis.

Cap. XI. Bellum  secundum. Pax Cameracensis.
CAr. XII. Tureae terra marique Europae g ra ies . a us 

a Francisco in fo ed er e , et amicitia Solimanm i 
quaesita.

C a p . XIII. Expeditiones Caroli Africanae.
C ap. XIV. Bellum  tertium inter Carolum et Franciscum , 

induciis N izzac in i o  annos initis compositum.



r AP* 5 5 ‘t Bc!lum quartum. Pax Crespiacensis.
Ap' ^̂ luturnae inter Carolum e t  Franciscum c o n ­

tentionis quis fructus ?
C a p . X VII. Caussae, occasio , o r ig o , et progressus Re- 

iorm atiom s Sacrorum. Comitia Yormatiae Spi­
rae , et Augustae habita.

C a p . XVIII. Foedus et Bellum  Smalcaldicum. Mauritius 
religionis et libertatis ex proditore vindex. Trans­

za í í v  Passayiensis. Pax religiosa Augustana.
XIX. R elig io  in H elvetia a Zw inglio et Calvino 
te lic i cum successu emendata.

C a p . XX Dominationis Pontificiae inter Anglos occasus ; 
dura nihilominus Reformatae religionis sub H en ­
rico VIII-o in itia; Eduardi VI-i Jequum et uti?« 
Reform ationi Sacrae regim en; Mariae Catholicae 
ingenium ; acerbum et inexpiabile in Protestantes 
odium. R elig io  Reformata jus civitatis tandem , et 
principatum apud Britannos adepta.

C a p . XXI. Reform ationis ambitus e t effectus. Nova im­
perii Pontificii praesidia, Ordo J esu , et Concilium  
in d en tin u m .

C a p . XXII. Caroli adversa postrem o tem pore fortuna* 
im perii in d e , vitaeque tandem taedium.

C a p . XXIII. Quid in  universum de rerum in B e l-no 
r  conversione sub Philippo II-o facta observandum? 
CAP. XXIV. Status B elgicae ante Philippum  Il-u m ; tur­

barum sub eo m itium ; Compromissum; Albae in 
B elgium  adventus.

C a p . XXV. Inaudita Albani crudelitas; fuga et caedes 
B elgái um; spes omnis in G vilielm o Arausionensi 
íe p o s ita ; ejus consilia; R equesensii praefectura, 
m ors; Foedus Gandavense.

C a p . XXVI. Johannis A ustriaci, et Alexandri Parm en­
sis m olim ina; Unio Trajectina; G vilielm i caedes; 
novum inde orientis reipublicae d iscrim en ; Mauri­
tius pacator ac liberator patriae ; Induciae' Duode- 
cennes.

C a p . XXVII. Philippi Il i in H ispania, Elisabethae in 
Anglia reg im en ; rationes, et fortuna utriusque in 
gerenda domi forisque republica: irarum et b elli 
caussae; certaminis eventus. Mors P h ilip p i; mors
E  isnhnthiif* 1 r ’

Cap. XXVIII. Turbae intestinae post mortem Ilen ric i 
Il-i m Gallia insecutae; earum relig io  speciosa



m agis, quam vera caussa. Principes adversai’um 
partium ; Catharinae M ediceae ingenium. Conspi­
ratio Renaudiana; mors Francisci Il-i.

C a p . XXIX. B e lli civilis in Gallia sub Carolo IX-o ini­
tium. Edictum Ambosianum. Bis repetita b e lla , 
F oed ere ad Fanum S. Germani male sopita.

C a p . XXX. Laniena S. Bartholom aei j ortum hinc bel­
lum ; Caroli IX-i m iserabilis m ors, m orte ipsá mi­
serabilior causa mortis.

C a p . XXXI. H enricus III ignaviae foedisque voluptati­
bus d ed itu s, crebrescentium  in Gallia tumultuum  
caussa; Liga Sancta et S ed ecim viralis; Fratrum  
G visiorum , et mox H enrici ipsius caedes.

C a p . XXXII. H enrici IY-i in prolligando civ ili b e l l o  
fortuna; ad religionem  Ii.Catholicam  transitus. Pa­
cata domi forisque respublica. Edictum Nanneten- 
se. Pax ad Y ervinos.

C a p . XXXIII. Pacatum Ferdinandi I-i et Maximiliani Il-i 
in G erm ania, turbulentum ob Tureas in Hungária 
imperium .

C a p . XXXIV. Mutatio rerum in Europa Septentrionali 
ineunte Secu lo  XYI-o facta.

C a p . XXXY. Christiani Il-i inaudita crudelitas; Gustavus 
W asa vindex atque assertor libertatis Svecicae. R e­
formatio Sacrorum in Sveciam  et Daniam introducta.

C a p . XXXVI. Quis ineunte et adulto S ecu lo  XYI-o re­
rum status in P o lo n ia , B orussia , et Russia?

C a p . XXXYII. Livonia Statibus Septentrionalibus con­
tentionum  et b elli prima materia. D iutin i certa­
minis eventus.

C a p . XXXYIIL Stirpis Rurikiae masculae in R ussia; Ja- 
gellonicae masculae itidem  in Polonia in ter itu s; 
lilum S u ccession is, in Gente Gustaviana, apud 
S vecos interruptum.

C a p . XXXIX. Gallia post pacem ad V ervinos. S u llii 
in gen iu m , in administranda republica rationes, suc­
cessus. H enrici lY -ij  in ipso maximarum rerum  
m olim ine, fatum tr iste , ac violentum .

C a p . XL. Quis rerum  status in Europa M erid ion ali, in 
Gallia nom inatim , Hispania , Italia , H olland ia , 
A n g lia , et Germ ania, proxim e ante bellum  triecn- 
nale Germanicum.

C a p . XLI. Initium b elli tricennalis Germanici in B ohe­
m ia; Friderici fuga et proscrip tio; irrita Brunsvi-



censis et Manafeldii constantia; Ferdinandu» II tri­
umphatae ceryicibus imminens Germaniae.

Cap. XLII. Danus oppressae dominatu Ferdinandi II  
Germaniae superveniens, proditione suorum d e­
bellatus et armis hostium. Pax Lubeccensis.

Cap. XLI1I. Edictum Restitutionis. Gustavi Adolphi in  
Germaniam adventus, v ic tor iae , mors.

Cap* XLIY. Svecorum , R egi su o , et virtus et fortuna 
superstes. Oxenstierna. Funestus W allenstein ii 
exitus. R es Svecica , proelio ad Nordlingam re­
pente ipclinata, Gallicis subsidiis denuo erecta. 
Bernhardi Vinariensis et Banneri obitus.

Cap, X LV . Principum  in reconcilianda pace studia. 
Conventus Ham burgensis. Armorum Svecicorum  
sub Torstensohnio et W rangelio  , Gallicorum sub 
Turennio et Condeo successus. Pax \\e stp h a lic a .

Cap. XLVI. Gallia, moderatore rerum R ichelio , domi pa- 
* cata, ac comm unita, foris aucta. R ichelii et Ma- 

zarinii in gen iu m , in gubernanda republica ratio­
nes.

Cap. XLVII. Hispania d om i, b e lliq u e , sub Philippo IV-o 
labefactata; Olivaresii virtutes et v i l ia , consilio­
rum , quae ce p e ra t, eventus. Pax M onasterii cum  
B elg is Foederatis inita.

C a p . XLYIII. Austriae et Regnorum  Orientalium status, 
durante b ello  tricennali Germanico.

Cap. XL1X. Garoli I-i regis Angliáé natura et in d o les; 
turbarum in Anglia et Scotia caussae atque in itium ; 
Trium  Parlamentorum repentina dissolutio; Parla- 
mentum vulgo Magnum; StrafTordii supplicium ; 
conspiratio H ibernica; crimen P erduellion is quin­
que Communibus a rege intentatum.

CAr. L . B e lli inter Carolum regem  et Parlamentum  
Anglicum  exordia, progressus; Independentium o- 
r ig o , vera n otio; O livierus C rom w ellus; Scoto­
rum perfidia, sera poenitentia; Crom welli e t  so ­
ciorum , oppresso Parlam ento, foeda dominatio ; 
admissum in regem  nefas.

Cap. LI. R egni nomen in Anglia m orte Caroli abroga­
tum* Hibernorum  et Scotorum irriti ad restauran­
dum’ illud conatus. Crom wellus pessimis quaesi­
tum , bonis artibus exercet imperium. Edictum  
Navigationis. Respublica conditori suo non diu  
supexstes. Regnum  Dom ui Stuartae restitutum.



Cap. L H . Turbae Gallicae, vulgo Funditorum . A dver­
sarum partium co n silia , d u c es; excitatum ab bis 
bellum . Mazarinii et regiorum  iuga , fugam s e ­
cutus triumphus. B e lli cum Hispano finis exopta­
tus. Päx Pyrenaea. Mors Mazarinii.

Cap. L l i l .  Im perii Hispanorum in Portugallia occasus; 
regnum  Domui Bragantinae delatum ; B e lli cum  
Hispano et Batavis exitus.

Cap L1V. Form a Civitatis apud B elgas Foederatos post 
’ mortem W ilh elm i Il-i mutata; Johannes de W itt  

caput ac moderator R eipublicae.
Cap. L V . Ludovicus X IV  morte Mazarinii ipse guber­

nare rempublicam aggressus; ejus ingenium  ex o i-  
dia regni auspicatissim a, Colberto maximam^ pat­
tern debita; prima cum Ponlilice et Hispanis jur­
g ia; allegatum ab eo j u s  D e v o l u t i o n i s ;  rapi­
di armorum in B e lg io  Hispanico progressus sed  
m ox retardati F oed ere T r ip lic i; necessitas inde pa­
cis cum Hispano Aquisgrani ineundae.

Cap. LVI. Ludovici X lV -i in B elgas Foederatos odium , 
vindicta; summa rerum  extrem o in discrim ine 
G vilielm o HI-o tradita, salusque inde R eipublicae  
quaesita. Funestus fratrum W ittiorum  casus. Ar­
morum inter Status Europaeos contra Ludovicum  
juncta societas ; certaminis eventus. Pax Neoma- 
gensis , et ad Fanum S. Germani.

Cap. LV1I. Ludovici XIV-i post pacem Neom agensem  
* cum opibus crescens habendi ac dominandi cupido. 

C a m e r a e  R e b n i o n i s .  In d u ciaeV icen n alcs.B el­
lo  repetita vindicta de G enuensibus, et praedoni­
bus Africanis. M ors Colberti. Edicti Nannctensis 
revocatio. Graves ac repetitae cum Innocentio XI-o 
contentiones de J u r e R e g a 1 i a e e t  A s y l i .

Cap. LVIII. Ludovicus XIV Induciarum vicennalium , et 
pacis publicae turbator ; Principum  Europaeorum  
sumta adversus eum arma communia , justiora 
quam feliciora. P ax  R ysw ichensis.

Cap. LIX. Caroli II A ngliáé R egis inimica reipublicae  
consilia. Anglorum  in tuenda libertate constantia. 
Jusjurandum T e s t ;  D ecretum  H a b e a s  C o r p u s .  
Factionum  T o r i e s  et  W h i g s  origo.

C a p . LX. Jacobi Il-i apud A nglos impotens dominatio; 
inde secutum Domus Stuartae exitium. Guilielm us 
III A n gliáé, una et totius Europae libertatis aeer-



rimus vm dex; ejus ingenium , in constituenda ct  
administranda repubiica laudes. Commune im pe­
rium A nglis utilius an Hollandis ?

C a p . LXI. Carph Jl-i stirpis Austriacae ultimi in Hispa­
nia imperium. 1

C a p . LXII. Imperium L eopoldi I-i felix  et gloriosum ; 
Ilungaria et Transiivania haereditas Austriae facta- 
Germania metu Gallorum ac Turearum liberata.

C a p . LXIII. Ilussia interitu Theodori I-i civilibus discor­
diis et exterorum  armis lacerata ; imperio tandem  
potita cognata domus Piurikiae R om anow : laeta  
novi im perii initia.

Cap. L.XFV. R cllum  3uccessionale 3veco  — Polonicum  
Gustavi Adolphi et Caroli X-i in gerendo bello  
virtus ac fortuna prope singularis. E lectoris Bran- 
denburgiae Friderici G vilielm i Polonorum  Dom i­
natu sese liberantis calliditas. Carolus X-us in i- 
pso subjugandae Daniae conatu morte interceptus 
Pax O livensis et Havniensis.

C a p . LXy. Mutata forma reipublicae apud Danos , re- 
gnante Friderico III-o. Mutationis ejus origo’, au­
ctores, laetus exitus

C a p . LXyi. lu ib a e  rebellione Cosacorum Chmielnizkio 
duce concitatae; nati hinc non simplicis belli e- 
ventus.

C a p . LXVII. Joh. Casimiri regum  Jagellonicorum in stirpe 
fem inea ultimi excessus. Foedum  W isnow ickii 
gloriosius aliquanto Szobieskii regnum , nec tamen 
per omnia fortunatum.

C a p . i jX V III. Caroli X l-i adversa b e l lo ,  prospera domi 
fortuna; infinitum in su os, sed salutare reipubli­
cae , imperium.

C a p . LXIX. Petrus I-us summa rerum solus in Russia 
potitus.

c a p .



C A P U T  I.

Historiae Europaeae recentioris notio , definitio , 
in suas partes divisio. Totius operis, re- 
rumque in eo enarrandarum summa.

-N"omine Historiae Europaeae recentioris com­
plectimur Historiam trium proxime praeter­
itorum Secu lo rum , exorsi a fine Seculi X V .  
pertexturi  aci finem Seculi X V III .  seu ad R e ­
volutionem Gall icam, ubi initium vulgo Hi­
storiae temporum recentissimorum statuitur.

Ad finem vergens Seculum XV.  tot  no­
minibus memorabile est ,  ut mirum non sit, Hi.  
storicos ibidem parietem quasi intergerinum 
inter Historiam aevi medii et recentioris du­
xisse. N a m ,  ne inventam artem Typographi- 
cam (circa a. 144°0  renatasque literas,  et ejus 
generis plura ,  in Historia artium, et ingenio­
rum, quam Statuum potiora ,  commemoremus:

1. T u r e a e ,  populus moribus ,  consvetudi- 
n e ,  civilibus institutis, religioneque a ceteris 
Europaeis omnibus diversus,  hac tempestate 
sedem, ac domicilium imperii in Europa  fixe­
runt,  expugnata Constantinopoli a. i 453.

2. Usus pulveris pyrii*) in dies singulos

*) Chinensibus maturius aliquanto, Europeis certe populis vix 
ante medium Sec, XIV, cogniti, et multo post, quam a

Tom . 7. 2



latius patens,  arsque belli gerendi eo immuta­
ta ,  immutarunt sensim veterem Rerumpubli-  
carum statum: opportunitate iis majori obla­
ta  non belli modo vel inferendi,  vel i llatum 
propulsandi; verum etiam cives suos opibus ,  
et viribus praevalentes in officio continendi, 
indomitos olim, dum castella inexpugnabilia,  
dum manu fortissimus quisque esset invictissi­
m us ,  et pa r  saepe universis ordinibus.

3. America detecta per Cllristophorum Co­
lumbum Genuensem a. 1492. a d itu s q u e  in In­
diam Orientalem, a Vasco Gama Por tugallo,  
mari  Indico patefactus a. 149^* Quod utrurn- 
que tanti est momenti ,  ut si nihil aliud acces­
sisset, sola novam orbi terrarum faciem in­
ducere potuisse videantur.  Praeterquamquod 
enim negotiationem, terra ut plurimum antea 
exercitam, in maritimam subito converterunt, 
commerciumque a Statibus mari mediterraneo 
adjacentibus, ad alios propius occidentem ve r­
gentes necessario derivarunt,  quo ipso non 
potuit non quantum his accedere , tantundem 
illis decedere v i r ium : novum profecto immen- 
sumque ingenio,  et solertiae humanae spatium 
aperuisse; agriculturam, opificia, mercatu­
r a m ,  universumque cultum civilem, certissi­
m a ,  et firmissima Rerumpublicarum praesidia,

Bertholdo Schwarz circa a. 1354. inventus creditur, in bel­
lo adversus Geuuenses , a Venetis primum adhiberi coepti

a. 1 3 8 0 .



incredibilem in modum promovisse,  non im­
merito censentur.

Spatium omne , quod percurrendum sus­
cepimus, Historiae,  paribus seculorum inter­
vallis distingvendum, totumque opus in tres 
fere aequales inter se partes, seu Periodos 
dividendum duximus, partim ob insecutam 
tantisper rerum in Europa  mutationem, p a r ­
t im,  quia memoriam discentium, legendique,  
e t ,  quae lecta sunt, animo recolendi negotium 
adjuvari non nihil ista operis divisioiie spe­
rabamus.

In singulis Periodis,  suas i terum, pro 
temporum , et rei natura, subdivisiones habi tu­
ris , bipartito Systemate Europaeo ,  res M e ­
ridiei primum, easque propius videlicet ad 
h a n c ,  in qua vivimus,  Europae partem perti ­
nentes,  uberius; tum Septentrionis, paulo bre­
vius , separatim sumus persecuturi : appella­
tione Meridiei comprehensis etiam ’Statibus 
solem occidentem ^propius,  quam Meridiem 
spectantibus; Septentrioni autem attributis,  
Russia, Svecia, Dania  (cum Norvégia) Polo- 
n i a , et Borussia.

Partitione ista et perspicuitati optime a se 
consultum, et naturae rerum factum quam 
convenientissime arbitratur auctor. Licet  enim 
Status Septentrionales rebus Meridianorum in- 
mixti subinde fuerint: tamen ad Borussiam us­
que sub Friderico Magno inter Status Euro*

2 *

pae primarios in medio enisam, separatae Se­
ptentrioni,  separatae Meridiei utilitates, sepa­
rata  ambobus pericula erant;  res autem utris­
que communes,  non ante bellum septenne Bo« 
russ icum, divisamque Poloniam esse coepe­
runt. Ibi  propositum auctori junctas amborum 
res junctim persequendi , et omnem inde Eu­
ropam  una quasi comprehensione complecten­
di initium facere.

P E R I O D U S  P R I M A .

A  D E T E C T A  A M E R IC A  A D  F IN E M  SEC U L I X V I .

1492— 1598.

Magnus ab integro seclorum  nascitur ordo.
Y in G .

P A R S  P R I O R  
E U R O P A  M E R I D I O N A L I S

A  Caroli V III» in Italiam  irruptione (qua cete­
ris Europae Meridionalis S ta tibus, signum 
quasi vires suas in hoste infirmiori, in que 
vicem experiundi, datum )  ad  Phdippi I I ,  
D ictaturae que Hispanicae occasum ; Orien­
tem contra Galliae sub Henrico M agno do­
minatum : 1492— 1598.

A e t a s  I .  1492— i 5 i 5.
B e l l a  I tal ica,  a Carolo VIII .  et Ludovico XII.
avidius, quam consultius, gesta facilem Hispa-



no victoriam, materiamque crescendi amplis ­
simam praebent.

A e t a s  II. i5 i5—1556.
C aro lo  V. ad thronum Hispaniae evecto ,  Gal­
lis praevalent non obscure Hispani. Bellis 
contra Franciscum I. ex sententia gestis, no-

i ~
• vum denuo virium, et auctoritatis incremen­

tum Hispaniae accedit ,  potentissimae dehinc, 
et orbis terrarum principi.

Reformatio Sacrorum a Luthero coepta  
cam pum ,  spatiumque ingenio, alas solertiae 
humanae addit ,  eadem quacunque propagata ,  
populis Principibusque jugum Hie rarchiáé ,  or ­
bi otium excutit. Ceterum minus proba tam 
Carolo nec Franciscus fovit ,  ignarus’ forte,  
quantum in ea  adversus Carolum praesidii ,  
quantae inessent opportunitates.

A e t a s  III. i 556— 1598.
H  ispania pace Cameracensi ,  sub initium r e ­
giminis Phil ippi II. ad summum dignitatis, ac 
potentiae suae fastigium evecta;  Philippus a r ­
biter Europae.  Bella intes tina, quibus aem u­
la flagrat Gallia,  apparatus ingentes,  n o n 'ad  
Belgas solum adfligendos, sed ad subjugap- 
dam simul Angliám, exstirpandamque penitus 
Reformationem, a Phil ippo II. fac t i ,  aeter­
nam Hispaniae redditura videntur dominatio­
nem: at eadem, adversum Hispano, im pro­
visum cunctis eventum sortita, calamitatis ejus-



dem, exitiique caussae exsistunt. Nervi omnes 
dominationis Hispanicae incisi, conjunctis 
Wilhelmi Arausionensis,  Henrici Magni,  et 
Elisabethae viribus. Phil ippus II. regnum, 
quod florentissimum acceperat ,  prostra tum, 
ac eversum inoriens relinquit.

PARS P O S T E R I O R .
E U R O P A  S E P T E N T R I O N A L I S .

A  dissoluta Unione Calmariensi: ad b e llu m  de
successiqne Svecica exortum ; thronumcjue 
in R ussia , Domus Rurihiae interitu, vacue-' 
fa c tu m . Stricte ah a. 1023 ad  a, i 5gd'

A e t a s  I. 1023—i553.
D isso lu ta  Unione Calmariensi, qua tria regna 
Septentrionalia,  (D a n ia ,  Svecia ,  Norvégia) 
in unius nomen,  non corpus imperii olim co­
aluerant ;  et Reformatione,  iisdem fere de ca­
u s i s , quae illam trium regnorum divisionem 
p e p e r e ra n t , exspectatione omnium celerius 
propagata:  facies omnis rerum repente in Se­
ptentrione immutatur ineunte Seculo XVI.  Ce­
terum toto hoc tempore Sta tus ,  nulla com­
muni re collisi ac inter se commissi, ad unum 
omnes , sola rerum domesticarum cura occu­
pantur.

A e t a s  II. i553—1 5 9 1 .
A r m i s ,  et 3o fere annorum bello de Livonia 
decertatur, quam Status quique,  viribus ma-



xime confisi, occupandam sibi proponunt.  
For tuna  secuta potissimum Svecos,  qui altius 
ab eo tempore in dies emergunt.

P E R I O D U S  S E C U N D A .
A F IN E  S E C U L I  X V I .  A D  F IN E M  S E C U E I X V I I .

159«.— 1697.

Certatum totis concussi viribus orbis.
Lucaw.

P A R S  P R I O R .
E U R O P A  M E R I D I O N A L I S .

Ab excessu Philippi 11; ad pacem Rysivicken- 
sem , exstinctumque Domus Austriacae in 
Hispania regimen. 1598— 1697.

A e t a s  I .  1 6 9 8 — 1 6 1 8 .

G a l l ia ,  postquam intestino defuncta periculo,  
Hispaniae crescens ruinis,  jamque sui secura, 
de novandis per, universam Europam rebus 
cogitans,  morte Henrici Magni,  non modo 
magnis excidit ausis, sed in pristinos civilium 
turbarum fluctus repente revoluta. Ab Austria, 
duum stirpium unione renata ,  novum iterum 
Europae impendet discrimen. — In plerisque 
Statibus tu rbatum, maxime in Germania — 
sparsa quoquoversus futurae cladis semina.



2 4  C a p . i .  H i s t . E uri  r e c . n o t i o , d i v i s i o ; 

A e t a s  II. 1 6 1 8 —1 6 4 8 .
B e l l o  Tricennali Germanico conflagrat E uro ­
pa .  Fridericus V. Protestantes minus,  quam 
par  e ra t ,  fideles adjutores nac tus , ereptam 
Ferdinando II. Bohemiam, imo suas etiam di­
tiones haereditarias amittit. Ferd inandus,  
triumphata Bohemia ,  servitutem perculsae 
Germaniae impositurus videtur,  frustra adver­
sum nitentibus Mansfeldio,  et Christiano 
Brunsvicensi. Actus I-us Belli — Eaboranti 
Imperio  supervenit Dania,  irrito tamen cona­
tu. Gustavus Adolphus Dano felicior,  forti 
dextera vindicat Germaniam, frangit opes Au- 
striae, suffragante Richelio.  Actus Il-tis — 
Clade Svecorum renascens Austriae for tuna,  
et vetus simultas,  immittunt praelio Galliam. 
Actus I I I -us— Pax Westphal ica  metu Domus 
Austriacae exonerat Germaniam, adstruit,  fir- 
matque imperium Galliae. Mazarinius.

A e t a s . III. 1 6 4 8 —1 6 6 0 .

•Angii cum Rege suo, secumque ipsi “discor­
des , a  cura alienarum rerum cura propiore 
sui diutius avoca t i ,  Cromwello summa rerum 
poti to ,  e malis belli civilis sensim emergen­
tes,  auctoritatem coram Europa ingentem sibi 
conciliant: iidem , restituta Domo Stuarta , ali­
quantum in cursu suo retardantur. — Portugal- 
l i , auxiliantibus Gallis, jugum Hispanicum, 
sub Philippo II-o acceptum, exuunt. — Galli,



Ludovico XIV-o ad regni gubernacula admoto , 
servitutem Europae parant,  dominatum sibi.

A e t a s  I Y .  1 6 6 0 — 1 6 9 7 .

Ludovicus  XIV-us op ib u s 'cu ra  ac diligentia 
Colberti collectis, ad exagitandam, oprimen- 
damque, si posset , Europam abutitur.  H i­
spanis primum arma in Belgio illata, sed re­
tardata Triplici inter Hollandiam,  Angliám, et 
Sveciam Foedere, insecutaque illud Pace A- 
quisgranensi a. 1668. De Hollandis inde ,  tri­
plicis utpote foederis nuperi auctoribus,  repe ­
tita bello vindicta. Il l i,  virtute Gvilielmi III. 
succurrentiumque Hispanorum, Imperatoris,  
et Imperii auxil io,  servati quidem, et instanti 
exitio quamvis aegre erepti: belli nihilominus 
gloria,  cum pacis condendae (Neomagi 1679.) 
arbitrio penes Ludovicum. Post pacem Neo- 
magensem, qua fastigium Gallicae dominatio­
ni impositum, liberius etiam grassari cupiente 
Ludovico: Europa,  libertatem suam in discri­
men devocatam videns,  armis communibus ho­
stem communem depellere a cervicibus statuit. 
Grave hinc be llum, et anceps. Gallia plus 
aliquanto cladium infert ,  quam accipit;  Rys- 
wicki nihilominus aequi bonique studiosior: 
Hispaniae (vergente ibi ad interitum Domus 
Austriacae regimine) jam tum inhians, e t ,  
quo eam facilius consequi posset , Statuuin E u ­
ropaeorum sponte captans benevolentiam.



P A R S  P O S T E R I O R .  

E U R O P A  S E P T E N T R I O N A L I S .

Ab interitu Domus R urih iae: ad Petrum M a ­
gnum , et Carolum X II . armis de principa­
tu Septentrionis decertantes. i 5g8— 1697.

A e t a s  I .  1,598—- 1 6 6 0 .
■Armis ubique late, et longe contenditur. Fax 
bello subministrata, successione Russ ica , et 
Svecica. Illa 20 fere; haec 5o,  et amplius 
annorum certamine diremta,  ac terminata,  Da- 
nia et Svecia bello etiam tricennali Germa­
nico imip ix tae ,  quam illa infelici, tam haec 
eventu felici. Gustavus Adolphus. Caroli X.  
initia extremis laetiora; imminens ab eo toti 
Europae  Septentrionali periculum, morte ejus­
dem propulsatum. P ax  Olivensis, et Hav-  
piensis.

A e t a s  I I .  1 6 6 0 — 1697.
D o m i  turbatae in plerisque Statibus res; foris 
be lla tum, nullum tamen commune bellum. 
Commutata apud Danos,  Sub Friderico III. 
Reipublicae gubernatio ,  idque bono regni sin-



P E R I O D U S  T E R T I A .
A F I N E  S E C U L I  X V I I .  A D  F I N E M  F E R E  S E C U L |

x v i i i .  1697— 1789*#

E u rop a  Ponderibus librata suis.
O vid,.

P A R S  P R I O R .
E U R O P A  M E R I D I O N A L I S .

Ab exstincto Domus Austriacae in Hispania im*» 
perio: ad  Revolutionem Gallicam . 1697-^ 
*789*

A e t a s  I .  1 6 9 7 — 1713 .

Successio Hispanica, Res  magnae molis ac 
ponderis, Principem alioquin potentem, in 
successionem vasti imperii venire unum,  Sta­
tibus Europaeis periculi plenum; dividi im-, 
per ium,  Hispanis ignominiosum juxta ac da­
mnosum. Luduvicus XIV diu obsidens Caro- 
lum I I ,  fit tandem voti compos,  nepoti Ph i­
l ippo Andegavensi (Anjou)  delata successione 
Testamento Caroli. Renitentibus ceteris Sta­
tibus: itur ad arma, M ar lborovius , et Enge- 
nius fractam, ac profligatam paene evertunt 
Galliam. P ax  Ultrajecti reconciliatur divisio­
ne Monarchiae Hispanicae.  Gallia opinione 
quidem laetius ex tristi bello emersit; debili-



tata tamen, ac ita exhausta ,  ut nullum ampli­
us sui terrorem facere posset. Regia dignitas 
confirmata Borussiae ; parta Sicil iae, mox cum 
Sardinia  permutandae.

A e t a s  I I .  1 7 1 3 — 1740.  .
H  ispania ambitioni reginae suae serviens,  a- 
missas pace Ultrajectina ditiones Italicas recu­
perare  aggressa , male sopitos resuscitat ignes. 
Principum in foederibus inconstantia, donec 
residentibus odiis, pacati ,  ac inter se reconci­
liati Tracta tu  Definitivo Viennensi. Elisabe- 
tha Parmensis votorum ex parte compos,  red­
ditis per Austriam Neapo l i ,  et Sicilia, sub 
conditione tamen, ne unquam regno Hispaniae 
adjungerentur.— Caroli VI  Impera tor is ,  p ro ­
le mascula desti tuti,  Sanctio Pragm atica , de 
imperio cum foeminis communicando; impen­
si ad eam tuendam , ac stabiliendam labores.

A e t a s  I I I .  1 7 4 0 — 1763.
Successio  Austriaca . — Bellum septenne. — Ma­
riae Theresiae  amplissimam Patris sui haeredi- 
tatem aditurae, litem, ac bellum -inferunt Hispa­
nus , Bavarus, et Saxo. Pe r  occasionem arma 
sumta etiam a Borusso,  et Gallo. Angii soli 
cum Sabaudo ad partes laborantis Austriae ac­
cedunt. Ope h o ru m ,  sua constantia, Hungaro- 
rumque suorum spectata eo bello et fide et vir­
tute ,  impendentem magna regina,  quamquam 
non sine aliquo detrimento,  discutit tamen tem­



pestatem. Pax Aquisgranesis. — Servata Ausria 
servat Europam,  cujus compages omnis mem­
brorum, avulso , quod validissimum era t ,  ruitura 
v idebatur,  ac dilapsura. Partiurn adversarum, 
Fridericus Silesiam, Kispani Parmam,  et Pla­
centiam, ab Austria traditas,  Galli nullum 
prorsus belli fructum percipiunt. Angi i ,  quo­
rum opibus tanti moles belli potissimum sus­
tentata,  moderationem, ac imperium Euro­
pae ,  durante eo ,  consecuti. — Bellum septenne, 
superioribus omnibus gravius,  atque atrocius. 
Borussia,  quae paulo ante de imperio ,  ac  
exiguae terrae possessione cum Austria con­
tenderat ,  nunc de vita ,  ac salute cum univer­
sa fere Europa dimicat. Gallia rationes ipsa 
suas ejurans, ac convellens, Austriae facta  
socia ,  atque armigera. Novos ea  res te r ro­
re s ,  nova pericula Reipublicae  Europaeae 
portendit. Septentrio,  intentiori , quam un­
quam an tea ,  studio, rebus Meridiei implici­
tus. Provida futuri Anglia, cui bonum pu­
blicum privatim ut maxime usui,  ita maxime 
curae est, bello maritimo jam alioquin cum 
Gallia suscepto , sola non reconciliata solum, 
sed foedere etiam juncta Borussiae. Fr ider i­
cus saepe superatus ,  saepe profligatus, domo, 
patria ab hoste interclusus, rebus pene perdi­
t is ,  exitioque non semel imminente,  inter 
f lammam, et hostes expeditur,  fortuna singu­
lari , eminentiori virtute. Pax Hubertsburgen-



sis, ét Parisina. Galli ignominiae,  an cladis 
plus ex ancipiti praelio domos suas secum re- 
po r ta r in t ,  incertum. Anglis partum imperium 
maris. Inter Status continentis terrae,  facile 
omnium auctoritate principes Austria,  et Bo­
russia; his proximae Russia,  et Gallia.

A e t a s  I V .  i ?63— 1789.

B e l lu m  hac tempestate nullum, nisi de suc­
cessione Bavarica ,  et hoc in ipso ortu ex­
stinctum. Pax 3o fere annorum continua, lae­
tissimis artium liberalium, et omnis cultus hu­
mani incrementis, horumque usu,  et abusu 
insignis. — Philosophia contemplationum dili- 
gentissima. Eruditi  scriptis suis, in animos 
hominum,  etiam vulgarium, atque illitterato­
rum influentes: horum in dirigenda publica
opinione momentum. — Interitus Ordinis Je ­
su. —  Voltaire,  Rousseau. — Mala non pau­
ca eradicata,  at simul convulsa et iam, quae 
salutaria; violata,  aut profanata,  quae omni 
societati, generique humano sanctissima sem­
per esse debeant.  — Europa  saniores sui de­
fendendi , ac conservandi rationes paulisper 
adoptare visa,  sensim, ut docuit eventus,  ad 
multo deteriores revoluta. Ouae enim hucdum 
ex partium potentiorum contentione, ac dis­
cordia laboravit ,  laboratura dehinc est gravius 
earundem concordia,  atque conspiratione, 
infirmioribus proxim e, postmodum sibi, deni­



que toti Europae ,  exitiosa. Nam posteaquam 
Polit icum, ut vocant,  Aequilibrium solido fun­
damento innixum; omnisque eo directa erat  cu­
ra ,  ne praepotens u llum, grave ceteris imperi­
um exsisteret: praecisá bello crescendi materiá ,  
aliam Status singulos,  augendi, et amplifican­
di regni viam ingredi oportuit. Conversi igitur 
ad sananda quisque sua ex bello diuturno vul­
nera ,  internamque reipublicae curam* Inde 
redituum publicorum, opum augendarum, con­
stituendae, ac administrandae reipublicae ratio, 
et quaecunque ad eam pertinent,  instituta ci­
vil ia ,  examinari , voce et scriptis agitari l ibe­
rius coepta. Novae Th eo r iae ,  novae contem­
plationes in medium proferri. Id firmissimum 
longe imperium credi,  quod numero civium 
abundantissimuin, limitibus infinitum. Hinc 
cupido pierisqué proferendi im p e r i i ; hinc con­
silia inter tres Status potentissimos, Borussi- 
a m ,  Aust riam,  et Russ iam, * de dividendo 
Poloniae regno primum inita. Haud ita mul­
to post Josephus II  imperio suo adjungendam 
proponit Bavariam. Enimvero Fridericus,  tum 
demum expergefactus,  ac,  quorsum dilatandi 
imperii studium illud evadere t ,  veritus, forti­
ter  res is t i t : licet Josephus quovis pretio mu­
tuam dissimulationem redempturus videretur. 
Intervallo temporis,  Josepho, alia via rem 
eandem efficere aggresso : Fridericus pari ite­
rum constantia vindicat Germaniae,  suam ,  et



totius Europae libertatem , arctissime , ut re- 
batur , inter se conjunctas; mortuus idem (Frid.
II.) impedire non po test ,  quominus m a l i  -
— — — contagio latius in dies singulos 
se rpa t ,  arsque omnis politica,  in perniciosissi­
mum sui amorem (egoismus) degeneret. Brevi 
tempore novum Tureis et Polonis exitium ad- 
parar i  videt Europa.  — Non est praetereundum 
in historia hujus aevi,  Angliáé cum coloniis 
Americanis bellum. Nam praeterquamquod ve­
terem conjunctionem, inter E u ropam ,  et A- 
mericam commutavit:  Originem in Europa
dedit armatae,  ut dicunt Neutra li ta t i , rei, 
quoad Status mercaturam mari facientes gravis­
simae; studium porro l ibertatis , satis jam ce- 
teroquin in Europa suscitatum, multo validi­
us inflammavit.

P A R S  P O S T E R I O R .  

E U R O P A  S E P T E N T R I O N A L I S
A b initio regiminis Caroli X II . ad  Revolutionem  

Gallicam . 1697— \ 7Ő9.

A e t a s  I .  1 6 9 7 — 1 7 2 1 .

-Aetas foecunda clarorum Principum — Bel­
lum (vulgo Septentrionale Magnum) initio lae­
tu m ,  tristissimum dein Sveciae. Clades Caro­
li X II  ad Pultavam. Russia Sveciae victrix,  
principatum Septentrionis sub Petro Magno 
adepta. Pax Niestadiensis.

A e t .



A e t a s  I I .  1721— 174°-
-Anna interpallatum obitu Petri Magni in res 
Europaeas influxum restituit Russiae — Oster« 
m a n n , Miinich— Borussia laetius in dies ado­
lescit cura ac institutis Wilhelmi I-i: rebus 
interim in Svecia,  ac Polonia,  discordia pro­
cerum, et dominatu nobilium, senescentibus. 
Imperium Poloniae armis ab Augusto I I I ,  et 
Lescinskyo disputatum; certamini praeter 
Russos implicita etiam Austria,  et Gallia; in­
de arrepta per Gallos belli Austriae in Italia 
inferendi occasio. Tureae  bifariam sibi a Rus­
sis,  et Austria illatum spe felicius componunt 
bellum.

A e t a s  I I I .  1 7 4 0 — 1762 .
c
Septentrio  certaminibus Meridiei totus impli­
citus ,  et his paene plus,  quam suis rebus 
occupatus. Statuum princeps Russia Austriae 
foedera ta ,  et pars magna Belli Septennis Bo- 
russici. Ceterum ut ingeniorum sic rerum ste­
rilis aetas:  nam Fridericus II. et bellum Se­
ptenne Borussicum Meridiei rectius accensen- 
tur. Proceres plus justo in aulis Principum 
potentes; inde discordiae et factiones domi. 
Foris bellum nullum nisi inter Sveciam et 
Russ iam; in eo suparati Sveci Finniam omnem 
victoribus Russis cedere,  et Adolpbo Fride- 
rico e familia Ducum Holsatiae deferre re- 

'Tom, 1, 3



gnum coacti: ex qua oriundum Principem Pe­
t rum ,  sororis suae filium, Elisabetha succes­
sorem sibi in Russia paulo ante delegerat. 
Magni ea res momenti  quoad universum Se­
ptentrionem, proxime autem quoad Domum 
cognatam in Dania imperi tantem, ob vete­
res inter utramque stirpem simultates.

A e t a s . I V .  1 7 6 2 — 1 7 8 9 .

A e v u m  longe et personis, et rebus antece­
denti illustrius. Catliarina 11-da Petri  Magni 
in constituendo atque augendo imperio aemu­
l a ,  non immerito Semiramis Septentrionis ap­
pellata. Cum ea ( 1762) novus in Russia* 
inque universa Septentrionali Europa incipit 
rerum ordo. Sveciae et Poloniae pernicies 
instat: sed Svecia ab interitu tempestive re­
vocata (1772) studio ac virtute Gustavi I I I ;  
Polonia autem per id ipsum tempus discer­
p t a ,  eoque jus sanctissimum possessionis, seu 
proprietatis ,  et illud suum cuique, cui pax or­
bis te r ra rum,  satusque generis humani inniti­
t u r ,  exemplo pessimo violatum, e t ,  quae 
postmodum exsti terunt, rerumpublicaruin per­
turbationes praeparatae quodammodo, ac ma­
turatae.



PERIODUS PRIMA.

, P A R S  P R I O R .  
E U R O P A  M E R I D I O N A L I S .

A  Car oli V I I I .  in Italiam  irruptione, a d  do­
minationis Hispanicae cum Philippo I I .

(lu is Rerum p. in Europa M eridionali status exeunto

— -ivis Systema Europaeum Meridionale 
universos Status Europaeos ad Occidentem 
Meridiemque sitos ambitu suo comprehen­
dat : in praecipuis tamen et primariis ejus
membris numerari merentur nonnisi: Hispania, 
Gallia, Anglia ,  Monarchia Austriaca, Impe­
rium Germanicum, P o n t i f ex , et Porta  Otto- 
mannica. His ,  omnem rem Europaeam sus­
tentantibus,  et pondere suo l ibrant ibus,  ce­
teri Status magis aut minus obnoxii ,  secun­
dariorum locum, nomenque omnes tuentur. 
(M em bra  illa ac t iva ,  haec passiva.)

i.  Hispaniae Regnum, non inter Arabes 
solum et Christianos a 700. et amplius annis

1 4 9 2 — 1 5 9 8 .

occasum. i494— 1598. 

C A  P  U T  II.

Sccu lo  x y - t o  ?



divisum, sed ab ipsis quoque Christianis, in 
plura  minora Regna discerptum, coalescit 
tandem, fitque in dies singulos, quo concor­
dius ,  eo firmius. Initium magni operis fa­
ctum ab inito inter Ferdinandum (ejus nomi­
nis regum Arragoniae V.) et Izabellám a. 1469 
matrimonio,  atque inde postmodum consecu­
t a ,  potentissimorum, Arragoniae (quo perti­
nebat etiam Sicilia et Sardinia) atque Castiliae 
Regnorum unione; coeptum opus deinceps per­
fectum Imperio Arabum Granadensi post multas 
clades destructo a. 1492. In cujus meriti gratiam 
Ferdinando regis C a t h o l i c i  nomen a Pontifi­
ce tr ibutum,  hodiedum regibus Hispaniae usi­
tatum. Per id tempus foris quoque auctum im­
perium, multiplicatae opes,  A m e r ic á ,  sumpti­
bus ,  et navibus Isabeliae, per Christophorum 
Columbum (a. 1492) detecta. Quibus rebus 
aditus 'Hispaniae ad summa omnia patefactus, 
nisi Tribunal Inquisitionis (instit. a. 1401), prin- 
cipumque dominandi libido retardassent impe­
tum ac fregissent.

2 . Gall ia ,  e bellis civilibus, Anglicisque 
aegre tandem eluctata ,  sanatis, quae plurima 
bello acceperat , vulneribus,  novas quotidie 
virium accessiones nacta ,  regnante Ludovico 
XI-o.  Sub eo quantum adaucta r e g ia , tan­
tum deminuta tumultuantium procerum pote­
s tas ,  casu m a x im e ,  et interitu potentissimi 
Burguudiae Ducis ,  Caroli Audacis,  qui in



ipso regni prope Rhenum erigendi apparatu 
caesus ad Nanceium a. 1477-0. Morte ejus 
Burgundia,  m o x ,  Caroli VIII . Ludovicum se­
cut i ,  et Annae Brittanicae nuptiis,  Brittania 
quoque Minor ,  bonis Coronae adjuncta; ma­
gnum utraque Regni et regiae potestatis incre­
mentum. Quodsi jam cum Hispania conferas 
Gall iam,  spatio et circuitu regni hanc illa in­
feriorem, viribus pa rem ,  situ et natura loci 
aliquanto etiam superiorem invenias.

3. In Anglia,  turbata diutius Resp. intran- 
quilitatem pari felicitate redigi; potestas R e ­
gia confirmari, augerique coepta sub Henrico 
VII .  Qui ipse e Domo Lancastrio - Tudorén- 
si ortus , nuptiis sibi adjunctá 'Elisabethá Edu- 
ardi IV. Eboracensis filia, civile bellum, in­
ter regnatricem domum Lancastriam et cogna­
tam Eboracensem,  de Regno susceptum* et 
ad internecionem fere amplius 60 annis ge­
stum (ab insignibus Famil iarum contendenti­
um , bellum rosae rubrae et albae vulgo dici 
solitum) beneficio matrimonii sui felicissime 
composuit,  tantaque arte regnavit ,  (ab a. 148.5 
ad annum 1509) ut sui temporis Salomo vo­
catus ’fuerit. Ceterum Scotiá nondum adjun- 
c tá ,  imperio Hiberniae incer to ,  classe nullá,  
commercio terrae continentis, post amissas 
praeter Caletum ditiones Gallicas,  fere omni 
intetcluso: regnum viribus et Gallia et Hispa- 
niá aliquanto inferius. Parlamentum, cujus tan-



ta hodie in rebus publicis auctoritas,  consti­
tutum quidem jam, et in duo Conclavia mul­
to ante divisum,  imperfectum tamen, langvi- 
dum , atque in e r s , at facile vividioris anir 
rnae,  utilissimarumque emendationum capax.

4. Monarchia Austriaca,  possessionibus, 
quas habebat,  plerisque vel discerptis,  vel 
incertis , in speciem valida,  revera infirma. D i­
tionibus antiquissimis- in Helvetia (1276) ad­
junctum quidem, ( Mariá  Burgundicá , Caroli 
Audacis fiiiá, Maximiliano nup tá ) ,  Belgium: 
sed i llud,  praeterquamquod longius dissitum, 
modera tu  difficilimum, et ad rem suam liber- 
tateinque attentissimum. Imperium Hungáriáé 
et Bohemiae,  quanquam postulatum, flagita* 
tu m q u e ,  nondum tamen comparatum; et post- 
eaquam partum (1527), minus firmum, quip­
pe  non delatum jure haereditario, sed totum 
electioni ac arbitrio populorum, qui rege­
b a n tu r ,  debitum. In Hungária praeterea li­
berius regnaturo magnum impedimentum et­
iam T u r e a e ,  coiitinui et acerrimi Regni com­
petitores. Corona Imperatoria (quam in Bo- 
hemica seu Luxemburgica Familia diu haeren­
tem, Albertus I i ;  a. 1430. domui Austriacae 
resti tuit,  continua deinceps et quasi haeredita- 
r ia serie a í r ider ico  III. posterisque ejus ac 
haeredibus possessam) plus splendoris quam 
virium dabat. Longe maximum dignitatis prae-



sidium spes certa rerum apud Hispanos pro- 
pediem potiundi.

5. Imperium Germanicum, quod et R o ­
m an u m ,  studiis divisum ac distractum, omni­
um in Europa Statuum extremo Sec. X V .  tur­
bulentissimum. Adeo nullum concordiae ac 
securitatis publicae praesidium, nullae leges,  
nulla instituta salutaria; jura incerta, ac fluxa 
omnia. Imperator , nisi forte habuerit  poten­
tiam aliis rebus collectam, potius primus in­
ter pares ,  quam Dominus; Ordines (Electo­
re s ,  Duces ,  Civitates l iberae,  etc.) neque 
subditi ,  neque prorsus sui juris. Omnibus 
procax libertas. Celebrata Caroli IV. Bulla 
Aurea ( i356) qua Juspublicum Germaniae qua­
damtenus contineri v i sum , nihil fere praeter 
ordinem ac ritum Imperatores eligendi com­
prehendebat.  Fridericus I I I ,  cujus imperio 
bona pars Seculi XV. exacta ,  (14̂ 9 1492)
placidus natura,  sed simul iners ,  su i ,  quam 
publici commodi studiosior, Reip. per turba­
tae praesertim moderandae neutiquam par. 
Qui eum excepit,  Maximilianus I. initio curam 
constituendo Imperio adjecit. Inter praeclara  
ejus citari nominatim merentur P ax Publica 
( Land - Friede ) ,  Camera Imperialis (Reichs- 
Gericht), universi Imperii in Circulos divisio, 
ad arcendas potentiorum injurias, conser- 
vandamque pacem,  et administrandam remp. 
sapientissime sane ab eo instituta : sed brevi



alienarum rerum cura avocatus,  neque alias 
propositorum satis tenax ,  mutavit consilium, 
inchoataque ac imperfecta omnia reliquit. I ta  
Germania diutius etiam non bene juncta­
rum discors concordia re rum ,  et corpus 
mira  plane ac  absurda specie inansit, ex 
singulis membris solertissimis illis quidem ac 
vividissimis collectum, ipsum nihilominus ex­
anime,  ignaviá ac inertiá torpescens: donec 
Reformatione Sacrorum suscitatae vires, r e ­
vocata anima, neque id ,  ob plurimas inde 
prodeuntes turbas ,  fausto satis omine. At bo­
no Germaniae singulari, perspectum hoc ma­
ture ,  persvasumque Statibus Europae is : nul­
lam sibi esse a Germania sejunctam salutem. 
Id  firmissimum longe praesidium Imperio per  
se debili ,  et praeter dissensionem civium su­
orum,  crebris etiam vicinorum insultibus ob­
noxio.

' 6. Italia, vide Caput sequens.
7. Por ta  Ottomannica,  post occupatum Im­

perium Orientale,  proferendis imperii termi­
n i s ,  et domandis per  vim exteris nationibus 
unice intenta, ad summam amplitudinem 
dignitatemque progressa ineunte Sec.“ XVI. 
In Matthia Corvino , Heroe et Principe sui 
temporis facile omnium praestantissimo, non 
Hungária so lum, irruentes Tureas plurimum 
hucdum remora ta ,  decus suum,  praesidium- 
que ultimum, sed et totus orbis Christianus



fortissimum adversus barbaros propugnaculum 
amisit a. 1490. Sol imannusII ( i520— 1566.) co- 
piis ,  pedestribus imprimis, praestantissimis ac 
exercitatissimis,  classe instructissima, et hac 
parto Maris Mediterranei,  orarumque adjaT 
centium imperio,  terror universae Europae,  
Periculum Pontifices Rom ani ,  unitis Christia­
norum Principum viribus arceri ab Europa  vo­
lebant, flagitabantque saepius; sed nec valuit 
auctoritas, nec ,  si valuisset, effici id potuis­
set post junctam inter Tureas  et Gallos mutu­
am foederis amicitiaeque societatem. Qua 
conjuntione, multiplicatis nexibus,  id,  quod 
vetabat ante natura,  effecit ars polit ica, ut 
T u r e a e ,  quamvis diversum genere ,  dissimile- 
que,  membrum certe ac pars Systematis E u ­
ropaei evaderent.

E x  reliquis Europae Statibus,  quorum 
non tantae in moderanda re Europaea partes:

Portugalli, (quibus haec tempora felicis­
sima, et vere au rea ,  sub gloriosissjmis Regibus 
Johanne II. et Emmanuele 1481— 149'^— i52i)  
adserto sibi amplissimo Americae et Asiae 
commercio ,  nulli re i ,  praeterquam navigationi 
ac detegendis novi o’rbis partibus vacabant;

H elvetii, invictae ad hunc diem fortitu­
dinis, milites aliquamdiu vicinorum Statuum 
conduct i t i i , mox alieni certaminis spectatores 
otiosi.



A e t a s  I .  i 4 9 4 - ^ - i 5 i 5 .

Bella Gallorum Italica sub Car olo V I I I . et 
Lud. X II .

C A P U T  III.

Italia ad fmcm S ecu li XV. summa Yotorum  et artis 
politicae Europaeorum , contentionum  item  materia.

Status Italici primarii.

E x t r e m o  Seculo XV.  reddita terris d ie ,  Sta­
tus E uropae i ,  qui refectas inprimis vires suas, 
pristinamque amplitudinem revocatam sensere,  
I taliam omnes domandam, ac occupandam si­
bi proposuerunt. Caussae, quae ad auden­
dum eos impellerent, inci tarentque, plures 
erant. I tal ia ,  ex quo tempore ab Imperatori­
bus Germaniae minus frequenter adiri coepta 
es t ,  tranquillatis rebus ,  magisque in dies sui 
arbitr i i,  brevi rebus omnibus florentissima, 
art iumque l iberalium, et politioris omnis hu­
manitatis officina evasit. Hoc cum per se es­
set efficacissimum ad tentandam, ac provo­
candam finitimorum avaritiam , accessit aliud 
nihilo levius, ex opportunitate rei gerendae,  
irritamentum. Si quidem res Italica ex pluri­
bus fere aequalibus,  sui juris,  nulli communi 
imperio,  ac moderamini obnoxiis, nec mutuo, 
aut fraterni amoris,  aut foederum vinculo jun­
ctis ,  sed utilitate, odio,  simultateque divisis 
Statibus collecta,  haud facile hosti externo 
restitura videretur. Quod unicum mali reme-



dium fu tu rum , quodque maxime optandum 
e r a t ,  ut ex liac Statuum multitudine exsiste­
ret unus,  qui opibus auctoritateque ceteris o- 
ninibus praecellens,  insidiantis Galliae et Hi­
spaniae moliminibus vallum sufficiens objice­
re t :  id fieri per Pontifices potentiae suae nimi­
um veritos non licebat. Ita nemine impediente ,  
amoto metu ,  Italia tota ludibrium, ac praeda 
potentiorum facta. Pr imas,  ac praecipuas par­
tes hac tempestate agebant,  ad Septentrionem 
Medio lanum, et Venetiae;  in medio Floren­
tia ,  ac Pontifex; ad meridiem Neapolis.

1. Mediolanum, cui propter amoenitatem, 
fertililatemque soli prae reliqua Italia Status 
Europaei inhiabant, olim Respublica,  postmo- 
dum ( i3g5; Ducatus (Eeudum imperii Germa­
nici) ac primum quidem sub domo Visconti- 
n a ,  dein interitu hujus ( r45o), sub domo Sfor- 
tia, parebat  hoc tempore Johanni Galeacio ,  
Francisci  Sfortiae (qui primus suae gentis,  
virtute sibi, civiumque consensu principatum 
pepererat) nepoti ignavo. Penes hunc nomen 
tantum imperi i ,  summa regni (praeter Medio­
lanum proprie ita dictum, Parmam quoque, 
Placentiam, et Genuam tum complexi) penes 
patruum, fraudulentissimum juxta ac violen­
tissimum hominem, Ludovicum Maurum, qui 
ffihil cupidius , ijuam novandarum in Italia re-
r u n i , t o l l e n d i q u e  G a l e a c i i  t e m p u s  e x s p e c t a ­
bat .



2, Venet i ,  natura loci,  ad commercium 
mari  faciendum, occidentemque orienti jun­
gendum nati ,  asserto sibi mature ,  occasione 
expeditionum cruciatarum (iog5— 1270) maris 
Hadria tici ,  et mediterranei,  orarumque adja­
centium (Is t r iae ,  Dalmat iae,  Epi r i ,  Eubaeae ,  
Spar tae ,  Cretae ,  etc.) imperio ,  neque eo ,  in 
ace r r im a,  ac ancipiti triginta et centum an ­
norum ( i25o— i 38o) cum Genuensibus contentio­
n e , amisso,  m ox  in terra etiam continenti Ita­
liae, p lu r ib u s  in d ie s  u r b ib u s  , ac r e g i o n i b u s ,  in 
his P a d u a ,  Verona,  Brixia ,  Tarvisio repen­
te ( i388— 1452.) poti t i ,  primum locum digni­
tatis in Italia obtinebant. Serius,  America de­
t e c t i ,  novoque a Portugallis in Indiam Orien­
talem itinere patefacto,  magnum rei navalis 
detrimentum pass i ,  arte et consilio pristinam 
gloriam tuiti,  omnique cu ra ,  ac studio ad am­
pliandum in Italia imperium suum conversi 
sunt. F o rm a  civitatis aristocratica; summa 
rerum penes Sena tum, Familiasque Nobili­
um ,  et quidem a Ducatu (Principem Senatus 
Ducem Veneti dixerunt) Petri Gradenigo (1298) 
jure haereditatis.

3, Florent ia,  seu Toscana ,  et n o v a m ,  et 
repente  collectam auctoritatem tenebat,  foris 
subjugata Pisá (1407), domi admotis ad cla­
vum reip. Mediceis. Oui mercatura  facienda ad 
summas opes profecti,  felicissime civitatem 
(1428— 1492) non. im per io ,  quod penes popu-



lum (Democrat ia )  e ra t ,  sed sola auctoritate 
regebant. Hac adhuc arte patriam suam gu­
bernabat Laurentius,  Petri filius, Cosmi ne­
p o s ,  vir vere magnus,  'spectata et v i tá ,  et 
prudentia ,  pacis atque concordiae inter Sta­
tus Italicos, dum vix it ,  vinculum, eoque no­
mine non civibus tantum suis, sed universae 
etiam Italiae carus; idem de bonis artibus in 
paucis optime meritus. Sed vero filius ejus 
Petrus ( i 492) dissimilis patri,  nihil ad regen­
dam remp. praeter nomen patrium secum at­
tulit ,  inane ac viribus desti tutum, ubi impe­
rium non legibus, sed gratiae,  atque virtu­
tibus debeas. Ibi jacta discordiarum semina. 
Auxere  malum Pisani,  ad occasionem excu­
tiendi jugi animis continuo intenti.

4.  Duplex  Pontificum Romanorum Impe­
rium : Civile in Statum Ecclesiasticum ita dictum, 
seu Patrimonium Petri $ Spirituale in totum or­
bem christianum. Illu d , fundatum a Pipino 
(754), confirmatum atque imprimis ,  auctum a  
Carolo Magno (774) et Mathildi Hetruriae D o ­
mina (1077et 1102), angusto semper spatio eratj 
terminatum; neque id satis firmum, ob praepo­
tentes, in urbibus, nobilium familias. H o c , ini­
tio tenue,  successu temporis ingens, et formi­
dabile diu,  fractum m o d o ,  magisque in dies 
inclinatum, parum admodum ift futurum prae­
sidii pollicebatur: illá praestantiae,  ac digni­
tatis opinione,  quae sola fere hactenus vires,



auctorifatemque dabat ,  si non sublatá,  certe 
imminuta;  populis, Principibusque metu ful­
minis Pontificii exoneratis. Pontifices saepe su­
orum quam sacrae sedis utilitatis amiciores, et 
publico privatum praeferentes emolumentum. 
Cum multis aliis vitiis habuit hoc imprimis 
Pontifex ejus temporis Alexander VI. (1492—• 
i 5o3) natione Hispanus. Cui,  (verba sunt Guic­
ciardini probatissimi illorum temporum Ca­
tholici scriptoris) insatiabilis inerat avar it ia,  
ambitio im modera ta ,  et sitis ardentissima 
suos p qui non pauci e rant,  filios quoque jure 
quaque injuria evehendi.

5. Regnum Neapolitanum, a Sicilia,  post  
ducentorum et amplius annorum sub Norman- 
nis ( i o5g Robertus Guiscardus) et Imperato­
ribus Svevicis*) (i 190— 1268) unionem , tristis­
simis Vesperis Siculis (1282) sub Carolo An- 
degavensi separa tum, et a propriis Regibus,  
partim Andegavensibus, partim Dyrrachicis,  
aliquamdiu gubernatum, anno Seculi XV.  
35-0 iterum cum ea est unitum, sub Alphonso 
Arragonio.  Morte  Alphonsi i'i458) divisum 
denuo imperium, Siciliá. et Arragoniá ad Jo- 
Jiannem Il-um fratrem, Ferdinandi Catholici 
parentem; Neapoli  ad filium ex illegitimo 
thoro susceptum Ferdinandum devolutis. Fer- 
dinandus , et qui eum gentis suae exceperunt, 
omnes,  Alphonsus I I ,  Ferdinandus II, et Fri-

*) Hohenstaufen,,



dericus, thróno per Ferdinandum Catholicum 
anno i5oi privatus,  inglorii,  ignavi, civibus« 
que suis exosi; populus Neapolitanus natura 
inconstans, ab omni labore ,  ac contentione 
alienus; regnum libidini ac dominationi Ponti­
ficum, ob ipsam viciniam, maxime obnoxium, 
Tenuium hae rerum caussae, haec futurarum 
auguria calamitatum.

C A  P U T  W *

Carolus Y lII-us regiam  in Gallia potestatem  adeptus; con­
silium  occupandae N eapoleos ab eo susceptum ; 

imperium  Italiae cito partum , citius amissum.

C aro lus  VIII  nondum 14 aetatis annum eggres- 
sus,  regnum a Patre Ludovico accepit anno 
1403, paca tum,  ac potens;  populum ex ad- 
ministratione Patris non quidem omnino lae­
tum , ac conten tum, Regibus tamen obedire 
doctum, e t ,  postquam timere didicisset,  f a ­
cile bonis artibus regendum. Initia regni tur­
bulenta ,  defectione Ducis Aurelianensis (L u d .  
XII) .  Qui summam r e ip , dum maturus impe­
rio esset Carolus,  non sibi ,  ut par  e ra t ,  cum 
esset principum regii sangviqis natu maximus,  
sed Annae,  Caroli sorori ,  commissam esse 
vehementer indignabatur. Armis ejus et con­
juratorum oppressis, novus a Maximiliano me­
tus: cui filiam Margaretham Carolus remisit ,  
multo sibi ante desponsa tam, et Parisiis edu­
catam. Auxit injuriatu nova sponsa Anna



Britannica,  illo ipso tempore ,  Maximiliano 
callide per Carolum paerepta.  Id vindican­
dum ratus Maximil ianus , bellum summa vi 
moliebatur,  exstinctum tamen in ipso appara­
t u ,  postquam Carolus Burgundiam et Artesi­
am ,  quas dotis nomine cum Margare tha  ac­
cepera t ,  redditurum se spopondisset. Parto fo­
ris otio,  rep. domi tranquillata,  consilium 
Carolus occupandae Neapoleos ,  Turcarum- 
que ,  si fortuna ar ri seri t ,  Europa expellendo­
rum suscipit.

Carolo jus antiquum ä Domo Andegaven- 
si in Neapolim , ardor  more superiorum tem­
porum bello inclarescendi fere incredibilis; 
populus Neapolitanus et semper alias nova­
rum rerum studiosus, et nunc Regi suo Fer- 
dinando, ob insatiabilem ejus avaritiam, do- 
minandique libidinem, infensissimus; Italia 
omnis, factionum, ac turbarum p lena ;  inter 
Florentinos et Pisanos vetus simultas; Veneti 
Mediolano insidiantes; Pontifex in rem avi­
dior,  facile largitione et pretio in quamcun­
que par tem impellendus; Ludovico Mauro 
Galeacium percellere aggresso,  vel metu Fer- 
dinandi Neapol itani,  cujus neptem Galeacius 
duxera t ,  promta ac declarata multis rebus in 
Carolum voluntas. His totidem quasi facibus 
animo juvenili admotis,  Carolus,  magno exer­
citu collecto, qua proximum iter per Alpes ,
a. *494 in Italiam venit; incredibili celeritate,

aci-



acie ,  non signis collatis,  occupat Florentiam» 
R om am que,  partes Regis Neapolitani secutas* 
Florentia primum a Petro Mediceo sub igno­
miniosissimis ,• de in , ipso ob injuriam ejus rei  
e civitate pulso, aequioribus aliquanto, ab in ­
colis, dedita conditionibus. R o m a  bis, fugá 
prius Pontificis, post timore militum praesi­
diariorum prodita,  in deditionem pariter  ac­
cepta. Interea Ferdinandus R ex  Neapoleos ,  
rerum suarum incer tus,  primo imminentis pe­
riculi nuntio,  desperato eventu,  moritur* 
Qui illum excepit  Alphonsus I I ,  patri simil­
l imus,  secundis rebus insolens,  in adversis 
t imidus,  invidiam suorum veritus ,  r egnum ,  
paucis elapsis mensibus, in filium adolescen­
t e m ,  fortuna meliori d ignum , Ferdinandum 
transfert, ipse trepida fuga Siciliam petit. Ca- 
rolus, his rebus Romam nuntiatis, postquam 
obsides victis imperasset ,  infesto agmine 
Neapol im contendit,  victisque hostibus pene 
prius ,  quam manum conseruissent, urbem in­
greditur,  summa omnium laetitia. R ex  frustra 
suos ad resistendum cohortatus, in Ischiam 
insulam Neapoli vicinam, non exspectato h o ­
stium adventu,  exulatum profectus.

Imperium Neapoleos  facilius pa r tum ,
quam retentum. Carolus,  postquam Neapoli
pompa vere Imperatoria coronandum se cu-
rasset, rerum suarum securus, atque illius
ipsius toties ante animo obversati ,  de expeF 

lendis Ture is ,  restituendoque Imperio Grae­
c o ,  propisiti sui oblitus, voluptatibus dedi,  
Italos contemnere , ac durius habere ,  terras oc­
cupatas adductis secum e Gallia dividere. Ita 
victis intolerabile jugum, reliquis metus ,  ne 
subjugati eadem omnia a Gallis patiantur. 
Protinus consilia de pellendis ex Italia Gallis 
in ita ,  foedusque mox ictum inter Venetos ,  
Pontificem, Ferdinandum Catholicum, et Ma- 
ximilianum , auctore potissimum Ludovico 
Mauro. Q u i ,  postquam sublato G a lea c io , 
principatu potitus,  in eoque etiam ab Impe­
ratore Maxiiniliano confirmatus esset, Gallos 
in Italia régnare , minus suae dominationi t u ­
tum arbitratus, imperio hos,  ac possessione 
Italiae deturbare constituit. Quod ubi sensit 
agi Carolus,  non exspectandum ratus,  dum 
universá concitata I ta l ia ,  repentino hostium 
incursu,  reditu in Galliam intercluderetur,  
parte copiarum ad tutandam Neapolim reli­
c ta ,  cum reliquis ipse proficiscitur, et v i a m ,  
qua venerat ,  repeti t  a. i49^. Jamque Forno- 
vam usque (vicum Placentiae vicinum) nemi­
ne impediente processerat:  ibi ingentem ho­
stium multitudinem, prohibere conantem, gravi 
praelio vincit ,  suaque et militum virtute iter 
sibi in Galliam patefacit. Interea Ferdinan- 
dus Ischia reversus,  et a suis cupidius etiam, 
quam desertus antea era t ,  exceptus,  exercitu,  
quem Carolus Neapoli  reliquerat, ope Hispa-



norum debellato,  et ad deditionem compul­
so, regnum armis repeti t ,  repeti tum, non mul­
to post,  mortuus (1496. Oct.) patruo Frideri- 
co reljnquit. I ta  conatum Caroli de subjugan­
da Ital ia irritum omnino fortuna reddidit; ni­
hilo tainen minus sequelae ejus exstitere lon­
ge gravissimae, neque eae ad ipsam tantum 
I ta l iam , sed ad universam etiam pertinentes 
Europam. N a m , praeterquam quod irritati 
Gallorum animi,  novumque armis in N eapo­
lim jus quaesitum: odium inter Status Italicos 
confirmatum; et ,  quod longe plurimum era t ,  
Principibus Europaeis vires suas in Italia pe­
riclitandi cupiditas accensa.

Carolum ulciscendi sui, et eluendae supe­
rioris belli ignominiae studio flagrantem, in 
ipso novi belli appara tu ,  mors occupavit a. 
1498. aetatis 28-0.

C A  P  U T  Y.

L udovici XH-i de occupando M ediolano, N eapolique  
armis repeten da, molimina irrita.

In  Carolo VIII-o exstincta stirps virilis senior 
Domus Vales iae ,  regnumque devolutum ad 
Ducem Aurelianensem Ludovicum XII.  Ca­
roli Y. regis pronepotem. Primum annum 
regiminis ordinandae reipublicae, sapientibus- 
que institutis beandae Rex optimus insumsit,  
tributa imminuit ,  cursum judiciorum expediti­
orem reddidi t ,  conjugem Johannám, quod



improlis esset ,  consentiente etiam Pontifice, 
dimisit ,  et ad secundas nuptias transiit cum 
Anna Britannica,  Caroii vidua, non magis 
am ore ,  quam rationibus politicis ductus: ne 
nimirum Britannia,  bonis coronae nuper ma­
trimonio inter Carolum et Annam adjuncta,  
ab iisdem avelleretur. T u m ,  rebus demi 
constitutis, et conciliatá suorum sibi benevo- 
lentiá ,  animum ad invadendam I ta l iam ,  oc- 
cupandumque Modiolanum convertit:  sibi id 
deberi contendens jure aviae suae Valentinae 
e Domo Viscontina,  quae ibi ante medium 
Sec. XV. imperitaverat ,  oriundae. Icto igi­
tur cum Pontifice Alexandro VI-o et Venetis 
foedere ,  magna manu irruit in I ta l iam,  et 
minus viginti diebus occupat Mediolanum et 
Genuam a. i 499« Ludovicus Maurus ,  non ex ­
spectato hostium adventu , primum in Germa­
niam fugit , dein,  odio Gallicae dominationis 
a suis revocatus, regnum ope Helvetiorum 
armis repetiit: sed brevi,  destitutus ad Nova- 
riam ab Helvetiis, et a Gallis interceptus, in 
Galliamque deportatus,  turbatae saepius I t a ­
l iae ,  violataeque fidei poenas pependit ,  mor­
tuus in custodia a. i5 io .

Mediolano poti tus, Neapolim Ludovicus 
ador i r i ,  ac occupare statuit: sed obstabat ti­
m or  Ferdinandi Catholici ,  cui propinqua cum 
Friderico Rege Neapolitano erat cognatio. 
Huic igitur,  si in societatem foederis,  et bel-



li accesserit,  partem regni potiundi dimidiam 
promittit. Ferdinandus accipit conditionem li­
benter ;  et,  quasi non satis esset armis adver­
sus cognatum sibi Regem Neapoleos pugna­
re ,  dolo eundem ac fraude aggreditur. Ce­
lato enim, quod cum Gallis pep igera t ,  foe­
de re ,  auxilium éi ultro offert, arces tutandas 
accipit. Galli interim, probato etiam Ponti­
fici consilio, invadunt Neapolim; adventu quo­
rum Hispani,  missa simulatione,  a rma adver­
sus ipsum Fr ider icum, cujus defendendi caus­
sa venerant,  vertunt;  Gallos in arces recipi­
un t ,  universumque regnum fide citius com­
munibus armis occupant a. i 5oi.  Frider icus ,  
desperatis rebus,  posteaquam dignitatem regi­
am abdicasset, in otium vitae privatae in 
Galliam secessit, ratus id ,  quod e r a t ,  hone­
stius multo,  tutiusque apud generosae indolis 
Ludov icum , quam apud fidei violatorem Fer-  
d inandum , refugium sibi futurum.

Jam Neapolis praeda  Gallorum ac Hi­
spanorum facta,  sed nondum bipartita erat. 
Ferdinando Apulia et Calabria, reliquum o- 
mne regni cum titulo regio Ludovico Regi ex 
pacto debebatur.  De terra  Capitanata et Ba­
silicata (Daunia ,  et Lucania Veterum) in me­
dio oritur quaestio,  utroque eas sibi vindiCan- 
te. Dum ea disceptatio tenet, Ferdinandus,  
de subigenda universa Neapoli jam tum co­
gitans , bellum et insidias clam Gallis parat.



Omnibus ad novum certamen apparatis ,  Con- 
salvus Ferdinandi D u x ,  violata conventione, 
quam Ludovicus cum Philippo Austriaco,  Fer- 
dinandi genero,  ad terminandam litem fece­
ra t ,  Gallos imparatos opprimit,  et cedere N ea ­
poli  cogit a. i 5o3. Bellum renovatum quidem 
a  Ludovico,  sed infeliciter gestum, prodit io­
ne imprimis Ministri Amboisii ,  qui cetera 
Regi  suo fidus, exercitum Gallicum, cum fe­
stinato opus esset , prope Romam re ta rdavit ,  
ut praesentia ejus attonitis Cardinalibus, qui 
tum morte Pii III. in eligendo novo Pontifi­
ce occupabantur,  Pontificiam ipse dignitatem, 
quod tamen factum non es t ,  consequi pos­
set. Ita Neapolis tota juris Hispanorum fa­
c ta ,  imperio eorundem paruit  ad pacem us­
que Ultrajectinam a. 1713. Galli nihil prae­
te r Mediolanum in Italia retinuerunt. Ludo- 
vicum Ferdinando utcunque reconciliavit Ger­
mana  F o x ia ,  sorore Ludovici genita, et Fer- 
dinando Catholico nuptum data,  in cujus gra­
tiam Ludovicus,  acceptis a Ferdinando decies 
centenis aureorum millibus, solenniter jure 
suo in Neapolim decessit a. i 5o5.

C A P  U T  VI.

Julius II. L iga C am eracensis, et L iga Sancta. Mors 
Ludovici X II , et Ferdinandi Catholici.

■ A l e x a n d e r  VI. P o n t i f e x ,  d u m  s i b i ,  f i l ioque  
C a e s a r i  B o r g i a e  o p e s ,  e t  p r i n c i p a t u m  p e r



scelus quaer it ,  veneno, — — — — —
— — —  — misere perit  a. i 5o3. Qui
ei sublectus, Pius I I I ,  grandis jam natu, et 
fractis viribus,  anno eodem ,  26-0 Pontifica­
tus sui die, repetente debitum natura,  locum 
facit Julio U. origine Genuensi, magni sed 
ferocis ac turbulenti ingenii v i r o , ad ducen­
dos potius exercitus,  quam ad regendam Dei 
Ecclesiam nato. H i c , cum nullum modum 
imperii statueret, novis I taliam, iisque gra­
vissimis involvit turbis. Duplex  Pontifici p ro ­
positum era t ,  exteros ex Italia pellere,  suum 
imperium in Italia proferre. Vidit autem vir 
Callidus, et dominandi cupidus: frustra exteros 
ex Italia ejici, nisi Venetorum,  qui primas 
tum in Italia partes ageban t ,  infringantur vi­
res ,  debilitenturque. Quibus affligendis cum 
se parem futurum desperaret ,  aggressus est 
rem a rduam ,  et tractatu difficillimam, exte­
ros adversus indigenas Venetos in auxilium 
vocare ,  et,  quorum eversas imprimis opes cu­
piebat ,  his materiam crescendi in praesens 
tempus ultro suppeditare ,  atque ita demum, 
fracta ac profligata potentissima Italiae civi­
tate , barbaris, nam ita exteros appellare so­
lebat ,  exitium per se ipsos parare.  Occasio­
nem igitur excitandi belli sedulo quaerenti ,  
opportunam ipsi Veneti p raebuere ,  occupa­
ta  Romandio la ,  quam ,  superioribus annis 
Caesari Borgiae ,  Alexandri  VI. filio per Lu-



dovicum XII-um donatam, post mortem Ale­
xandri VI. Caesarisque Borgiae ob infanda 
scelera  a cuncta Italia exagitati fugam, Julius
II. imperio Sacrae Sedis adjungere cupiebat. 
I  on t i fex , Venetis postulatas possessiones ce­
dere nolentibus,  egit clam cum Ludovico X II ,  
Ferd inando Catholico, et Maximiliano, eo- 
que r e m ,  ostentatione imprimis praedae poti- 
undae perduxit ,  ut Principes hi , inimicissimi 
inter  s e ,  divisis et animis et utilitatibus, foe­
dere adversus Venetos cum Pontifice junge­
rentur Cameraci  in Hannonia a. i5o8. Quod 
non prius bellum Venet is ,  periculumque con­
flatum fuerit,  repetendum id a mutatione re­
rum in Hispania fac ta ,  a litibus nominatim, 
q u a e ,  post mortem IzabeJJae (i5o4),  de re ­
gno Castil iae, (Castellae et Legionis) inter 
maritum Ferdinandum, et generum Philip­
p u m ,  cui successionem régni sui socrus testa­
mento detulerat , enatae, morte demum Philip­
pi a. i 5o6, am borum ,  Castiliae et Arra^o-. Ö

m a e ,  regnorum conjunctione terminatae sunt. 
F a m á  foederis accepta,  Veneti ,  quos consi­
lium illud Julii de pellendis ex Italia exteris 
non la tebat ,  diu fidem relatis non habuere:  
cum rationibus ipsius Pontificis adversari cen­
se ren t ,  civitatem frangi, cujus unius opibus 
i d ,  quod moliebatur,  assecuturum se jure spe-» 
rare posset. Re  tandem certis indiciis cogni­
t a ,  ub i ,  quae prima cura erat ,  turbare con-



cordiam Foedera torum nequeunt,  pugnae ca­
sum subire potius,  quam foedis,  ut postula­
b a tu r ,  conditionibus subscr ibere ,  statuunt; 
be l loque , quod non jam evitari posse vide­
bant,  magnis animis se accingunt. A L udo­
vico XII-o plurimum sibi t imebant, ad hujus 
igitur excipiendum impetum totis viribus con- 
vertuntur.  Nihilo tamen minus congressi cum 
Gallis ad Abduam vicum ( Gierra d ’ A d d a ) ,  
gravi praelio superantur a. 1509; et intra pau­
cos dies,  impressionem faciente etiam Pontifi­
c e ,  Romandiolamque armis obsidente,  ple- 
rasque in terra continenti possessiones amit- 
lunt. Rebus tum desperatis ,  quod unum re­
medium mali supererat ,  Julium II. tradit is,  
quas petebat,  terris ,  sibi reconciliant a. i 5 io ,  
et in Gallos,  communem hostem, irritant.

Pontifex voti compos,  mutato repente 
consilio, novi fit auctor foederis a. i 5 n .  ad ­
versus sccios et a‘djutores Gallos, quos ut plu­
rimum semper oderat ,  ita etiam potissimum 
timebat.  Initum illud initio inter Pontificem 
nonnisi,  Ferd inandum Catholicum, Venetos ,  
et Helvetios-; serius in . societatem pertracti 
et iam Henricus VIII. R ex  Angliáé, gener Fer- 
dinandi Catholici ,  et Maximilianus Imperator. 
Foeder i ,  quod imperii ,  et jurium Sacrae S e ­
dis vindicandorum caussa initum videri cupie­
bat , foederis sancti ,  seu Ligae Sanctae no­
men Pontifex attribuit. Conspirationis hujus



indignitate commotus Lud. X I I ,  annuente et­
iam Maximiliano, qui nondum ad partes Pon­
tificis transierat,  ad Pontificem exemplo Con­
cilii Constantiensis judicandum, exauctoran- 
du m ,  compescendosque dissolutos Aulae R o ­
manae mores ,  concilium Pisas indicit. Ea re 
multo etiam vehementius irritatus Ponti fex,  
in Concilio Lateranens i ,  quod P i s a n o 'o p p o ­
suit ,  non Gallos tantum cum Rege Ludovico,  
totumque Concilium Pisanum, sed ipsam ur­
bem Pisas,  universamque remp.- Florentinam 
diris devovet. Ingens ita accensum, idque ad 
internecionem susceptum videbatur bellum. 
Pontifex Sacro Ecclesiae fulmine,  solitis a n ­
tecessorum armis, non contentus,  stringit g la ­
d ium, exercituque cum Hispanis et Venetis 
conjuncto,  Bononiam aggreditur:  Helvetiis in­
terim irruptionem in campos Mediolanenses 
facientibus. At Galli ductu celeberrimi Ga- 
stonis F o x i i , ^ui Fulmen Italiae in Historia 
n o m en ,  durissimo anni tem pore ,  altissima ni­
ve iter impediente,  per arma hostium, perque 
montium juga ,  incredibili virtute eluctati,  
posteaquam Helvetios summovissent,  Bononi- 
amque obsidione solvissent, bellum brevi in 
terras hostiles transferunt ineunte anno i5 i2 .  
Jamque  Venetis ad Brixiam (Brescia ) ,  foe­
deratis Hispanis et Italis a i  Ravennam gravi 
praelio supera tis , prope e r a t , ut universam 
Italiam continenti impetu subigerent: quum



m o r t e F o x i i ,  dum victis audacius instaret, spa­
ro eminus percussi , inclinatae repente res pe­
nitus iterum concidere. E x  quo intelligi pot­
est ,  adolescentem ducem,  utpote nondum 24 
annos natum, formae elegantia, animi magni­
tudine,  omnium suae aetatis longe principem, 
pluri s,  quam universum exercitum fuisse. Ca* 
su Foxii ,  hostes, redintegratis animis, ferocio­
res ad pugnam revers i ,  Gallos clade sua at­
tonitos, antequam spatium sui colligendi habe­
ren t ,  referre pedem ,  et bis victos cedere Ita­
l iá cogunt. Inde Mediolanum ab Helvetiis oc­
cupa tum, atque Maximiliano Sfortiae,  Ludor 
vici Mauri filio natu maj’o r i , redditum. Me* 
d ice i , occasione adhuc primae Gallorum sub 
Carolo VIII. in I taliam irruptionis , exulatum 
Florentia ejecti, in pristinum imperium a F oe ­
deratis restituti,  et in societatem foederis al­
lecti; Navarra  superior seu Hispanica Regi suo 
Johanni Albre tto ,  Ludovici XII.  socio,  per 
Ferdinandum Cath. e rep ta ;  mox ipsa etiam 
Gallia armis hostium obsideri caep ta , Henri­
co VIII.  et Maximiliano Artes iam, Helvetiis 
Burgundiam ingressis. Cum ventum ita fere 
ad ex trema,  nec jam sisti posse videretur:  
mortuo opportune Julio II. (21. Febr. i 5i3. )  
periculum Ludovicus feliciter effugit. Leo X .  
placidioris vir ingenii ,  e t ' a contentione alie­
nus ,  Julium II. in Pontificatu secutus, in gra­
tiam cum Ludovico rediit y postquam id ,  quod



p e teb a t ,  ut Pisanum solveretur Concilium, ob­
tinuisset. A  reliquis hostibus pretio pax red­
emta ; relictum nominatim Maximiliano Sfor- 
tiae Mediolani,  Ferdinando Catholico Navar- 
rae  imperium; Helvetiis et Henrico VIII gran­
dis pecunia soluta; atque insuper soror Henri­
éi Mar ia  anno insequenti 7. Aug. 1514. in 
matrimonium a Ludovico XII.  ducta.ri ta uni­
versas Gallia possessiones suas, superioribus 
annis multo sangvine in Italia quaesitas , ami­
s it ,  memoria nonnisi earum et jure re ten to : 
quod antequam armis i terum prosequi potuis­
set Ludovicus X I I ,  fato concessit 1. Jan. 
1315, magno sui desiderio,  nomineque J u s ti , 
et Patris Patriae apud universum populum reli­
cto. Haud ita multo post debitum naturae 
solvit etiam Ferdinandus,  hydrope  exstinctus 
23, Jan. i 516.

A e t a s  II. i5 i5—1556.
C onsiderationes G enerales.

C l a r i o r  dehinc rerum ordo aper itur,  et aetas, 
superiori , sive regendi ,  sive pugnandi artes 
spectentur ,  merito anteponenda. Potentissimi 
Pr incipum, totiusque rei Europaeae modera­
tores Carolus V ,  Franciscus I ,  et Solimannus 
I I ,  ducendorum exercituum non magis ,  quam 
pangendorum foederum periti. Nexus inde 
inter Status Europae primarios mult ip l ica ti , 
mutuaeque eorundem inter se ra tiones,  vulgo



relationes exterae , accuratius defixae ac deter­
minatae;  ars politica, dubia ante et incerta, cer­
tiorem aliquanto formam adep ta ,  et in v iam ,  
quae premenda in posterum esset,  deducta,  
i d q u e :

1. Longa inter Carolum V. et Franciscum
I. de principatu contentione.

2 . Reformatione Sacrorum per  Lutherum 
institui coepta.

i .  Historia contentionis inter Carolum H* el 
Franciscum I,

C A  P  U T  VII.
Franciscus I. Prim a b e lli fortuna in Italia. Pugna Mari-« 

nianensis. M ediolanum  im perio G allico per vim  et  
arma adjunctum.

Franciscus  I. cognatum et socerum Ludovi-  
cum X II  in regno secutus,  ut erat Pr inceps  
ambitiosus, et gloriae belli artibus parandae  
cupidus,  nihil antiquius habuit ,  quam Medio­
lanum,  nuper amissum, et Maximiliano Sfor- 
t iae,  ope Helvetiorum, res ti tu tum, armis r e ­
petere. Bellum igitur summis viribus moli­
ens,  cum pecuniam unde sumeret,  non habe­
r e t ,  svasu Cancellarii  sui D u p ra t ,  aucto tri­
bunalium regni numero, munia in iis Judicum 
venalia p roponi t ,  praesidium belli praesentis 
qualecunque, sed longe majus rei publ icae,  
futuris temporibus ,  detrimentum, continuique 
inter Regem et Parlamenta causam certami-



nis. Omnibus ad bellum spparatis ,  et curá 
gubernandae re ip ,  dum ipse abesset,  matri 
Ludovicae Sabaudae commissa,  in Italiam ma­
gno exercitu venit, pertractis prius ad suas 
partes Venetis et Genuensibus. Contra ea Dux 
Mediolani Helvetios et Pontificem Leonem X.  
sibi adjunxerat. Sed Franciscus, exercitu Pon­
tificio facile vic to,  et ad deditionem compul­
so ;  mox etiam Helveti is,  quorum invicta ad  
eum diem ferebatur fortitudo, post atrocissi- 
mäm bidui pugnam ( i3. 14. Sept. i 5i5 ) ad Ma- 
rinianum fusis, Mediolanum victor ingreditur. 
Maximilianus S fo r t i a , annuum sibi a Gallis 
stipendium (36,000 libr.) pactus, regno vale­
dicit,  et in Galliam concedit. Pontifex recon­
ciliatus Francisco restituit Parmam et Placen­
t i am :  in gratiam cujus vicissim Franciscus in­
visam Pontificibus Pragmaticam Sanctionem , 
(1438. vid. Harduini A. Cone. T.  VIII. p. 1949») 
qua juribus,  vulgo Libertatibus Ecclesiae Gal­
licanae egregie Seculo superiori prospectum 
e ra t ,  abrogari ,  novasque leges Sacrae Sedi 
aliquanto aequiores,  quibus Concordatorum 
nomen, populo suo, multum licet indignanti, 
imponi passus est a . i5i6. Cum Helvetiis P a x  
ita dicta Perpetua anno eodem inita; ab eo- 
que tempore non minus constantes amicos Gal­
lia Helvetios n a c ta , quam fortes antea adver­
sarios experta erat. Ita confirmata Gallis M e­
diolani possessio, imperiumque in Italia stabi-



litum ac satis undique communitum videbatur:  
sed eventus docuit ,  satius multo ac consultius 
Gallis futurum fuisse, Mediolanum Maximili- 
ano Sfor tiae , vel cuicunque alteri,  sub tutela 
et clientela Galliae,  relinquere, universamque 
eo facto Italiam sibi devinctam habere :  quam, 
retento Mediolano, tot ac tantas, toti demum 
Galliae funestas,  cum magna parte  Italiae,  
aemulaque Hispania,  inimicitias suscipere.

C A  P  U T  VIII .

Mutatio re ru m , .obitu Ferdinandi C atholici, in Europa 
facta. Nim iae Caroli opes ac potentia; inde im pen­

dens Europae periculum .

Ferd inando  sine prole mascula mortuo , sum­
ma rerum in Hispania,  ad Augustissimam D o ­
mum Aust riacam, ac nominatim ad C aro lum , 
Ferdinandi e filia Johanna et genero Phil ippo 
nepotem natu majorem devoluta est a. i 5 i 6 :  
annitente imprimis Francisco Ximene de Cis­
neros, Cardinali et Archiepiscopo Toletano , 
a c ,  post mortem Ferdinandi,  Castiliae Guber­
natore. Quem tamen Carolus,  optime utut de 
s e ,  deque universa rep.  meritum, aviqtie et 
aviae gratia f lorentissimum, in ipso regni per 
eum quodammodo parati  aditu ( i5 i7)  ingratus 
ab officio dimisit. Unde concepto animi moe­
rore nonnulli ,  alii etiam veneno scribunt con­
sumptum, non multo post  periisse octogena­
rium senem, et Hispanici nominis,  belli pacis-



que art ibus ,  ad haec literarum quoque amore 
ac patrocinio (Biblia Complutensia Polygl. VI.  
vol. f. i 5i 4— i 5i7) virum facile principem. 
Carolus ,  super Hispaniam, Dominus jam an­
tea  Belgii, quod jure Aviae suae Mariae Bur- 
gundicae tenebat;  et p ropediem,  morte avi 
paterni Maximilian!, in successionem quoque 
amplissimarum Domus Austriacae possessio­
num venturus, sollicitudinem toti Europae  gra­
vem incussit, veri tae scilicet, ne in potesta­
tem unius omnia concederent. Concessissent- 
que procul dubio ,  nisi quanta Carolus cupi­
ditate summum rerum omnium imperium ap­
petebat,  tanto ipsi studio R ex  Gallorum Fran- 
ciscus, qui et ipse principatum affectabat, ob­
stitisset. Id saluti fuit Europae ,  nondum ejus­
modi periculis exerci tae ,  neque adeo tutandi 
sui ac defendendi rationes illo adhuc tempo­
r e ,  i ta ut par erat ,  edoctae.

C A  P  U T  IX.

F rancisci et Caroli armis tie principatu in Europa decer­
nentium  vires inter se conferendae ac ponderandae. 
Principis utriusque in gen iu m , opportunitas Belli ge­

rendi.

Imperium Hispanicum latius extensum, sed 
magno locorum intervallo,  ac maribus inter­
jacentibus disjunctum: regnum Galliae angu­
stiori quidem terrae spatio terminatum, sed 
continuum, non discerptum. Carolus viri s ,



opibusque abundabat:  Franciscus liberius im­
perabat.  Hispani ob innatam animis super­
biam , minus dicto audientes,  suspicionum 
praeterea pleni i Belgae parcum genus atque 
avidum auri:  Galli g lo r iae , bello praesertim 
par tae  cupidissimi, et regi suo,  si gratia v a ­
luerit ,  ad stuporem dediti. Legiones Hispa­
nicae in omni armorum genere exercitatissi­
m a e ,  vincere hostem asvetae ; sed et Galli lon ­
go usu militiam edoct i ,  nunc maxim e ,  recen­
ti de Helvetiis , nulli antea hosti superabilibus, 
v ic to ria ,  spei ,  animorumque pleni. Duces 
magni utrobique,  et rei militaris scientia cla­
ri» Ipsi Pr incipes,  intra annos juventutis a m ­
b o ,  ambitiosi am bo ;  sed Franciscus g lo r iae ,  
Carolus imperii magis cupidus; ille belli ge­
rend i ,  hic administrandae reip. peri t ior;  ille 
fe rox,  temerarius,  ad vim magis ,  quam con­
silium cuncta referens;  hic call idus,  p ru d en s ,  
pericula omnia caute circumspiciens; illum 
bonum ,  hunc magnum justius virum dixeris.

Haec ingenia,  hae opes duobus potentissi- 
mis in Europa Principibus,  et populis,  quos 
3o iere annos armis inter se de principatu d e ­
cernentes videbimus. Henricus VIII. R e x  An­
g l iáé ,  quem neutrarum partium esse,  atque 
temperare potius cer tamen convenerat ,  ipse 
illud accendit,  et dedita velut opera commu­
ne discrimen auxit ,  ad partes Caroli ,  potenti-

Tom, /. 5



oris alioquin, per summam imprudentiam, se- 
met inclinans.

C A P U T  X.
D iscidia animorum unde inter Carolum etFranciscum  ena­

ta V quibus rebus confirmata? B ellum  I-um. Fogna ad 
Ticinum . Fax Madridensis.

M ax im i l ian o  a. i 5i9 mortuo, dignitatem Im ­
peratoriam uterque ambibat.  Ordines Im pe ­
r i i ,  neglecto u t roque ,  quod utriusque vereren­
tur ingenium ac potentiam, pritno Fridericum 
Sapientem, Electorem Saxoniae,  dein eo,  
quod grandis jam natu esset, imperium renu- 
e n te , post longam disceptationem Carolum,  
a  quo minus sibi t imebant,  Imperatorem pro­
nuntiant,  auctore imprimis Friderico Sap ien ­
t e ,  qui loco sui Carolum Electoribus commen­
daverat .  Franciscus,  quo propius e ra t ,  ut di* 
gnitatem Imperatoriam consequeretur,  eo ve­
hementius praereptam eam sibi indignabatur. 
Discidium animorum inde ortum aliis mox re* 
bus confirmatum. Franciscus ex conventione 
Noviodunensi, quam a. i 5i 6 cum Carolo in­
ierat ,  reddi sibi ab eo petiit Navarram ac Nea­
polim. Carolus autem non modo id non 
praesti t i t ,  sed vicissim cedi sibi a Francisco 
postulavit M edio lanum, qua Feudum Imperii  
Germanici ,  et Burgundiam jure aviae suae 
M ar iae  Burgundicae sibi debitam. Neutro a l ­
terius postulata facere volente ,  rem ad arma 
redituram jam tum apparebat. Sed neuter



dum prior materiam bello suppeditasse videri  
Vult, bellum paulisper dilatum. Forte acci­
d i t ,  ut Hispani,  qui praeferri  sibi Belgas ,  
his summum imperium, potestatemque rerum 
omnium committi aegre fe reban t ,  Carolo ad 
capessendum imperium in Germaniam ex H i­

spania digresso, a rma adversus Regem ( Caro- 
lum) caperent. Eam occasionem non esse dimit­
tendam ratus Franciscus,  copias clam auxilia­
res Regi Navarrae dedit,  ut Navarram,  Regnum 
suum, recuperatum i re t ,  e t ,  si conatui fortu­
na  faverit ,  communicatis  cum rebellibus con­
siliis ac viribus , Carolo bellum inferret. Sed 
Galli , antequam rebellibus Hispanis se adjun­
xissent,  ab iis, qui in officio permanserant ,  vi­
c ti ,  i rr itam Regis sui spem reddidere a. i 5 2 i .  
P e r  id tempus etiam Robertus Comes Bullio- 
neus subornatus a Francisco,  ut obsequium 
Carolo renuntiaret: quem cum armis ad offici­
um reducere vellet Carolus , auxilium ei ultro 
misit Franciscus. T o t  modis lacessitus ac pro­
vocatus Carolus , bellum,  quod volebat du- 
dum,  sed velle se dissimulabat,  aperte susci­
p i t ,  hoc majori an imo, quo minus dubium 
e ra t ,  Franciscum caussam belli fuisse. Soci­
orum inde habita cura. Henricum VIII.  a d ­
jungere sibi plurimum uterque cupiebat. Sed 
is ,  circumventus a Ministro suo W o l s e y o , 
quem spe obtinendi Pontificatus ad suas pa r ­
tes pertraxerat Carolus,  causam et a rm a  Ca-



roli adoptavit.  Cum Francisco stabant, p r a e ­
ter Helvetios,  Veneti. Bello in Italia occepto 
exeunte  anno i 5a i ,  Galli gravi ad Bicoccam 
clade affecti, tota excedere Ital ia,  Mediola- 
numque victori Carolo relinquere coacti sunt 
a.  1522. Inter haec  majus aliud domi malum. 
Carolus Borbonius (B ourbon)  summus terre­
stris militiae Magister (Connétable) a matre 
Francisci  Ludovica  Sabauda,  quod manum et 
amorem ejus sprevisset, exagitatus,  et proxi­
me amplissimis defunctae uxoris suae posses­
sionibus haereditariis per vim et fraudem spo­
l ia tu s , ardens i r á , miscere cuncta, privatasque 
injurias ruina reip. vindicare statuit. In eo 
conatu deprehensus, metu poenae ,  ad c o n . 
scium ac hortatorem sceleris hostem Carolum 
profugit  a. 1025. Exercitui  ab hoc praefectus, 
b rev i ,  Gall is ,  qui ductu Boniveti Mediolanum 
denuo ir ruperant ,  gravi praelio ad Biagras- 
sam*) victis , Italiáque ejectis, pa triam suam 
a l te r  veluti Coriolanus, infestis arniis oppu­
gnatum venit a. 1524. E t  ne sola ea calami­
tas esset , eodem tempore etiam Henricus VIII 
in Picard iam irruit. Sed Franciscus ,  quem

*) Proelium inter cetera memorabile nobili letho Bayardi, in re­
cessu , dum insequentem hostium aciem unus omnium ma­
xime sustinet, caesi. Fuit rarum militiae Gallicae ac hu­
mani generis decus, et sane ob virtutem bellicam, vitam- 
que integerrime actam dignus, cui grata posteritas hono­
rificentissimum E qu itis  sine tim ore et labe ( le  chevalier 
sans peur et sans reproche) nomen post mortem tribueret.



res adversae erigere pot ius ,  quam frangere 
semper consveverant, non repellit modo u /  
t rum que ,  verum e t iam ,  bello in Italiam traqS- 
lato , Mediolanum victor ingreditur. Inde,  exer­
citu per summam imprudentiam diviso, et pa r ­
te ad domandam Neapolim missa,  cum parte 
altera ipse,  ingruente licet hieme, ad oppugnan­
dam Paviam (vet. Ticinum) accedit. Quinque 
fere in ea oppugnatione necquidquam consum- 
tis mensibus,  Borbonius interim valida colle­
cta manu oppidanis supervenit. T u m  Franci, 
scus ,  q u a m q u am ,  si sui copiam fecisset,  an- 
cipiti se periculo pressum iri probe intellige- 
r e t ,  tamen pugnae casum subire ,  quam pedem 
referre  maluit. Praelio igitur commisso 24 
Febr .  i 52o , cum acerrime magna utrinque cae- 
de pugnatum esset,  victoria,  diu incer ta ,  ad 
par tes tandem Hispanorum inclinavit. Caesa 
ibi 10 millia Gal lorum, cum duce Boniveto;  
Franciscus ipse captus in hostium venit pote ­
statem, in quem dein superbe admodum victo­
riam exercuit Carolus. In captivitate enim 
pe r  11 menses detentum, jamque ex aegritu­
dine animi de vita etiam periclitari visum, in­
vitus quodammodo et necessitate nonnisi coa­
ctus dimisit. W olseyus ,  qui ope Caroli di­
gnitatem se Pontificiam consecuturum spera­
b a t ,  cum se deludi a Carolo ,  et bis vacante 
Sacra S ede ,  bis neglectum videret , dolore tan­
tae ad irritum cadentis spei incensus; Henri-.



cum V i l i ,  ab amicitia Caroli abstractum, F r a n ­
cisco adjungit. Ille vero confestim de libe­
rando Rege Galliae serio cogiiare,  atque hunc 
in finem non cum matre  tantum ejus Ludovi- 
c a , sed cum Pontifice e tiam, ceterisque Stati­
bus Italicis,  successu armorum Caroli ,  et qla- 
de Francisci non parum attonitis, consilia con­
fe r re ,  et undique hostes Carolo ,  amicos ac de­
fensores Francisco parare.  Quod intuens Ca­
rolus ,  ac veritus etiam, ne morte Regis fru­
ctu victoriarum prorsus carendum sibi esset,  
libertati tandem restituit Franciscum, non ta­
men pr ius ,  quam in sequentes foedas ac inhu­
manas concederet  conditiones Madridi  1526. 
mense Januar .  1-0, omni in Italiam juri in 
perpetuum se renuntiaturum. 2,  In Artesiam 
ac Flandriám nullum amplius im per ium, nul­
lam potestatem sibi arrogaturum. 3, Burgun­
diam Carolo traditurum. 4 ,  vicies centena tha- 
lerorum millia soluturum. 5, in fidem harum 
rerum duos filios obsides daturum. 6 ,  deniqué 
red i tu rum ,  si conditionibus intra 40 dies satis­
factum non fuisset.

C A P U T  XI.
B ellum  secundum . Pax Cameracensis.

P  ranciscus nihil eorum, quae Madridi  stipula­
tus era t ,  servavit ,  necessitate ea sibi captivo,  
a e d e  vita laboranti expressa esse caussatus. No­
vum proinde enasci necesse fuit Bellum. O rd i ­
nes Burgundiáé , corara delegatis a Carolo vi-



r i s ,  repudiata ac rejecta solenniter p a c e r injus­
su suo, cum summo reipublicae detrimento fa­
c t a , negant se imperium Caroli subituros. Pon­
tifex nimiam Caroli dominationem veritus, et 
de infringenda ea dudum cogitans, non jureju­
rando tantum solvit Franciscum,  sed quo t u ­
tius ei fidem violare l iceret , Foederis vulgo 
Sancti fit auctor,  inter Anglos,  Venetos,  Genu- 
enses,  Ducem Mediolanensem et Sacram S e­
dem pro Rege  adversus Imperatorem initi a. 
1526 Mense Majo. E a  re cognita Carolus , '  
Pontifici potissimum infensus,  ac hostiles ge­
rens animos ,  hujus ante omnia temeritatem 
ulcisci statuit. Missus contra eum Borbonius, 
posteaquam Mediolanum,  sibi a Carolo ,  in 
praemium laboris, promissum occupasset, Ro- 
mamque infesto agmine venisset, vi ac impe­
tu conabatur urbem capere :  quod et factum a 
militibus ejus a. 1627 6. M a j i ; sed ipse, cum jam 
in eo esset, ut urbe potiretur,  scalis muro ad­
motis,  inter primos fortissime dimicans cecidit. 
Non abest suspicio, eum commissi in patriam 
nefarii sceleris conscium, taedio vi tae ,  mor­
tem ultro oppetiisse. Rorná ab Imperatoriis 
expugnatá , ac foede d i rep tá ,  Pontifex in Ca­
stro S. Angel i ,  ubi refugium ac salutem quae­
siverat ,  captus,  ibidemque in custodia habitus 
est ,  donec Galli, occasione bellandi,  ex capti­
vitate Pontificis, a r rep ta ,  Italiam ingressi,  I m ­
peratorios Roma ejicerent. R e c e p t á R o m i ,  et



l iberato Pontifice, Galli ad oppugnandam Nea­
polim cum sociis Genuensibus,  totis viribus 
convertuntur; conatu tamen irri to,  part im vul­
ga ta  per exercitum tabe,  part im proditione ac 

Í defectione Andreae Doria.  Qui classi Genuen- 
si praefectus,  qua parte obsidere urbem mari 
d ebeba t ,  commeatum ipse oppidanis misit; do­
m um  deinceps cum suis reversus, ejectis ex 
urbe Gallis ,  civitate ordinata,  rebusque con­
stitutis , in clientelam se Imperatoris tradidit a. 
i 528. Anno insequenti (1529) nihilo felicius rem 
gessere Galli ,  abundante quamvis multitudine, 
victi in Ducatu Mediolanensi ab Hispanis. In ­
duciae inde secutae,  et demum P a x ,  anno eo­
dem,  Cameraci,  opera Ludovicae Sabaudae et 
Margare thae  Austriacae,  amitae Caroli,  Bel­
gii tum Gubernatricis,  concinnata,  et inde P a x  
M atronarum  dicta: hoc s a l t im , quam Madri-  
densis, aequior F ranc isco , quod filii obsides 
restituti,  relictum praeterea Burgundiáé im pe­
rium. Ceterum Carolus universae reconcilia­
tus Italiae, et a. i 53o Bononiae Corona Impe­
ratoria solenniter redimitus;  Genuae parta et 
confirmata l ibertas; Franciscus Sfortia Medio­
lanum restitutus; Alexander Mediceus , filia Im­
peratoris (ex illegitimo thoro) Margaretha in 
matrimonium ducta ,  primus suae gentis,  hae- 
reditarius Florentiae D ux  creatus;  Galli peni­
tus Italia exterminati;  Carolus arbiter quodam­
modo totius Europae fieri visus.



C A P U T  XII .
T urcae terra m arique Europae graves. Salus a Fran­

cisco in foed ere et amicitia Solim anni II. 
quaesita.

D a m  in Occidente Gallia et Hispania de p r in ­
cipatu contendunt:  interea Turcae in Oriente 
egregiam nacti occasionem non vicinas t an ­
tum Orientis reg iones , sed remotiorem etiam 
Occidentem ac Meridiem infestis armis appe ­
tendi. Solimannus II. princeps belli pacisque 
artibus barbarorum omnium maximus, et,  ni­
si crudelitate gloriam obscurasse t , magnitu­
dine animi,  f ide,  justitia ac continentia,  cum 
praestantissimis Christ ianorum facile conferen­
dus , imperio a. i 52o potitus, non ,  ut pater 
Selimus I ,  Persiam et Aegyptum, sed E u ro ­
pam domandam sibi proposuit. Expugna to  
igitur a. i5-2i Bellogrado, mox Hungaris in­
felici ad Mohátsinum praelio confectis a. i526, 
e t ,  occasione funestissimi certaminis inter Fer- 
dinandum Austriacum et Johannem Zápolya  
de regno enati, bona Hungáriáé parte sub 
suam potestatem redacta,  a. 1529 arma G er­
maniae inferre,  ipsamque Viennam obsidione 
cingere est ausus. Ab oppugnanda quidem 
civitate Imperatoria  gravi suorum clade reje­
c tus ,  sed auctus per  id tempus imperio et 
possessiene Moldáviáé;  Germania autem ne- 
que insequentibus annis tuta ab insidiis et in­
cursionibus Turearum  praestita.  Mari  nihilo



levius a Tureis  impendebat  periculum. Ante 
Soiimannum adhuc Aegypti  et Algiriae (a.  
i 5i 8) domini,  sub Solimanno totam pene Se­
ptentrionalem A f r i ca m , ex insulis Rhodum (a. 
i5a2) ordini Johanniíarum, serius ( i 566) Chium 
Genuesibus , multo sangvine ereptas ,  potesta­
ti suae subjiciunt. Quo facto principatum M a ­
ris Mediterranei consecuti,  impune fere in I- 
taliam et Hispaniam grassari posse videbam 
tur.  Id intuens Franciscus ,  cum fractas per 
Carolum vires ,  nec se resistendo parem sen­
t i r e t ,  Tureas  a tergo hostes Carolo suscitare, 
foedusque et amicitiam cum iis jungere s ta tuit : 
ita ratus facillime dividi Caroli vires posse,  
Galliamque ab interitu vindicari. Foedus ,  id­
ejűé ad bellum mutuis animis ,  conjunctisque 
vir ibus ,  non propulsandum modo,  sed et in­
fe rendum ,  gravi totius Europae  Christianae 
offensione, a. i537 primo initum, saepiusque 
deinceps renovatum,  religiose ulrinque etiam 
a successoribus servatum est.

C A  P U T  XIII .

E xpeditiones Caroli Africanae.

P a c e  cum Francisco parta ,  Carolus trajicere 
in A fr icam ,  et praedones marit im os,  qui oras 
Italicas et Hispanicas armis saepe lacessebant, 
compescere statuit. Horuc ,  sive A ru c ,  origi­
ne Lesbius,  patre figulo natus,  posteaquam 
piraticam diu in oris mari  Mediterraneo ad ­



jacentibus exercuisset , principatum sibi in Al- 
giria paravit  a. 1517. Qui ei successit Hayra- 
din,  seu Hereddin Barbarossa,  se suaque o- 
mnia in clientelam Solimanni ultro tradidit ;  
classique Turcicae ob eam caussam a Solimän- 
jio praefectus,  infestam omnem Africani et 
l l u r o p a m , qua Mari Mediterraneo adjacet ,  
latrociniis reddidit. Forte Princeps Tunetanus,  
regno per Barbarossam a. i 53i pulsus, auxilium 
apud vicinos Hispanos , quorum tributarius 
erat , quaesivit. Carolus dudum praedonibus 
infensus,  et nunc,  quo semper alias,  bello 
Gallico,  pace parta ,  forte non distractus,  a r ­
ripit occasionem bellandi; exercituque ingen­
ti e Sardinia in Africam trajecto a. 1535, Tune- 
t u n i , profligatis barbaris,  et Goleto arce ex­
pugnata ,  recupera t ,  pactisque conditionibus, 
pristino possessori restituit; ipse,  liberatis e 
tristi servitute 20 Christianorum millibus,  par­
ta ingenti praeda et gloria,  in Italiam redit. 
Discessu ejus, resumtis brevi animis,  barbar i  
audacius etiam, quam antea ,  foederatos Caro- 
li in Afr ica ,  ipsasque Hispaniae et Italiae oras 
maritimas infestabant. Quare  a. 1541 al teram 
Carolus,  frustra dehortante Andrea D o r i a , e x ­
peditionem in Africam suscepit,  sed eventu 
infelici. Nam classe ventis et tempestate so­
luta, exercitu,  a moenibus Algiriae, ad quam 
oppugnandam accesserat ,  magna clade reje­
cto, aegre cum paucis de suis elabi, et redi-



re  in Europam potuit. Audaciores inde in 
dies piratae reddit i ,  non Tunetum tantum re­
cuperan t ,  sed Tripolim quoque anno i5 5 i  sub 
suam redigunt potestatem.

C A P  U T  XIV.
B ellu m  3-um in ter Carolum. et F ran ciscu m , Induciis 

N izzae in io  annos initis com positum .

P o s t  Pacem Cameracensem sex annorum quies 
ab armis Carolo et Francisco contigit. Refe­
ctis interea viribus,  e t ,  quae plurima bellis 
superioribus accepera t ,  curatis vulneribus,  
F ranc iscus , nihilo inclinatiori ad otium et quie­
tem animo,  exspectabat occasionem bellandi. 
Q uam  nactus e g reg iam , lega to , quem Medio­
lani habeba t ,  non inscio, ut creditur,  Carolo,  
jussu Ducis Mediolanensis,  caeso; Imperatore 
plane bello cum praedonibus Africanis distra­
cto ,  irruit in I tal iam anno i535-o , occupat 
Sabaud iam ,  jure materno ,  sibi,  ut affirmabat, 
debitam. Inde ulterius Mediolanum tendit ,  
eo facilius id nunc se consecuturum sperans , 
quod Franciscus Sfortia domus suae ult imus,  
eodem anno m or tuus , nullam stirpem relique­
rat. Carolus interea victor ex Africa reversus,  
Gallis ex  Italia puls is,  bellum anno i 536-o in 
Galliam transfert ,  sed brevi a F ranc isco ,  in 
arcendis quam in inferendis bellis feliciori,  
gravi clade rejectus, tota decedere cogitur 
Saba u dia ,  et Pedemontio. Ab alia parte Fur-



c a e , ex  foedere cum Gallis ,  terrestri exerci tu  
Hungáriám,  classe Ital iam invadunt a. 1537-0. 
Pontifex Paulus III-us fama foederis inter T u r ­
eas et Gallos in i t i , metuque toti inde Orbi 
Christiano proxime autem Italiae impendentis 
periculi commotus,  bellum inter Franciscum 
et Carolum componere maturat. Intercessione 
ejus pax ,  aeque utrique parti desiderata,  sine 
magno negotio, ad tempus saltim resti tuta,  in­
duciis Nizzae (urbs Pedemontii  mari t ima)  in 
io annos ea lege initis, ut quod ambae par tes 
in praesens tempus haberent,  id retinerent; in 
controversiis,  quae superessent, Pontificem si­
bi judicem, ac arbitrum sumerent. Ita Fran- 
ciscus impensi sangvinis ac sumtuum fructus 
qualescunque hac vice habuit ,  Sabaudiam et 
Pedemontium. Quod volebat potissimum, M e ­
dio lanum, non obtinuit quidem , sed per Im p e ­
ratorem , qui armis illud a morte Francisci  
Sfortia obsessura tenuit ,  bene de eo etiam 
sperare jussus.

C A P  U T  X V .
B ellum  4-um . Pax C respiacensis.

- ^ o n  ita multo post inducias Nizzae initas Ca- 
rolus, cum iter per  Galliam ad sedandos tumul­
tus Belgicos facere t ,  honorificentissime ac be­
nignissime a Francisco exceptus ,  fidem solen- 
niter dedit ,  Mediolanum Duci Aurelianensi ,  
filio Francisci natu min imo,  propediem se coi-



laturum. Id lit fieret, frustra aliquamdiu Rex 
praestolatus, cum se deceptum denique,  nec 
Carolum fidem praestare  velle intelligeret , 
vehementius,  quam unquam exarsit. Auxit  
indignationem, simul materiam bello optatam 
praebuit ,  duorum legatorum, Constantinopo- 
lim unius, alterius Venetias destinati,  anno 
1542-0, Mediolani,  jussu Gubernatoris Hispa­
nici,  eo consilio patra ta  caedes ,  ut ex scriptis 
eorum molimina Regis cognosci possent. Quo 
fac to ,  haud secus, quam dignum e ra t ,  infen­
sus Franciscus,  vindictam Carolo, fidei, et 
juris Gentium violatori, propalam minans,  re­
novato veteri cum Tureis et Venetis foedere ,  
imo Duce etiam Cliviae,  Danis praeterea et 
Svecis ad suas partes pertractis ,  primum tri­
fariam Imperatorem in Ital ia,  Hispania et Bel- 
gio aggreditur anno i 543$ de in ,  cum id minus 
ex sententia succederet,  mutato consil io, uni­
versi molem belli in'Itaiiarn transfert. Re  ibi 
prospere  gesta, Imperatoriis  ad Cerisoles gravi 
proelio victis a. i 544-°> cum penetrare ulterius 
in Ital iam vellet ,  revocare copias ad proprium 
tutandum imperium cogitur , par te ab una 
Henrico ö-vo, quem domesticum inter Gal­
liam et Scotiam foedus offendit, Picardiam, ab 
altera,  ipso Imperatore Campaniam cum exer­
citu ingressis, urbique regiae imminentibus. 
In non leves tum conjectus videbatur angustias 
Franciscus, spe tamen felicius expedi tus,  par-



tim altercatione inter Carolum et Henricum 
exorta ,  partim turbis Reformatione sacrorum 
in Germania excitatis , partim etiam beneficio 
T u r e a ru m ,  qui .hinc A ust r iae , occupatá Hun-  
gariá ,  illinc Ital iae,  adjuncta sibi etiam clas­
se Gallica , arma inferunt. Ita Franciscum 
res adversae,  ipsaque laboris et contentionis 
minus jam patiens ae tas ,  Carolum, tot undi­
que circumstantium malorum m in a e ,  propen­
sum ad pacem reddidere,  quae et reconcilia­
ta anno 1544 Crespiaci. Franciscus nihil illa 
consecutus, nisi quod filio ejus natu minor i ,  
Principissam e domo Imperatoria ducturo ,  
spes potiundi Mediolani per Impera to rem ad­
mota.  Quae ipsa tamen spes irrita mox facta ,  
morte Principis regii anno 1.545-0 insecuta , et 
tum Mediolano per Carolum in filium Philip­
pum collato. Ceterum juri uterque suo, Ca­
rolus juri in Burgundiam, Franciscus juri in 
N eapol im ,  Artesiam et Flandriám mutuo re ­
nuntiavere. Navarra sub potestate Hispano­
rum relicta. Cum Anglis post expugnatam a. 
i 544 Bolognám, biennium adhuc,  haud me­
morabili certamine pugnatum; Bologna tamen 
non prius quam anno i 554 gravi aere recepta.  
Pax Crespiacensis finem diuturno inter Caro­
lum et Franciscum certamini imposuit ,  Carolo 
gravioribus deinceps in Germania curis avo­
ca to ,  Francisco autem, ut et Henrico ö-o, non 
ita multo post ,  anno 1547-0 vita functis.



Non esse praetereundum videtur,  Fran- 
c iscum, ut ut leviter ipsum eruditum, conti- 
nuisque bellis distractum, amasse l i te ras , et 
ad earum , veteris imprimis literaturae Grae­
cae ac Latinae excitandum studium,  nulli 
impensae,  nulli pepercisse labori,  Patremque 
l iterarum (le  Fere  des let tres) ob id appella­
tum. Sub eo corrupta aevi medii ,  veteri L a ­
tio ignota Latinitas exulare fo ro ,  et in locum 
juraque ejus vernacula Gallica succedere jussa 
anno i 536-o. —  Vide Bouterwek Gesch. der 
Poes ie ,  und Bereds. Göttingen 1806. Tom .  V-i. 
Libro  2-0; pluribus in Gaillard Histoire de 
Francois 1-er. Paris 1766. Vol.  VII-o. ß-o.

C A P U T  X V I.

Diuturnae in ter Carolum et Franciscum  contentionis 
quis fructus ?

O ccas ione  certaminis hujus 1, Status Europaei,  
cum nimia unius potentia libertatem ac salu­
tem omnium periclitari perspexissent,  atten­
tiores in rem suam redditi,  sanioresque in fu­
turum sui defendendi ac conservandi rationes 
edocti ;  Systema ita dictum Aequilibri i ,  seu 

, aequalitatis virium fundari exstrui ac efforma- 
ri paulatim coeptum, duobus dehinc potentis- 
simis Statibus, Hispania et Gall ia,  omnem rem 
Europaeam pondere quasi suo librantibus. —  
2, Tureis  et Anglis in par tem belli vocatis,  
Status Occidentis et Meridiei arc tiori ,  quam

un-



unquam an tea ,  vinculo conjuncti. — 3, Gallia,  
ut ut possessione et imperio deturbata I ta l iae , 
suam certe libertatem et gloriam egregie tuita 5 
et idcirco 4, Carolus parte tantum votorum 
potitus, asserto sibi Italiae et Germaniae , non 
item Galliae imperio.

I I .  Historia Reformationis Sacrorum .

C A P  U T  XVII .
C ausae, o cc a sio , o r ig o , et progressus Reform ationis 

Sacrorum . Comitia Y orm atiae, Spirae et A u ­
gustae habita.

P o s t  detectam Americam nulla alia res tan­
tum ad mutandam hominum ac temporum con­
ditionem, novamque veluti faciem orbi indu­
endam, quantum Reformatio  Sacrorum con­
tulit. Prolecta illa a quaestu Indulgentiarum, 
institui caepta in Germania per Lutherum a. 
1517-0, multis antea rebus ac causis parta ac 
sensim praeparata .  Potestas Pontificum R o ­
manorum a Seculo potissimum IX-o, ope D e- 
cretalium (Epis to la rum, quae Episcopis R o ­
manis primorum aevi Christiani Seculorum 
t r ibuebantu r) arte et audacia nonnullorum 
Pontificum, in his Georgii VH-i (Hildebrand),  
Grbani I l-di ,  Innocentii I l -d i , Alexandri I l l - i ,  
a tenui initio ad summas opes provecta ,  ex­
tremo Seculo XIII-o sub Bonifacio VIII-o fa ­
st ig ium, quo nunquam altius, attigit. Inclt- 

R o n i% I ,  , (j



nari in d e , et magis in dies referri ac revolvi 
caepta est ,  posteaquam Sedes imperii Papa- 
lis Romá Avenionem translata a. i 3o5-o; Or­
do Templar iorum , Clementis Vl-ti Pontificis, 
et Phil ippi Galliarilm Regis auctoritate dele­
tus a. i 3n - o ;  Schisma magnum in Ecclesia 
enatum a. 1377-0; auctoritati Pontificiae, ut 
alia omnia praetereamus, Decretis Conciliorum 
Constantiensis a. 1414*°> Basileensis a. i 43i-o 
propalam derogatum. Verum haec leviora,  
illud aliquanto etiam gravius ,  quod ars ty- 
pographica  inventa, restauratae lilerae,  iis- 
que lux caliganti mundo reddita. Quibus o- 
mnibus illa dignitatis ac amplitudinis opinio,  
cui soli imperium Pontificium seculis superio­
ribus innixum stabat, penitus fere sublata; po­
pu l i ,  Priiicipesque desiderio novandarum in 
Ecclesia rerum passim inflammati. Auxere
desiderium v i t i a ------------ cum Cleri universi,
tum Pontificum ipsorum, proxime Alexandri  
V l- i ,  et Julii Il- i,  qui exeunte Seculo XV-o 
et ineunte X V L o  summa piorum omnium o f ­
fensione, Sacrae Sedi praeerant. Accessere 
conatus, et labores Virorum excellenti inge­
nio ,  e t  praestantium ut Wiclefi in An­
glia ( f  i 364) ,  Johannis Hussi et Hieronymi 
Pragensis in Bohemia ( f i 4i 5) de vindicanda 
puriori doctrina , emendandaque Dei Ecclesia 
suscepti. Quorum doctrina , licet flamma fer- 
roque exagita ta,  non tamen ita exstirpata,



ut non aliqua ejus semina mentibus hominum 
insiderent. Omnibus ita ad futuram rerum 
conversionem praeparatis ,  exiguo impulsu o- 
pns erat,-ut novus Seculorum nasceretur ordo.

For te  acc id i t , ut Pontifex Leo X-us ( ex 
illustri Mediceorum familia natus,  anno aetatis 
J5-o Cardinal i t iam, 36-o Pontificiam consecu­
tus dignitatem) benigni alioquin et liberalis 
Jngenii Vir,  idemque literaruin aestimator, ac 
fautor eximius,  sed — — et aeris,  si quis- 
quam alius ,  prodigus ,  aerario ,  luxu, et ma­
gnificentia operum publicorum , exhausto , 
praecones Indulgentiarum , ad pecuniam , 
more Antecessorum, corradendam, per uni­
versum orbem Christianum dimitteret. Pessi­
mo hoc quaestu ( Guicciard. Lib. XIII .  p. 297. 
ed. Basii. i 567 ) Principes egenam alioquin et 
miseram plebem emungi ac expilari ,  Viri p ii  
ac cordati viam sceleri pandi,  perditorumque 
hominum audaciam publica quasi auctoritate 
armari  vehementer indignabantur; silentium 
tamen diu tenuere,  praecludente vocem p a r ­
tim m etu ,  partim insita Romanae  Sedis reve­
rentia. In Germania tandem, ubi impuden­
tissime quaestus per se turpissimus a Tezelio 
ex Ordine. Dominicanorum exercebatur,  divi­
no quasi numine excitatus, Vir incredibili a- 
nimi robore ,  invictáque constantiá, et quam­
quam pro aetatis suae rationibus' non medio­
criter doctus, eloquentiae tamen quam erudi-

6 *



tionis laude clar ior ,  Martinus Lutherus', pa­
tria Islebiensis, Monachus Augustinianus , ac 
tum Theologiae in Academia Wittembergensi 
Professor,  bellum initio Jndulgantiis tantum, 
(a .  1517-0) m o x ,  certamine cum adversarum 
partium Viris,  lenitate, ne dicam negligentia 
Pontificis, ultra biennium protracto,  acrius- 
que inde accenso, ipsi demum Pontifici indi­
xit a. i 52o , cremato publice Jure Canonico,  
una cum Bulla Pontificis, in qua ipse damna­
tus erat.

Opportune admodum Luthero ,  Imperato­
re Maxim il iano , qui neque ipse alienus erat 
a doctrina, quae purior audiebat,  sub ipsa 
magni operis initia (a.  1519-0 12-a Jan . )  mor­
tu o ,  Imperator consensu omnium renunciatus 
Eridericus Sapiens,  Elector Saxoniae,  quan­
tum Academiae W it tembergens i , nuper admo­
dum a se erec tae ,  tantum Luthero ,  summo 
videlicet Academiae suae lumini ac orna­
mento bene cupiens. Is grandis jam na tu ,  
Imperator iam quidem dignitatem magno ani­
mo renui t ,  potestatem tamen Vicariam, dum 
Carolus Rex  Hispaniae,  in locum ejus Impe­
ra to r  creatus, capessere Imperium posset,  per 
annum integrum cum dimidio tenuit. Tanto  
patrocinante Viro ,  primam periculi procellam, 
et quod tumultuosissimum pugnae erat ,  feli­
citer Lutherus sustinuit. Carolus ipse nihil 
magis initio cavit, quam ,  ne quid gravius in



Lutherum statuendo, ingratus in Fridericum 
Sapientem videretur,  cujus commendatione 
potentissimo Regi Galliae Francisco praelatus, 
summumque imperium consecutus esset. Se­
rius in gratiam Pontificis, quem abalienare a 
se eo minus volebat ,  quod opera ejus et au ­
xilio adversus Regem Galliae jam tunc uti 
cogitaret , Comitia Ordinum Imperii  Worma- 
tiae (in Palatinatu Inferiori ad dextram R h e ­
ni r ipam) anno i 52i-o habuit,  ibique dicere 
causam Lutherum jussit; sed, cum multi hunc, 
quod revocare sententiam nollet,  comprehen­
dendum urgerent, violari eundem contra fidem 
datám vetuit ,  l iberumque ac incolumem di­
misit.

Causá Luther i  ad Comitia Wormatien- 
sia de lata ,  negotium Religionis ab eo repur­
gari c ae p ta e , inter paucos  et privatos nonnisi 
ad eum diem contineri visum, ad totam de­
hinc pertinere rempublicam, neque adeo 
privatam eam amplius ,  sed publicam esse 
controversiam, ipso facto agnitum. Ibidem 
fundamentum insequentium certaminum jactum, 
parte  ab una Friderico Sapiente, et, qui in ea­
dem erant sententia, Principibus,  patrocinium 
Lutheri aperte suscipientibus, parte ab a ltera  
Pontificiis nihil intentatum relinquentibus, ut 
Lu th e ru m ,  id quod etiam factum, edicto so- 
lenni proscribendum curarent. Proscriptus igi­
tur haud ita multo post , quam Wormatia  dis­



cessisset, Lu therus ,  ut impendentem evita­
ret  tempestatem, in arcem W ar tburg icam , 
Isenaco vicinam, in tutum cedere a Frideri- 
co Sapiente coactus, decem ibi menses oc­
cultus vixit. Turbis interea in Hispania ex­
ortis,  bellisque cum Francisco Galliarum Re­
ge insecutis, ita Carolus erat occupatus ac di­
stractus, ut de exsequendo edicto Wormatien- 
s i ,  novisque doctrinae Lutheri  objiciendis ag­
geribus ac impedimentis,  nec si vellet ,  co­
gitare posset. Quare dicto illa celerius pro­
p a g a ta ,  in Saxonia imprimis et Hassia; qua­
cunque autem ingressa,  ibi abnegata Ponti- 
iicis auctoritas; missa,  confessio auricularis,  
adoratio Sanctorum abrogata ; sublatus coeli­
batus Clericorum; monasteria clausa; Sacra 
Coena sub utraque specie administrari coepta.

Sed quo rapidiores ejus progressus,  eo ve­
hementius in adversariis obsistendi studium, eo 
acriores ad injiciendam animis hominum su­
spicionem , creandamque inde invidiam crimi­
nationes. Crimini nominatim dabant,  doctri­
nam a Luthero traditam inimicam ordini ,  et 
disciplinae in Civitatibtis receptae , reique 
adeo publicae perniciosam esse; idque exem­
plo Münzeri , bellique ab eo excitati ,  quod 
Rusticum  vulgo dicitur, comprobare conati. 
Thom as  Münzerus fraudulentus quidam et 
ambitiosus, ve l ,  quod propius fidem est , fa­
naticus hom o ,  doctrina Lutheri  aut sponte de­



t o r t a ,  aut non intellecta,  libertateque et ae­
qualitate , quam Lutherus solis rebus divinis 
terminari cupiebat, docebatque , ad actiones 
etiam humanas ,  institutaque civilia extensa ,  
summa infimis aequare,  nihil excelsum, nihil ,  
quod supra cetera emineat,  in Civitatibus pati,  
atque omne omnino genus imperii e vita ac 
consvetudine hominum tollere proposuit. Mul­
tis ex infima, novarum ut fit rerum studiosa 
plebe ad suas partes pertractis,  caede et in­
cendio magnam Germaniae partem involvit a. 
1524.0. Quem cum frustra dehortare tur,  fru­
stra ad officium et ordinem reducere conare, 
tur Lutherus,  conjunctis Saxoniae et Hassiae 
Principum armis ,  tumultum caede furiosi du­
cis,  multitudinisque infinitae eum secutae san- 
gvine restingvi necesse fuit anno i 5a5-o *) — 
Quantum doctrina Luthen  in suscitando fu­
nestissimo hoc tumultu habuerit momenti ,  non 
est loci hujus quaerere : illud observasse suffi­
ciat ,  adversarios occasionem inde criminan-

Decem post annis Anabaptistáé iisdem, quibus Munzerus 
exitium sibi pepcrerat, flagitiis inlecti, bellum magistra­
tibus ac interitum civitatibus denunciarunt , novamque 
rempublicam ineptis opinionibus ac commentis suis con- 
sentaneam, Monasterii, Duce Johanne Bockholt, sartore 
Leidensi, creare aggressi sunt, sed irrito conatu, urbe, 
post 18 mensium obsidionem, anno i 535‘°  caPla > rege 
.et reliquis ejusdem amentiae sociis infando supplicio e- 
necatis.



dae Reformationis sumsisse, criminationibus^ 
que suis, veris an falsis, perinde, si exitus re- 
rum spectentur,  multorum, Principum maxi­
me Virorum, ab ea abalienasse animos.

P e r  id tempus accidit aliud, quod e Refor­
matione Sacrorum re ipsa secutum, ad sinistram 
de ea opinionerp-» hostesque eidem novos, e 
Clero imprimis Catholico,  excitandos non pa­
rum contulit, Sscularisationem  intelligimus B o- 
russiae per Albertum Brandenburgicum factam. 
Qui Magnus Magister Ordinis Sacri Militaris 
Equitum Teutonicorum , cui Borussia ab ini­
tio Seculi X II I  ii paruerat ,  postquam sacra 3 
Luthero  repurgata amplexus esset, eaque in­
ter suos etiam introduxisset,  abdicata Magi­
stri d ignita te ,  Ducalique assumto nomine,  
universas Ordinis sui possessiones, proprias 
ac haereditarias s ib i , posterisque suis reddi­
d i t ,  seque in fidem ac clientelam Regis Po- 
Joniae tradidit anno i 525 - o .  Ea re attonitus 
Clerus Catholicus, ac ,  nisi opem mature ipse 
sibi tuleri t,  ruinam veritus,  doctrinae,  a qua 
tantum rebus suis impendeat periculum, val­
lum ac obicem quoquo modo objicere statuit. 
Quod tamen fieri, per adjuncta rerum ac tem­
porum haud licuit. Nam praeterquam quod 
bellum cum Gallis flagrabat, T u rea e ,  attritis 
Hungarorum clade Mohátsina opibus ,  Ger­
maniae imminebant.  Q ua re  non videbatur 
tu tu m , exagitandis repurgatae religionis fau-



toribus,  dividi , ac in partes rempublicam dis­
t rah i ,  et praeter externi hostis metum, disr 
cordia etiam civium periclitari. Ita edictum 
Wormatiense effectu caruit,  imo in Comitiis 
Spirae anno i526-o habitis solenniter illud sus­
pensum. Sed brevi, eo rem adversarii do­
ctrinae purioris perduxere,  ut in Conventu 
Ordinum Spirae anno 1529-0 habito ,  a no­
vandis in Ecclesia rebus , propagandaque do­
ctrina sua abstinere omnino Evangelici jube­
rentur. Id illi factum indignati,  solennem, 
ut dicunt ,  Protestationem , decreto interpo­
nunt,  eamque ad Imperatorem Placentiam mitr 
tun t ,  Protestantes ab eo dicti. Imperator  tum 
forte otii aliquid a bello cum Gallis, Pace 
Cameracensi ,  nactus, Comitia in annum inse- 
quentem (a. i 53o) Augustam , ad litem penitus 
dirimendam indicit , rationesque fidei suae 
ibidem reddere Protestantes jubet. Illi impe­
rata facturi,  summam doctrinae suae,  per 
Phil ippum Melanchtonem concinnatam , - regu­
lam dehinc,  ac normam fidei fu turam, Ordi­
nibus Imperii Augustae congregatis p ropo­
nunt,  unde Augustanae Confessionis, et A u - 
gastanae Confessioni Addictorum  nomen. Sed 
nihil ea re consecuti, imo durius etiam habi­
t i ,  et intra diem certum redire omnes in gre­
mium Ecclesiae,  a qua secesserant, jussi, mi­
nis e t iam,  si parere recusarent,  additis.



C A P U T  XVIII .
Foedus et B ellum  Smalcaldicum. Mauritius religionis 

et libertatis ex proditore vindex. Transactio Pas- 
saviensis; Pax religiosa Augustana.

Protestantes accepto atroci Comitiorum Au­
gustanorum decreto, vim veriti ,  consilia, Foe- 
dusque mox Smalcaldiae,  de l ibertate,  ac do­
ctrina sua, si aliter fieri nequeat,  armis etiam 
defendenda, inter se ineunt anno i 53i. Hac 
Ordinum Evangelicorum constantia,  metuque 
T u rea ru m ,  mitiora paulo Imperatori consilia 
suggesta:  quare anno i 532 Norimbergae ,  a b ­
rogatis Comitiorum W ormat iensium, ac A u­
gustanorum decretis , pax Protestantibus, et 
ad futurum usque Concilium potestas,  quae 
vellent,  de religione statuendi, concessa. Ita 
bello quidem, quod instare videbatur, occursum; 
sed mansit multis rebus declarata simultas. 
Inde cura utrisque partes suas firmandi, et 
foedera ineundi. A Protestantibus renovatum 
foedus Smalcaldicum anno i 536-o; huic a Ca­
tholicis Norimbergense , quod et Sanctum  , an ­
no i 538-o oppositum; neque dehinc odiis tan­
tum , sed armis etiam subinde certatum. Dux 
Brunsvicensis Hernicus,  a foederis Sinalcal- 
dici sociis, quos armis prior aggressus e ra t ,  
victus, regno pulsus est a. 1540—42; Herman- 
nus Archiepiscopus et Elector Coloniensis, 
quod Reformationis inter suos introducendae 
consilium cepisset , diris a Pontifice devotus,



et frustra succurrentibus Evangelicis,  carere 
sua dignitate coactus a. 1543. Ob eandem 
causam exagitatus, possessionibusque per Du­
cem Bavariae exutus est Comes Rheni Pala­
tinus Otto. Interim Pontifices Clemens VII-us,  
e t ,  qui huic anno i 534. successit, Paulus I l i ­
us,  praeteritorum Conciliorum vestigiis terri ­
t i ,  moras ultro necte re ,  Concilium om nim o­
do impedire ,  et rem armis quam consiliis ge­
ri m a l l e ; Carolus ab alia par te  amplificandi 
imperii sui in Germania,  opesque et jura Or­
dinum labefactandi consilium ex re capere,  
bellum idcirco et ipse cupere. Quod tamen 
opinione omnium longius dilatum, eo ,  quod 
Imperator bello adhucdum cum Gallis et T u r ­
eis distractus, finem certaminis hujus, et tem­
pus rei gerendae exspectabat. Bello tandem 
cum Gallis Pace Crespiacensi anno 1544 » cum 
Tureis a. 1546-0 induciis quinquennibus com­
posito , exsequ i , quod propositum animo h a ­
bebat ,  aggreditur. Valido igitur collecto ex­
ercitu,  et quasi non sua,  sed Pontificis e tRe-  
ligionis caussá arma capere t , auxiliis etiam a 
Pontifice impetratis , ubi satis omnia tuta ac 
explorata v isa ,  palam in Protestantes coor­
tus ,  Duces eorum, Joannem Fridericum Ele­
ctorem Saxoniae ,  et Phil ippum Magnanimum 
Landgravium Hassiae proscribit anno 1546-0, 
caussam interserens, Generale Concilium, quod 
anno 1545 Tridenti  convocatum, rejectum ab



i i s ,  pacisque adeo disturbata consilia esse. 
I ll i ,  cum maturato opus esset , segniter rem 
persecuti,  neque satis inter se concordes, e- 
ripiunt sibi occasionem rei gerendae. Oui 
scientia belli gerendi,  fortitudineque animi 
unus omnes anteibat , Maur it ius ,  patrui sui 
Johannis Friderici opes et dignitatem a p p e ­
tens ,  prodita suorum caussa,  ad partes se Im- 
peratoris applicat ,  et qui defendendus potius 
erat ,  infestis armis, patruum Fridericum ag­
greditur : sed brevi victus , cum jam prope 
esset , ut suas etiam possessiones universas a- 
mitteret,  violataeque conscientiae, et laesae 
consangvinitatis poenas penderet ,  superveni­
ens cum exercitu Carolus, et illum periculo 
expedivit ,  et Johannem Frider icum, temere 
Congressum, proelio prope Muhlbergam ad 
Albim a. 1547-0 confecit,  captumque et in ca- 
stra secum abductum , in vincula conjecit» 
Nuntio cladis ejus, alter Protestandum Dux 
Phil ippus,  pugnae casum solus subire 11011 au­
sus,  svasu ac intercessione generi sui, Mauri- 
t i i ,  redire in gratiam cum Imperatore s ta tu it ,  
et quas superbissimas victor pacis conditiones 
ferebat,  ut quod impensae ad bellum erat fa­
c t u m ,  solveret,  veniamque insuper peccati,  
in castris imperatoriis , ad genua  provolutus,  
publice peteret ,  subacto necessitate animo fa­
cit. Non tamen vel sic ultionem infensi Im ­
peratoris effugit, in castris ejus, inter ipsa.



epularum solennia, contra fidem datam com­
prehensus,  et in custodian, datus. Nemo id 
factum vehementius indignabatur, quam Mau­
rit ius,  e t ,  quamquam amplissimos navatae eo 
bello operae fructus ab Imperatore tulisset, 
dignitate utpote Elec tora l i , et bona parte pos­
sessionum patrui sui munifice per eum auctus, 
proposuit vindicare,  quam primum fortuna af­
fulserit. Trist i  adeo Foederis et Belli Smal- 
caldici ex i tu ,  res Religionis a Luthero pur­
gatae ,  quid quod totius etiam Germaniae li- 
bartas gravissimo in periculo versabatur. Im­
perator sui consilii cer tus, in Comitiis Augu­
stanis anno insequenti 154Ö-0, l ibrum,  qui.et  
veteris et novae Religionis professoribus, nor­
mae ac regulae loco,  ad futurum usque Con­
cilium inserviat , componi,  et recipi per uni­
versam Germaniam jubet. Liber h ic ,  vulgo 
In terim , licet propositae a Luthero doctrinae 
periniquus, cum infinitam Imperatoris domi­
nandi l ibidinem, et imperii vel cum detrimen­
to auctoritatis ac potestatis Pontificiae, stabi­
liendi consilium palam prae se ferret , Pon­
tificiis non minus ,  quam Protestantibus displi­
cuit ; quare vi ac armis plerosque Principes 
ad recipiendum eum cogi necesse fuit. Multa 
inde,  sed tacita tantum suspiria oppressam 
gentis Germanicae libertatem aegre ferentium; 
attonitis prope omnibus, resistendi nec spes ,  
nec animus. Carolus nullum imperii modum,



nee terminum nosse, omnia arbitratu suo a- 
gere ;  de rebus Protestantium actum esse pe ­
nitus videri. Sed arcuit exitium ille ipse Mau­
ritius, cujus ambitione prope interitum ven­
tum erat. Frustra hic diu pro socero suo 
Philippo intercedens,  et cum publica omnium 
libertate , suam quoque in discrimen devoca­
tam cernens , forte etiam poenitentia facti 
prioris animum subeunte , icto clam foedere 
cum Henrico Rege Galliae, posteaquam lite­
ris publice impotentem Carolo dominationem, 
structasque libertati Germanicae insidias ex- 
probrasset  , bellum cum eo aperte suscipit a. 
i 552-o ,  remque tanta celeritate ac virtute a- 
g it ,  ut tot regnorum Dominus , ' to t  populorum 
superbus arbiter Carolus,  post tot reportatas 
victorias,  editaque invictae fortitudinis docu­
menta,  fuga expedire salutem cogeretur. Ne- 
que ea sola fuit calamitas. Galli Lotharin- 
giam ex condicto invadentes , ad Rhenum us­
que armis victricibus progrediuntur. Parte ex 
altera Transilvaniam Tureae incursant, quam, 
Isabellae,  Johannis Zápolya viduae,  fraude 
Martinusii,  e rep tam, nuper admodum Ferdi- 
nandus Caroli frater ditioni suae adjunxerat. 
T o t  hostibus impar Carolus,  paciscendum ra­
tu s ,  rem cum Mauritio Passaviae anno i 5 5 2 - o

2-a Aug. transegit. Transactione ista: 1-0, res 
suas suo arbitratu Protestantes ordinare sine 
metu jussi; 2-0, Captivis Principibus libertas,



Hasso etiam b o n a ,  quae amiserat ,  restituta;
3-0, ad diuturnam de Religione dissensionem 
funditus tollendam , Comitia intra sextum 
mensem promissa. Ita ille ipse, quo nemo fe­
re gravius rem Protestantium afflixerat, ean­
dem amissam prope et jacentem erexit ac re ­
stituit. Sed exitum tamen negotii non vidit 
Mauritius, anno insequenti,  dum Albertum 
Urandenburgicum, (qui Germaniae vulgo Al­
cibiades vocitatus) belli antea socium, sed,  
quod Transactioni Passaviensi s tare,  finemque 
bellandi facere noluisset, hostem publice ju­
dicatum, armis ad officium reducere cogitat, 
in proelio adversus eum ad Sievershausen vi­
ctor caesus, anno aetatis 32-do. Turbae per 
Albertum in Germania excitatae, mors Mau- 
ri t i i , bellumque cum Gallis Transactione Pas­
saviensi non omissum, fecere,  ut.Comitia Pas- 
saviae promissa,  non prius, quam a. jt555*o 
Augustae haberi possent. Ibi praesente et ad- 
laborante Ferd inando,  qui frater Imperator is ,  
et ab anno i 53i R ex  Romanorum erat,  com­
memorabilis illa pax Religiosa Augustana fa­
cta est, qua Augustanae Confessionis socii li­
beri ac immunes ab omni Pontificis et Episco­
porum imperio pronunciati ,  suis dehinc legi­
bus vivere; quidquid superioribus temporibus 
ab Ecclesia possessum in usus privatos con­
vertissent (secularisassent) sibi habere ,  jussi; 
aditus porro iisdem in Cameram Imperialem



patefactus;  omnes denique,  qui Relgionis  no» 
mine litem aut injurias iilis inferre auderent , 
hostes salutis publicae judicati. Sed haec o- 
mnia in gratiam solummodo Augustanae Con­
fessioni Addictorum constituta, beneficio legis 
ad Evangeiicos Helveticae Confessionis non ex­
tenso ; conditum praeterea in iisdem Comitiis 
Augustanis ita dictum Reservatum Ecclesiasti­
cum , quo cautum, ut Principes Ecclesiastici , 
si qui forte futuris temporibus Reformatio­
nem amplecterentur,  bonis ac beneficiis omni­
bus exciderent:  ibi jacta insequentium turba- 

'  rum ac certaminum semina.

C A P U T  XIX.
R elig io  in H elvetia a Zw inglio et Calvino fe lic i cura 

successu  emendata.

Q u o d  Luiherus Germaniae,  idem vicinae Hel­
vetiae Ulricus Zwinglius praestitit. Patria hic 
Wildenhausanus e Pago Toggiorum, Glaro- 
nensis primum (a .  i 5o6— 16) dein Eremita- 
nus , demum ab anno i 5i 9~o Tigurinus Sacer­
dos ac Canonicus,  magnum opus Reformatio­
n i s ,  ipso* quod satis constat , Luthero matu­
r ius ,  sed nec successu, nec strepitu tanto ag­
gressus,  Sacro N. Testamenti Codice pro con­
cione explanando, et doctrina in eo compre­
hensa publice annuncianda,  sensim auditores 
suos ab hominum commentis ad Scripturae 
placita traduxit; effecitque i ta? ut anno i 5 ig-o

Ber«



Bernardinus Samson Monachus Franciscanus,  
turpem illam mercaturam',  quae Lutherum e x ­
ci taverat ,  inter Helvetios Tezeliana im puden­
tia laciens,  non Tiguro tan tum, sed tota etiam 
Helvetia excedere cogeretur. Atque hic pri­
mus gradus fuit reformandae,  et superstitioni­
bus liberandae Helvetiae. Persecutus deinde 
fortiter,  cjuod coeperat, Zwinglius, animis etiam 
e successu Lutheri  sumtis, tantum in difficil­
limo opere profeci t ,  ut anno 1524 imagines 
publica auctoritate e templis Tigurini remove­
r e n t , anno autem i52Ö-o Missá,  ceteri sque,  
quibus veterem Ecclesiae faciem mutatam ju­
d icabant,  cerimoniis solenniter abrogatis,  ul­
t imam manum Reformationi Sacrorum impo­
nerent. Luce interim latius sparsa,  pluribus- 
que in dies pagis Helvetiorum, Bernatibus no- 
minatim, Genevensibus,  Basileensibus e tSchaf-  
husanis (a .  i 52ő— 29) exemplum Tigurino­
rum secutis, Helvetiorum alii,  Lucernenses,  
Schwitzii ,  Underwaldii  et Z ug i i , qui muta­
tionem avitae religionis áegre ferebant,  bel­
lum Tigurinis inferunt,  in quo Zwingl ius,  mo­
re apud Helvetios usitato, militantibus in proe­
lio exhortandi et consolandi gratia adesse a 
Magistratibus jussus, vitam pro patria et reli­
gione impendit ,  ab hostibus caesus a. i 55i-o.

Ecclesia Zwinglii studio collecta, R efor- 
tnata postmodum, exemplo vicinorum Gallo­
rum ,  qui hoc se vocabulo a Romano - Catha-» 

Jicis dist ingvebant, d ic ta ,  in suis initiis, ab 
Ecclesia Lu t l ie rana , solo de Sacra Coena do­
gmate ,  diversa,  serius pluribus aliis controver­
siis penitus ab eadem dissociata, unius fere 
Helvetiae,  paucarumque in Germania  Civita­
tum (ab his Confessio Tetrapolitana in Comi­
tiis Imperii Germanici Augustanis anni i 53o-i 
seorsim Imperator i  exhibita)  finibus contine­
ba tur ;  atque intra hos exiguos fines forte con­
stitisset, nisi Calvinus ortus esset. Hic Gen­
te Gallus,  natus Novioduni anno 1509-0, vir 
laborum pa t ien t ia ,  odio veterum superstitio­
n u m ,  accuratae eruditionis copia ,  eloquentia, 
jngen io , nulli aetatis suae secundus,  apud Bi­
turiges (B ourges )  p r im um , quo se, excolen­
dae  Jurisprudentiae caussa,  ad celeberrimum 
Alciatum contulerat ,  consvetudine W olmari ,  
quem,  Luthero deditum,  magistrum in lingva 
Graeca habeba t ,  elementis doctrinae Evange- 
licae imbutus ,  totisque dehinc viribus ad stu­
dia Li terarum Sacrarum , suscipiendumque r e ­
l igionis, quam ex isto fonte derivatam imbi­
b i t ,  patrocinium conversus,  et ob eam re m ,  
post  inchoatam sub Francisco I-o Protestan­
dum vexationem, secedere e patria ,  refugium- 
que in vicina Helvetia quaerere  coac tus , alter 
Reformationis Helveticae parens evasit. Fuga 
primum Basileam anno i 534~o delatus, opus 
ibi praestantissimum, et incomparabile,  In s tr  
tutiones Religionis Christianae, anno 1535-0 vul-



gavit ,  addita excellenti ad Franciscum Regem  
praefat ione,  q u am ,  ceu Religionis, de qua 
agebatur, vindicias,  si forte legisset ille, ae ­
quiorem se procul dubio Protestantibus prae­
buisset. Basilea in Italiam paul isper,  inde in 
Galliam digressus, Basileam vel Argentora ­
t u m ,  bello aliis itineribus interclusis, per fines 
Genevensium contendens,  multis horum pre­
cibus inductus est ,  ut ibidem manere,  obla- 
tumque sibi Concionatoris, simul et Professo­
ris Theologiae munus amplecti vellet anno 
i 536-o. Inde ob censuram m orum ,  quam in ­
tegerrimus ipse v i r ,  Catoniano in suos rigo­
re exercebat ,  ab ingratis civibus anno i53ö-o 
pulsus,  sed triennio pos t ,  (quod Argentorati 
docendae publice Theologiae , et erigendae 
novae Ecclesiae Gallicae ab eo dicatum) cu­
pidius f e re ,  quam ejectus e ra t ,  Genevam re ­
ductus est anno Ab eo tempore n o ­
va  plane rerum facies in Ecclesia Reformata  
nasc i ; Calvinus Genevam s u a m , non modo 
legibus, et institutis optimis munire ac beare,  
sed etiam m atrem,  et Seminarium totius Ec- 
c'esiae Reformatae facere ; in Academiam anno 
i 55ö-o felicibus auspiciis a se conditam, cu­
jus non minor erat inter Helvetios, quam 
Witteinbergensis apud Germanos fama, divi­
nae humanaeque doctrinae Studiosos Juvenes 
undique ex Europa arcessere,  per  eos Eccle­
siam Reformatam amplificare , novumque do-



ctrinae suae robur ,  novam in dies auctorita-' 
tem com parare ;  donec anno 1064*0 conatum 
pari ter  vitamque mors interrumperet.  — In­
vidiam viro bono non levem conflavit Micha­
el Servetus,  patria Vil lanovanus, (ex  Arrago- 
nia Hisp.) professione medicus , — homo in­
genii et eruditionis minime vulgaris, sed su­
p ra  omnem modum arrogans,  contentiosus 
et pervicax -— ob erroneas de S. S. Trinitate,  
ac Deo contumeliosas opiniones scripto pro­
pugnatas,  ( D e  Trinit.  Erroribns Libr i  VII. ed. 
i 53i. Dia logorum de Trinitate Libri  II. ed. 
i53a. Christianismi Restitutio. Viennae i 553.) 
Genevae ,  cum ex carcere Viennensi fuga e- 
lapsus per Helvetios in Italiam tenderet ,  au­
ctore Calvino comprehensus,  et ,  quia mutare 
sententiam nollet , re prius ex Calvini consi­
lio cum Bernatibus , Tigurin is ,  SchafhusanH 
et Basileensibus V. D. Ministris communica- 
t á ,  publice crematus anno i 553.

C A P U T  XX.
D om inationis Pontificiae in ter A nglos occasus; dura ni­

hilom inus Reform atae R elig ion is sub H enrico VIII 
in itia ; Eduardi V I-i aequum et utile Reform ationi 
sacrae reg im en ; Mariae Catholicae ingenium ; acer- 
hum et inexpiabile in Protestantes odium. R elig io  
Reform ata jus civitatis tandem , et principatum a- 

pud Eritaunos adepta.

H e n r ic u s  VIII-us patrem Henricum V ILum  
anno i 5og-o secutus, praeclaras naturae do-



t e s , sed et multa ad regnum attulit v i t ia ,  
Princeps suam gloriam, suas cupiditates plu­
ri s ,  quam rempublicam , faciens, cupidus im­
perii et sangvinis,  varius praeterea in omni 
vitae genere. Fu i t ,  ut v id im u s , magna pars 
pertinacis illius inter Carolum et Franciscum 
certaminis,  in quo satis superque inconstan­
tiam animi sui testatam reddidit , nunc h a ­
rum, nunc illarum part ium, ut ferebat scili­
cet animus , non ut reipublicae , totiusque Eu- 
ropae salus postulabat. Idem £ic initio infen­
sus Reformationi,  deditusque Pontifici e r a t ,  
ut causam Ecclesiae,  libro de 7 Sacramentis 
scripto,  tuendam ipse adversus Lutherum sus­
ciperet , Defensoris que Fidei titulum eo facto 
sibi, posterisque suis, a Pontifice obtinere t: pro- 
cedente nihilominus t e m p o r e , auctor obolen­
dae inter Anglos dominationis Pontificiae ex­
stitit. Captus enim amore virginis Anglicae ,  
illustri loco riatae, Annae Boleniae,  quo hanc 
matrimonio sibi jungere posset ,  divortium cum 
uxore Catharina A rragon ica ,  Caroli Impera­
toris mate r te ra ,  post 18 annorum consortium, 
facere cupiebat,  veniamque sibi ad eam* rem 
a Pontifice Clemente VII-o dari petebat.  Quam 
ut impetraret  facil ius, honestam speciem tur­
pi incepto praetendit ,  religione se prohiberi  
dicens, ne consvetudine uxoris uti pergeret;  
fratris enim defuncti viduam eam fuisse, con­
jugium vero cum vidua fratris ,  legi divinae



repugnare.  Clemens Henrici hinc ,  Caroli il­
linc offensam veritus ,  mora  effugium quaere­
r e ,  variisque Regem artibus ludere ac fallere 
studebat. Ille impatiens morae,  auctore Cran- 
jnero, Cantuariensi postea Archiepiscopo, sacris 
renovatis jam tum init iato,  sententiá omnium 
fere Europae Academiarum exquisitá,  et ,  qua­
lem cupiebat,  r e p o r t a t á , Annam invito Pon­
tifice uxorem duxit ,  suumque cum Catharina 
connubium, ceu legibus divinis adversum, de­
creto Episcoporum suorum, irritum pronun­
tiari jubet anno 1533-0. Diris ob eam rem a 
Pontifice devotus,  in publico Gentis Conven­
t u ,  omnem Papae in Anglia potestatem so- 
lenniter abrogat ,  seque Caput Ecclesiae Bri­
tannicae renunciandum curat  anno i 534-o. — 
Miilta inde facta ac instituta , quae viam R e ­
formationi sternere,  januamque aperire visa; 
Claustra Monachorum suppréssa,  bona eorum 
in usus privatos conversa , Libri Sacri in lin- 
gvam Anglicam translati, in Templis publice 
asservari ,  et usibus omnium patere jussi: ve­
rum haec omnia non studio ve r i ta t i s , sed o- 
dio tantum Pontificis, a Rege animi impoten­
tis acta sunt, qui infensum repurgatae Reli­
gioni animum futuris quoque temporibus reti­
nu i t ,  fautoresque ejus aeque ac auctoritatis 
Pontificiae pa t ronos ,  diris ,  quamdiu v ix it ,  
suppliciis prosecutus est. ETihil igttur mirum, 
quale regis ingenium, talem etiam civium re-



ligionem, dubiam nimirum et incer tam, re- 
gnante eo , fuisse. Laetior reipublicae,  purio­
ri nominatim doctrinae,  affulsit dies,  postea- 
quam Eduardus VI-us, Henrici e Johanna Sey- 
muria (quae in locum fastiditae, adulterii fal­
so ins imulatae,  securique mox percussae Bo- 
leniae successerat) filius, regnum obitu patris 
anno 1547-0 accepit,  optimae spei et dignus 
longiori vita adolescens. Eo  nondum per ae­
tatem ad regnum idoneo, e t ,  dum adolesce­
r e t ,  Seymurio (Duce  Sommerset)  avunculo 
Regis summae rerum praeposito, hujus,  et 
Cranmeri  o p e ra ,  Reformata  religio publice 
in regnum introducta , cultus Romanus solen- 
niter abol i tus,  dignitate tantum Episcopal i ,  
paucis praeterea cerimoniis , ad externum Ec­
clesiae decus, excitandosque pios sensus reten­
tis. Inde nomen Episcopalium . Sacris restau­
ratis , ad Scotiam cum Anglia conjungendam, 
tollendasque ita veteres inimicitias omni co­
gitatione D ux  Sommersetensis ferebatur, id- 
que matrimonio Eduardum  inter et Mariam , 
quae sola e regnatrice domo Stuarta super­
era t ,  concinnando, efficere cupiebat:  sed co­
natum Proceres Scotiae,  in his Cardinalis b e ­
tonúié,  Archiepiscopus S a n t - Andreanus, avi­
tae et constitutionis et religionis mutationem, 
ex ista amborum regnorum conjunctione, veriti, 
irritum reddidere.  Interim Dudleyus,  postea 
dux Northumbriae ,  Sommerse th io , per quem



crevera t ,  impie ac fraudulenter sub la to , bene­
volentia mox adolescentis regis callide sibi 
adjuncta ,  quum affecta hunc valetudine,  nec 
jam procul vitae et regni abesse linem vide­
r e t ,  rem aggreditur a rduam ,  et periculosae 
p lenam aleae,  regium imperium, morte Edu- 
a rd i ,  tot adhuc superstitibus regni competi­
toribus,  in familiam suam derivare. H oc con­
silio, persvasit Reg i ,  ut sororibus, Maria 
(Henrici e Catharina) et Elisabetha (Henrici 
ex Anna Bolenia filia), quarum natales pa rum  
alioquin legitimi , juraque adeo in succe­
dendo controversa habi ta ,  prae ter i t i s;  imo 
posthabi tá  etiam Mar iá  S tua r tá ,  quae soro­
rum Henrici natu majoris,  (Scotiae quondam 
reginae) neptis,  sed extranea ,  et per Henri- 
cum cum Maria  simul et Elisabetha a spe et 
jure Regni exclusa erat: in Johannám Graiam 
(Gray) Mariae Henrici Vil l-v i  sororum juni­
oris,  et Caroli Brandonii Suffolkiae Ducis ex 
fil ia, generoque Henrico Graio (Suffolkiae iti­
dem Duce) neptem, religioni Reformatae ,  cu­
jus prinia tum undique communiendae cura e- 
r a t ,  addictissimam, regnum testamento trans­
ferret.  Erat  autem Johanna nurus Northiim- 
bri i ,  filio Guilfordo magnae spei,  ac nihil 
minus quam paternae indolis juveni, paucis 
ante diebus desponsata ,  formae, an imi,  in- 
geniique bonis commendatissima, et fastigio, 
ad quod destinabatur,  consensu omnium di-



gnissima. H anc ,  Eduardo Rege a. i 553-o de­
functo,  reginam Northumbrius Londin i,  invi­
tam p lane ,  et imperium, praesaga velut men- 
t e , deprecantem , pronuntiari jubet. Sed Ma­
ria, quae et ipsa regale sibi nom en ,  audita 
fratris morte , sumsera t , multis ex nobilitate,  
odio imprimis Northumbrii ,  ad suas partes 
pertractis ,  superior brevi fac ta ,  Johannám re­
gno ,  quod per novem dies tenuerat ,  Nor- 
thumbrium vita spoliat. Mariae in regno con­
firmatae,  post sumtum de inimicis supplicium, 
et sententiam, quae de Henrici patris,  et Ca- 
tharinae matris divortio lata olim era t ,  pu­
blice rescissam, proxima de marito sibi deli­
gendo cura fuit. Delegit Phil ippum Hispa- 
niarum pr inc ipem, longe aliis, quam quibus 
genti Anglicae se commendare posset , arti­
bus atque disciplinis innutri tum, professum 
Reformatae  religionis hos tem , et dominandi 
cupidum, quippe qui vivo adhnc patre alle­
ctare regnum dicebatur. Ad hujus rei famam 
fremente populo ,  quibusdam, in iis Suffolcio, 
Johannae patre ,  arma etiam impediendae rei 
caussa capientibus,  Maria occasionem inde su­
mit ,  Johannám, et mari tum,  innoxios ambos, 
ambos in vinculis adhuc detentos ,  praetextu 
conjurationis adversus rempuhlica'm in i tae , e 
medio tollendi. Caesa igitur inter multas cir­
cumstantium, praestantiamque an imi ,  et in 
perferendo suplicio fortitudinem admirandum



lacr imas,  etiam eorum ,  qui Marianarum sem­
p e r  partium eran t ,  die 12 Febr .  a. 1554 , aeta­
tis 17-0, mulier,  ut vitae et v irtutum, ita et­
iam vicissitudinum humanarum exemplum in­
signe,  ante octo demum menses,  inter felicis­
sima auspicia,  nuptum da ta ,  paulo post Do­
mina regni potentissimi facta,  a regno statim 
in carcerem missa,  et ex eo nunc ad sijpplici- 
um ra p ta ,  nullum ob scelus,  alienge tantum 
ambitionis et culpae victima. Imperii  a cae­
de et sangvine coepti idem deinceps per quin­
que annos tenor ,  idem sequebatur exitus. In 
Protestantes imprimis saevitum : p^raeter instil­
latum a tenero renovatae religionis od ium, 
memoria  quoque vicissitudinum , quas ex isto 
fonte derivatas olim subierat ,  impotentem a- 
lioquin Reginae animum stimulante. Dicto igi­
tur citius mutata penitus rerum facies; religio 
Reform ata ,  quam regnum aditura Maria tutan­
dam ac conservandam publice receperat , con­
t ra  datam fidem abrogata ,  fautores ejus ex- 
nlatum alii ejecti, alii ferro absumpti ,  multi,  
in quibus Cranmerus,  accensis ignibus vivi 
cremati. Religio contra vetus ad pristinum 
decus ac dignitatem revocata; auctoritas Pon­
tificia decreto solenni restituta , et quasi post­
liminio instaurata. I*Teque hic Reginae in P r o ­
testantes odium substitit, sed publicam illa re­
gni utilitatem suo in Catholicam religionem 
£tudio, (unde ipsa Catholica dicta) postponens,



iaedu^ arctissimum cum Hispania jungit ,  A n­
gliáé,  totiuscjue Europae  rationibus aeque ini­
micum; et oblita aequalitatis virium , rei ad 
conservandam communem Statuum omnium li­
bertatem atque salutem adeo necessariae,  ipsa 
opes Hispaniae ,  quas deminuere potius opor­
tebat ,  sustinet augere,  et in majus provehe 
r e ;  fit socia belli inter Galliam et Hispaniam 
exorti ,  in eoque Caletum , quod, per duo am­
plius secula possessum , solum adhuc in Gallia 
Anglis supererat ,  amitt it ,  media hieme a Gal­
lis per occasionem receptum a. i 558. Ingens 
ea jactura omnibus videri ,  culpa rei male ge­
stae omnis in M ar iam ,  et Ministros ejus con­
ferri. Id mirum quantum reginae animum af­
flixit. Accessit desperatio sobolis,  mariti a b ­
sentia fere continua, alieniorque in ipsam, ut- 
pote nec a fo rm a,  nec ab ingenio commen­
dabilem, animus. Quo fac tum, ut in febrim 
incideret , qua sensim crescente., absumta est 
d. 17. Novemb. a. 1558 , aetatis 43-0. M or­
te ejus, sorore Elisabetha ad clavum regni ad ­
mota ,  maxima domi forisque rerum mutatio 
secuta, Reformata  nominatim religio decreto 
ordinum denuo introducta,  stabili ta,  jure ci­
vitatis ac principatu potita. Sed haec ,  termi­
nos utpote aevi hujus excedentia,  inferius 
pluribus exponentur.



C A P U T  XXI.

R eform ationis ambitus et effectus. N ova im perii 
Pontiiicii praesidia , O 'rdoJesu , et Con­

cilium  Tridentinum .

R e l  igio Reformata  sua se indole commendans,
populis praesertim frigidius coelum incolenti­
bus ,  quibus minus fervida imaginatio,  seda­
tius ingen ium, prima incunabula sua,  Germa­
niam et Helvetiam facile supergressa,  matu ­
re per totam didita est E u ro p am ,  aditu sibi 
patefacto :

In Germania:  in Status Saxonicos ,  Bran- 
denburgicos,  Brunsvicenses , Hassiacos, Me- 
galapolitanos (M ecklenburg) ,  Holsaticos, et 
nonnullos minores^ quos referre nominatim 
non vocat,  ad Septentrionem Status; ad me­
r id iem, in Palatinatum f Badenam, Wurtem* 
bergam , et plerasque Urbes Imperiales;

In Helvetia:  inter Tigur inos ,  Bernates , 
Basileenses, Schafhusanos , Genevenses,  p a r ­
tim etiam inter GJaronenses, Abbatiscellenses 
(A p p en ze l )  et San Gallenses ;

Ex t ra  Germaniam et Helvet iam: inter Bo- 
russos,  Svecos,  Danos* N orvegos ,  Belgas ,  
Anglos  cum Hibernis ,  Scotos ,  Hungaros,  
B o b e m o s , Polonos , Gal los ,  Hispanos item 
et Italos. Sed in Italia et Hispania, sae­
vitia Inquis itorum, rogisque accensis, in ip­
so ortu exstincta; in Gallia et iam, Hunga-



ria *) Polonia et Bohem ia , variis diu casibus 
insequenti etiam tempore exerc i ta ,  antequam 
publica sanciretur auctor ita te ; at publice eadem 
hoc jam tempore,  (ad pacem religiosam Augu­
stanam, excessumque Caroli V.) recepta , domi- 
nansque, ut dicitur,  religio facta e ra t ,  praeter 
memoratas  Germaniae et Helvetiae partes,  
in Borussia,  Svecia,  D an ia ,  et Norvégia.  
Sub ipsa vero insequentis aetatis initia,  jus 
civitatis eadem principatumque, post multas 
vicissitudines, adep ta ,  in Anglia,  Scotia,  at- 
que aliquanto serius etiam in Belgio Foede­
rato. Ac horum quidem, quos recensuimus, 
populorum ,  G erm an i ,  Borussi , Sveci, Dani  
et Norvegi Augustanam, Helveti i ,  Angi i ,  
Scoti ,  Belgae et Galli cum nonnullis Germa­
niae popul is , (doctrinam Lutheri  prius profes­
sis, sed serius, quod fecere nominatim P a la ­
tini ( i 56o. Fr ider .  III.) ad scita Calviniana de­
lapsis) Helvet icam; H u n g a r i , P o lo n i , et Bo- 
hemi utramque amplexi sunt Confessionem.

*) In Hungária art. 1523 54. Omnes Liitheranos e t illortini
fau tores etc, poena ca p itis , et ablatione omnium bono* 
rum puniendos; art. 1525: 4. comburendos eosdem; art. 
1548 : 1J* Sacramentarios (Zwinglianos) expellendos esse, 
statuit: reliquae leges universae religionem Catholicam noa  
persecutione aliter sentientium , sed diligenti ac liberali in­
stitutione, vitaque eorum, qui docent, praeceptis suis con­
sentanea propagari volunt: multas nihilominus Reformata 
religio inde a Rudolphi II. temporibus subeundas habuit 
vicissitudines.



Effectus^Reformationis ita diditae multi 
ac magni fuere;  inter praecipuos numeran­
dum ,  quod

1. In Statibus tam Catholicis , quam Pro- 
testanlibus,  multo ,  quam antea, majus religio 
in rebus publicis momentum habere caepit ,  
animaque veiut ac fundamentum Constitucio- 
num civilium facta est.

2. In Statibus Protestantibus, veteri  cum 
Sacra Sede conjunctione dissoluta, amplissi- 
misque Ecclesiae bonis passim s e cularis at is , o- 
pes Regum auctae,  cives locupletati , vincula 
ac compedes ,  quibus nimia nobilitatis et cle­
ri , ex aevo adhuc medio residua potes tas , 
regium imperium obstrictum velut tenuerat , 
levatae sensim- ac solutae.

3. In ipsis etiam Statibus Catholicis, o- 
pinio et auctoritas nominis Pontificii, aevo me«

. dio parta, non nihil imminuta, viaque ad libe­
rius regnandum volentibus strata. Sed haec 
leviora,  omnia,  illud etiam aliquanto majus, 
quod

4* Reformatio Sacrorum novum, idque 
ingens menti humanae adaperuit spatium, cer­
tamen ingeniorum in omni artium genere uti­
le accendit ,  atque alas velut quasdam soler- 
tiae addidit. Vid. Ch. Villers Essai sur 1’ esprit 
et 1’influence de la Reformation de Luther.  3 » 
Ed.  Paris i8o8.



Inter sequelas Reformationis,  ut ut remo­
tiores, neque eas directas ac necessarias, jure 
etiam referimus nova imperii Pontificii prae- 
ridia ^Or dinem J e su , et Concilium Tr ident inum* 

Ordo Jesu a. i 534- ab Ignatio Loyola  (Ini­
go , inde nomen In ighistarum) equite H ispano ,  
illiterato illo quidem, sed exuberantis inge­
nii et propositi sui tenacissimo viro institutus, 
anno vero 1540-0 a Paulo IIl-o Pontifice pu- 
blicá auctoritate confirmatus , . et ab eo tem­
pore continuis incrementis auctus, ad tantas 
repente opes,  callida imprimis disciplinae ac 
doctrinae morum ad propensiones hominum, 
indolemque temporum accomodatione , pro­
gressus est,  ut firmissimum futuris tempor i­
bus Romane potentiae praesidium esset ad­
versus tot undique,  post Reformationem Sa­
crorum, coortos hostes. Anno jam i 556, mor­
te primi sui fundatoris, non universam tan­
tum Europam occidentalem, in 9 provincias 
divisus (quarum 1 in Portugali ia,  3 in H i­
spania,  1 in Gallia,  2 in Germania  et Bel­
gio , 2 in Italia e ran t )  invaserat, sed reli­
quas etiam orbis par tes ,  ope Missionum, tri­
bus provinciis in Brasil ia,  Aethiopia et India 
institutis, ambitu suo complexus erat. Ordo 
a reliquis omnibus multum diversus,  medio 
quasi loco inter Monachos 'ac  Seculares Cle­
ricos positus, ad Canonicorum Regularium in­
stitutum propius accessit-; habuit Collegia et



Seminaria ,  sed non Claustra;  vestitum p r o ­
priam ac pecu l i a rem , sed non monachicum. 
T o t a  familia distributa erat in N ovitios , Scho­
lasticos , Coadjutores, et Professos. Horum 
Professi ,  quos solos veri nominis Jesuitas di­
xeris ,  numero paucissimi, iique exploratae o- 
mnes fidei, et longo usu exercitatissimi viri ; 
reliquorum , qui sensu tantum latiori Jesuitae 
vocati ,  socii magis Jesuitarum,  quam Jesuitae, 
pene infinita multitudo. Ordini praeerat Prae­
positus Generalis, solo inferior Pontifice. Ejus 
nullis.limitibus circumscripta potes tas ,  et su­
p ra  omnes Generales Provincialesque congre­
gationes auctoritas; curarum publicarum socii 
ac adjutores,  ita dicti Assistentes , Provincia­
le s , et Rectores (M in is t r i ,  Provinciarum Gu­
bernatores et Vicegubernatores) , sedes im pe­
rii R o m a ,  inde universa societas, et magna 
pars orbis gubernata. Adjumenta,  quibus tan­
tum et partum et diutissime conservatum im ­
pe r ium ,  tria praecipua fuere ,  M issiones , edu­
catio juven tu tis , peccatorum confessionis audi­
tio. Finis laborum ac contentionum omnium 
summus atque ultimus, labascentem Pontificis 
potentiam fulcire, ac videre,  ne quid detri ­
menti Sedes Romana capiat. Hinc tot moli­
mina opprimendae,  ac modis omn.bus impe­
diendae Reformationis ,  e t ,  quam illa sentien­
di ac cogitandi suscitarat libertatem , tollendi. 
Hinc imperii non in mentes - tantum ac consci­

enti-



entias, sed in res civiles quoque extendendi 
cupiditas. Hinc o d ia ,  vicissitudines, e t ,  post 
gravissima cum ipsis rerum publicarum mode­
ratoribus suscepta certamina,  interitus tandem 
Ordinis a. 177.3. ut inferius pluribns expone» 
tur. Vid. Woli f  Allg. Gesch. der Jesuiten. 4 
Tom. Ed. 2-a i8o3.

Concilium Tridentinum sub 5 Pontifici­
bus ,  Paulo I I I ,  Julio I I ,  Marcello I I ,  P a u .  
Io I V ,  et Pio V - o , ter intra 18 annos,  pe­
s te ,  bello interpellantibus, convocatum, coe­
ptum utpote anno i 545-o sub Carolo V - o ,  
clausum Ferdinando I-o imperante anno i 563, 
id sibi propositum habebat,  habere certe prae 
se ferebat,  ut i llustrata,  digesta et emendata 
tam religione, quam disciplina, tristissimum 
in Ecclesia discidium tolleret. Id vero non 
modo non praestitit, sed ,  dum multa Docto­
rum Scholasticorum scita,  de quibus libere 
olim in utramque partem disceptabatur,  inter 
dogmata creditu necessaria temere retulit, a-  
literque sentientes diris omnes devovit:  disci­
dium, dissensionemque magis etiam confir­
mavit* et spem uniendae, quae distracta era t ,  
Eccles iae,  in perpetuum sustulit. Melius mul­
to dominationi Pontificiae, quam universae 
rei christianae, Concilium idem consuluit, non. 
dogmalum modo,  eorum imprimis,  quae hie­
rarchiáé velificentur, accuratiori determinatio­
ne,  sed,  et vel maxime ,  laicorum  (Princi** 

Tom. 1. §



p u m et Magistratuum) circa sacra juris ac 
potestatis circumscriptione. Quare non est,  
quod cuiquam mirum videatur, muitos ipso­
rum Statuum Catholicorum, vel nullo prorsus 
pacto ,  ut Gal los ,  vel certis tantum sub con­
ditionibus,  ut Hispanos (salvis utpote regum 
Hispaniae juribus) adduci potuisse, ut consti­
tutiones Concilii Tridentini  ratas haberent,  pu- 
blicaque auctoritate reciperent. Neque in Hun­
gária lege regni unquam confirmatae, quam­
quam usu pleraeque, quoad illud citra supre­
mae imperantium potestatis injuriam fieri pot­
era t ,  invaluerunt, vid. Schwärm er  Statistik. 
Ed .  2. Part. 3. Sect. VII.

C A P U T  XXII.

Caroli adversa postrem o tem pore fortuna; im perii indtí
vitaeque tandem taedium.

F o r tu n a  plerumque,  quos plurimis beneficiis 
ornarat ,  ad duriorem casum reservat. Id ac­
cidisse videmus etiam Carolo. Nimirum post 
domitam Ital iam,  fractasque quatuor bellis 
Galliae opes;  post oppressam Germaniam, de- 
bellatamque Africam; post amplissimas Ame- 
ricae Meridionalis regiones, M exicoviam,  Pe­
ruvian! et Chili,  (illam quidem a. i 5 i ö — i 523 
virtute Ferdinandi Cortez,  has decennio serius 
Francisci Pizarro opera ac fortitudine) impe­
rio Hispanico adjunctas: armis simul a Mau- 
ritio S axone , et rege Galliae Henrico II-o im-



petitus ( i 552), partam superioribus annis bel* 
Ü gloriam si non omnem amisit, multum cer­
te obscuravit. Quis finis fuerit certaminis 
cum Mauritio occepti,  dictum superius. Nec 
belli cum Gallis multo felicior eventus. Ge­
stum illud,  post pacem cum Mauritio partam, 
integrum fere triennium, fortuna Galls  ple­
rumque secunda. Carolus,  qui,  flagrans vin­
dictae cupidine, ad oppugnandas Metas,  me­
dia hieme, accesserat, magna clade,  coesis 
.3o suorum millibus, ab oppugnatione rejectus. 
Cum Gallis plerumque stabat victoria etiam 
in confiniis Belgii,  qua parte Hispani,  post 
cladem ad Metas accep tam,  arma Galliae 
inferre parabant. In Italia improspere aeque 
a Carolo pugnatum, amissis compluribus Pe- 
demontii locis, et in potestatem Gallorum 
redactis; quae omnia victores Galli ,  ut et oc­
cupatos Lotharingiae Episcopatus , Metas , 
Tullum et Verodunum, etiam Induciis (in Coe­
nobio Vaucelles juxta Cameracum) a. i 556 
Fébr. in quinquennium initis, retinuere* Ad 
clades bello acceptas accessit morbus,  vulgo 
podagra ,  affecto corpori magis in dies in­
gravescens;  e t ,  quod vel maxime aegrum 
animum afflixit, moeror  ex filio Phil ippo 
conceptus,  qui affectare regnum credebatur. 
.Toedio inde rerum humanarum affectus, ab ­
dicato imperio (Belgii quidem Octob. 1555, 
Hispaniae autem Jan. i 556, in Germania 27*

8 *



Aug.) in fanum Sancti Justi (coenobium Hi­
spanicum provinciae Extremadurae ) secessit, 
ibidernque post biennium, debilitato admo­
dum et corpore et animo, placide'exspiravit 
anno i 55ö, aetatis 5g.

Filius Philippus I I ,  abdicante imperium 
pa tre  , rerum illico in Hispania et Belgio po­
titus est, sed non id Germania,  ordinibus , 
Imperii  patruum Ferdinandum ei praeferenti­
bus. Ita distracto Austriae imperio,  divisis 
opibus,  timor i l le,  quem Coronae Impera to ­
riae,  et Hispanicae conjunctio, non vanum 
olim toti Europae incussjerat, dissipatus, id- 
que hoc etiam magis,  quo plus ambarum stir­
pium Principes, Ferdinandus Imperator,  et 
Philippus rex ,  moribus ,  studiisque inter se 
dissidebant, ac discordabant.

A e t a s  I I I .  i 556— 1598.
Considerationes G enerales.

A d  declarandam aevi hujus indolem, suffi­
ciat commemorasse,  primas ac praecipuas in 
eo partes egisse El isabetham, Gvilielmum 
Arausionensem , Henricum IYr, et Philippum II« 
Quorum qui vitas inspexerit ,  facile intelliget, 
civilia negotia religioni miscere , salutem ci­
vium et reipublicae,  cum caussa religionis 
arcte conjunctam pu ta re ,  atque inde privata­
rum saepe utilitatum, ac opum augendarum



occasionem captare,  proprium istis tempori  
bus fuisse. Inde Statibus plerisque turbatae 
res domi, gravia foris bella; longe tamen a- 
trocissimum certamen inter Anglos et Hispa­
nos,  de religione simul et principatu con­
tendentes. Hispano praeterea negotium grave 
etiam cum rebellibus Belgis, quos iniquitas, 
ac impotens dominatio Philippi Il-i capere  
arma coegit , et bellum cum Hispanis susci­
p e re ,  quod amplius 80 annis gestum, Hispa­
niam viris opibusque exhausit ,  Belgis autem 
libertatem paravit. Atque haec Belgarum in- 
surrectio,  cardo re rum ,  et artis politicae ejus 
aevi,  attentione nobis vel maxime digna, pri- 
moque adeo loco, et paulo uberius enarran­
da videtur: re l iqua ,  ut Anglorum et Hispa­
norum mutua inter se odia ac de principatu 
certamina; turbasqne intestinas, Reformatione 
cum in ceteris Statibus Europaeis,  tum impri­
mis in Gailia excitatas,  brevius aliquanto su­
mus persecuturi.

C A P  U T  XXIII .
(lu id  in universum de rerum  in B elgio  conversione sub 

Philippo II-o facta observandum ?

t>elgae arma capientes nihil aliud in animo 
habuerunt initio, quam libertatem, et antiqua, 
usu,  legibusque roborata  jura tueri; serius 
tandem ,  quum nec Phil ippum placare sibi,  
nec alium, qualem tempora poscebant,  Domi-



num invenire potuissent, necessitate quadam 
factum est , ut in libertatem se se vindicarent. 
Id in antecessum monemus, ne quis,  consi­
lia eventis forte ponderans, istam rerum in 
Belgio conversionem, ex perturbationibus re- 
rumpiiblicarum nostra aetate factis , aesti­
mandam censeat; similesque ejus, atque ha­
rum fuere,  ut causas, sic exitus exspectet ac 
sequelas.

C A  P U T  X X IV .

S ta tu s  B elgicae ante Philippum  [Il-um; turbarum sub e o  

initium 5 Compromissum; Albae in B elgium  ad- 
yentus.

T e r r a ,  seu Germania Inferior, vulgo Belgi­
u m ,  germanice Niederland, veterum Gallia 
Belg ica ,  i isdem, quibus reliqua Germania,  
vicissitudinibus, aevo medio perfuncta,  in plu- 
resque minores provincias discerpta, seculo
demum X IV  et XV-o ( i 563— 1467) *n just* 
formam regni, uniusque imperii corpus coa­
lescere coepit ,  sub Domo Burgundica, sub 
Phil ippo nominatim Bono ,  (1419 — 67.) 
praeter acerrimas cum cognatis regibus Gal­
liae Carolo VI et Vll-o contentiones, amplia- 
tumque Domus suae imperium , instituto au­
rei velleris Ordine,  in Historia memorabilis est. 
Hic filio Carolo ,  cognomine, Audaci,  prae­
ter Burgundiam,  12 provincias Belgicas mo­
liens reliquit. Carolo ,  cui nomen tantum,



non opes ad regium imperium defuere,  10 
post annis, dum Lotharingiam armis occupa­
re studet, ad Nanceium caeso ( 1477), Bur­
gundiam occupavit rex Galliae Ludovicus X I ,  
provinciae autem Belgicae in possessionem ve 
nere Austriae,  nuptiis inter Maximilianum 
Archiducem, postmodum Impera torem,  et 
Mar iam Caroli Audacis filiam conciliatis. E x  
hoc conjugio natus est Phil ippus,  ob formae 
elegantiam P u l c h e r  dici solitus,  qui ducta 
in matrimonium Johanna Hispanica, Belgio 
cum Hispania conjungendo occasionem prae­
buit. Filius Philippi Carolus ,  Belgii et Hi- 
spaniarum Dominus,  atque idem etiam Impe­
rator Germaniae, provinciis Belgicis, quas a 
majoribus possessas haereditate acceperat  , 
quinque alias adjecit,  atque adeo pr im us 'un i ­
versas 17 Belgii provincias tenuit; easque no­
mine Circuli Burgundiéi, ut aliquo inter se 
vinculo continerentur, Imperio quidem Ger­
manico adjunctas (1548), non tamen ideo suis 
juribus ac privilegiis spoliatas, ita guberna­
v i t ,  ut multum sui desiderium Belgis suis m o­
liens reliquerit. Aliis longe artibus regere 
rempublicam coeperat Phil ippus IFus.  Nam 
et Reformationem, in multa Belgii parte re­
ceptam, penitus exstirpare;  et Conventus O r­
dinum, potestatemque tollere,  totam denique 
gentem in formam provinciae redigere ,  ac 
sub leges Hispanicas trahere decreverat. Hoc



consilio, novi per Belgicam Antistites renun­
tiat i ,  non sine gravi mul torum, in his etiam 
Antistitum Ecclesiae veterum offensione; Hi­
spanica Inquisitio introducta; praesidia Hispa­
nica per totam regionem disposita, sed mox 
revocata, in gratiam ne querentium Belga­
ru m ,  an remedium cladis a Tureis acceptae ,  
dubium; Proceres Belgarum a republica sen­
sim amoti , summa rerum, Philippi in Hispa­
niam discessu ( i 559) ,  ad Margaretham Par­
mensem,  Caroli V tiliam, extra matrimonium 
susceptam, nomine,  re ipsa ad Cardinalem 
Granvel lam, (Antonium Perrenottum, natio­
ne Burgundionem) de la ta ,  virum dotibus in­
genii eminentissimum, sed as tu tum,  fraudu­
lentum, et dum opes regias augeat,  nil pen­
s i ,  neque sancti habentem- Hunc praecipiti 
omnia studio molientem, Belgisque, ob eam 
r e m ,  invisissimum, triennio post (1662), odi­
osa potentia dimovit Phil ippus,  non tamen 
idcirco infensum Belgis deposuit animum. Nam 
et judicia per Inquisitores ulterius quoque im­
misericorditer exerceri ,  et Synodi Tridenti- 
nae ( i 563) p laci ta ,  ne ipsis quidem Hispa. 
nis p roba ta ,  publicari,  ac recipi imperavit. 
Belgae interim, libertatem suam , iegesque 
ipsa antiquitate venerabiles subrui hoc etiam 
vehementius indignabantur,  quod his impri­
mis florentes opes suas acceptas ferebant. Oue- 
sti igitur saepius,  cum nec precibus,  nec H'



teris accuratissime, futurique vellit praesaga 
mente scriptis,  nec legationibus Mad rid um ad 
regem missis quidquam proficerent: nobiles
numero 4°° > in ids etiam Romanae religio­
nis multi,  ceterum regiminis omnes exsortes, 
foedus inter se contra Inquisitionem faciunt, 
et a. 1566*0 5-a Apr.  universi inermes in Cu­
riam Rruxellensem, ubi Margaretha cum reli­
quis publici consilii moderatoribus consederat ,  
veniunt,  preces suas,  ita enim appellabant,  
ostendunt. Summa precum ( Compromissum 
vulgo dicunt) haec fuit , ut Inquisitionem rex 
tolleret,  Edicta super religione, de ordinum 
Belgicorum sententia, mutaret, Ouod cum 
Praefecta suae potestatis esse negaret ,  p lacu­
it rem integram ad regem in Hispaniam de­
ferri ,  inde responsum .exspectari , interea judi­
ces ac quaesitores juberi cognitionem pruden­
tia temperare.  Tunc  primum auditum est il­
lud nobilitatum serius Gösiorum (Gueux vox 
gallica mendicum notans) nomen, quo cum 
ambesas fortunas foederatis alii exprobrarent,  
ipsi in honorem, appellationem ad contem­
ptum excogitatam, traxere ,  crebrisque post- 
modum sermonibus usurpavere,  ad invidiam 
regi,  rerumque per eum potitis, comparatio­
ne fortunarum, conflandam. Certis interea, 
et in dies atrocioribus nunciis, de implacabili 
regis ira ,  in Belgium ex Hispania allatis,  et 
Phil ippo, conventus ordinum, quod fidissimae



quaeque civitates o raban t ,  svadebantque, ha­
biturum se pernegante,  imo armis rem expe­
diturum palam minante: fit ingens, incertis du­
cibus, vilissimae plebis seditio. Ouae dura 
multitudo in templa,  imagines, sacerdotes, 
passim per oppida,  perque vicos grassaretur, 
gliscentis periculi metu pertracta est Margare­
tha ,  ut promitteret ,  Edicta ,  ad futuros Ordi­
num Conventus, cessatura,  veniamque poeni- 
tentibus cunctis futuram. Id promissum a Prae­
fec ta ,  ut ut postea non praestitum, reme­
dium mali praesentis fuit. Protinus renuntia­
re foederi nobiles; plebs ad officium et ordi­
nem reverti; quieta ac tranquillata omnia v i ­
deri. Sed pacem disturbat Phil ippus,  dura 
vindictae magis, quam ingruentis inde sibi 
tempestatis memor,  Ducem Albae (Ferdinan- 
dum Alvarez Toletanum) virum sangvine sem­
per et bello exercitum, militari potestate in 
Belgium mittit a. 1567.

C A  P U T  XXV.

Inaudita Albani crndelitas; fuga et caedes B elgarum ; 
spes omnis in G vilielm o Arausionensi reposita; 
ejus con silia ; R equesensii praefectura, m ors;

F oedus Gandavense.

A lb ae  in Belgium adventu 1567-0, nobiles 
plerique et multa plebs,  formidine Hispano­
rum, in Germaniae p rox im a ,  Angliamque et 
longinquiora dilapsi, fugiunt; Margaretha va-



num non nisi honoris nomen, non imperium 
se dehinc habituram videns, regimen, quod 
muliebri langvore corrupisse credebatur, spon­
te deponit, abituque suo summam Albano 
praefecturam patefacit. Ille vero confestim 
Tribunal, Tumultuum ab ipso (Conseil des 
Troubles) Sangvinis rectius ab aliis appellatum, 
constituere, caede civium, direptione fortuna­
rum, iram atque avaritiam explere;  nec nu­
peri tantum tumultus, foederisque nobilium 
Socios, suspectos, aut invisos, sed unde prae­
dae aliquid sperare posset, capitis omnes an­
quirere,  ad supplicium dedere. Inter multa 
Carnificatorum millia duos sufficiat nominasse , 
Egmondum et Hornanum comites, viros con­
fessione omnium eminentissimos, factis non 
minus quam genere claros, quorum abscissa 
cervicibus c ap i t a , -palis publice suffixa aliquam­
diu pependerunt ( i 56ö) ,  rnultá omnium, su* 
per atroci adeo spectaculo,  miseratione, au- 
dentiorum etiam indignatione, cum desiderio 
ulciscendi nobilissimi sangvinis, coorta. Au­
xere terrorem allati ex Hispania nuntii: mis­
sos de maximis rebus Belgarum proceres,  fru­
stra fas gentium, sanctumque vel inter hostes 
legationis nomen pro se allegantes, part im pu­
blico supplicio, partim veneno in carcere sub­
latos ; necatum praeterea jussu patris Caro­
lina,  unicum, eo tempore ,  Phil ippi, e Maria  
Lusi tana,  filium, aive matura imperio juventa,



nataqne inde affectati per eum regni,  stru- 
ctaruraque patris vitae insidiarum , (ut proxi­
me Llorente Hispanus, in Historia Inquisitio­
nis Hispanicae a. 1817 in lucem edila ,  Tom. 
5-0 evincere nititur) suspicio, sive idem cri­
men ipsum et novercam (Elisabetham, Caro- 
li Galliarum regis sororem, quam, filio prius 
desponsatam, nubere sibi pater coegerat) ab­
stulit.

Horrido hoc paternae immanitatis exem­
plo ,  attoniti Belgae,  nullamque in rege,  qui 
proprio filio non pepercisset, veniae ac salutis 
spem superesse sibi videntes,  arma coacti ca­
piunt,  periculum audacia discussuri. Sed vi­
ribus Hispano necquaquam pares ,  et victi fa­
cile,  exitium vix effugissent, nisi unus vir fu­
isset, Guilielrnus, Arausionensium (Orange 
urbs Provinciae Gallicae) Princeps. Origo il­
li ex illustrissima gente Ducum Nassaviae; 
possessiones in Gallia et Belgio amplissimae; 
animus ingens,  et quantaevis fortunae capax; 
par  animi magnitudini consil ium; in conci t­
andis hominum mentibus rara felicitas; sum­
ma apud omnes auctoritas. Aulae regiae a 
puero alumnus,  intima apud Carolum V-um 
admissione, et per eum , ut ut juvenis, in ma­
ximis saepe rebus adhibitus, mature animo­
rum rerumque addidicerat regimen. Inde time­
re hominem Philippus,  et odio habere. Sed 
odium dissimulandum tantisper ratus,  simU-



dum caperet benevolentia, discessurus in 
Hispaniam, tribus eum provinciis, Hollan­
diáé, Zelandiae et Trajecto praefecerat. Ille, 
quae sibi pararentur insidiae,  probe gnarus, 
rebus turbari caeptis , cum frustra missionein 
per literas a Phil ippo flagitasset, adventante , 
cum exercitu, Albano, Nassaviam opportune 
petit, fratri Ludovico possessam, atque ita 
e communi exitio servatur patriae.  In hunc 
oculi nunc omnium conjecti, in hoc uno ho­
mine spes omnis afflictae sita est reipublicae. 
Quam suorum de se exspectationem neque 
fefellit. Nam posteaquam jus, caussasque 
et necessitatem armorum scripto evulgasset, 
objecta sibi per Albam crimina refutasset, 
oppignoratis magno animo facultatibus, exer- 
c i tuque, partim exulum, partim auxiliarium 
Gei manorum, collecto,  bellum a. i 568 aperte 
suscipit, fretus non tam viribus,  quam causa 
sua ,  et tyrannidis, quam oppugnatum profi­
ciscebatur, odio. Neque enim Philippo regi, 
(de quo ■ non esse desperandum usque con­
tenderat ,  fore,  ut al iquando, meliora edo­
ctus, fidam gentem, juratasque leges respiciat,' 
interim erroribus ejus, ex lege Brabantica,  
obsequium non deberi) sed humanarum divi- 
Oarurnque legum superbissimo contemptori ,  
Albano,  communi pro salute, depellendoque 
patriae servitio, arma se ferre pa lam testaba­
tur. Primo conatu repulsus,  et per Albanum



fcon pugnando debellatus, exercitu, fam e ,  re- 
rumque omnium penuria,  dilapso, in G erm a­
niam rediit a. 1569, non tamen ideo, aut ani­
mum despondit , aut consilium mutavit. Alba­
tius interim sacrato ense a Pontifice donatus,  
sibi statuam Antverpiae poni, Belgis inaudita 
tributa imperat , in obloquentes, sublata ad 
regem provocatione, ut iubitum est, saevit, 
gentemque universam ad desperationem ad­
igit. Omnibus tum vindictam ac defensionem 
cogitantibus, in spem rei gerendae excitatus 
Arausionensis, bellum denuo experiri a. 1571 i 
opemque Principum Protestantium , in causa 
quodammodo communi, implorare statuit. Sed 
apud plerosque timor potentissirni regis Hi­
spaniae plus, quam necessitudo valuit. A D a­
no et Sveco nihil impetratum; Angii et non­
nulli Ordinum Germaniae ,  aegre,  ut clande­
stinum saltim praestarent auxilium, inducti; 
pecuniae ex Gallia, cum milite, submissae, 
non auxilium Belgis, sed structae Gallis Pro- 
testantibus a rege suo insidiae verius fuerunt* 
Ita,  quum propriis maximam partem viribus, 
ulterius quoque, tanti moles belli Arausiaco 
sustinenda, ac mox domesticis etiam difficul­
tatibus,  populari ,  ut fit, invidia ,  suorumque 
ingeniis conflictandum esset, victus iterum» 
Succumbere jam fortunae,  totaque cum eo res­
publica procubitura videbatur,  cum ecce in* 
bpinata quadam r e ,  eaque ,  si initium spectes,



tenui, et Belgae periculo liberati,  et hostes in 
suinmas repente angustias conjecti.

Multi Belgarurn, quibus nec animus ma^ 
nendi domi,  nec opes tolerando foris exi l io ,  
mari salutem quaesiverant,  e t ,  posteaquarri 
obvias Hispanorum naves quasdam , per vim, 
occupassent,  aucto numero, praedabundi, per 
oras maritimas vagabantur (Anseres et Gösii, 
seu Mendici maritimi).  In hanc multitudinem 
Arausionensis,  quamquam jus et regimen ab­
erant, speciem imperii retinebat, distributis * 
per codicillos (Caperbriefe), potestatibus. His 
tum ministris moderatrici rerum humanarum 
providentiae uti visum, ut inanes hominum 
contentiones, opemque divinam, ubi minime 
reantur,  praesto esse, insigni aliquo exemplo 
testatum mortalibus redderet. Viginti quatuor 
naviculae, e portubus Anglicanis, quo frequens 
ante commeatus praeda onustis, tutissimusquö 
erat receptus,  metu periculi ab Hispanis ob 
eam rem denunciati, ejectae,  et Brilam (Briel) 
vento adversante,  appulsae,  capto ex neces­
sitate consilio , urbem natura loci munitissH 
m a m , sed minus forte diligenter custoditam, 
repentino terrore invadunt, e t ,  antequam sub­
venire Hispani possent, trepidantibus aut vo­
lentibus oppidanis, capiunt i a  Apr. a. 1572, 
captam festinatis operibus muniunt. Ea  re 
signo velut pugnae da to ,  arma Hollandi,  Ze-  
landique certatim capiunt,  et proturbatis arte



ferro Hispanis, conventuque Ordinum Dor- 
drechtum indicto, Gvilielmum, quamvis ab­
sentem, rectorem sibi, (utpote accepta a Phi­
l ippo praefectura,  nec ullo legitimo judicio 
ablata) simulque belli ducem , adversus Hispa­
nos,  hostilia in provinciam pacatam ausos, 
eligunt i 5 Jul. 1572. Trifariam tum bellum 
inferente Arausiaco, tumulluque mox a po­
pulis Septentrionalibus ad M er id iona ls  etiam 
perlato , A lbanus , ut contra singulos fe ro x ,  
ita universis impar,  sollicitus famae,  violen- 
tiamque suam parum alioquin procedere vi­
dens,  missionem, praetextu senectutis, a rege 
ultro petit. .Revocatus igitur a. i 5/3  o ,  dissi­
millimum sui successorem, Requesensium nan­
ciscitur, virum placidum, ac comem ultra,  
quam Hispanis solitum , sed timidi , ac fluctu­
antis animi, civilium, quam bellicarum rerum 
scientia clariorem. Hic obviam ire propalam 
non ausus, pacis ,  ac benevplentiae ostentatio­
ne — quo pertinebat imprimis Statuae Alba­
ni demolitio — moliire impetum Belgarum, 
consiliaque discutere statuit. Dum in eo co­
natu est, bello interim non intermisso, Bel­
gae pelago exercitatiores,  devicta gravibus 
praeliis Hispanorum classe, Middelburgum 
(in insula Zelandiae Walcheren) diuturna fa­
me expugnant; Hispani contra terrestri certa­
mine superiores,  Ludovicum Nassavium, con­
silio, manuque inter promptissimos,  cum co­

piis



piis, quas fratri Gvilielmo adduxera t ,  ut 
Hollandia hostem detraheret,  prope Neoma- 
gum (N im w egen)  caedunt i 5/ 4. Hollandis 
ea re perculsis, de concordia Bredae per le­
gatos agi coeptum i 5y 5. Sed,  cum Reque- 
sensius arma statim deponi,  urbes,  arcesque 
cum navibus tradi,  religionis turbatores,  intra 
praestitutum tempus patria exterminari  po­
stularet ,  contra ea,  impunitatis veniaeque a- 
pud regem, nec satis cer tam, nec aequam 
omnibus spem ostendere t: legatis Belgarum 
conditiones istas, ut armis saeviores, detrectan­
tibus ,  irrita re discessum est. Repeti to i ta  
certamine,  inclinatis Belgarum rebus,  subita 
imprimis Requesensii mors ( 5- aM ar t .  i 5y6)9 
et militis Hispani, ob stipendium rite non 
solutum tumultuantis,  insolentia profuit,  a d  
quam coercendam coactus est paucis ante 
mortem edictum Requesensius proponere, quo 
plebi rusticae armandi se, et contra violen­
tos grassatores defendendi potestatem faciebat, 
exemplo sane pessimo: plebs enim semel sumta 
arma nunquam postea, ne jussa quidem de­
posuit. Morte Requesensii , interregno Ő men­
sium secuto, dum senatus regius,  vices im­
perii tuitus, studiis inter se dissidet, milesque 
Requesensianus, i r á ,  et licentiá simul animos 
stimulante, opulentissimas civitates, in his 
1 raiectum ad Mosam,  et Antverpiam flam- 
tt»a, ferroque miscet: magna ad haec quaqua- 

Tom . / .  9



versum indignatione coortá ,  atque interim A- 
rausionensi nihil intentatum relinquente, quo 
Belgas sibi,  et inter se conciliaret: foedus 
contra Hispanos, provinciarum, — praeter 
Luxemburgos —  omnium, Gandavi (G e n t )  
coalescit ö-a l iov.  1576, solenni Ordinum ju­
ramento confirmatum, non prius a foedere ,  
et armis discessuros, quam Hispani finibus 
summoti,  negotium religionis comitiorum au­
ctoritate constitutum, edictaque contra nova­
tores religionis revocata fuerint.

C A P U T  XXVI.

Johannis Austriaci, et A lexandri Parm ensis molimina J 
Unio Trajectina; G vilielm i caedes, novum inde ori­
entis reipublicae d iscrim en ; Mauritius pacator ac 

liberator p atriae; Induciae duodecennes.

F a m a  foederis Gandavi initi in Hispaniam per­
la ta ,  rex cedendum tempori ra tus ,  latas a 
foederatis conditiones publice confirmat, clarn 
interea statuit occasiones opperiri distrahendi 
foederis. Idem in mandatis datum etiam Jo­
hanni Austriaco,  fratri regis notho, quem re­
ctorem Belgicae Phil ippus,  post Requesen- 
s ium, miserat ,  partim ut speciem servanda­
rum dehinc legum praeberet tam propinquus 
sangvis in regimen missus, part im, ut juvenis 
acr i ,  et excellenti ingenio, clarus navali in 
Tureas praelio,  insuper etiam gratia Pontifi­
cis florens, rerum majorum meditamentis a-



velleretur. Nondum summam praefecturam 
adierat Austriacus, quum eum servandae pa­
cis mandata palam praeferen tem, ad contra­
ria omnia a rege missum esse, interceptae 
docent literae. Inde propositum Arausiaco,  
manifestum vindictae et fraudis regiae mini­
strum, inermem adhuc, et in finibus agentem, 
bello occupare. Sed salutare consilium, pau­
corum invidiá,  atque malevolentiá repudia­
tum ,  et Austriaco potestas capessendi impe­
r i i ,  consensu ordinum, facta, non sine pactio­
ne tamen (Febr .  i 577.), ut prius Hispanum 
militem, deinde exteros omnes dimitteret. D i ­
missi confestim H ispan i , scelere et praeda  
10 annorum onusti; sed vixdum I ta l iam ,  in
reditu, ngressi erant, cum Austriacus, aut• '
m o rae ,  juveniliter, impatiens,  aut tempus es­
se ex latebris prorumpendi ratus, et illos 
universos reverti jubet;  et ipse Namurcum 
interea, cum aliquot ad eum limitem oppidis,  
occupat;  Germanicas cohortes,  quae,  stipen­
diis necdum solutis, in Belgio manserant,  ad 
deditionem urbium sollicitat. Luce tum cla­
rioribus insidiis, violatae non obscure pacis 
Austriacus apud Regem accusatur; Arausio­
nensis autem, redintegrato certamine,  a rerum 
potentissimis Brabantis ad Praefecti dignita­
tem evehitur. Adeo nihil verae virtuti, fa- 
maeque viri ,  nec religionis od ium , nec pri­
vatae quorundam offensiones officere poterant.



Perpulere tamen adversarii,  qui illum unum 
pluris, quam se universos fieri, aegre fere­
bant,  ut Matthias , Imperatoris Rudolphi fra­
te r ,  in regimen vocaretur;  sed imperium e- 
j u s , Arausiaco vicariá potestate concessa,  ita 
circumscriptum, ut nihil invito Arausionensi 
facere posset. Interim Johannes , receptis 
Plispanis, ingentibusque copiis auctus, quas 
illi sororis Margarethae , Belgii quondam re­
ctricis filius Alexander Parmensis ex Italia 
adduxerat ,  exercitum Belgicum, gravi prae­
iit) vincit ,  ad oppidum Brabantiae Gembla- 
cum [3i-a Jun. 1578. Sed ipsum non multo 
post subita vis morbi rapuit 1-a Oct. Multi 
veneno infinitae ambitionis juvenem a Phi­
lippo occupatum periisse scribunt, alii indigna­
tum,  quod gloriam suam ab inimicis, et a 
r e g e , cui serviebat, ultro impediri videret.

Johanni suffectus Parmensis,  praeter e x ­
imiam rei militaris scientiam, artes quoque 
Belgis capiendis maxime idoneas,  simulandi 
et dissimulandi ex Italia secum adduxerat. Oc­
cultis hujus suscitationibus, dissidia Belgarum 
vehementius etiam exarsere , m axim e , post- 
eaquam Ordines, omnia malorum remedia fru­
stra expert i ,  v i ,  ac imperio cum turbulentis, 
ac refractariis agere coepissent. Sic male co-. 
haerentes provincias, nec jam fere quidquain 
praet; r odium, et metuin Hispanorum, com­
mune inier se habentes, promptura divellere



fuit Parmensi,  clementiae regiae,  et impuni­
tatis ostentatione. Primi omnium W al lones , 
seu Gallo-Belgae, ( Atrebates , Flandri ,  et Hae- 
novii) maximum militiae robur,  regiis part i­
bus reconciliati (21. Maii 1579.); secuti dein­
ceps ordine populi ,  quibus, professione reli­
gionis Catholicae, minus probatus Arausio­
nensis, minus metuendus erat Philippus. At 
Arausionensis, tot inter partes medius ipse,  
et ,  ne pariter  cum republica ludibrium hosti­
bus,  atque adversariis fieret, veri tus,  quam 
primum Gallo-Belgicos Proceres ad defectio­
nem spectare intellexit,  saluberrimo ad res 
suas consilio, Ordines Provinciarum Septen­
trionalium (ubi nec to t ,  nec tam potentes fa­
miliae primores,  eoque minor regendi difficul­
tas; religio fere omnibus eadem, idem metus ,  
eaedem sp es , et hoc ipso maior animorum 
conjunctio) Trajectum Batavorum evocatos,  
arctiori omnes foedere illigavit <23 Jan. 1579. 
Primi foederis socii Hollandi, Zelandi, Tra-  
jectini, Geldri ,  et Groeningani; paulo serius 
in societatem allecti Fr isi i ,  et Transisalani, 
aliquot praeterea non conetmnendae Belgii 
Catholici ,  Flandriáé nominatim, et Braban- 
tiae urbes ,  in his Gandavum, Breda,  et Anl- 
verpia.

Foedere Trajectino jactum libertatis fun­
damentum; quamquam obsequium Phil ippo, 
necdum a foederatis renunciatum, imo legati



ab iis ultro Coloniam missi,  ad pacem co­
ram delegatis a Caesare viris denuo tentan- 
dam* Sed conatus successu caruit ,  Philippo , 
cautionem, qualem res ,  et foederati posce­
b an t ,  praestare;  novatamque religionem, prae­
terquam in Hollandia ,  et Zelandia, tolerare,  
prorsus detrectante. Arausiaci seorsim ten- 
t a t a ,  per regem, constantia, sed illum non 
promissa filio, qui captivus in Hispania de­
t ineba tur ,  libertas,  non amplissima; ipsi , et 
posteris proposita regiae benignitatis proemia 
poterant a communi causa avellere. Dum 
Coloniae de pace agitur,  impetu expugnata 
interim ab Alexandro Parmensi urbs munitis­
sima Trajectum ad Mosam; receptae inde ur­
bes aliae innumerae ( i 58o), Belgis,  qui in 
gratiam cum Hispano reversi erant, deditio­
nem facientibus. Rebus ita constitutis, F oe ­
dera ti ,  undique impendentis periculi m e tu ,  
cum nec pecunia in mili tem, nec miles, pe­
cunia deficiente, ad hostium vim sustinendam, 
suppete re t ,  auctore Arausionensi,  de patroci­
nio potentis alicujus principis implorando, et 
summa rerum ad eum, a Philippo transferen­
d a ,  consilia ineunt. Hispanum nec magnitu­
do re i ,  nec auctor latuit. Proscripto eam ob 
causam Arausionensi ,  et praemio 8 o ,0 0 0  au­
reorum ad caput ejus ab aula Madridensi pro­
posito , non modo non deterriti ab incepto 
Ordines,  sed alacriores etiam ad exsequendum



propositum reddit i,  imperium Phil ippo,  ob 
violatas leges ,  solenniter abrogatum (20 Jul. 
i 58i ) ,  Francisco Alenconio Andium Duci,  
Regis Galliarum fratri,  certis conditionibus 
deferunt,  fiducia magis Gallici subsidii, quam 
ullo in Franciscum studio. Mattbiam, postea- 
quam dignitatem , quam tueri se posse despe­
raba t , sponie abdicasset, cum gratia, ac mu­
neribus dimittunt,

Alenconius, ex Anglia, quo nupt iarum,  
cum Elisabetha regina conficiendarum, firman- 
dique futuri principatus caussa, navigaverat ,  
ineunte a.  i 5 8 2 - o in Belgium transvectus, so- 
lenni statim r i t u , et magnifico apparatu in­
auguratus est ,  data publice fide, remp. non 
ad arbitrium, sed juxta praescriptam juris, et 
legum formam, administraturum. Id ille jus­
jurandum populo datum non diu servavit. In 
regno enim educatus,  et asvetus more regio 
vivere,  cum precarium imperium,  legibus,  et 
instituti nuper ab Arausiaco seuatus auctorita­
te circumscriptum ferre non posset, o r a t á  ali­
quoties,  nec obtenti  mutatione, potentiam 
vi munire , et primarias civitates armis occu­
pare statuit. Nec defuit successus, ubi p rae ­
sidia Gallorum praevalebant;  sed ab Antver- 
p i a ,  quam maximam urbium, summum do­
minationis impedimentum, ipse sibi invaden­
dam sumserat (Jan.  i 583) ,  strage suorum, an 
ignominia, majori rejectus,  ubi insaniam cae-



pti  eventu didicit,  pudore,  et conscientia con­
fusus,  rerum omnium egens, imperitus vado- 
r u m ,  quae plurima regio habet,  vix tandem 
magno cum discrimine in tutum evasit. Foedo 
hoc de republica per insidias subjuganda con­
sil io,  animi Belgarum, ne ante quidem satis 
aequi Gallico nomini, vehementius offensi; 
mitigati tamen,  non sine magno negotio, per 
Arausionensem, partim superiorum Francisci, 
in tuenda armis l ibertate,  meritorum, ac be­
nefactorum commemorat ione,  partim juveni­
lis imprudentiae excusatione,  part im denique 
proposita periculi magnitudine,  praeter Hi­
spanum, mox a Gallo e tiam, si persevera­
tum in ira fuerit,  procul dubio orituri. Coe­
ptum igitur de concordia agi, re eo minus 
moram patiente,  quod Parmensis,  captis ali­
quot oppidis,  Brabantiam infestans, necessita­
tem opis Gallicae faciebat. Sed Franciscus, 
inter colloquium, quod magna utrinque con­
tentione, Dunquercae institutum, in Galliam
se ,  insperantibus cunctis, contulit, sive ut in 
gratiam cum rege, quem suscepto tumultuan­
tium Gallorum patrocinio offenderat, rediret ,  
sive ut,  cedendo invidiae,  absentiá deside­
rium sui excitaret. Temporaria certe profe­
ctio fuit, neque,  dum vixit,  adire eum legatio­
nibus Belgae desierunt, ut hostili ferro,  civi- 
libusque discordiis debilitatae Flandriáé sup­
petias veniret: sed ille nunquam amplius Bel-



gium remeavit ,  morte a. i 584 Jun. interce­
ptus. Paucis post diebus (10 Ju l . ) ,  summum 
rerum Belgicarum momentum, Arausionensis, 
posteaquam saepius, non sine magno vitae 
periculo,  appeti tus,  percussoribus, praeter 
propositum ab Hispano praemium, etiam par­
t ium, et religionis fervore,  certatim ad scelus 
invitatis, ultimum, a Balthasare Gerardo Burgun- 
dione Delfis (D e l f t ) ,  annum agens 5s ,  ex insi­
diis interfectus est. „ Ordines (verba sunt T h u ­
n n i ,  aequalis illorum tem porum ,  alienae, et 
, , gentis , et religionis, consensuque omnium 
„gravissimi viri) prudentiam eius, constantiam, 
,, magnanimitatem  , aequitatem , patientiam  , ac 
„ moderationem , quae virtutes vix fortasse in 
„ ullo mortalium tantae simul fu eru n t , .necessa- 
,, riis temporibus experti, ut dolorem testar en- 
„ tu r , ingenti, ac regia prope pompa exsequias 
,, celebrarunt.“  Sed multo majus morti decus 
adtulit publica universi, inter multas lacrimas 
funus prosequentis, populi moestitia, ac pro­
pe desperatio. Solatio fu it , quod filium se­
cundo genitum M aur i t ium, qui tum decimo 
octavo aetatis anno, Lugduni Batavorum, sa­
pientiae studiis inhaerebat,  ob eminentem in 
adolescente maturae virtutis indolem, in par­
tem curarum publicarum, paternaeque digni­
tatis , concredita Hollandiáé , et Zelandiae prae- 
fecturá,  admittere licuit. Cura dein externi 
auxilii ,  et reipublicae foris communiendae ha-



bita; quam, sublato Arausionensi,  mala,  ac 
pericula omnia,  seditio intestina, defectio so­
ciorum, victor,  ac valescens in dies hostis 
circumstabant. Quum diu dubitatum esset', 
Angliáé,  an Galliae vellent adjungi: praelata 
tandem Gallia,  et Henricus III. aequioribus 
aliquanto, quam frater Franciscus nuper,  con­
ditionibus ad regimen vocatus. Illi non in­
gratus honos, séd rerum suarum satagenti , 
alienis immisceri turbis tutum non videbatur. 
Ad Elisabetham inde recursum, quae hoc ipso 
difficilior, quod secunda adibatur,  praeterea 
et fam am ,  fortunasque suas, rebus adhuc du­
biis, tam arcta societate implicare verita, ob­
latum sibi principatum aeque renu i t , auxilia 
t am en ,  equites mille, peditum 5 mill ia,  et 
consilii publici moderatorem Comitem Lei- 
cestrium misit ( 1565 Nov.) ,  pactis super ea 
re Londini conditionibus, et pignori per Bel­
gas,  urbibus maritimis, Brila , Vlissinga , Ca- 
stelloque Zeburgo obligatis. Adveniens in 
Hollandiam Leicestrius,  sic initio,  egregia vir­
tutum simulatione, animos omnium ceperat ,  
ut homini extero,  moribus,  etiam suorum ju­
dicio,  minime inculpatis,  nullodum ingenii 
experimento ,  praefectura totius Belgicae, qua­
lis Caroli temporibus fuera t ,  summum terra 
marique imperium permitteretur,  cum pecu­
niae publicae administratione. Sed brevi,  cum» 
missis caeteris ,  una muniendae dominationis



suae cura occupatus, magistratuum auctori­
tatem labefactare, concordiam ordinum et po­
puli turbare ,  rempublicam consiliis suis ultro 
velut profligare velle videre tur,  admiratio 
versa in invidiam; Leicestriusque, simultati­
bus ad aperta demum odia erumpentibus, post 
v im,  exemplo Francisci Andium Ducis,  infe­
liciter tentatam, pudore male procedentis au­
daciae, coactus est in Angliám redire (Dec. 
1587). Ubi abdicare praefecturam a Regina jus­
sus, et anno insequenti, morte fatali, an volun­
taria absumtus , Belgas periculo,  quo nullum 
gravius adierant,  exemit. Foris nihilo laetior 
sub Leicestrio 'erum facies, totá F landr iá ,  
ac Brabantiá,  qua parte Foederatis  paruera t ,  
vel armis doinitá, vel per deditionem ab ho­
ste receptá. Non tamen illa foederis cum 
Leicestrio , et Elisabetha societas inutilis erat 
Belgis, si quidem insidiae Leicest rianae, ob- 
servatique ea occasione defectus , reipublicae 
melius ordinandae,  constituendo nominatim 
Statuum Generalium conventui ; data autem pu­
blice auxilia,  bello inter Angl iám, et Hispa­
niam necessario ansam praebuere ,  quo semel 
accenso, Angl ia ,  nisi ipsa se perditum ire 
vellet , non poterat  causae Foederatorum non 
favere. Atque ab hoc imprimis tempore res 
Belgicae firmari,  ac augeri caeptae sunt. In­
itium crescentis potentiae fuit, F landriáé ,  et 
Brabantiae ,  exhaustis bello opibus, ruina, flo*



rentissimorumque Antverpiae commerciorum , 
post receptum collo jugum Hispanicum, ad 
Hollandos Amstelodamenses facta translatio. 
Sed longe plurimum orienti l iberta ti , ac rei- 
publicae profuerunt,  versa a Phil ippo per id 
tempus in Anglos ( i 588 Classis Invincibilis) 
et Gallos (1590) arma: quibus dum bellis dis­
tinetur Hispania, debilitaturque, spatium Bel­
gae colligendi sui, materiamque crescendi am­
plissimam nacti sunt. Mauritius, discessu Lei- 
cestrii, imperator bello praefectus , re strenue 
gesta ,  — m axim e ,  posteaquam Parmensis in 
Galliam,  adversus Hugonottas,  et Henricum 
IV  -um missus,  — proximo triennio (i5go—92 
B redá ,  Zu tphan iá ,  Daventriá,  Noviomago 
(N im vegen) ,  Hulsto,  Coevordiá,  Stenovico, 
etc. receptis) non ho?tem modo a finibus pa ­
triae removet,  sed satis habere cogit ,  sua si 
tueri liceat. Cumulandae Hispanorum cladi , 
Alexander Parmensis,  quo duce valid ior,  
quam copiis,  res Hispanica e ra t ,  ex vulnere, 
quod in obsidione Rothomagi ( Rouen urbs 
Galliae Septr.) acceperat ,  alienissimo suis, 
contra opportunissimo Foederatis tempore mo­
ritur a. 1592. Dec. Qui post eum summae 
rerum in Belgio praepositus, Comes Mansfel- 
dius,  senecta jam debilis, precarium imperi­
um, quod anno non longius tenuit,  Ernesto 
Austriaco,  M at th iae ,  Belgicae quondam R e­
ctoris fratri germano (1594) tradidit. H ic ,



nullo rerum gerendarum usu, nulla moderan- 
dorum animorum prudentia,  pace irrito co­
natu ten ta ta ,  vertente anno ( i5ö5) morte sua 
locum fecit habiliori se fratri* Cardinali Al­
b e r to , quem, ob probatam in Portugallia gu­
bernanda fidem, atque vi rtutem, rectorem, ac 
Dominum Belgis, sibi generum Philippus de­
legerat. Per has regiminis vices, regentium- 
que inertiam, Mauritius, quem successus ipse 
audentiorem in reliquum certamen daba t ,  Ger- 
trudisbergam , quod unum oppidum, a  suo 
corpore velut avu lsum , Hollandiam lacera­
bat , in conspectu exercitus Hispanici expu­
gnat 1593-0; anno insequenti Groeningam, 
deditione captam, foederi adjungit; mox occa­
sione belli Gallici ( i595) ,  sedit ionumque, in 
exercitu Hispanico,  ob non soluta stipendia 
exortarum, Brabantiam, et Belgarum ultima 
armis incursat. Mari  non segnius rem Foede­
rati gessere, debellata classe Hispanica,  et  
commercio,  quod in Hispan iam,  et Portu- 
galliam, flagrante bello ,  interclusum e ra t ,  ad 
remotissimas Indiae oras feliciter propagato,  
irreparabili Portugallorum , qui Hispanis tum 
parebant,  jactura.

Vidit tandem Phil ippus,  Foedera tos,  fa­
cto,  Statuumque potentissimorum Angliáé ,  et 
Galliae judicio (1594), l iberos,  armis ad offi­
cium reduci amplius non posse. Quare,  quod 
ferro,  ac vi consecuturum se desperabat, a r ­



te ,  doloque aggressus est efficere. Despon- 
satá enim Alberto Isabella fiiiá, huic, abdi'  
catam a se Belgii totius possessionem doti dat 
a. 1598, propriis dehinc legibus, separatim 
ab Hispania,  sub clientela tamen Regum Hi­
spaniae (titulo feudali) regendam, ad eosdem- 
que redituram, si improle matrimonium, aut 
stirps exstincta fuerit; sperans,  ista cessione, 
ac separatione imperii ,  Foederatos decipi ,  
sublatoque dominationis Hispanicae metu ,  in­
duci posse, ut paciscantur, et jugum, quod 
multo labore excussissent, sponte sua recipi­
ant ,  hoc praesertim tempore,  quo ,  pace inter 
Hispanum et Gallum apud Vervinos parta ,  
auxilio Galliae,  ad sublevandas opes suas, 
diutius uti nequeant. Sed Foedera ti ,  non 
ignari ,  ad minuendam nonnisi rei invidiam, 
repertum filiae nomen, huic jus precarium, 
et  inanem possessionem, Hispano imperium 
isto pacto ac dominatum parari,  oblatam sibi 
conditionem repudiant. Bellatum igitur post 
mortem quoque Philippi I l - i , (anno eodem i 3* 
Nov. insecutam) idque a parte Foederatorum 
mari praesertim, non improspere. Mauritius 
a. 1600 escensione in Flandriám facta, cum 
in eo esset ,  ut Neoportnm, urbem mariti '  
m am ,  obsidione cingeret,  superveniente, vali' 
do cum exercitu, Alberto,  fere oppressus est* 
Sed ille, ubi nullam, nisi in victoria, spem re­
liquam videt, navibus, antequam manum con­



seruisset, amotis ,  atque hinc obstantem suis 
Oceanum, gratiam nemini facturum, inde ho­
stem infestis armis imminentem, crudelem, 
ac perfidum ostentans, proinde aut vincendum 
illa acie ,  aut ebibendas, antequam effugium 
detur ,  marium aquas,  obstinato ad mortem 
animo dictitans, victoriam prope e manibus 
hosti extorsit, eo insigniorem , quo propius 
interitum res erat; inde,  desperata urbis expu­
gnatione, (adeo non ad dimicandum modo vi­
res hosti victo, sed, abundante multitudine,  ad 
vincendum quoque superesse visae) conscen­
sis Ostendae navibus, parta ingenti gloria,  do­
mum reversus est. Anno insequenti Ostendam 
Albertus totis viribus adortus ‘est ,  urbem 
Flandriáé,  in potestate Foederatorum, situ 
marit imo, faciendis incursionibus maxime ido­
neam. Quam, inaudita fortitudine ac constan­
tia defensatam, aegre demum, virtute Ambro­
sii Spinolae Genuensis, expugnavit  a. 1604, 
post pertinacissimam 59 mensium oppugnatio­
nem, absumtaque, parte ab utraque, i 5o ho­
minum millia. Sed acceptum Ostendá amissa 
damnum, cum foenore Foederatis pensatum, 
Rhenoberga ,  Ardenburgo, et Slusa Flandriáé,  
interea a Mauritio captis. Instituta per id tem­
pus (1602) Societas Indiae O rientalis; cujus 
incredibili successu invitati alii,  serius (1607) 
in similem Indiae Occidentalis Societatem  co­
ierunt. Agi interim de pace caeptum, Hi-



spanis bello penitus exhaustis; Belgis, u tu t  
t e r r a ,  marique superioribus,  non tamen a p a ­
ce alienis, quod morte Elisabethae (i6o3) de­
stitutos se ope Anglorum viderent. Sed mul­
tae,  magnaeque pacem volentibus difficulta­
tes :  nam inducias tantum, et recreandis vi­
ribus temporis exigui moram Hispanus, p a ­
cem ac finem controversiae Foederati vole­
bant;  Hispanus,  amisso imperio,  spem sal­
tim recuperandi eius relinqui sibi, Belgae con­
fessionem libertatis suae ante omnia fieri; ille 
navigationem, et commercia Indiae Orienta­
lis soli sibi vindicare,  hi jus armis quaesi- , 
tum ad illa quoque extendi, cupiebant. Quae 
dum disceptatio tenet, egregia interim Foe­
deratis parta mari  victoria duce Hemskerkio,  
qui,  navibus ad infestanda Hispaniae littora 
missus, classem Hispanicam, suá multo nu­
merosiorem, in freto Gaditano, gravi proe­
lio superatam combussit,  factique nobilissimi 
gloriam sua morte redemit. Perculsi ea re 
Hispani,  ad omnia alia faciles, unam finien­
di belli conditionem, ut solenni icta pace ,  
liberos palam Foederatos faterentur, sui- 
que ipsi jura et nomen imperii projicerent, 
obstinati recusabant. Foederatorum ab indu­
ciis alienissimi Zelandi, instigante Maurit io,  
qui praecidi sibi bello crescendi materiam ae­
gre ferebat. Praecipuus foederis, in conven­
tu Ordinum, svasor Barneveldius, Hollan­

diáé



diae Syndicus,  claris fidei, nec minoribus 
prudentiae documentis, rerum maximarum mi­
nister, et consilii auctoritate inter primos ha­
bitus. Postquam acriter diu certatum, conci­
liatoribus demum Gallis (Jeann in) ,  et Anglis, 
pactae (Antverpiae 1609) in 12 annos indu­
ciae, ea l e g e , ut possessas eo tempore pars 
utraque regiones, ac oppida retineret ,  com­
mercia Indicana exercere Foederatos Hispani 
sinerent. Hic finis belli intolerabili Hispano­
rum tyrannide suscitati; hoc justae, ac legiti­
mae apud Belgas Foederatos reip. initium.

C A P  U T  X X V II .
P hilippi II-di in H ispania, Elisabethae in Anglia reg i­

m en ; ra tion es, et fortuna utriusque in gerenda domi 
forisque repu b lica; iraru m , et b elli causae; certa­

minis eventus. Mors P h ilip p i; mors E lisabethae.

Q u a n ta  superioribus annis inter Carolum et 
Franciscum, non minor hoc tem p o re ,  quan- 
quam minus d iu tu rna , inter Phil ippum et Eli- 
sabetham intercessit contentio. Quam ante­
quam explicare aggrediamur ,  juvabit ingenia 
Pr incipum, mores ,  in administrando imperio 
rationes,  consil ia, res gestas,  quanta maxima 
fieri potest brevitate,  separatim commemo­
rasse.

Philippus II-us summa rerum a. i 556 po­
ti tus ,  tot tantasque habebat opes,  ac posses­
siones, a patre Carolo relictas, ut Principum^ 

qui tum v ixe re ,  omnium,  et esset , et existi* 
maretur potentissimus. Tenebat  enim praeter 
Hispaniam, in Europa quidem Belgium totum, 
Neapolin,  Siciliam, Sardiniam, et Mediola­
num; in Africa Tunetum, Capitis viridis et 
Canariae Insulas; in Amer ica , Mexicoviarn, 
P e ru v iam , et Chili; opulentissimas praeterea 
Indiae Occidentalis Insulas. His plura ipse 
addid it ,  fastigiumque dominationi Hispanicae 
imposuit ,  re adversus Gallos,  Tureas ,  et Por­
tugallos feliciter gesta.

Pr imum Philippi operum, bellum cum 
Gallis , idque procul dubio nobilissimum. Cau­
sa belli hujus Pontifex Paulus IV^-us, homo 
inquietus, a ce r ,  vindictae ac dominationis cu­
pidissimus, qui Carolo , Phil ippi p a t r i ,  non 
unam ob causam infensus, maxime, quod su­
am nuper ( i 555) electionem, modis omnibus, 
pe r  Cardinales Caesarianos impedire conatus 
esset , Hispanos,  ope Gallorum, Neapoli eji­
c e r e ,  atque ita vindictam, sibi non inutilem, 
sumere statuit. Inducit igitur regem Galliae 
Henricum, cui gratiam jurisjurandi, pro com- 
petente sibi potestate,  partem insuper prae­
dae potiundae majorem promisit,  ut ruptis 
quinquennibus induciis, bellum cum Hispano 
instauret ,  quam caeptu impium,tam foedum e- 
ventu. Nam missi ( i 556. Dec.) in Italiam Galli, 
signis vixdum coilatis victi per Albanum, mox 
a Pontifice etiam proditi sunt, qui,  bello ad



portas Romanae urbis admoto,  pacem terri­
tus petiit, eamque honestis adeo conditionibus 
ab hoste superstitioso impetravit,  ut non leges 
victus accepisse, sed victor victis arbitratu suo 
dedisse videri posset. Convenerat  enim inter 
alia, ut Albanus Romam ipse veniret ,  veni- 
amque ad genua procidens,  sibi,  et Phil ippe 
regi peteret;  Papa autem eos in gratiam re* 
ciperet ,  amissa bello cuncta recuperarer. I11 
Belgio pejus etiam , quam in Italia,  rem ges­
sere Galli,  quos Phil ippus,  adjutus ab Angla 
uxore M a r ia ,  non Flandr ia  modo, quo irru­
perant,  proturbavit ,  sed repulsos in Picardi- 
a m ,  et ad Fanum S. Quintini ( i 55^ )  g rav i ,  
per Emmanuelem Philibertum Sabaudum , et  
Egmondanum, proelio superatos ita perculi t ,  
ut nemini ea tempestate dubium fuerit,  eum ,  
si victoria uti scisset, Parisios sub suam reda­
cturum fuisse potestatem. Anno insequenti,  
refectis Galli viribus,  Caletum,  Gvisii ductu, 
improviso adort i ,  urbem munitissimam, 200 
amplius annis Anglo possessam, recupera­
runt (Jan. i 558) , imo Flandriáé quoque a rma 
intulerunt,  sed victi iterum magna clade ad 
Gravelingam ab Egmondano, ad pacem mi­
tius sibi decoram ac utilem a. i 55g. Apr.  in 
Castello Cameracensi (chateau en Cambresis) 
conciliatam adacti sunt; receptis ex hoste tri­
bus ,  quae flagrante bello ademera t,  Picardiae 
°pp id is , retento etiam Caleto ,  exiguo tot ia-



b o rú m ,  sum tuum , ac periculorum proemio; 
contra ea amissis iqö oppidis ac civitatibus, 
parte ex aliqua Belgicis, partem longe maxi­
mam Italicis. Inter conditiones quoque rela­
t u m ,  ut filiam Henrid  Elisabetiiam Philippus 
jam viduus,  sororem autem Margaretham , 
Emmanuel Philibertus Sabaudiae D u x ,  (modo 
in possessiones suas, armis ab Henrico,  et 
pa t re  Francisco nuper occupatas, restitu­
tus) in matrimonium, firmando foederi, duce­
rent.

Secundum hanc de Gallis v ic to r iam , nul­
lum aeque gloriosum ac memorabile Philippi 
operum,  quam navale cum Tureis certamen. 
Selimus II-us, postquam parenti Solimano It-o 
in obsidione arcis Szigethinae ( 1566) defuncto 
successisset, ad augendum imperium omni cu' 
ra  conversus, Cyprum, Juris Veneti in Ma- 
ri Medit . insulam, infestando m a r i , ac exer­
cendae piraticae imprimis idoneam, proposuit 
occupare. Missis igitur ea de re Venetias le ­
gatis ,  quum verbis et oratione non proficeret, 
vim aperte parabat. Veneti periculo rerum 
suarum terri ti ,  Principum Christianorum, i11 
his nominatim Philippi opem implorant,  eo 
cupidius ab eo praesti tam, quod rebelles i*1 
Hispania Mauriscos ,  opibus clam T u r e a r u m  

sublevari , falso suspicaretur. Tureae nihil0' 
lominus , quanquam valida jam Christian0'  
yum, e navibus Hispanis ,  Potificiis, et Ven«'



tis, adornata clásse,  Cyprum invadunt,  eam- 
que,  dum Foederati ,  ortis inter Duces dissi­
diis, segniter ad auxilia ferenda se comparant, 
magno Christianae rei damno, majoré ducum 
infamia ,  expugnant’ i 5/ i .  Inde ,  Cretá nec- 
quicquam tenta tá , Graeciam praetervecti , D a l ­
matiam Venetorum, exposito in terram mili­
te ,  diripiunt; hinc, ubi resciverunt, Foede­
ratorum naves Messanae (Missina Siciliae) con­
venisse, verso in Corcyram cursu,  cum fru­
stra hostem, aliquot per dies, pugnandique 
exspectassent occasionem , ingruente jam a u ­
tumno, igne, ferro ,  qua ibant ,  grassati ,  in 
sinum Corinthiacum (Golfo di Lepan tho) se 
recipiunt. Non multo post venit eodem et 
Johannes Austrius, universae classi, quae 
Christianae reipublicae vires ac spem vehebat,  
imperator delectus. Is hos tem, superante quam­
vis multitudine, adortus,  (7. Oct. 1571) i ta ,  
suorutn imprimis virtute Hispanorum , confe­
cit ,  ut ex 25o , quae proelio intererant, na­
vibus,  triginta non amplius,  e caede et incen­
dio Constantinopolim elaberentur. Christia­
norum naves i 5 ,  hominum 10 millia deside­
rata ,  quorum minima pars in pugna,  pleri- 
que*post pugnam ,  e levibus sagittarum icti­
bus male curatis perierunt. Hostium caesa 25 , 
capta 5 , Christianörum contra ,  e miserabili 
servitio liberata i 5 millia. Post victoriam, 
qua nulla major de Tureis r ep o r ta ta , nulla



minus fructuosa fuit ob ducum aemulationem, 
et posthabitum privatis utilitatibus reipubli- 
c a e , communisque omnium salutis studium, 
Foederati  victores,  domos quisque suas dila­
p s i ,  nihil ultra memoratu dignum gessere. Ita 
T u r ea e ,  non instantem modo sibi interitum 
effugerunt, sed Cyprum quoque, assentientibus 
ipsis (1574) Venetis, retinuerunt. Phi l ippo, 
super partam ingentem nominis gloriam, bel- 
loque captas hostium naves ,  proemium victo­
riae  fuit Tunetum a. 1573 a Johanne Austri- 
aco domitum, at id ipsum anno insequenti 
amissum, et cum Goleta arce,  reliquisque H i­
spanorum Africanis possessionibus plerisque, 
quas servari ,  non solum ad famam, sed ad 
securam toto mari Mediterraneo navigationem, 
vel  maxime intererat,  Barbarorum demum di­
tionis factum.

Minor  belli Portugallici, ut pote contra 
hostem minus po ten tem , nec tanta contentio­
ne gesti , g lor ia ,  at longe uberiores fructus, 
majusque in universa re Europaea  momen­
tum. Aurea Portugalliae tempora ,  cum fine 
seculi XV-i caepta ,  non ultra seculum dura­
runt. Fundamenta  futurae magnitudinis jacta 
sub Johanne I l o ,  qui (14Ö1— *495) viam Por- 
tugallis ad navigationem Indiae Orientalis prae­
pa rav i t ,  missis, qui non- solum Africae oras 
ad promontorium Bonae spei navibus investi­
garen t ,  sed Indiae etiam Orientalis regiones



terrestri itinere explorarent. Opus ah eo in­
choatum , ra ra  felicitate perfecit ,  et rempu- 
blicam brevi ad summum gloriae ac potentiae 
fastigium evexit Emmanuel,  0495— i 52i) o b ' 
res praeclare gestas, cognomine Magnus. Eo 
regnante, primus Vasco de G am a,  circumna- 
vigata Africa,  in Indiam Orientalem Calicu- 
tium a. 1498 appulit; missus mox cum exer­
citu Albuquerquius rem Portugallicam ibidem 
communivit ,  ampliavit, Goa ,  Orinuzio,  Co- 
chino, et Malacca urbibus expugnatis, con- 
stitutaque Goae sede imper i i ,  sensim ab Ori­
entalibus Africae oris ad Chinam usque et in­
sulas Moluccenses prolati. Accessit Brasiliae 
in [America per Petrum Aivarum Capralem 
et Americum Vesputium Florentinum a. i 5oi 
factaT detectio. Super haec etiam condendis 
legibus,  ordinandaque republica,  bene E m ­
manuel de Portugallis meritus. Qui ei suc­
cessit, Johannes I I I -us , paternarum laudum 
aemulus,  praeter ampliatum gentis suae com­
mercium Indicum, arcemque Mazagam in lit- 
toribus Barbariae exst ructam, etiam Jesuit is , 
inL his Fr .  X aver io ,  in Indiam ad populos 
eos [religione Christi imbuendos primum mis­
sis, celebre nomen suum reddidi t ,  regnum- 
que nepoti Sebastiano: trium annorum puero 
moriens ( i 557)  reliquit. Qui expeditione in 
A f r i cam , multis necquicquam disvadentibus,  
iemeré suscepta, ibidem cum exercitu,  flore



juventutis Portugallicae,  ad Alcassaram cae­
sus a. 1578, regnum ita afflixit,  ut non am­
plius pristinum decus suum, ac potentiam tu­
eri posset. Sebastianum excepit patruus ma­
gnus,  Henricus Cardinalis,  Emmanuelis fra­
t e r ,  qui grandis jam natu,  antequam bienni- 
nium in regno exegisset,  mortuus a. i 58o, in 
eoque exstincta est stirps virilis regnatricis 
domus Burgundicae nothae.  Tres  tum coor­
ti competitores,  Antonius ,  Ordinis Equitum 
Melitensium Pr io r ,  Ludovico Duci de Beya, 
Johannis III  fratrum maximo extra  matrimo­
nium genitus; Philippus I I ,  Hispaniae R e x ,  
Johannis II I  sorore natus, gener praeterea Jo­
hannis I I I ,  sed necato filio Carolo ,  impro- 
lis; et Catharina Bragantina,  Johannis III-i 
fratrum natu minimi fdia. Portugallorum pro­
pensissima in Antonium visa voluntas: sed 
fhUippus, cui Clerus potissimum favebat,  
nnssis in Portugall iam, ductu Albani,  copiis, 
Antonioque facile superato,  regnum per vim 
occupavit i 56o. Ingens id fuit rei Hispani­
cae incrementum, eo maxime,  quod Hispani,  
occupata Portugall ia, Indiae utriusque, ex qua 
ceu fonte,  totius Orbis divitiae p ro m a n a n t , 
possessionem adepti sunt. Neque tamen ex 
hac duorum regnorum conjunctione, tantum 
Hispania emolumenti ,  quantum Portugál lá  
detrimenti accepit. Nam brevi Belgae Foe­
dera ti ,  per occasionem bell i ,  quod pro liber'



täte cum Hispanis susceperant, colonias Por.  
tugallicas plerasque, ditionis ut pote hostium 
suorum Hispanorum factas,  sub suam redege­
runt potestatem, commerciumque Indiae Ori ­
entalis totum ad se derivarunt. Quam jactu­
ram Portugall i ,  nunquam amplius, nec post­
quam, excusso (1640) jugo Hispanico,  sui ite­
rum juris facti, reparare ,  aut amissa ab Hol- 
landis recuperare potuerunt.

Atque haec sunt fere (bellum cum Henri­
co I I ,  navale cum Tureis certamen, Portu- 
galliae per vim facta occupatio) quae bene 
Phil ippo cesserunt: reliqua omnia improspe­
ra  fuere. Prima mali labes , ruentisque initi­
um potentiae, defectio Belgarum, quos Phi­
lippus acerbitate imperii capere arma, et 
bellum occipere coegit,  quod longius 80 an ­
nis gestum, praeterquam quod amplissimas 
Foederati  Belgii provincias a communione im­
perii Hispanici avulsit,  immensas ejusdem o- 
p es ,  ut pote sub uno Philippo II 564 aureo­
rum milliones, absorbsit. Auxere malum tur­
bae,  sub ipsa tumultuum Belgicorum initia 
per  Mauros,  vel Mauriscos in Hispania exci­
tatae. Hos ,  destructi sub Ferdinando Catho­
lico Arabum imperii re l iqu ias , diu modis 
omnibus pressos, atque exagitatos, aut cede­
re regno, aut desertis majorum suorum sacris, 
l ingva, cultu,  moribus, atque institutis, Chri­
stianos simul et Hispanos repentino fieri jus-



serat Philippus. Qua in re ,  cum parum illi 
se obedientes praestitissent, et desperatis re­
bus,  delecto sibi rege Ferdinando Valorio 
( Mahomete Abenhumeja),  collectoque exerci­
t u ,  arma sui defendendi caussa cepissent, tri­
ste exortum est bellum civile a. 156/ ,  quod 
triennio post ,  aegre admodum a Johanne Au- 
striaco, 200 hominum millium innocenti san- 
gvine restinctum. Ad mala intestina acces­
serunt bella extera,  cum Anglis nominatim, 
et Hugonottis Gallis praeter necessitatem sus­
cepta,  q u a e ,  suo utraque loco referenda,  fu­
nestum ac inexspectatum Hispano eventum sor­
tita,  quantum Angliáé et Galliae adauxerunt,  
non minus Hispaniae afflixerunt opes. Qui­
bus rebus factum, ut Philippus regnum, quod 
florentissimum a patre acceperat,  fractum ac 
debilitatum filio moriens a. i 5gŐ reliquerit.

Aliis longe artibus rempublicam hoc tem­
pore in Anglia administrabat Elisabetha, Hen­
r id  VIII ex Anna Bolenia filia. Biennio illa 
ser ius , quam Phil ippus, regno potita , et ab 
eo in matrimonium petita, renuit conditionem, 
suum non magis, quam suorum, in ea re ju­
dicium secuta. Nam Angii,  recenti adhuc re­
rum sub Maria gestarum memoria,  nihil ae­
q ue ,  ac novam cum Hispano conjunctionem 
timebant. Elisabetha Phil ippum plus etiam, 
quam nuptias ,  abhorrebat,  tam ob innatam 
m orum ,  et animorum diversitatem, quam ob



adoptatas ab utraque dissidentes inter se re ­
gnandi artes atque rationes. Philippo scilicet, 
in aula potentissimi Imperatoris,  inter inof­
fensae aequabilisque fortunae blandimenta et 
corruptelas educato,  animus natura insolens, 
superbus,  et arrogans; Elisabethae, ipsis in­
euntis adolesceniiae vicissitudinibus, bene prae­
paratum pectus,  fortis in omnia animus ,  ad­
versis intrepidus, non elatus secundis; ille odiis 
et suspicionibus indulgens,  haec callida magis, 
quam suspicax, ulciscendi, et ignoscendi, nisi 
graviori aliqua causa exacerbatus animus esset,  
modum nosse; «quantum altera doctrinae Pro- 
testantium addicta , tantum alter ab ea abhor­
rens ,  et Catholicae majorum religioni deditus; 
in rebus publicis proprio uterque judicio usi,  
non,  ut multi Principum, alieno nutu guber­
nati;  sed Philippus suo omnia arbitratu,  te­
mere et imperiose; Elisabetha , in concilio gen­
tis, legitimum in modum disceptata agere:  
h inc ,  quam populare apud suos Anglae,  tam 
invisum, ac formidatum cunctis Hispani no­
men et imperium. Magnae in utroque ingenii 
dotes,  sed quae in Philippo aut neglectae,  
aut non recte adhibitae, et regi,  et populo 
funestae; in Elisabetha contra arte et indu­
stria perfectae,  ei,  cui inerant, non minus 
gloriosae, quam populo , qui per eas guber­
natus, salutares fuere. Tot in Elisabetha , quan- 
quam nec ipsa generis sui infirmitatibus omni-



no l ib e ra , viro dignae virtutes, tot in Philip­
po vit ia,  mulieribus facilius, quam viris con­
donanda,  talis utriusque regni totius, ac im­
perii tenor,  ut Angliám a maximo pruden- 
tissimoque viro,  Hispaniam ab impotenti foe- 
mina crederes per id tempus gubernatam. 
Sed ad rem revertamur.

Regno Elisabetha a. i 558, aetatis 25,  po­
ti ta ,  nihil antiquius habuit,  quam Reformatam 
religionem, igne ferro sub Maria fere exstir­
patam , instaurare, non tantum, quod plurimum 
eam,  teneris utpote annis instillatam animo, 
probabat,  sed quod eandem' augendis regni 
opibus utilissimam fore cognoverat. Fecit au­
tem hoc non consiliis raptim praecipitatis , non 
violenter, sed sensim, ac quanta maxima fie­
ri potuit moderatione imperii. Restituta pri­
mum suprema regis etiam in rebus Ecclesia­
sticis potestate ( Suprematie) , ulterius inde 
procedendum ra ta ,  cultum divinum lijigva ver­
nacula celebrari,  claustra regnante Maria re ­
cens erecta toll i ,  missae finem fieri, deci­
mas et annatas sibi restitui, renitentem sibi 
Clerum Catholicum exauctorari ,  atque ita pe- 
detentim religionem ad formam fere illam, 
quae sub Eduardo per Cranmerum fuerat con­
stituta, redigi , et per ita dicta U n i f o r m i t a t i s ,  

seu Conformitatis A cta  ( i 56-3) publice demum 
confirmari jussit. Form a  haec sacrorum dis­
plicuit Protestantium iis, qui Genevae elemen-



tis doctrinae Reformatae imbuti ,  ad Geneven- 
sium proinde disciplinam cuncta exigentes , 
Episcoporum potestatem, ritusque omnes R. 
Catholicorum institutis affines damnabant ac 
tolli omnino cupiebant,  Puritani inde , alio no­
mine ,  a Presbyteriis per Calvinum institutis, 
Presbyteriani, e t ,  quod actis confirmatis sub­
scribere detrectarent, etiam Eonconfor mistae 
appellati. Horum longa et atrox cum Confor­
mis tis , seu Episcopalibus contentio. Id con­
dendis Ecclaesiae Anglicanae 39 articulis an­
no 1571 occasionem praebuit. Discidio ea 
re non sublato,  sed confirmato, id imprimis 
negotii datum sibi credidit regina, cavere,  ne 
Puritani invalescerent nimis, neve principia 
seu rationes democraticae , in sacrorum admi- 
nistratione ab iis a d o p ta t a e , graves ac perni­
ciosae civili reipublicae,  regiaeque domina­
tioni evaderent.

Neque vero domi tantum repurgatam re ­
ligionem susceperat defendendam, sed ean­
dem foris quoque,  quibuscunque potuit,  mo­
dis ju v i t , ac promovit. N am  cum Philippus 
II-us religionem Catholicam ad pristinum re­
vocare decus, exstirpare contra funditus R e ­
formatam insti tuisset, foedusque ad eam rem 
cum Cárolo I X - o , et Pontifice iniisset: non 
esse exspectandum arbitrabatur sapientissima 
foemina , dum oppressa alibi Reformatione , 
soli demum cum tot potentissimis hostibus >



nec de religione tantum , sed de libertate simul 
etjsumma imperii dimicandum esset. Auxilium 
igitur et Hugonottis Gallis , et Belgis Reformatis 
summisit, primum, ne materiam bello praebe­
ret ,  occult ius, deinde,  cum patefieri consilia 
sua ,  seque peti certis indiciis intelligeret, pa ­
lam et aperte. Quod etsi tenue erat auxilium, 
vix tamen sine eo aut Henricus I V ,  aut Gvi- 
lielmus Arausionensis res stabilire suas, ac 
communire imperium potuissent. Belgii bis 
sibi delatum bis repudiavit imperium, secreta 
habere per Belgicam potentiae munimenta 
satius existimans, quam, rebus ambiguis, tam 
arcta societate fortunas suas periclitari, et ,  ut 
optata omnia contigerint, invidiam certe in­
terversae dominationis alienae subire.

Proxima reginae post religionem cura ,  
studium agri colendi, tractandarum art ium, et 
faciendae mercaturae in animis suorum exci­
tare,  his imprimis solidas regno opes,  soli­
dam parari felicitatem recte existimans. Lon­
gum foret singula ejus hanc ad rem eximia 
enarrare,  brevitatis causa sufficiat commemo­
rasse : exportationem frumenti permissam; ser­
vitutem si non abol i tam, at novis legibus mul­
tum temperatam; ad sublevandam pauperum 
inopiam, (n o n ,  ut hod ie ,  ad alendam augen- 
damque publico sumptu negligentiam) tribu­
tum locupletioribus imperatum; pretium pecu­
niae consti tutum, interno valori suo,  nummis-



que exterorum magis accommodatum; socie­
tates mercatorum varias,  instituto orientibus 
quam florentibus rebus publicis utiliori, mo­
nopolii quod dicunt jure donatas;  hisque ad­
junctas alias vulgo Assecurantes Societa tes , 
quae mercatoribus adversus incommoda itine­
ri s ,  et subeunda Oceani pericula cautionem 
praestarent; praemia denique excellentibus in 
quocunque artium genere ingeniis, audenti- 
busque cunctis publice proposita,  atque his 
artibus factum esse, ut Anglia,  regnante Eli- 
sabetha , vires infringendae mox Hispanorum 
potentiae idoneas acquireret.

Quaesitam his rebus gloriam non parum 
obscuravit caede Mariae Stuartae. Id qua 
ratione factum fuerit ,  paulo accuratius scri­
bemus, partim, quia hoc ipsa rei gravitas me­
re tu r ,  part im,  quia nullam fere partem histo­
riae magis ,  quam hanc,  studiis scribentium, 
odio aut amore , deformatam invenimus. M a­
ria Jacobi V  Scotiae regis,  et Mariae Gvi- 
siae filia, Henrici VIII  e sorore neptis,  at­
que adeo proxima regni Angliáé post Elisa- 
betham haeres,  formae elegantia,  et,  nisi 
plura offecissent vit ia, ingenii quoque laude,  
ftierito celebranda mulier,  variis ab infantia 
casibus fuit exercita. Intra sextum, quam na- 
*a e ra t ,  diem patre o rb a ,  m ox ,  ut Anglorum 
^duard ique  consiliis et spei (vid. sub Eduardo
Cap, XX.) subtraheretur, nondum adulta aetate,

<



a matris ,  et patriae amplexibus velut rapta,  
in Galliam abducta, ibique Delphino,  serius 
reg i,  Franciico II-o nuptum data anno i 558 , 
antequam biennium in hoc matrimonio exe­
gisset, maritum, matremque uno fere tempo­
re amisit. Redux in Scotiam a. i 56i , religi­
onem Reformatam, proxime ib i ,  allaborante 
imprimis Cnoxio celeberrimo Scotiae reforma­
to re ,  lege lata receptam ( i 56o), spoliare jure 
civitatis temere aggressa,  odium plurimorum 
incurrit. Auxit invidiam Henricus Darlaeus 
cognatus, ob aetatis et formae praestantiam, 
in consortium thori et regni publice assum- 
tus anno i 564 , sed brevi fastiditus, e t ,  — 
cum inde,  ira amoreque animum juvenilem 
praecipitante, Rizium Ita lum, e vili Cytha- 
roedo, quotidianum mensae convictorem, re- 
rumque maximarum ministrum, summa omni­
um offensione, a regina adhibitum, interemis­
se t— neci datus per immissos clam ab uxore 
sicarios. Caedis regiae palam postulabatur 
Comes Bothwellius,  homo incredibili auda­
cia,  et post R iz iu m ,  intima apud Mariam ad­
missione. Hunc nihilominus , postquam sen­
tentia judicum , metu et minis expressa ,  a b ­
solutus , facti tamen infamia nequaquam libe­
r a t u s , maritum sibi Regina ( i 567) delegit, 
scelere maiore ,  dubito, an impudentia: quip­
pe cum Bothwellius,  super commissum in re­
ge parricidinm, aliam in matrimonio haberet

uxo-



uxorem ,  cum qua ut divortium facere posset, 
ipse,  insigni turpitudine,  proprium fateri co­
actus est stuprum simul et adulterium. Gra­
vi ad haec ,  indignantibus cunctis, seditione in 
regno coorta, Bothwellius,  nunquam reditu­
rus ,  profugit; Maria vero capta,  in carce­
rem conjecta, et in gratiam infantis filii Jaco­
b i ,  e Darlaeo suscepti ,  imperio se abdicare 
jussa est. E  viriculis brevi elapsa,  cessione 
regni solenniter revocata , collectoque exerci.  
tu ,  capit consilium imperii armis recuperandi. 
Vic ta ,  cum omnem sibi incisam spém vide­
re t ,  in Anglia demum apud Elisahetham re 
fugium quaerit  anno i 56ő. Ea admitteret- 
an repelleret? diu incerta — cum alterum 
in muliere inquieta, formae illecebris,  opi- 
busque catholicae partis necdum penitus opres- 
sae,  potenti ,  vix sine periculo,  a l terum, in 
reg ina ,  eaque v ic ina ,  et sibi cognata ,  vix 
cum honore facere se posse intelligeret — me­
dia tandem via insistendum ra ta ,  recepit qui­
dem supplicem, sed ne se commovere pos­
set ,  in custodiam da r i ,  e t ,  antequam in con­
spectum Elisabethae veniat ,  purgari impera­
vit: missis interim ad Moraviae (M u r r a y )  Co­
mitem, (Mariae fratrem nothum) qui tutor 
J a c o b o , ac moderator reipublicae praepo­
situs e ra t ,  litteris, in quibus ,  repetita injuri­
arum memoria,  quas Maria regina factas sibi 
a suis subditis quereretur,  facinoris atrocissi- 

n i i , ad omnes Principes pertinentis,  rationes 
sibi reddi,  et totam rei gestae seriem coram 
exponi postulabat. Moravius ,  etsi indignum 
censeret, apud exteros reges rerum in Scotia 
gestarum ac jndicatarum rationes reddi,  t a ­
m e n ,  ne quam Marianarum partium viris ca­
lumniandi occasionem praeberet ,  amplissima 
decreta legatione,  cujus princeps ipse fuit ,  
profectus in Angliám, caedis regiae, non inscia 
regina patra tae ,  indicia, atque argumenta at­
tulit certissima, partim admissi in regem sce­
leris consciorum fassiones ac testimonia, par­
t im literas reginae propria manu ad Bothwel- 
lium exaratas. Quibus licet fidem habere vi­
deretur E l isabetha,  non esse tamen commit­
tendum putabat , ut, damnatá palam reginá, ori­
entem morem pellendi reges,  rebus praesertim 
nondum satis in Anglia pacatis ,  ipsa sua au­
ctoritate sanciret ac confirmaret. Interrupta 
igitur quaestione,  et nulla in tempus pronun­
t ia t i  sententiá, consilium ex eventu capere ,  
et rem amice inter dissidentes componere sta­
tuit. Interim Maria captivitatem aegre pati * 
non ut reginam a regina tractari,  per literas 
apud suos conqueri, interceptis l i teris ,  orta- 
que ex iis novandarum rerum suspicione, non 
multo post detegitur Ducis Norfolcii conjura­
tio. Qui procerum Angliáé longe omnium 
potentissimus, fretus et suis, et adversario­
rum Elisabethae Hispanorum, Gallorumque o-



pibus,  aperte nuptias Mariae ambiens,  clam 
restituendae majorum religionis, et E^lisabe- 
tbae throno spoliandae consilia struxit. In ter­
veniunt turbae in Anglia, cjua parte Scotiam 
contingit, excitatae,  caedesque P r o  r e g i s  
Moravii ,  ab Hamiltoniis Mariae deditissimis 
(Febr .  anno 1,570) patrata; secutae mox li- 
terae Pontificis Pii V - i , quibus Elisabetha, 
tanquam sectaria , et sectariorum fautrix, publi­
ce proscripta ,  caetu recte credentium, cum 
impietatis suae sociis, exclusa, jure regni pri­
vata,  subditique, qui ei juramenti ratione ob­
sequium debeant,  a sacramenti religione so­
luti. Haec occasionem Mariae arctiori cu­
stodia servandae praebuerunt, Norfolcius , 
postquam impetratá semel peccati veniá,  no­
vas, repetito scelere,  insidias El isabethae pa­
ra re t ,  in hoc conatu deprehensus,  capite poe­
nam temeritatis luit anno 1572. Ab eo tem­
pore aliae atque aliae machinationes ad libe­
randam Mariam initae, ac detectae sunt; de­
m u m ,  per gradus velut audacia insidiatorum 
crescente , in ipsius Elisabethae caput conju­
ratum, praeter Gallos L ig is ta s , atque Hispa­
nos, etiam Pontifice et Jesuitis facti consciis 
ac instigatoribus. Primus Parry us, in Italia 
perniciosissimis Jesuitarum placitis imbutus,
o b f i rm a to  — — — ad facinus animo,
Elisabetham suscepit e medio tollendam, IVla- 
r iamque, Catholicis ad arma vocatis,  in so-



liura collocandam. Sed indicio cognati sui, 
cui secretum forte commisera t , in tempore 
adhuc oppressus,  et securi publice percussus 
( i 5ö4 ) ,  non potuit conceptum animo nefas 
exsequi. Biennio post Babingtonus, quantum 
nobilitate generis Parryo c la r io r, tantum opi­
bus ,  dignitate, ac ingenio praestantior, idem 
scelus iisdem auctoribus , sed majori et spe 
et molimine aggressus,  seriem et ordinem rei 
ita cum suis composuit,  ut occisá Elisabetbá, 
eodem tempore .Mana carcere l iberata,  et in 
oras Occidentales ad exercitum , ex ei et ve­
teri patrum religioni addictis clam conflatum, 
deducta ,  supervenientibus sub id Gallorum et 
Hispanorum ex  continenti copiis, regina An­
gliáé consalutaretur. Jamque, praecipientibus 
optatum eventum animis,  dies patrando faci­
nori convenerat 24'US A u g ; Parisiensi lanie­
na ante 14 annos memorabil is ,  et ob id ipsum 
delectus: sed ,  re prius detecta,  conjuratio,
qua salus et regnum Mariae parari debebat,  in 
miserabile ejusdem exitium desiit. Facta inter­
rogatione,  conjurati comprehensi  in eo omnes 
convenerunt ,  ut Mariam facti consciam, ejus- 
que causa,  ad necem Elisabethae afferendam, 
sceleris faedus initum dicerent. Contra ea Ma­
r ia ,  postquam, coram delectis ad eam exami" 
nandam vir is ,  liberam se reginam natam, nec 
proinde ullius potestati ac jurisdictioni sub 
jectarn professa , ac solenni more protestata,



ad sui demum defensionem coacta descendis­
set ,  de cae teris , quae objiciebantur, crimini­
bus non admodum laborans ,  magna constan­
tia asseverabat,  nunquam se dilectae sororis 
vitae insidiatam esse. Prolatis tum, ad pro­
bandum crimen, literarum paribus,  quas Ba- 
bingtonus a se ad Mariam scriptas, et vicis- 
sim ab ea acceptas, fassus e ra t ,  negavit ,  se 
quidquam aut de Babingtono, aut de litteris 
nosse. Quod aliter se h a b e t ; nam Babingto- 
num Mariae notum fuisse,  e t ,  si minus in 
praesens tempus,  maturius certe commercium 
literarum cum ea habuisse,  ipso judice con­
stat Camdeno,  qui modis omnibus tueri ac 
vindicare innocentiam Mariae nititur. De l i­
teris non tam facile statuere es t ,  quas Nauius 
et Curlius,  Mariae ab epistolis, viri ambo ut 
omnium sic Mariae judicio laudat i ,  omni cul­
pa  et suspicione vacui, sua m anu ,  sed cum 
scitu ac consensu dominae scriptas, atque iis 
ad litteras Babingtoni pro veris aeque agni­
tas responsum fnis se , ingenue, e t ,  nullo mi­
narum metu ,  l ibere ,  ut v isum, confessi sunt: 
pernegante usque , et nihil eorum , quae prius 
effata e ra t ,  revocante Maria. Re ita impli­
c a ta ,  quum M ar ia  duumviros (Babingtono 
et sociis capite jam plexis) in conspectum ad­
duci,  et coram denuo examinari pe te ret ,  quae­
sitores postulatum renuerunt,  ut rem Anglis 
in crimine laesae Majestatis insolitam, nec



expressa lege praescriptam. Reversi tamen 
Londinum (nam Maria in arce Fotheringaya,  
ubi tum attinebatur, interrogata erat) non pri­
us ad ferendam sententiam progressi sunt, 
cjuam vocati iterum Nauius et Curlius depo­
sito solenni jurejurando confessionem suam 
confirmarent. T u m  demum perduellionis r e a , 
et morte digna á delegatis Maria pronuncia- 
t a ;  sententiaque haec per utramque mox Par­
lamenti Cameram pro more disceptata, con­
sentientibus omnium sufragiis publice approba­
ta  est 29-a Oct. i 5ß6. Elisabetha diu secum, 
quid ageret, colluctata,  hinc veteribus cum 
Maria simultatibus, periculo suo, e t ,  dulci* 
proh dolor! etiam magnis ingeniis vindictá,  
illinc sacrosanctae Majestatis,  cognationisque 
juribus,  fama nominis, exterorum et posteri­
tatis judiciis, animo obversantibus, victa tan'  
dem magis muliebri dolore,  quam ,  quod si­
mulabat, aut necessitate, crebrescentibus no­
vorum motuum nuntiis, aut iteratis ordinum, 
ut  exonerare metu rempublicam, et vitas 
omnium redimere morte unius festinaret, ob­
secrantium precibus,  sententiam mortiferam» 
regibus Scotiae et Galliae frustra periculum 
reginae,  matris ,  et cognatae deprecantibus, 
subscripsit l-a Febr.  1507. Octo post diebus 
Mar ia ,  cervice loco publico carnifici praebi­
ta ,  od ium, quod, viva meruerat , mortua ver­
tit in misericordiam, acerbitate mortis,  et m



perferendo supplicio constantia, dedecora vi­
tae velut expiante. F am á  sumti de Mar ia  
supplicii Londinum a l la tá ,  gaudere populus ,  
ignes,  in signum publicae laetitiae, injussu m a­
gistratuum accendere,  campanas pulsare; angi 
contra et moerore in speciem confici Elisa- 
be tha,  quae, praecipi ta tam, se inscia,  senten­
tiae exsecutionem palam vociferata,  vestes- 
que induta lugubres, Davidsonura Secretari­
um ,  violati mandat i ,  quo tempus ad perfici­
endam exsecutionem exspectare jussus erat,  
profusique temere adeo sangvinis generosi re­
um , officio motum, carcere,  atque grandi in­
super pecunia mulctavit. Postea sive simula­
tus ille, sive verus dolor fuit , nequid in se 
honorifici officii, in dignitate tam clarae ,  tam 
sibi necessariae mulieris post mortem ornanda ,  
desiderari pateretur, exsequias magna pom­
p a ,  sumtu ingenti,  celebravit.

Quod neglectum a filio Jacobo V I ,  vel 
quia noluerat,  regni jam tunc Angliáé succes­
sionem spectans, vel quia non ausus erat jfa- 
cere,  tenuitatis virium suarum conscius, in­
ferias  umbris interfectae matris afferre, et 
bello vindictam quae re re , praestitum a P h i ­
l ippo II-o Hispaniarum rege. Vetus huic et 
inveterata cum Elisabetha simultas; irarum 
causae,  repudiatus amor ,  alienus reginae in 
Catholicam, propensissimus contra in Refor­
matam religionem animus, data Gallis Hugo-



nottis et Belgis Foederatis auxil ia,  creataeque 
p e r  id Hispano incepta exsequendi difficulta­
tes plurimae. Quod non prius ad arma ven­
tu m ,  a turbis repetendum Belgicis, quas ,  an­
tequam bellum Anglis inferret,  sedare Phil ip­
pus decreverat. Sed, cum certamen cum Bel­
g i s , opinione difficilius, duci in longum vide­
r e t ,  ratus Angliám posse citius, quam Bel­
g ium,  neque hoc sine illa domari ,  mutavit 
consil ium, e t ,  non exspectato belli Belgici 
eventu ,  quaesivit caussam pugnandi cum An­
glis. Hanc nactus est speciosissimam e cae­
de Mariae Stuar tae ,  quod arma per eam oc­
casionem sumta,  non possent non ad vindi­
candam calcati tam indigne regii fastigii di­
gnitatem sumta videri. Hoc igitur, atque isto 
a l te ro ,  majorum religionis in Anglia instau­
ran d ae ,  non minus specioso praetextu,  reve­
ra  ulciscendi doloris sui , privatique commo­
di caussa,  be llum, quod dudum parabat,  ag­
greditur,  tanta virium, et rei bene gerendae 
fiducia, ut et classem, quam adornarat ,  In­
vincibilem ipse a p p e l l an t ,  et Angliáé,  casu­
rae  videlicet, nec tantis viribus restiturae,  tu­
t o ,  ac plena potestate possidendae veniam a 
Pontifice Sixto V-o in antecessum impetrarit« 
Classis, cui parem E uropa  nondum videra t ,  
constabat ex i 3o navibus , sed plerisque in­
usitata ad eum diem mole ,  ac magnitudine, 
quae ipsa exitio fuit. Armatorum in navibus



erant millia circiter 3o ,  tormenta 2630, auri 
et argenti pene infinita vis ,  (teste enim Thu-  
ano 3o millia aureorum quotidie expensa)  
cum semestri commeatu,  Magno Inquisitore 
et i 5o Dominicanis, futuris mox sacrorum in 
Anglia, ut eventu non dubio,  restauratoribus. 
Parmensi,  Belgicae rectori, datum ab alia p a r ­
te negotium, ut , exercitu ad 40 hominum mil­
lia per Belgicam collecto, comparatisque na­
vibus , quam primum Hispani mare intrassent, 
his se adjungeret , atque escensionem una in 
Angliám faceret,  dux belli communis futurus. 
Bellum solenniter indici,  quanquam eran t ,  
qui svaderent, non placuit ,  sufficere aliis bul­
lam (edictum) Pontificiam existimantibus, qua 
diris devota, ac morti addicta Elisabetha,  
subditi in caput reginae,  propositis praemiis 
armati ,  omnesque omnium gentium homines 
(quod factum olim in Expeditionibus crucia­
tis) ostentata peccatorum remissione, ad no­
men dandum invitati. Q ua re ,  bello non mo­
do non denunciato,  sed Anglis, quo facilius 
incauti opprimerentur,  spe pacis ac colloquii 
diu ultro Jactatis, illa tot annorum ac sutn- 
tuum classis vela tandem e portu Lisbonensi, 
duce Medinisidonio, solvit vere adulto anno 
i 588; et ,  postquam incommodis faedae tem­
pestatis defuncta,  fretum intravit Anglicanum 
29-a Julii. Interim Elisabetha , intellecta peri­
culi magnitudine,  delectum tota insula h abere ,



et quia rumor era t ,  Hispanos, ubi se Par­
mensi junxissent, per Tamesis aestuarium iter 
capturos,  ad Tilburyum in Essexia castra lo­
care ,  ipsa ,  altera velut Thonryris,  militari 
habi tu ,  equo insigni inter primores obire, me­
morare veteres Anglorum glorias, cuncta vir­
tuti superabilia, t u m ,  nisi vicerint,  libertati, 
religioni, regno adesse finem, testari. Clas­
s em ,  quae e mercatoriis privatorum navibus 
maximam partem constabat, ita distribuit, ut 
minores numero circiter 5o ipsum fretum, et 
ostia Tamesis obsiderent, majores centum nu­
mero naves,  ducibus Howardo (Lord Effing­
h a m ,  serius Comes Nottingham) et celeber­
rimo illo orbis universi lustratore Francisco 
Draco (D ra k e ) ,  Plimuthae in statione habe­
rentu r ,  inde,  cum opus,  hosti occurrerent. 
Belgae quoque Foedera ti ,  periculo sive pro­
prio ,  sive reginae commoti, classem 90 na­
vium instruunt, eáque portus Flandriáé obsi­
dendos suscipiunt, ut exitum Parmensi prae­
cludant. Saluti id fuit Anglis, qui Hispanos 
Plimutham, ut ex mandato regis cum Par­
mensi ante omnia se conjungerent, praeter­
vectos,  3 i-a Julii magna vi adorti ,  et, postea* 
quam navibus ad omnem capiendum impetum 
expeditis,  sua vastitate impeditos fudissent, 
aliquot per dies ita persecuti,  ut praeliis sub­
inde,  sed nunquam decretoriis,  nec tota mo­
le belli confligerent, tandem amissis navium



potissimis, hominum 5 millibus, desperatoque 
Parmensis auxil io,  cogitare de discessu co­
gunt. Sed id ipsum periculi p le n u m : nam 
retro obsessae angustiae, ante ignotum mare 
ac importuosum, obeundaque insulae hostilis 
extrema. T andem ,  quod minus periculi ha­
bere victis visum, fugam inhospitali Oceano 
quaerunt. Ibi H ow ardus ,  parte navium sua­
rum littus Flandricum legere jussa, ut ope 
Foederatorum Belgarum Parmensem, si for- 
te eggredi conaretur,  intercluderent, ipse fu­
gientes Hispanos triduum insecutus, oborta 
tempesta te ,  cursum inhibuit, et Harwicum 
non sine periculo , sine detrimento tamen clas­
sem subduxit 14-a Augusti: toto isto bello,
nave alicujus pretii nulla, hominibus, bello 
marique non ultra 100 desideratis. Hispano­
rum, quibus belli fortuna pepercit ,  partem 
maximam procellosum mare , horridaque tem­
pestas, multos morbus ex diuturna jactatione 
contractus,  aliquos etiam animi aegritudo, re- 
giaeque,  ut fit, vindictae,  ad homines luben- 
ter  culpam a fortuna transferentis , timor abs­
tulit. Summa cladis inde aestimari po te s t , 
quod rex edicto modum ac finem luctui sta­
tuere consultum duxi t ,  ut magnitudinem d a ­
m ni ,  quod longe lateque plerasque nobilium 
familias funestaverat, oculis, si posset, suo­
ru m ,  publicoque subtraheret judicio. In An­
glia ,  ut crebrae supplicationes,  dum in du-



bio eventus fu i t , ita victis hostibus, debitae 
ac solennes gratiarum actiones Deo decretae.

Insperato hoc famosae expeditionis exi­
t u ,  servata Anglia ,  parta libertas Belgis, de­
pulsa toti Europae ab Hispano impendens 
servitus,  exhausta opibus Hispania,  princi- 
patuque spoliata marium. Angii, animis ex 
succesu sumtis, ut virtutem suam non solum 
in repellenda injuria, sed etiam in inferenda 
Hispanis ostenderent, anno insequenti, classe 
in Hispaniam appulsa ,  Coronam (C orunna)  
et Vigum (V ig o s )  Gallaeciae portus diripi­
unt, Majora inde in dies ausi ,  et praeda- 
hundi per omnem Oceanum diffusi, -incredi­
bile quantum Hispaniae,  interceptis navibus, 
disturbatoque commercio,  detrimenti intule­
runt. $ed vel maxime tamen ruentes ejus 
opes afflixerunt, arce Gaditana anno i 5g5 , 
sociis ac adjutoribus Hollandis, expugnata ,  et 
cum classe s im u l , quae validissima in freto 
cognomini excubabat,  incensa,  partaque prae­
da ingenti, quanquam constet, triginta duas 
naves ,  mercibus,  (quarum pretium centies 
centenis Florenorum millibus aestimatum) o- 
nustas,  Hispanos, ne quid inde hosti accede­
r e t ,  suamet ipsos manu exussisse. Bellun1 
obitu Philippi ( i 5g8 ) exstinctum non es t ,  
sed continuatum sub successore etiam Philip­
po I I I - o , certamine haud memorabili,  Hispa-



nis bello Belgico, ! Anglis Hibernico,  majo- 
rem in rnodum occupatis.

Hiberni (anno 1172 sub Henrico II-o ju­
ris Anglorum facti) ob insitam animis rudibus 
antiquitatis admirationem, instituta Elisabe- 
thae ,  horridam gentem a fera agrestique vita 
ad cultum humanum ac civilem deducere , re- 
gnumque jure ,  legibus, moribus de integro 
condere parantis ,  aversati, arma instigatu no­
bil ium, horum pro dominatione, non pro sua 
libertate capiunt. Redactis sine magno nego­
tio ad ordinem, reginae in puniendo lenitas,  
novi fit facinoris illecebra. Addunt animum 
Hispani, pecunia et armis affatim promissis* 
Inde negligentia victorum in justi molem belli 
crevere. Jamque summa imperii periclitari 
v isá,  majores,  quam pro solito, copias in Hi­
berniam mitti necesse fuit anno i 5gg. D ux  
expeditioni delectus Comés Essexius,  studiis 
populi dubium , an gratia ac favore reginae 
potentior,  to t ,  tantasque habebat juvenis vel 
a na tura ,  vel a fortuna dotes;  super haec 
clarus militari virtute: sed idem acer,  iracun­
dus,  ambitiosus supra modum, et ob id mul­
tis procerum invisus. Profectus pleno cum 
imperio,  conceptae de se opinioni ac exspe­
ctationi, incautius forte rem gerens,  nequa­
quam satisfecit. Unde cum adversarii occa­
sionem criminandi ejus arripuissent, idque il­
le rescivisset, induciis cum Comite Tyroenio,



rebellium principe pactis,  domum injussu re­
ginae venit. In vincula ob eam rem, a re­
gina,  regiae majestatis et imperii ,  quam amo­
rum suorum magis memori,  conjectus, et mox 
libertati quidem restitutus, ab aula tamen et 
republica abesse jussus, spirans vindictam, 
inita clam conjuratione, prius Jacobum Vl-m 
regem Scotiae in regnum vocare;  deinde,  
cum eum minus, quam sperabat,  facilem ex­
perire tur ,  regiam ir rumpere,  et armis sum­
mam rerum ad se, suosque, amotis adversa­
riis, pertrahere statuit. Consiliis, antequam 
exsequeretur,  patefactis, ira metu animum 
praecipitante, seditionem aperte ciet, et ad 
a rma armatus ipse populum Londinensem con­
clamat. Sed vis victa imperio;  Essexius , di­
lapsis,  quos amentiae socios habebat,  captus» 
in judicium vocatus, laesae majestatis damna­
tus,  a c ,  cum, gratia reginae ne verbo quidem 
appella ta ,  et proprium periculum, et regium 
favorem , invicto inter tantas fortunae minas 
spiri tu, contemsisse videretur,  supplicio tan­
dem, jussu reginae affectus est anno i6or> 
aetatis 34-0. Qui in locum ejus in Hiberniam 
missus Montijocius ( Lord Mountjoy ) belli et 
locorum peritus,  superatis brevi rebellibus^ 
fugatis etiam Hispanis, pacatáque ita provin- 
c iá ,  effecit, ne magnopere virtus Essexii de­
siderata videri posset: sed Elisabethae victus
a m o r ,  suppressique veteres affectus magno ad-»



modum constiterunt, maxime,  posteaquam in­
tellexit, Essexium, audita sententia capitali ,  
annulum, a regina olim in pignus amoris,  eo 
superadjecto promisso acceptum, opem regi­
am, quotiescunque eam, periclitatus, misso 
annulo,  imploraverit ,  nunquam supplici defii- 
turam, Comitissae Nottingham, in manus Eli- 
sabethae tradendum, revera concredidisse,  
sed i l lam, seductam a viro,  qui oderat Esse- 
x ium,  datam calamitoso fidem fefellisse; Es- 
sexium proinde nec suae salutis, nec regii 
amoris immemorem occubuisse. Faedum hoc 
morientis,  et in morte culpam confitentis foe-
lninae indicium, ita animum Elisabethae,  for- .
tem ahoquin, sed tacito jam ante luctu debi­
litatum fregit,  ut in morbum gravissimum im­
plicita, taedioque rerum humanarum affecta,  
animum non multo post redderet  anno i6o3,  
aetatis septuagesimo, regni, quo nulli unquam 
foeminarum neque gloriosius contigit ullum, 
neque felicius, 45-0. Vide Hume History of 
England. London 1762. vol. 4 . Elisab. Cap. VII.

C A P U T  XXVIII .
Purbae intestinae post mortem H enrici II in Gallia insecu­

tae ; earum relig io  speciosa m ag is, quam vera caussa. 
Principes adversarum partium ; Catharinae M ediceae 
ingenium . Conspiratio Renaudiana; m orsF ran c iscill.

J T
^enrico II-o anno 1559 in equestri ludicro 

(hastiludium vocant) nec opina morte exstin-



Cto, regnum init filiorum natu maximus Fran- 
ciscus II-us,  sedecim annorum adolescens, 
animo et corpore juxta debilis. Sub eo ,  ut 
fieri plerumque per occasionem, perque opti­
matum’ambitionem solet, nata statim inter po- 
tentissimas Guisiorum et Borboniorum famili­
as de imperio ac principatu contentio. Bor- 
boniis,  Antonio Navarraeo (erat enim jure 
uxorio rex N avarrae)  et Ludovico Condeo 
consangvinitas cum domo regia,  Guisiis, ex 
illustrissima alioquin Lotharingiae Ducum fa­
milia oriundis, affinitas dabat animum, cum 
Franciscus II-us Mariam Scoticam, seu Stuar- 
tam, Guisiorum sorore natam, teneret in matri­
monio. Ad haec Francisco Guisio, qui lon­
ge tum gentis ejus princeps habitus, magnam 
et summotus ab obsidione Metensi Carolus V- 
tus ( i 553), et ereptum Anglis Caletum ( i 55ö) 
auctoritatem conciliarat. Cum Guisiis stabat» 
aut potius stare se simulabat, vidua regina 
Catharina Medicea,  ambitionis et astutiae mu­
liebris absolutissimum exemplar ,  non quasi 
dominationi eorum faveret ,  dominandi ipsa 
cupidissima, sed quod magis illud tum popu­
lare , privatimque adeo utilius visum. Nam 
Guisii m a tu r e , partes suas firmaturi, religio­
nem Catholicam , cui pars maxima Gallorum 
addicti,  palam susceperant defendendam; 
de ingens apud omnes nomen Guisium laudi­
bus ad coelum ferebatur. Borbonii, quonium

Catho-



Catholicos adversarii occuparant,  ad partes 
Hugonottarura (i ta Reformati  Galli per con­
temptum dicti) se applicuere. Utrisque sua 
tantum dominatio curae,  sed,  ut amolirentur 
invidiam part im, partim etiam suorum ut ve­
hementius accenderent studia, adversari  reli­
gionis caussa credi volebant. Hinc illa a tro­
citas odii ,  ille ardor animorum, quo toto hoc 
civili bello pugnatum utrinque videbimus. 0 -  
leum igni affudit Catharina M edicea , quae dis­
sidia aemulorum sponte aluit ac fovit ,  quo 
illis, dum de principatu contendunt, mutuis 
vulneribus invicem debilitatis, tutius ipsa re­
gnare posset; inde nova sedandarum turba­
r u m ,  pacisque reconciliandae difficultas.

Simultates partium aliquamdiu clandesti­
nae ,  in apertas demum eruperunt,  postea- 
quam Guisii,  amotis a clavo imperii Borbo- 
niis, rerum potentes,  exagitare liberius Hu- 
gonottas coepissent,  atque inter complures 
a lios , celeberrimum senatorem Parisiensem 
Annam Burgum , ob invictam in profitenda ac 
tuenda renovata religione constantiam, in ignem 
ac supplicium dedissent. Exacerbatis ea re Hu- 
gonottis facile Condeus (cui ut ambitio,  ita 
animus, longe, quam Navarraeo, major inerat) 
persvasit,  ut in necem Guisiorum conspira­
r e n t ,  iisque sublatis, regem ad gubernacula 
regni Condeo permittenda adigerent. Eam 
rem perficiendam suscipit nobilis quidam Re- 

naudius: sed cum Ainbosiae (A m boise ) ,  cjuo 
se aula contulerat , exsequi propositum vellet 
( i 56o. Mart.),  consilio patefacto ac discusso, 
ipse quidem in pugna caesus, reliqui conju­
ratorum capti , extremis omnes suppliciis peri­
erunt. Sedato tumultu,  Franciscus Guisius*, 
cui, re in majus exaggerata ,  conservatoris pa­
triae elogium a Senatu Parisiensi tributum, 
Locumtenens Generalis regni ( Lieutenant Ge­
neral du Royaume) creatus; Condeus et Navar- 
raeus non multo post ,  cum vocati in aulam 
venissent, comprehensi; Navarraeus quidem 
libera sub custodia retentus, Condeus vero in 
vincula statim conjectus, capitisque damnatus,  
proposito jam, sed nondum subscripto decre­
to ,  interitum repentina regis morte (anno i 56o 
Dec.) effugit.

C A P U T  X X IX .

B elli Civilis in Gallia sub Carolo IX initium. Edictum  
Ambosianum. Bis repetita b e lla , F oedere ad Fanum  

S. Germani male sopita.

t  rancisco II-o sine stirpe mortuo,  et fratre 
Carolo,  u  annorum puero,  in locum ejus suf­
fecto,  turbae etiam graviores iu Gallia exor­
tae sunt. Catharina mater,  arreptá regni 
regis, dum adolesceret , tute lá,  ad circumci­
dendam Guisiorum potentiam, minus utpote 
jam dominationi suae tu tam,  relictis iis, ad 
partes Borboniorum et Hugonottarum transiit.



Protinus libertati restitutus Condeus, Navar- 
raeus vero Locumtenens Generalis regni crea­
t u s , et in nomen imperii ad speciem assum- 
tus. Sed hunc, ut erat varius in omni vitae 
genere,  brevi post Fr. Gutsius, avulsum a 
Catharina,  ad suas partes,  et in societatem 
Triumviratus pert rahi t ,  novissime inter Mo- 
morantium (Montmorency)  Ducem, Mare- 
schallum Santandreanum, ipsumque Fr .  Guisi- 
um initi. Tot potentissimorum, ac inter se 
inimicissimorum antea virorum foedus quor­
sum evaderet ,  verita Catharina,  gratiam Hu- 
gonottarum, favoremque beneficio demeritura,  
posteaquam colloquio Catholicorum et Refor« 
matorum Theologorum (T eod .  B e z a ) Possia- 
ci (156x), rege et regina praesentibus, insti­
tuto nihil profectum, Edictum,  Januarium  a  
mense appel la tum, proponit  (1562 Jan.) , quo 
Protestantibus extra pomaeria urbium conveni­
endi toto regno potestas facta, magistratibus- 
que mandatum erat ,  ut nullam iis molestiam, 
facerent, sed eos protegerent, et ab omni in­
juria defenderent. Id palam improbantibus 
Triumviris, et mox Protestantium Vassiaci 

f in Campania ) ipsis plane sacris intentorum 
strage, a factionis Guisianae hominibus,  edi­
ta ( i 56'2 Mart.), atque has inter turbas regina 
Matre opem Condei implorante: cum scriptis 
responsisque ultro citroque missis, exaspera­
ti potius quam mitigati essent utrinque ani«



rai,  ad apertum tandem res est deducta bel­
lum , atrocius e o , quod exteri quoque ad par ­
tes vocat i ,  Hispani a Guisianis, Angii a Con- 
deanis, Germani ab utrisque. Caussa belli 
partibus ambabus speciosa. Nam Tr ium vir i , 
redactis in potestatem rege et r eg ina , regiam 
pro se majestatem et publicam auctoritatem al­
legabant; Condeus Triumvirum insolentiam, edi­
ctorum violationem, regisqueet reginae servitu­
te m ,  sumtis a se armis obtendebat caussam. II- 
lud verius,  privatis cupiditatibus servire no­
men reipublicae coactum. Longum foret re­
censere singula, itaque summa duntaxat re- 
rum capita paucis perstringemus. Primo hoc 
bello ( i 56a—63) Antonium Navarreum vulnus* 
quod in obsidione Rothomagensi ( Rouen in 
N orm and ia )  acceperat ,  Sant Andreanum cru­
entissima ad Drocum (St. Dreux in Praefectu­
ra Aurelianensi) pugna abstulit, ubi (i562 Dec.) 
caesa Historici memorant Ö armatorum millia* 
Condeum ab una, Momorantium ab altera parte 
captos ,  victori Guisio pene pluris victoriam* 
quam victis stetisse. Paucis post diebus in Au* 
reliani obsidione caesus (* 563. F eb r . )  ex insi­
diis (a Poltroto nobili Gallo) Fr. Guisius,  ipsiS [ 
fatente invidia» inter praestantissimos ejus ae­
vi numerandus,  et profecto ad incrementum 
Gal liae,  ornamentumque natus,  si in recti*-15 
administratam rempublicam, pacatioraque in' 
cidisset tempora.  Ultima morientis vox fuit*



data  percussori venia,  pacis et concordiae 
regno pernecessariae studium regi, ac reginae 
commendatum. Acerrimo hoc potentiae ac 
imperii aemulo liberata Catharina Medicea, 
rem esse eo adductam r a t a ,  ut jam partium 
studia flectere ac dirigere ad nutum ac arbi­
tr ium posse t ,  pacem regno, Protestantibus li­
beram ac publicam, sed certis per singulas 
praefecturas locis adstrictam religionis profes­
sionem dedit Edicto Ambosiano i 563. 19 Mart .  
Inde ut omnem Condeo et Momorantio , quos 
nondum vereri desie ra t ,  publicae administra- 
tionis spem praec ida t ,  ac sola sub regis no­
mine regnet,  filium C aro lum , quem sponte 
corrupi t ,  ac ,  quantum in se fuit , regno inha­
bilem reddidit,  aetatis anno 14-0, majoren­
nem ( capessendae ac regendae reipublicae ca­
pacem) pronuntiari jubet. Ab eo apertius in 
dies suo in Protestantes odio indulgere,  par­
tim amoto metu ,  partim instante Pontifice, 
qui Principes Christianos, in his regem Ca­
rolum et reginam matrem orabat,  obtestaba- 
tu rque , ut Concilii Tridentini, tunc plane 
( 1563. Dec.)  clausi, decretis calculum adjice­
rent,  e t ,  exscindendis sacrorum novatoribus, 
in medium consulerent. Instigabat praeterea 
reginam gener Philippus II-us Hispaniae rex ,  
professus Reformationis ac infestissimus ho­
stis , cui gravis hoc ipso tempore cum Belgis 
suis de libertate simul et religione contentio.



Calcaria haec sponte currenti fuere. Qua re 
cupide in societatem arcani foederis accessit, 
a Pontifice dubium, an a Philippo primum 
propositi,  et anno i 565 inter ipsam Cathari- 
nam et Carolum ab una,  Elisabetham Hispa- 
niae reginam et Ducem Albanum ab altera 
pa r te ,  Gallis proxime et Belgis, tum ,  si co­
natui fortuna f a v e r i t , omnibus omnium geri- 
m m  Protestantibus, delendis ac penitus exstir­
pandis ,  Bayonnae (in Aquitania Galliae) initi. 
F a m á  foederis hujus Hugonottae accep ta , et 
mox vexationibus, bellicisque apparatibus,  
quos fieri quotidie majores videbant,  re i ,  quae 
narrabatur ,  fidem facientibus, capiunt consi­
lium pro tempore audax ,  regis in itinere inter­
cipiendi, et per id Carolum Guisium Cardi­
nalem, ceterosque hostes suos ab aula, et con­
sortio regio removendi. Inde inexpiabile re­
gis in eos odium, inde secundi civilis belli 
origo a. i 567. Victi iterum Protestantes: sed 
victor caesus ad San - Dionysium (St. Denys 
in Insula Franciae) Momorantius , et auxilia, 
victis e Germania per Johannen» Casimirurn 
Palatinum adducta, fecere,  ut anno insequen- 
ti 1568 Mart, pax rescissa coalesceret in eas­
dem fere conditiones, in quas ante Ambo* 
siae erat conventum. Conditionibus non in1" 
pietis, et regni Cancellario, [magno illo Mi- 
chacie Hospitalio,  quod vir adulandi nescius, 
et fere solus nullis partium studiis infectus, pa*



cem quam prudenter,  tam fortiter ac animose 
commendasset, ab aula remoto,  bellum ter­
tium reliquis omnibus violentius, sexto quam 
pax convenerat mense, erupit. Hoc bello occubu­
it Condeus,  in pugna ad Jarnacum, dum non 
ducis, non militis strenui officium ullum prae­
termitt i t,  ingruentium undique hostium multi­
tudine,  equo suffosso, atque superincumbenti* 
oppressus,  et facta deditione, contra fidem d a ­
tam , ex insidiis transverberatus (a. 1669 Mart.) a 
Montesquio, quem satellitii sui ductorem, regius 
princeps,  Generalis tum regni Locumtenens,  
et dux belli a regina matre creatus, postrao- 
dum rex,  Henricus ( I l i )  immisisse narratur.  
Morte Condei Henricus ( I V )  Navarraeus An­
tonii, et Henricus Condeus Ludovici filius, 
ambo ingentis et animi et spei adolescentes, 
capita Protestantium atque duces facti;  sum­
ma imperii penes Colinium (Coligni)  navalis 
militiae imperatorem ( A dm ira l ) fuit. Cujus 
unius admirabili prudentia,  virtute, et cum 
periculis crescente audacia, Protestantium r e s , 
cum prorsus concidisse obitu Condei crederen­
tur,  ita rursus praeter omnium opinionem ere­
ctae sunt,  ut bellum, quod jam plena factionis 
adversariae victoria terminandum videbatur,  
anno insequenti, aequa Protestantibus pacifi­
catione ad fanum 5 . Germani (St.  Germain 
en Laye  i 5yo  Aug.) componi debuerit. P a ­
ce is ta ,  nimium heu! ut eventus docuit,  do-



losá,  Protestantes, supra concessum superio­
ribus Edictis liberum ac publicum religionis 
exercit ium, sancitamque praeteritorum oblivi­
onem, omnium munerum publicorum capaces , 
et subditi fideles declarati; imo iisdem, quod 
jure factum mireris,  securitatis, et faciendae 
pactis fidei cau sa , quatuor etiam arces tradi­
t a e ,  proximo tamen biennio , interposito jure­
jurando, restituendae.

C A  P  U T  X X X .

Jjaniena S. Bartliolomaei; ortum hinc bellum; Carol* 
lX-i miserabilis mors, morte ipsa miserabilior cau­

sa mortis,

Posteaquam violenta adversus Protestantes con­
silia parum admodum procedere ,  triplici bel­
lo didicisset Catharina Medicea,  animum ver­
tit ad fa l lac iam, et quos armis superari pos­
se despera ra t ,  simulata capere amicitia decre­
vit. Hinc illa pacis ad Germani fanum festi­
natio,  et in dandis conditionibus aequitas ac 
facilitas, hinc illa,  post restitutam pacem, in 
conciliandis sibi Protes tandum animis comi­
tas ,  hinc nominatim callidissimum illud, de fi­
lia Henrico Navarraeo collocanda, commen­
tum. Neque res contra, quam volebat, suc­
cessit. Protestantes reconciliatam omnino sibi, 
religionique suae reginam et domum regiam 
credentes,  ab armis discedunt, arces,  quas 

•pignora pacis servandae acceperant,  ante prae-



stitutum adhuc biennium, reddunt,  Parisios 
invitati, et in aulam, frequentes veniunt. Ibi 
íirmando faederi ad speciem, revera tegen­
dis ,  quae parabantur,  insidiis, nuptiae inter 
regis sororem Margaretham e tNavarraeum con­
fectae (11 Apr.  1572); simul ostentata etiam 
spes belli Hispanis in Belgio inferendi,  adhi­
bito ante omnes in consilium Colinio, et eo­
dem duce expeditioni tacitis sermonibus in an­
tecessum destinato. Interim , post multas pro­
crastinationes, dies nuptiis constituitur, qui 
fuit 17 mensis Augusti; celebrantur incredi­
bili Protestantium undique confluxu, pompa 
et laetitia ingenti; quadriduo post (21 Aug.) 
Colinius, caede jam a rege,  regina matre et 
consciis, inter ipsa nuptiarum solennia , deli. 
bera tá ,  quum ex curia domum se reciperet,  e 
fenestra aedium, quas praeterire necesse ha­
beba t ,  duabus glandibus graviter vulnera tus , 
inter manus domum reportatur: insidiarum m a­
chinatore Henrico Guisio Francisci filio. Multi 
tum Protestantium, id quod erat suspicati, 
occurrendum imminenti graviori m a lo , sine 
mora exeundum urbe ,  censere. Contra ea rex,  
et scelerum artifex mater , simulata consterna­
tione,  et quaestione statim decreta,  factum 
detestari,  Colinio vulnus, sibi dolorem infli­
ctum dicere,  non impune tantum scelus au­
ctori futurum jura re ,  ejus rei ut testes sint, 
neve urbe excedant, rogare. Adeunt etiam



Coliniurn, eadem multis verbis repetunt,  bo­
no animo esse jubent. Proximo biduo nihil 
nec ad diligentem rei investigationem, nec ad 
confirmandos ac metu liberandos Protestan- 
tium animos, in speciem omissum. Nam et 
intercepti piures de caede suspecti,  et,  quia 
tumultuari plebs Guisiis addicta ferebatur,  
praesidia pro aedibus Colinii disposita, in his, 
ad vitandam omnem suspicionem, Helvetio­
rum Navarraei stipatorum nonnulli , qui pro 
fidelissimis habiti. Publice insuper edictum, 
ut Protestantes Nobiles, quicunque in urbe 
essent, in vicinas Colinio domos, nulli Catho­
licorum adeundas, concederent. Id caput doli 
et insidiarum erat , ut devotae morti victimae, 
simul cum essent, et in una regione urbis, 
elabi e caede, et fallere diligentiam percusso­
rum minus facile possent. Ad haec consilio 
procerum in aedibus Colinii hab i to , quan- 
quam multa in contrariam pariem disputaren­
tu r ,  Colinius et Navarraeus, eadem ilia re­
giae benevolentiae et sinceritatis fiducia, qua 
freti ,  multis nequidquam dehortantib 's  ami­
cis, Lutetiam venerant,  manere nunc ibidem 
decreverunt,  atque idem ut facerent, suis 
etiam persvaserunt. A deo ,  ingruente fato, 
occaecati erant animi! At rex  C a r o l u s ,  
et Medicea m a te r ,  simulae mansuros Hugo- 
nottas , et in vicina Colinio hospitia distribu­
tos, renunciatum, vocatis,  qui nunquam pro*



cui aberant,  consciis, de capiundi consilii, 
exsequendaeque rei ratione capita ultimum 
conferunt: et ,  quando unius hominis morte, 
jam enim medici convaliturum ex vulnere Co- 
linium asseverabant, pestis reipublicae ab eo 
quadamtenus o r t a , latiusque in dies serpens 
(ita Reformata sacra appellabant) exstingvi non 
potuerit,  placuit,  ut universorum exitio oppri­
meretur ;  id carum D eo ,  salutare regno lutu­
rum , id res suas praesentes, necessitatemque 
ipsam poscere; nam Colinium et socios, nisi 
occupati prius perierint, armis et bello, hosti­
bus proxime,  tum toti reipublicae funesto,  ac­
ceptam injuriam persecuturos. Itaque, Kenri- 
co tantum Navarraeo et Condeo exceptis , de­
lendum internecione tótum genus Protestan­
dum ,  et caedem insequenti nocte inchoan­
dam assentiunt universi. R ex ,  postquam vi­
cta dubitatio castigationibus matris ,  exsequen­
dam rem imperat. H o ra ,  locus, signum con­
veniunt. Inde diversi diversa abeunt,  socios 
conquirunt, quid fieri velint, ostendunt. ISTox 
erat,  nondum illucescente fatali die, qui Rar- 
tholomaeo sanctus , mensis Augusti 24-us, e r a t , 
cum,  signo pulsu campanarum dato,  ferox et 
suopte ingenio , et variis criminationibus ac­
censa militum et civium mixta multitudo , in­
festis armis in inermes,  innocuos, populares 
ac cognatos suos i r rumpunt, ut certent m a ­
tius suas,  nomen et famam gentis, scelere,



quo nulla unquam aetas atrocius vidit,  con­
taminare. Initium caedis a Colinio factum, 
qui, graviter licet adhucdum ex vulnere labo­
rans,  imperterrito vultu stans mortem,  et re­
petitos gladiorum ictus pertulit. Odio mor- 
te viri non expleto,  in vita functum bestiis 
omnibus immanius, quod referre pudor vetat ,  
saevitum, l r á  inde in reliquos versá,  et se­
ptem omnino dies,  velut in capta urbe ,  cae­
dibus ,  rapinis s a t i a tá , nihil intactum ferro 
relictum, nulli ordini ,  sexu i ,  aetati,  ne in­
fantibus quidem, et praegnantibus foeminis 
parcitum. Parisiorum exemplum reliquae civi­
tates secutae, ut per eos dies, 3o amplius 
hominum millia, civili fe rro ,  miserandum in 
modum periisse memorentur. Atque haec est 
famosa illa S. Bartholomaei lan iena,  etiam 
nuptiarum Parisiensium nomine insigniri so­
l i ta ,  cujus atrocissimo nuntio universa fere,  
scelus exsecrata,  cohorruit Europa.  Soli fa­
ctum gaudebant,  gaudiumque habitis Deo sup­
plicationibus publice fassi sunt Romanus Pon­
tifex Clemens XIII,  (Mureti  Orat. Vol. I. Or. 
22.) et Hispaniae Rex Philippus II-us. At 
rex Carolus initio, dubia adhuc existimatio­
ne vulgi,  lactum sedulo excusare,  odium iu 
Guisios a se amoliri; mox,  addente animum 
scelesta matre,  et infirmitatis, impotentiaeque 
conlessionem magis etiam, quam facti invidi­
a m ,  veritus,  auctorem se palam ultro pro-



fiteri: sed initam a Colinio teterrimara con­
spirationem, structas omnium vitae insidias, 
atque falsa omnia causari ,  quo extremis in 
periculis ex trema,  et non alia, quam ilia ipsa, 
adhibenda fuisse remedia ,  evinceret. Etiam 
gratias supremo N um in i ,  pro tam feliciter, 
et ex  voto administrata republica,  agendas de­
crevit. Neque tamen eo magis consilium san- 
gvinarium multis vel eorum,  qui regiarum 
semper partium, iisdemque sacris addicti e* 
ran t ,  probatum. Certe Jac. Augustus Thua-  
nus, magni nominis historicus (unde uberio­
rem harum rerum cognitionem volentibus hau ­
rire licebit. Libr. 47* 80. 5i. 52. 53.) fratrem 
suum Christophorum, Parlamenti Parisiensis 
primarium ejus temporis praesidem, tristissi­
mam illam diem Sanbartholomaeam detesta­
tum semper fuisse, et quotiescunque memoria 
ejus animum subiisset, in illa P. Papinii Sta­
tii narrat erupisse:
Excidat illa dies aevo , nec postera credant 
Secula , nos certe taceam us , et obruta multa 
Nocte regi propriae patiamur Crimina gentis.

S i l y .  L ib r . Y .  2 . 8 3 . se q y /  

Dignum humano viro votum! sed, quando id 
jam non licet, nec factum infectum fieri pot­
est:  exstet in aeternum atrocissimi diei m e ­
moria ,  ut homines religionis nomine litem si­
bi invicem intendere adeo parati  meminerint 
continuo, nullum esse tantum scelus, nullum



nefas,  quod nimio religionis studio praecipita­
tus animus perpetrare horreat.

Nefaria haec insontium hominum caedes 
quarto originem bello praebuit. In quo co­
gnitum est, vires Protestantium clade recenti 
nequaquam tantum, quantum vulgo tum au­
gurabantur homines, fractas fuisse. Nam, li­
cet reperti eorum, quibus fortuna pepercit ,  
non pauci, qui,  justissimo timore compulsi,  
aut exilii causa solum verterent,  in Helvetia, 
Germania, et Anglia refugium quaerentes,  aut, 
opibus tolerando exilio, animisque forte defi­
cientibus, cedendum tempori ra ti ,  sacra ma­
jo ru m , o re ,  non etiam animo, amplecterentur: 
plures tamen, ubi a pavore primo respirarunt 
paululum, a rmis ,  ex desperatione, ut fit, vin- 
dictaeque cupidine,  arreptis , bellum grave re­
gi ordiuntur: ex quo adversarii, in unius Ru- 
pellae (Rochelle) pertinacissima octo mensi­
um obsidione duodecem suorum millibus nul­
lo emolumento absumtis, nihil nisi ignomini­
am domos suas reportarunt.  Hugonottis anno 
insequenti pace Rupellensi ( i 5?3 Jun.) cuncta 
superiorum temporum jura, ac privilegia con­
firmata,  exulibus potestas domum redeundi,  
et quam velint , religionem profitendi data;  
omnes sententiae contra Protestantes , belli il­
lius tempore,  in causis sive capitalibus, sive 
civilibus la tae,  pro nullis ac irritis decla­
ratae.



Bello sub moenibus Rupellae adhuc fer- 
ven te ,  Dux Andium, seu Andegavensis (A n ­
jou in Pr. Aurelianensi), Henricus, regis frater, 
qui praefectus exercitui erat, rex a Polonis 
electus, quod ipsum finiendi belli et obsidio­
nis citra dedecus solvendae occasio regiis fuit, 
in Poloniam, magna impurorum hominum, et 
vilium assentatorum (mignons) comitante ca­
te rva ,  anno eodem venit. Discessus ejus oc­
casione,  pars Procerum Catholicorum, vulgo 
P olitici, administratione reipublicae minus con­
ten t i , Catharinae Mediceae,  Italis, et Guisiis, 
turbarum utpote auctoribus, infensi, cetera 
religioni Catholicae fidi, factioni se Protestan- 
tium adjungunt; inde communiter utrique co­
mitia regni celebranda,  corrigendamque in iis, 
ac emendandam urgent reipublicae admini- 
strationem. Arma non auditi capiunt. Dux 
bello,  (quod a. 1674. inchoatum, quintum in 
bellis civilibus numeratur)  et caput ambabus 
factionibus in occulto delectus frater natu mi­
nor regis Franciscus Dux Alenconius, juve­
nis turbulenti per se ingenii, et qui,  spretum 
se a matre,  fratribusque dolens, irae pariter 
et ambitionis exsatiandae occasionem, vel cum 
fegni ex i t io , amplexurus videbatur. Neque 
fenuit conditionem Alenconius, sed, cum jam 
*n eo esset, ut ex aula elapsus in castra foe­
deratorum concederet , cum sociis, a Medi. 
cea matre oppressus; ipsi quidem parcitum,



reliqui omnes conjurationis proximi aut suppli­
cio affecti, aut in vincula conjecti. Etiam Na* 
varraeus et Condeus, quos adolescens aetas, 
cognatio, et strictis gladiis imperata sacrorum 
ejuratio,  superstites nuperae caediParisinae fe­
cerant,  participasse consilia dicebantur,  sed 
Condeus fuga in Germaniam periculum ante 
ver ti t ,  scripto mox innocentiam testatus,  et 
ad sacra non sponte deserta reversus; Navar- 
raeus utcunque purgatus, diligentibus tamen 
oculis a suspicaci socru ,  et in aula asserva­
tus est ,  una cum Alenconio,  qui,  ope foede­
ratorum, imperium ad se rapere ,  intervertere 
regni successionem, et eam fratri Henrico Po> 
Ioniae regi,  quem unum Catharina mater plu­
rimum semper adamarat ,  praeripere velle in­
simulabatur. Id metuens regina persvasit mo- 
rienti regi,  u t ,  per absentiam fratris Henrici# 
supremam regni administrationem sibi potissi­
mum committeret. D ie ,  quo diploma regium 
ea de re confectum, ( 3o Maii 1574.) animam 
Carolus,  post graves,  ac longos dolores mi­
sere exspiravit ,  sangvinis per meatus por0" 
rum in universo corpore prorumpentis absces­
s u , et animo, post horribilem diem illam San- 
bartholomaeam, poenarum metu,  scelerumque 
conscientia tantopere exagitato,  ut nullum 1111 
quam tempus vacuum a cruciatibus haberet» 
e t ,  somno nocturnis horroribus plerumque m
terrupto, medicamentis,  atque pueris symp 10 

r  nia-



niacis, ad arcessendum eum, pellendasque tri­
stes cogitationes uti cogeretur. Teste itidem 
T huano ,  viro g rav i ,  religioni et part i  R. Ca­
tholicae addicto.

C A P  V T  XXXL

H ernicus III-us ignaviae, foedisque voluptatibus deditus, 
crebrescentium  in Gallia tumultuum caussa ; Liga  
Sancta, et S ed ecim vira lis; fratrum G uisiorum , 

et mox H enrici ipsius caedes.

C a r o lo  IX-o sine stirpe mascula defuncto,  re­
gnum debebatur Henr ico ,  superstitum fratrum 
natu majori ,  quern Poloni regem sibi anno 
superiori elegerant. Is conceptam de se sum­
mam opinionem multum initio statim fefellit. 
K a m ,  posteaquam, fama mortui fratris, r e ­
gnum honorifice sibi a Polonis de latum, in­
salutatis omnibus,  ingratus, inhumanus ,  prae* 
cipiti festinatione , fugitivo propior quam re­
g i , deseruisset: tribus integris mensibus in iti­
nere (V iennae ,  Veneti is , Ferrariae , Mantuae,  
Augustae T ur inorum )  inter spectacula,  ludos, 
et omnia oblectamentorum genera consumptis,  
vix quarto demum mense,  post longos erro­
res, in Galliam remeavit 1574. Oct. Ut adeo 
" - -quae ,  si u lla ,  sola forte habere locum ex­
cusatio posset — fugae affinis ille ex Polonia 
discessus, maturandi in Galliam reditus, prae- 
vertendarumque ibidem turbarum causa factus 
videri non possit. Quare multi jam tu m , qua- 

Tom. I. x.3



lis aditus,  talem exitum regni ominari ,  ex*- 
guamque admodum fiduciam in rege colloca­
re ,  qui universi populi ,  florentissimique regni 
( Polonos intelligebant) repositas in se spes 
omnes foede adeo frustraverit. Neque falsum 
illud augurium fuit. Otio enim et voluptati­
bus deditus rex ,  imperio matri Catharinae 
maximam partem perm isso , regnum magis 
et iam,  quam antea,  civilium turbarum flam* 
mis involvit. Alenconius et Navarraeus, ex 
aula et custodia elapsi, ad foederatos Hugo* 
nottas et Politicos transeunt. Iisdem cum e- 
xercitu ex Germania superveniunt Condeus et 
Joh. Casimirus Comes Palatinus. Terri tus ea 
re Henricus,  et bell i,  quod sub Carolo adhuc 
eruperat ,  quovis modo componendi cupidus, 
Alenconio Ducatum Andegavensem, ✓ Turo- 
nensem et Bituricensem (Anjou ,  Touraine ,  
Berry),  Condeo Praefecturam P ica rd iae ; foe" 
dera torum: H ogonottis, publicam et liberam 
per regnum universum religionis suae profes­
sionem, publicorum munerum participatio­
n e m ,  in supremis regni tribunalibus ( vulg0 
P a r l a m e n t s > ad causas Protestandum judican­
das , totidem ex Protestantibus, quot e Ca­
tholicis judices (chambres miparties) ac in P1'  
gnus ,  fidemque foederis,  octo arces;  Politi­
cis■, habenda intra semestre spatium comit ia , 
medelamque malo in iis adferendam, promit'  
t i t , pacemque hoc pretio in Belliloci caeno-



(Beaulieu) apud Turones a. 1576 Mai. 
redimit. Inde Guisii,  adversariae factionis 
Catholicae principes, occasionem, paulo post, 
ioederis secreti, cui Li»ae sanctae nomen,  
contra Protestantes ad spec iem , re ipsa ad­
versus regiarn majestatem ineundi,  arripiunt. 
Caput conspirationis fuit Henricus Guis ius , 
qu i,  cum se regi propter nimias opes,  regem 
populo ob ignaviam et libidines invisum vi­
dere t ,  de invadendo clam regno cogitabat, 
idque hoc etiam magis ,  quod se e domo Ca- 
rohngica,  contra jus fasque per regnatricem 
Capetingicam throno spoliata , ortum conten­
debat. Sed consilium Guisii paucissimis con- 
juratorum cognitum; reliqui omnes — quorum 
infinita per omne regnum multitudo, solenni 
jurejurando ad servandas foederis leges, obe- 
dientiamque et obsequium principi foederis 
praestandum adacta e r a t — tuendae majorum 
religionis causa ictum foedus, sumptaque non 
contra regem, sed pro rege potius, contra in­
valescentes Hugonottarum opes arma, credere. 
R ex  quanquam insid ia rum, quae sibi p a r a ­
rentur ,  non ignarus,  nihilosecius in Comitiis 
Blaesensibus ( Blois) anno eodem celebratis , 
adultae conjurationi obviam ire palain non 
ausus , ad declinandum tantisper periculum , 
disturbandaque conjuratorum consilia, princi­
patum foederis , Guisio a sociis destinatum , 
Jpse sibi sumit,  edictumque simul de una non-

nisi religione Catholica per Galliam toleran­
da proponit. Sextum hinc bellum cum Hu- 
gonottis enatum, eodem tamen, quo coeperat , 
anno ( 1577) aequa Protestantibus pace lini­
tum. Neque septimum, quod brevi post ,  an- 
j i o  1 6 7 9 ,  Hispano potissimum concitante, erti" 
p i t ,  diu duravi t ,  quod neque rex,  potentiam 
Guisiorum veritus,  redigi ad internecionem 
Hugonuttas,  neque Guisius, ulteriora spectans, 
caussa belli continentis videri cupiebat. M or­
tuo autem a. 1584. fratre regis Andino, difficili 
statim et inextricabili respublica bello (octavum) 
implicata est , quo et rex perii t ,  et regnum 
ipsum io annos misere laceratum, ac pene 
dilaniatum fuit. Causa belli Henricus Guisi- 
us \  qui,  hinc regem solum superstitem e do­
mo regia,  illinc Henricum Navarraeum pro­
ximum regni haeredem sacris Reformatis ♦ 
quae coactus nuper deseruerat , inhaerentem, 
et inde populo invisum, reputans,  interturba­
re ea occasione legitimam regni successionem» 
et rapere ad se statuit. Qua in re lubet ad­
mirari artificium viri. Nam, cum arduam rem * 
et vix citra periculum tentandam videret ,  nou 
sibi, sed Carolo Borbonio Romanae E c d e'  
siae Cardinali, Navarraei pa truo,  seni effaeto» 
lev i ,  et nulli rei idoneo, nec,  idoneus si sit» 
diu jam superfuturo, regnum ab initio desti­
natum simulabat,  part im, ut familiam Bor­
boniam, quae conjuncta adversus contraria*®



quamvis factionem valida satis visa,  divide­
ret, divisamque resistendo redderet imparem, 
partim, ut belli, ad exstirpandam haeresim, re- 
gemque haereticum a regno arcendum, unice 
suscepti,  opinione vulgo praebita ,  fallere faci­
lius, ac declinare invidiam posset. Ne quid 
remoraretur successum , reginae matri ,  cujus 
probe et ambitionem norat ,  et potentiam, per« 
svasit, quidquid ipse in Caroli Borbonii gra­
tiam faceret,  facere id ,  ut Navarraeum exclu­
dat:  quo excluso,  et deliro sene brevi sub­
la to ,  fore ,  ut jus successionis ad Lotharingiae 
D  ucis filios, reginae ex filia nepotes, suos 
gentiles,  transferatur. Pari fallacia aggressus 
est etiam Philippum I I ,  cui fidem fecit, quod 
Caroli Cardinalis, et reginae causa facere vi. 
deatur ,  id neutiquam bona se fide, aut ulla 
cum spe successus facere;  neque enim tan­
tae successionis ordinem everti posse, nisi 
translato in potentiorem Principem imperio;  
quibus verbis ipsum indigitabat Phil ippum. 
Ad demerendum denique Pontificem, cujus au­
ctoritate apud plebem impr imis ,  et exteros 
opus erat ,  promisit,  si throno per eum poti­
ri sibi liceat , effecturum, ut pristinum Eccle­
siae Romanae decus, et dignitas restituantur, 
abusus omnes,  qui (vulgo Libertates Ecclesiae 
Gallicanae) sub regibus Capetingicis, gravi 
Pontificum injuria, regnum invaserant,  tollan­
tur. Rebus i u  compositis; loedus cum suis



instaurat , finem foederis, simulatum scilicet, 
scripto evulgat,  ducem rei,  eundemque futu­
rum regni haeredem, Cardinalem Borboniunk 
designat, delectus, injussu regis,  per totum re* 
gnum habendos imperat.  Quibus rebus terri­
tus r e x ,  et nihil eo rum ,  quae postulabantur, 
recusare ausus, colloquio Nemorosii ( N e ­
mours in Insula Fr.) i 565 Jul. cum foederatis 
instituto,  edrctum promulgat, quo sectarii, (ita 
Frotestantes per contemptum appellati) revo­
catis superioribus edictis,  additaque capitis 
et bonorum proscriptionis poena,  ad deserta 
majorum sacra extemplo redire ,  aut excede­
re  regno, jussi sunt. Decretum insuper, ut 
foederatis 10 urbes securitatis causa traderen­
tu r ,  contra suae Protestantibus adimerentur. 
Brevi post ( S e p t . ) ,  quod Gregorius XIII aut 
consulto distulerat , aut morte praepeditus per­
ficere non poterat ,  novus Pontifex Sixtus V  
Navarraeum et Condeum, tanquain sectarios, 
sectariorum fautores,  ac defensores publicos, 
divinaeque adeo Majestatis, et fidei Catholi* 
cae hostes,  publico diplomate proscribit,  
apsosque, et successores eorum, in praesens et 
in posterum, excidisse jure regni, pronuntiat« 
Quam illi injuriam, a Pontifice sibi il latam, 
acerbe deinde ulti sunt, scripto evulgato, e°* 
que etiam Romae, sub ipsius Pontificis ocu­
los ,  publice affixo, quo jus suum, et causam 
suorum, gravi oratione tuiti, simul temerita-

tcm Sixti, pro Pontifice se gerentis, (verba sunt 
scripti) multa cum libertate insectati sunt. Bel­
lo inter haec accenso, ( i 585 —i 5p 5) et Hugo- 
nottis non improspere rem gerentibus, sacer 
ordo', quo potissimum incentore ad bellum 
utebantur Guis ii , concitare populum, crimina 
non in Hugonottas tantum, sed in ipsum re­
gem, quasi rebus Protestandum in occulto fa­
ventem, '  quam falsa, tam horrenda jacere, 
Guisium nutanti reipublicae ac religioni avi­
t a e ,  veiut divinitus datum statorern, laudibus 
ad coelum usque efferre. Id dil igenter, tam 
clandestino, secretarum confessionum occasio­
ne ,  quam aperte, ex  umbone, fac ti tatum, mul­
tis passim conspirationibus, sed teterrimae ta­
men omnium, in urbe regia originem prae­
buit. Finis secretae conjurationis, confirma­
tio Ligae , et imperii per eam ad Guisium 
translatio; socii , omnes,  quibus, aut ad ex­
plendas cupiditates, aut  ad reparandam do­
mesticarum rerum ruinam, perturbatione rei­
publicae opus erat; principes,  audacissimi 
quique hngva et manu homines. His sua sin­
gulis munia', et singulae regiones urbis, nu­
mero ad sedecirn , attributae; inde nomen L i­
gae , seu faction is sedecirnviralis. Indicia con­
spirationis anno i 585 ini tae, anno demum 
post,  neque tum satis certa, ad regem delata 
sunt. Qui eam contra Navarraeum unice fa ­
ctam ra tus ,  hiuic, quod ct antea jam fecerat,



admonuit ,  ut, ad discutiendos faederatorum co- 
n a t u s , religionem Catholicam amplecteretur. 
Sed ille,  consiliorum Guisii non ignarus,  ti­
mens etiam, ne calumniandi tantum sui ma­
teriam Guisianis novam ea ratione praebe­
r e t ,  facturum se negavit ,  et, bona causa,  Deo- 
que confisus, gerere bellum cum Ligistis , com­
muni hoste, perseveravit.  Cujus eum constantiae 
neque poenituit. Nam haud ita multo post, 
20 Oct. i 5ö7 , hostem, superante licet multi­
tudine, gravi praelio vicit ad Curtracum (Cour- 
tras) suorum paucissimis, adversariorum tribus 
amplius millibus, in his duce Joyeus io , cum 
tercentis aliis e primaria nobil itate, desidera­
tis ,  castris hostium incensis, signis omnibus, 
tormentis ,  ac impedimentis magni preti i,  inter­
ceptis. Victoriae,  quam, 27 abhinc annis,  pri­
m am  Protes tantes, acie ins tructa,  de Catholi­
cis reportarunt,  uberiores futuri erant fructus, 
nisi accepta aliunde intervenisset calamitas: 
auxiliaribus Germanorum et Helvetiorum co­
piis, 24 Nov. a. e. a Guisio partim caesis, 
part im redire d o m u m , non sine gravi dede­
core ,  coactis. Guisiani,  crescente ex eo au­
dacia ,  anno insequenti capiunt consil ium, re­
gis , quem conviciis omnibus publice conse­
ctari non erubuerunt, intercipiendi. Neque 
tamen rex ,  vel repetitis conjuratorum insidiis, 
e fatali veterno excitari , aut omnino adduci 
potuit ,  ut tempestivum malo impendenti re-



medium adhiberet; sed satis habuit ,  Guisium, 
ne urbem accederet,  p rohibere ,  a u t ,  si vera  
dicenda sunt, deprecari potius. At ille dicto 
parum audiens,  in urbem nihilominus venit ,  
et mox regi,  vim pa ran t i ,  re ad apertam se­
ditionem deducta ,  necessitatem deserendae ur- 
bis ( 10 Mai.) imponit. Inde,  consiliis ad m u­
niendam dominationem suam versis,  magistra­
tus urbanos abrogat ,  novos sufficit, Bastili- 
am (Basti lle)  regiumque armamentarium oc­
cupat. Unum jam restabat,  ut ,  quod cogita­
bat dudum,  quodque Pipinus olim (752) cum 
Childerico I I I ,  regum stirpis Merovingicae 
ult imo, revera fecerat ,  monasterio regem in­
cluderet , atque ipse vacuam regni possessio­
nem invaderet . Quod tamen facere ille n e ­
glexit ,  sive commodius aliud tempus oppe­
riendum sibi ratus, sive animis forte,  ad tan­
ta arte ac audacia praeparatum a se facinus 
exsequendum, non sine tacito quodam horrore ,  
deficientibus. Cunctatio isthaec magno admo­
dum postea Guisio constitit. R ex  enim,  cum 
insölentiorem in dies Guisium , et effusa licen­
tia longius progressum videre t ,  quam ut le­
gitima ulla ratione ad officium reduci posset ,  
i r a ,  m e tu ,  ac pudore confusus,  occupat in­
cautum, et Bloesis, ubi tum comitia constitu­
endae reipublicae habita, in ipso secretiori 
regio conclavi (neque enim in tantis hominum 
studiis, et assiduo armatorum satellitum cq-



mita tu ,  tutum alibi uspiam visum) per dispo­
sitos a se percussores, immaniter trucidan­
dum curat 23 Dec. i 58Ö. Cum eo interce­
ptus frater Cardinalis Ludovicus,  et postridie, 
ob verba minarum plena, in vinculis, ad vi­
tandam seditionem, c lam, per immissos ho­
mines,  jussu regis, itidem confossus. Capti 
et a l i i ,  Ligae adversus regem initae capita, 
in his Cardinalis Borbonius, et in custodiam 
dati. Caede Guisiorum suam tantum perni­
ciem rex maturavit. Didita enim fama rei, 
immane quam commoti sunt animi omnium, 
Parisiis maxime,  ubi versi in furorem sacer­
dotes,  regem, per absentiam, indignum regno, 
populum religione jurisjurandi, et vinculo ob- 
edientiae solutum, ex Cathedra pronuntiant, 
ad arma et ulciscendum nobilissimum sangvi* 
n e m , propositis etiam vitae aeternae prae­
miis, civitatem invitant. Parisiorum auctori­
tatem pleraeque civitates secutae, o b s e q u i u m  

regi renuntiant, Ducem Meduanium, ( Mayen- 
ne)  Carolum, fratrum Guisiorum, caesis duo­
bus ,  tertium superstitem, Generalem regni, et 
Coronae Francicae vicarium (Lieutenant gene­
ral de 1’ état et couronne de France) creatum, 
summae re rum,  ad generalia regni comitia, 
proxime celebranda,  praeficiunt. ( i 5ö9 Febr.) 
Henricus ,  qui, nequid concitatae multitudini 
publica etiam auctoritate armandae deesset, 
a Pontifice quoque diris devotus,  postquam



edictis contra perduelles promulgatis nihil 
profectum, extremo in discrimine, salu tem, 
quam apud suos non invenit ,  apud adversa­
rios Hugonottas, et Henricum Navarraeum 
quaerit 1589. Apr. Receptus ab hoc ,  armis 
rebelles in ordinem redigere constituit. Jam*» 
que numerosissimus exercitus maenibus regiae 
urbis stabat admotus,  cum pridie plane ejus 
d ie i , qui urbi ex omnibus partibus oppugnan­
dae praestitutus e ra t ,  Coenobita Dominicanus 
Jacobus Clemens,  propr io ,  an aliorum instin­
ctu,  in castra Hugonot ta rum, praeparato ad 
caedem et mortem animo profectus, cultro 
regem, et cum eo domum Valesiam , post re­
gnum ad 261 annos (ab anno i 320) propaga*, 
tu m ,  exstingvit a. 1889 2-a Aug. Hunc ex. 
itum habuit Henricus III-us,  alieno imperio 
felicior, quam suo. Cujus ego dum vitam et 
regnum inspicio, Tacit i  illud,  de Servio Gal­
b a ,  judicium convenire mihi quam maxime in 
eum videtur:  „m a jo r  privato visus,  dum prt- 
,, vatus fuit , et omnium consensu capax imperii , 
,, nisi • imperasset.“ Nusquam enim tantam de 
Principe ullo praeceptam omnium opinionem 
tam dispar secutus est eventus.

C A P  U T  X X X II .
H enrici IV in profligando civili b ello  fortuna; ad religio*, 

nem R , Catholicam transitus. Pacata dom i, forisque 
respublica. Edictum N annetense. Pax ad Y ervinos.

V om u s Borbonia descendit a L u dov ic i I X  seu Sanet/



f ilio ru m  q u a r to , R o b e r to , Com ite C la ra m o tii, qui 
1272 n u ptiis  B e a tr ic is  B u rg u n d ic a c , B orbonium  

f a m ilia e  suae ad]u n xit. F iliu s ejus L u d o v ic u s , p r i'  
m u s D u x  B orbon ii anno 1827. D om u s V a l e s i a  
originem  du cit a Car olo Valesio  , qui f u i t  f i l iu s  na­
tu  m inor P h ilip p i A u d a c is  ( I I I ) ,  L u dovi I X  f i l i i , 

et in  regno successoris.

^ i o r t e  Henrici III-ii Henricus Kavarraeus,  
seu Borbonius, cui regnum lege debebatur, 
et quem moriens Valesius,  successorem sibi 
ultimis verbis designaverat , in castris , post­
quam religioni Catholicae abunde cautum 
fuisset, rex  ab exercitu proclamatus, summuni 
imperium, et Henrici IV  nomen sibi sumit* 
Sed ab eo longe maxima pars populi ,  ob re­
l igionem, aversa;  factiosi (Ligistae, apud Thu- 
anum H enotici graeco vocabulo dicti, et Se- 
decimvirani) cetera discordes, divisis inter Ca* 
rolurn Borbonium Cardinalem, Meduanium f 
et Hispanum studiis, in hoc uno consentiunt 
universi, ut habere regem, ceu ipsi nomina­
bant,  haereticum nolint. Ad Meduanium vi' 
sa plurimorum inclinare voluntas ,  sed ille, 
secundis (vicarii Generalis) partibus, ut tutio­
ribus,  contentus,  primas Cardinali Borboni0 
sponte concessit, quem pro inde ,  ut ut necdum 
e custodia,  in quam jussu nuper Henrici ^  
conjectus era t ,  l iberatum, senatus Parisiens*s» 
ipso praeeunte Meduanio,  regem, indito el 
Caroli X  nomine , pronuntiat. Partes Hen*1*



ci tuebantur Hugonottae,  nobilitas pene omnis, 
et quicunque, sub rege superiori,  magistratu 
publico functi, exterorum Helveti i ,  Germani 
et Angii. Cum adversar ia  factione stabant 
plebs,  clerus,  urbes pleraeque majores,  par- 
lamenta,  Rhedonensi (Rennes in Brit. minori) 
tantum et Burdegalensi ( Bordeaux in Aquita­
nia ) exceptis,  omnia,  vicini principes Catho­
lici p lerique , in his nominatim Sabaudus,  Pon­
tifex,  et Hispanus Philippus II-us,  qui,  per 
eam occasionem, ditionis suae facere Galliam, 
aut in partes [secare, aut , si ne id quidem pos­
set ,  frangere saltim ac debilitare proposuerat . 
Quantum his inferior viribus,  tantum causa 
et virtute superior Henricus, pr im um, defecti­
one copiarum, movere ab urbe (Lutet ia)  ca­
stra sua coactus ,  in Normandiam recesserat; 
inde,  postquam Meduanium, cum exercitu tri­
plo majori suis instantem, bis,  prius quidem 
ad vicum Arcas (Arques) non procul D ieppa  
(15ög. Sept.),  dein ad/Jur iacum (Jvry  i 5go. 
Mart.) gravi pugna vicisset, ad urbem oppu­
gnandam rediit. Q u a m ,  captis suburbiis ,  in- 
terclusoque co m m ea tu , arctissima sex mensi­
um obsidione,  ad eas jam redegerat angustias, 
u t ,  urgente fame, et jumentis, equis,  asinis, 
canibus item , catis , muribusque, quorum car­
nes foeda necessitas, obstinatis ad extrema ani­
mis,  in cibum ver te ra t ,  absumptis, virgulta 
cum herbis et stirpibus, quid quod,  horren­



dum dictu! carnes humanae,  tusa cadaverum 
ossa, et confecta ex iis farina, debuerint de­
mum, ad debellandam famem, et infelix alimen­
tum corporis , adhiber i : neque tamen de dedi­
tione cogitatum, adeo victae superstitione, et 
Sacerdotum furiis instinctae civitati, extrema 
quaeque pati optabilius visum, quam regem 
accipere alienis sacris addictum, cetera prae- 
stantissimum; quippe qui obsessis a se rebelli­
bus subditis, fame, morbo conflictantibus, ca­
ptus misericordia,  et humanitatem anteferens 
victoriae ,  commeatum ultro miserit: ut diffi­
cile judicium lectoribus relinquatur , hujus in­
auditam animi magnitudinem, an illorum ob­
stinatam, adversis et beneficio inexpugnabi­
lem admirentur magis pertinaciam. Tandem 
diu exspectata Hispanorum auxi lia ,  ductu 
Alexandri  Parmensis ,  e Belgio superveniunt,  
ct necessitatem regi solvendae obsidionis im­
ponunt. Mortuo interea Caroio Borbonio (1590 
Maii .) ,  patruelis ejus Carolus, vulgo Cardina­
lis Borbonius Junior,  scisso jam in duas fa­
ctiones regno , te r t iam , Tertianam  inde di­
c tam, conciliat, e Catholicorum iis conflatam, 
qui,  recta regem non rejicientes, conversio­
nem tantum ejus,  et .in Sacra Romana  trans­
itum urgebant,  eo consilio ac spe ,  ut cum 
il le,  quod non dubitabant, facturum se id ne-- 
gare t ,  regnum, regi,  sed non familiae ere­
p tum ,  servato successionis ordine,  Cardina-



li Borbonio Juniori,  avitae religionis propu­
gnatori futuro,  deferretur. Factioni novae 
adversabantur Sedecimvirani, qui,  opibus Hi­
spanorum suffulti, posthabitis Borboniis, quin 
ipso etiam neglecto Meduanio , Isabellam Phi- 
lippi 11 ex Elisabetha Gallica filiam , e con­
silio patris et procerum, cui optimum vide­
bitur,  nupturam,  summae rerum praefici cu­
piebant. Maritus virgini regiae ab Hispanis 
destinatus Ernestus Austriacus,  a Gallis CaÄ 
rolus Guisius Ju n io r , Henrici Blaesis interfe­
cti filius, in custodiam, casu patr is ,  conjectus, 
et ex ea,  inter has ipsas turbas,  incuria vigi­
lum, elapsus (1591. A u g . ) ,  r e g e ,  ut aliqui 
volunt, non invito,  qui futuram inter eum et 

! patruum Meduanium gravissimam altercatio­
nem praeviderat,  dum meritorum alter pater­
norum,  alter suorum rationem haber i ,  neu­
ter alterum ferre super iorem, vellet. Dissidia 
haec adversar io rum, Parmensis in Belgium 
reditus , et accepta ex Anglia ( i 5g i . Oct.), du­
ctu Comitis Essexii ,  auxilia (peditum 25o o , 
equites i 5o o ) ,  addunt animum regi, qui,  re ­
ceptis ex hoste, minus memorabili certamine,  
locis compluribus, majoré dehinc conatu bel­
lum gesturus, ad munitissimam toto regno 
et opulentissimam Normandiae urbem,  Ro- 
thomagum, oppugnandam accedit. Obsessis, 
a d ferendam opem,  valido cum exercitu ac­
currunt Meduanius,  et missus iterum a Phi­



lippo Parmensis:  per quos irritum quidem re­
gis, de expugnanda urbe , consilium redditum, 
sed Parmensis,  accepto infra cubitum gravis­
simo vulnere (1592. A pr . ) ,  ex eoque lenta ta­
be correptus, morte (Decembris)  gloriam so­
lutae obsidionis redemit. Anno insequenti 
fessi bello et exspectatione fac tios i , comitia 
creando regi Catholico indicunt. E a  haberi 
jam dudum Phil ippus,  et instigatus a b eo  Pon­
tifex urgebant;  contra Meduanius,  dignita­
te m ,  quam se consecuturum despera re t ,  con­
ferri in alium nolens,  r e ,  quoad potuit; dila­
t a ,  coactus nonnisi, et metu potentiorum ad­
versariorum , in habendos ordinum conventus 
consensit. Quibus, ineunte anno i 5g3 , Luteriae 
inchoatis,  in magna studiorum discrepantia,  
dum Meduanius nullum,  Hispani E rn es tu m , 
Galli Guisium par t im, partim Cardinalem Bor- 
b o n iu m , nonnulli etiam H en r icu m , sed sa­
cris Romanis ini t iandum, habere regem vo­
lunt,  nihil eo rum ,  quae factiosi cogitabant,  
vo lebantque, fac tum; at regi optime ea oc- 
Casione perspectum, idque magis in dies per- 
svasum esse coepit ,  nullam aliam pacandae 
reipublicae,  et regni tuto possidendi rationem 
superesse, quam ut,  mutata religione,  ad avi­
tam majorum redeat. Q uare ,  ut omnem igna'  
ris ac imbecillis scrupulum, malignis occasi­
onem ad im a t ,  postponendas etiam publicae 
utilitati, imo necessitati, privatas rationes suas

arbi-



arbitratus, pactis induciis, et impertita per 
Theologos necessaria institutione, Romana  
tandem sacra publice professus est a. i 59-3-o 
a5 a Jul. in templo Sandionysiano. E a  re 
conversa statirn populorum studia, et in regem 
omnium inclinati animi, prodita foederatorum 
causa. Soli factionum principes,  quibus non 
religio, sed sua dominatio cordi, exterique 
alienae libertati inhiantes,  professionem R e ­
gis,  ut s imulatam, neque ex animo profe­
ctam exagitare , et sectaria lue infec tum, di- 
risque propterea devotum , in gremium E c ­
clesiae,  inconsulto Pontifice, admittendum ne­
gare. Horum multae et magnae moli t ionis ,  
sed irritae pleraeque. Rex Autrici Carnutum 
(Chartres in Pracf. Aurei .) ,  Remis (R e im s ) ,  
ubi inaugurari reges sohti,  nondum ex hoste 
receptis,  magna pom pa ,  plaudente populo,  
sacra corona redimitus a. 1094 Febr. Pau­
cis post diebus reseratae regi Parisiorum por­
tae (22 M ar t . ) ;  secuta urbium dedit io,  et 
procerum, in his Guisii Junioris (N o v .  1 ;94 ) 
reconciliatio. Neque tamen penitus desaeviit 
tempestas. Nam Meduanius adhuc in armis ,  
e t ,  Pontifice'nondum placato,  insidiarum, et 
interficiendi Regis occasionem captantium fa­
naticorum plena oinnia. Horum e numero 
Johannes Castellus ( Jean Chas te l ) mercatoris 
Cl,]usdam Parisiensis filius, adolescens 19 non­
nisi annorum, sed audax ,  temerar ius,  flagi- 

tiis omnibus supra aetatem obru tus , ac conta­
mina tus ,  desperata animae salute,  quo vin­
culis eam poenae aeternae exsolveret,  admis- 
saque scelera infinita nobili aliquo facinore 
expiare t ,  Jesuitis, apud quos educatus,  aucto­
r ibus ,  cepit consilium Regis,  in cubiculo, in­
spectantibus omnibus, cultro confodiendi a. i 5g i  
27 Dec. Quod etsi efficere non potuit ,  ictu, 
quem in gulam direxerat ,  opportuna plane 
Regis , ad amplectendum amicorum quendam, 
inclinatione, in maxillam inferiorem adacto ,  
graviter certe regem, excusso den te ,  saucia­
vit. Eo periculo monitus R e x ,  postquam 
supplicium de scelerato sumptum, et hortato­
res sceleris Jesuitae cedere omnes regno jus­
si (sed mox ante evolutum decennium restitu­
t i ) ,  in gratiam redire cum Pontifice matura ­
vit. Ad eum placandum, ante receptam ad­
huc Lute t iam,  missa perhonorifica a Rege fue­
rat legatio,  sed, praevalente Romae Hispa­
na factione,  repulsam passa:  missi denuo 
( i 5q5 Jul .) legati benignius accepti ,  verita 
scilicet Pontifice, n e , reversis ad fidem pro­
ceribus ac civitatibus plerisque,  si consentire 
ipse noluerit, citra consensum etiam suum 1 
ut saepe alias,  disciplina in regno constitu'  
er.etur: nihilominus durae admodum regi im­
pertiendae absolutionis conditiones propositae, 
atque in his nominatim: ut Rex C a lv in ism o

et aliis' haeresibus coram legato Pontificio eju'



randis,  facto dictoque, et in dispensandis ma­
xime honoribus ac dignitatibus, ostendat,  se­
rio eum velle ac cupere.  ut unica, quam pro ­
fitetur ipse,  religio Catholica, in regno ejus 
efflorescat; ad principes Catholicos scr ibat ,  
et gratuletur, quod in gratiam Romanae  E c ­
clesiae receptus sit, publicasque eo nomine,  
per omne regnum,  gratiarum actiones Deo 
haberi jubeat; Acta  Concilii Tr identini ,  (non­
dum ab antecessoribus confirmata) exceptis 
tamen, quae' citra — — — induci in usum 
non possent ( quo pertinent ad disciplinam 
spectantia pleraque)  publicanda et servanda 
curet. Conditionibus ipsis fere gravior ceri­
monia solennis, fqua tota res peracta ,  (i5g5. 
18 Sept.) viris, qui regis personam sustine­
bant ,  vulgo Procuratoribus regiis,  in templo 
S. Petri ,  frequente populo, errores,  juxta prae­
scriptam formulam, regis sui nomine, ejurare,  
et procumbere ad genua coactis,  tum recitato 
Psalmo 5o-o,  et ad singulos ejus versiculos 
legatis, quod factum olimapud Romanos in ser­
vorum manumissione, virgula,  quasi vindicta ,  
a Pontifice Clemente V I I I ,  leviter attactis.

Nondum placatum habuerat Pontificem 
Rex ,  quum, dissidia ac defectiones inter suos 
ab Ilispanis a li ,  et bel lum, quod in visceri­
bus exstinctum, per confinia clam resuscitari,  
aegre ferens, oblata prius pace ,  sed eá su­
perbe ab insolenti hoste repudiatá,  bellum



regi Hispaniae aperte indixit 14 Jan. a. i 5g5. 
Flagrante eo,  Meduanius, cum desperatas res 
suas , infidamque cum Hispano amicitiam vi­
d e re t ,  in gratiam cum Rege reversus anno 
i 5g6 ; exemplum ejus, duobus post annis, 
Duce etiam Mercuriano, qui,  Britanniam mi­
norem tenens, diutissime omnium in armis 
permansera t ,  secuto,  finis denique tristissimo 
38 annorum civili bello impositus est a. 1598* 
Eodem anno, mense Majo,  postquam triennio 
longius,  alternante fortuna pugnatum esset, 
pax cum Hispanis Vervini (Vervins in Picar- 
dia) ea lege convenit ,  u t ,  quidquid a Pace 
Castello - Cameracensi ( i 55g) alterutrius ditio­
nis jure belli occupatum esset,  bona fide vi- 
cissim restitueretur. Cum Sabaudo bellatum 
adhuc aliquamdiu, lisque ita demum a, 16 0 0  

d i rem ta , ut ille pro Marchionatu Saluciano 
( Saluzzo in Pedemontio),  quem, civilium iD 
Gallia turbarum occasione, nuper occupave­
r a t ,  partem Burgundiáé,  fluviis Arari et Dubi 
(Saone et D o u x ) interjacentem, vulgo Bres- 
sae Comitatum, Regi concederet.

Paulo ante pacem Verviniensem, ips'jS 
Idibus Aprilibus (1 5 9 8 ) ,  post biennes vebe' 
mentissimas altercationes, Edictum  in gratiam 
Protestantium Nanneti ( Nantes in Britannia 
minori) conditum, regioque sigillo confit111**' 
t u m , promulgatione t a m e n , ob praesentiam 
Legati Pontificii, in annum subsequenteni di-



lata. Celebri hoc Edicto,  ad publicam sa­
lutem ac concordiam dudum desiderato,  cau­
tum non modo,  ut religionem suam Refor­
matis libere ubique per regnum profiteri, ho­
nores, magistratus ac dignitates promiscue ge­
rere , sed etiam ut urbes , superiori tempore 
p i g n o r i  acceptas,  et praesidiis suis f irmatas,  
octo a die promulgationis annos retinere iis­
dem jure suo liceret. Quod ultimum ad Re­
formatos ut ut prope necessarium, v ix  ta ­
men probandum recte rem aestimare volen­
tibus videri possit, potestate eo fac to ,  et oc­
casione,  part i  civium, summi imperii,  quo 
contineri ac constringi omnes oporteat,  impu­
n e ,  si modo voluerint , detrectandi (vulgo 
Statum in Statum formandi) suppeditata. — 
Reliqua suo loco.

C A P  U T  X X X 1IÍ.
Pacatum Ferdinancli I-i ct Maximiliani Il-i in G erm ania, 

turbulentum ob Tureas in Hungária imperium.

P a c a t a  haec Germaniae tempora; Ordines in­
ter se utcunque concordes,  vicinorum Bel­
garum ac Gallorum contentionibus immixti ,  
Protestantium alii, alii Catholicorum caussam 
armis tuentes; Imperatores ambo Carolum se­
cuti ,  quietis atque concordiae studiosi, Pro- 
testantibus n o n , ut i l le ,  iniqui, et ob eam 
rem Sacrae Sedi parum probati.  Certe Pau­
lus IV Pontifex Ferdinanduua, cujus inter­



cessione factum imprimis meminerat,  ut Pax 
religiosa aequa P r o t e s t a n t i b u s  Augustae 
( j 5 5 5 ;  concil iaretur, suffectum fratri Caro- 
lo ( i 556) ,  agnoscere pro Imperatore noluit, 
haereseos ipsum suspec tum, et ab Electori­
bus parte ex una haereticis electum, ad haec, 
abdicationem quoque Caroli,  quod injussu 
Sacrae Sedis facta esset, nullam, ir r i tam,  et 
effectu omnino destitutam caussatus. Sed Im« 
perator de approbatione Pontificis non mul- 
tum laborans,  sumpto sibi, non,  ut antecesso-r 
res, Coronati, sed E lecti tantum Rom ani lmpe~> 
r  a t or i s , titulo,  (successoribus quoque deinceps 
usurpato),  neque postea  destitit agere,  quae 
ad conciliandam inter diversarum religionum 
fautores concordiam factura judicabat. Hoc 
consilio coelibatum Clericorum to l l i , sacram 
communionem sub utraque specie populo (lai- 
c i s )  permitt i ,  multum in Concilio Tridenti  
n o ,  , per  Legatos suos,  irrito licet conatu,  
ursi t;  Jesuitas,  et Concilii Tridentini , sub eo 
( i 563) terminati,  statuta induci quidem in Ger­
maniam passus est , sed idem, Augustanum, de 
religionis pace ,  decretum, in gratiam Protestan- 
t iurn , confirmavit (1559) ;  mox, lite cum novo 
Pontifice Pio IV  composita,  ab hoc commUm 
nie nem quoque sub utraque specie pro terris 
Austriacis impetravit,  id quod brevi postea 
a subsecuto Pontifice Pio IV vetitum ac re­
vocatum.



Filius ejus Maximilianus II-us pari lau- 
de ac sapientia Imperio praefuit ab a. i 564 
ad annum 1576. — Celebratur imprimis pro­
pensa ejus in Protestantes voluntas, et in co­
lenda pace studium. In Gvilielmum Grum- 
bachium, quietis publicae turbatorem, severe 
animadvertit. Hic nobili loco in Franconia, 
natus, Alberti olim Brandenburgici in bel lo,  
seu potius latrocinio, socius,  Episcopo Herbi- 
politano (W ü rz b u rg )  privatas ob injurias in­
terfecto, ipsaque urbe, Episcopi s ed e , direpta 
( i 563) ,  terrore totam complevit Franconiam. 
Ob eam causam proscrip tus, implorato Ducis 
Gothani patrocinio , vocataque in partes vicina 
nobilitate,  novare res,  et incendium suum pu­
blica restingvere ruina proposuit. At magno 
malo suo. Arce enim Gothana,  quod rece­
ptaculum sceleris habebat,  per immissum ab 
Imperatore  militem expugnata ,  et mox de­
creto Comitiorum Ratisbonensium funditus de­
le ta ,  captus et in quatuor partes dissectus; . 
Dux autem Gotlianus, amentiae ejusdem so­
cius, perpetuis carceribus addictus est a. 1567.

Gravius utrique negotium in Hungária a 
Tureis facessitum. Ferdinandus,  jure conju­
gis Annae (quae caesi ad Mohatsimn Luao-  
vici II-i soror erat) Rex  Hungáriáé ab anno 
i 527 , possessionem regni,  armis cum Johan­
ne Zápolya  disputabat. Qui parte ab una 
Procerum ,  ex Vajvoda Transilvaniae ad l\e-



gnum evectus, cura se parem Ferdinande non 
v idere t ,  apud SolimaRnum ÍTum, Turearum 
Impera torem, auxilium quaesivit. Opem ejus­
dem imploravit vidua Regina Isabella ,  par­
tem regni ,  a marito possessam, e t ,  ex foede­
re  M a g n o - Váradinensi ( i 53ö ) ,  morte mariti 
sui («540), Ferdinando debitam,  cedere huic 
nolens. Qua occasione usi T ureae ,  specioso 
tuendi juris Zápolyani titulo, bonam Hungá­
riáé p a r t e m , caput nominatim regni Budam 
(1541)  occupant;  cum quibus deinceps totos 
fere i 5o annos ferro regibus Hungáriáé Au- 
striacis de principatu decertandum fuit. Bel­
lum obitu Isabellae (155g), et Ferdinand! (1564), 
non exstinctum, transiit ad successores quoque 
Johannem Sigismundum, Transilvaniae Princi­
p e m ,  et Maximilianum Il-um Imperatorem. 
Flagrante eo Solimannus I I -us,  propugnanda­
rum Johannis Sigismundi partium praetextu,  
in Hungáriám ipse profectus, in obsidione 
Szigethina,  gravi repente morbo implicitus, 
decessit anno i 566. Praeerat  arci fortissi­
mus Heros Hungarus N i c o l a u s  Z r i n y i u s ,  
qui, postquam locum, exigua quingentorum su- 
pra  duo millia militum manu , contra immeii '  
sam Furcarum multi tudinem, ducentis utpote 
millibus majoréra,  incredibili diu fortitudine 
defendisset, hoste infestissimo vicies a moeni­
bus magna clade rejecto, tandem, incendio, 
iam e ,  et penuria rerum omnium ad extrema



redactus, ubi nullum in virtute relictum 
sibi praesidium videt,  eruptione,  non in 
spem victoriae,  sed ad ulciscendam mor­
tem, facta ,  et dira Barbarorum strage edita, 
vitam pro patria, alter velut Leonidas,  in­
genti animo, cum suis una,  profudit. Non 
multo post pax  inter Selimum II Solimanni 
Il-i filium, atque Maximilianum coaluit, in 
quam etiam Sigismundus consentire, sumpto- 
que perperam regio titulo abstinere coactus
est annno 1571.

R u d o lp h i , qui Maximilianum secutus , 
domi forisque impeditius multo imperium 
( j5yQ— 1612), inferius, una continuatione ex­
ponetur.



P E R I O D I  P R I M A E
PARS P O S T E R I O R  

E U R O P A  S E P T E N T R I O N A L I S .

a dissolutione Unionis Calmariensis, ad  Do/nuS 
Rurikiae in Russia interitum .

1023— 1 5 9 8 .

C A  P  U T  X X X IV .

.M utatio rerum in Europa Septentrionali, ineuntc 
Se culo XVI-o facta.

H i s t o r i a m  recentiorem in Europa Septen­
trionali non, ut in Europa Meridionali,  a fine 
Seculi X V - i ,  sed ab initio XVI-i  ordimur, 
tempore quo penitus rerum in Septentrione 
facies immutata est ,  idque ante omnia:  i-n, 
dissolutione Unionis Calmariensis,  2-0. hanc 
insecuta Reformatione Sacrorum.

Unio Calmariensis, qua tria Regna Se*1 
ptentrionalia, Danicum, Norvegicum, es Sve- 
cicum , sub bellicosa Daniae Regina Marga"5 
retha a. 1^97 in unum imperium coaluerej» 
posteaquam amplius 100 annis,  ut u t ,  defe­
ctione Svecorum, saepius interrupta, durasset, 
penitus tandem soluta est ,  Svccis se in liberi 
tatem vindicantibus, ductu et auspiciis Gusta*



vi W asa  anno i 523. Implicatiores ab eo Sta« 
tuum Septentrionalium res,  cum opibus gli« 
scens invidia,  longa mox bellorum series.

Reformationis,  in Europa Septentrionali 
fere etiam graviores ,  quam in Meridionali , 
fuere effectus. Nempe recepta ea fide citius, 
imo principatum quoque adepta in tribus pri­
mariis Statibus,  Dania ,  Norvégia,  Svecia,  
et in Svecia quidem statim , in reliquis duobus 
paulo serius, anima velut ac fundamentum civi- 
lis constitutionis facta. Ejusdem quantum se­
quenti tempore in constituendis Burussiae et Po* 
Ioniae rebus fuerit momentum, dici vix potest.

A e t a s  I. i 5 2 3 — 1 5 5 3 , 

C A P U T  XXXV.
Christiani II inaudita -crudelitas; Gustavus W asa vindex  

atque assertor libertatis Svecicae. Reform atio Sacra­
rum in Sveciam  et Daniam introducta.

Stante  adhuc utcunque Unione Calmariensi, 
reges Daniae ,  ab anno 144^ e Domo Holsa- 
t ico-Oldenburgica electi,  in Norvégia quoque 
et Svecia ,  (sed in Svecia,  jugum continuo 
detrectante,  armisque subinde libertatem su­

ram repetente, nomine verius, quam r e )  re­
gnabant.  Christianus II-us Christiani I ,  qui pri­
mus suae gentis, multa cum laude regnave­
rat (1448— 1478),  nepos,  patrem Johannem 
anno i5 i3  in imperio secutus, homo]] ferus,



ac legum divinarum, humanarumque omnium 
superbus contemptor ,  posteaquam Svecos, 
ducibus Sturiis diu fortissime libertatem su­
am tuitos, Stenone Sturio Juniore in pu­
gna caeso,  armis ad officium reduxisset,  re­
gem se Sveciae solenniter inaugurandum curat 
anno i 52o , fide prius data ,  neminem ante- 
actarum rerum damnatum, regnumque se­
cundum receptas leges gubernatum iri. Sed 
inter ipsa coronationis solennia dirum animo 
concipit nefas, et consilium immane, Proceres 
Sveciae, ,  in urbe regia Holmiae ( Stockholm) 
congregatos,  e medio tollendi, ita ratus, facil­
lime se nervos rebellionum omnes uno velut 
ictu succisurum. Caesi igitur illustrissimi qui­
que ,  opibus et dignitate eminentes Svecorum 
viri (8 9 .Nov.) numero quatuor et nonaginta,  
in his Ericus W a s a ,  e veteri regum Sveciae 
prosapia oriundus, propinqua etiam cum Stu­
riis cognatione conjunctus. Violentum hoc 
remedium (cui Lanienae Holmiensi in Histo­
ria n o m e n ) perpetuae inter regna divisioni» 
caussa fuit. Sveci en im , clade sua non tam 
fracti,  quam irritat i,  et in Gustavo, Erici in' 
terfecti filio, e custodia Danica forte elapso,  
ducem, quali opus e ra t ,  promptum raaflii 
ac consilio, nacti, arma capessunt, nec prius 
bellandi finem faciunt,  quam Danis terra ma- 
rique,  post atrox utrobique certamen, ope 
Lubeccensium, superatis, Danicum penitus ex -



cuterent jugum, Gustavumque, in praemium 
recuperatae per eum libertätis, regem solen- 
niter crearent anno i 525. Non parum in p ro ­
posito, susceptoque consilio Svecis profuit ,  
quod Cristianus II-us, ob impotentem domina­
tionem, intolerandamque saevitiam, Danis e t­
iam suis invisus, intestinum et atrox cum his 
certamen eodem tempore occeperat.  Cujus 
hic tandem fuit finis, u t ,  suis a fide deficien­
tibus,  in Belgium ad Carolum V-um Impera­
to rem, cujus sororem in matrimonio tenebat,  
profugere ,  regnumque Patruo suo Friderico 
I*o relinquere anno eodem i 523 cogeretur. 
Serius, ope Caroli V-i ,  armis regnum repe ­
tens, et Havniae (Koppenhagen) ,  quo ,  ad.  
pacem aequis conditionibus faciendam, fide 
quadammodo publica praemunitus v e n e r a t , 
contra fidem datam interceptus ( quasi vioiâ * 
torem fidei per fidem decipi ,  e t ,  quod in se 
statuisset, exemplo plecti,  ea demum conve 
nientissima vindictae divinae poena visa fuis­
set) custodiae mandatus ,  in eadem obiit anno 
i 559 ,  aetatis 78,  captivitatis 27. Fridericus 
1-us, rebus initio in Dania dubiis, satis ha­
buit hanc adversus Christianum Il-um tueri 
ac retinere,  de Svecia parum admodum labo­
rans. Cum hoc igitur egit Gustavus Malmo- 
giae anno 1524, ut Unionem Calmariensem 
solenniter dissolvi, Sveciamque propriis legi­
bus vivere in perpetuum pateretur. Ad R e ­



formationem inde introducendam, ac stabili­
endam omni cogitatione Gustavus ferebatur,  
q u am ,  satis sua alioquin indole commenda­
tam ,  vel ideo invalescere inter suos cupie­
bat,  quod eam ad graves Cleri opes circum­
cidendas,  sublevandam contra populi tributo­
rum et aeris alieni onere oppressi inopiam, 
e t ,  quo praecipue in novo regno opus erat, 
ad augendum regium Imperium, utilem sibi 
futuram non ignoraret. Sed caute et pede- 
tentim progrediendum ratus,  primum doctri­
nam Evangelicam, quam ipse exui Lubeccae 
imbiberat , viris eruditis, et ad docendum aptis? 
Wittemberga accitis, librisque etiam sacris 
in lingvam Svecicam translatis, inter suos dis­
seminavit; deinde,  in summis rei nummariae 
difficultatibus, Episcopos,  pro immensis, ,quas 
tenebant,  opibus,  pendere tributum ad publi­
cas regni necessitates coegit, reluctantes, 
bellumque m o x , ac seditionem cientes, a repu- 
blica decreto Comitiorum Arosiensium (W e­
steräs-) anno 1627*0 penitus arcuit ,  bona in 
publicum redegit part im, partim privatis, ere­
pta  superioribus temporibus,  restituit; atque 
i ta demum, ab hoc patefacto aditu,  religi°" 
nem Lutheranam, abolita R. Catholica, publi­
ce recipiendam ac sanciendam curavit. Q u0 
in loco lubet interponere constantiam ac for­
titudinem regis, qui,  cum consilia sua omnia, 
factiosorum Episcoporum audacia interturbari,



regiam majestatem parum reverenter haberi 
animadverteret,  malle se,  publice professus 
est ,  regno / cedere,  et coronam deponere,  
quam pati diutius Episcopos regnare, et po­
pulum sub gravissimo hierarchiáé jugo ge­
mere. Qua ejus constantia factum, ut re­
gnum, postridie quam abdicasset, annitente 
populo ,  recipere,  e t ,  quae e republica cen­
seret ,  multo dehinc liberius agere, atque ex-, 
sequi juberetur. Non tamen futuris quoque 
temporibus Episcopi tumultuari ,  et ,  societate 
cum nonnullis Nobilium ini ta ,  plebem conci­
tare destiterunt: sed Gustavus has quoque se­
ditionum procellas feliciter omnes evitavit,  
singulari virtute ac sapientia,  redactis in or­
dinem rebellibus, paucis,  qui caput mali e- 
r an t ,  supplicio affectis. Alius m o x ,  isque 
externus,  a Lubeccensibus, rempublicam in­
vasit timor. Gustavus , difficillimo constituen­
dae , ac ordinandae Ecclesiae negotio defun­
ctus, ad augendas regni opes,  excitandam- 
que suorum industriam omni studio conver­
sus,  navibus aedificatis, classeque Mari Bal- 
tico adorna tá ,  emolumenta commerciorum, 
a solis fere Eubeccensibus diu usurpata,  ad 
suos sensim derivare ,  et ,  hoc consilio, Lubec- 
censes, veteri in Sveciam commeatu prohibe­
re coeperat. Id illi factum indignati, pri­
mum Danos in Gustavum irri tare ,  et per eos 
exitium regi Sveciae parare;  mox, cum in



eo consilio parum proficerent, occasione 
e turbis morte Friderici I ( 153-3 ) in Dania 
exortis captata, maritimas utriusque regni 
civitates in Foedus Hanseaticum pertrahere,  
regiumque nomen ac potestatem penitus utro- 
bique exstingvere proposuerunt, auctore ac 
duce Woilettwebero Consule. Armis igitur, 
specie Christiani Il-i in regnum restituendi, 
sumptis, in non leves angustias Daniam im­
primis conjecerant, sed ,  post atrox certamen, 
victi tandem conjunctis Danorum et Sveco- 
rum viribus,  poenas amentiae suae dederunt,  
deleta classe,  et amisso maris Baltici (Ost- 
zee) principatu,  commercio tamen cum Sve- 
cis, sub conditione pendendi imposterum por­
tori i ,  quamvis aegre,  restituto, a. i 536. At'  
que hinc originem maritimarum Sveciae opum 
jure num eres , quas auxit postmodum occe­
pta cum Anglis et Belgis negotiatio, a e q u i s  

utrinque legibus constituta. Quantum hac re , 
non minus excitandis literarum et artium stu­
diis, militia et re aeraria ordinanda, regno 
suo Gustavus profuit. Quibus omnibus sic 
sibi suorum adjunxit amorem, atque bene­
volentiam, ut in Comitiis a. i 544 Arosiae 
hab i t i s ,  communi Ordinum consensu, regnum 
Sveciae, in gente Gustaviana, haereditarium 
declararetur: salutari in futurum effectu, r e'
publica ita a vicissitudinibus, ac malis,  cum
l ib e r a  r e g u m  electione conjunctis, t e m p e s t i v

vin-



vindicata. Extrema aetate bellum grave cum 
Johanne Basilide I I ,  Russorum Magno Duce, 
cjui Finlandiam invaserat ,  suscepit, quod mi­
nus triennio gestum, induciis 40
annorum, aequ s parti utnque conditionibus fi­
nitum est. Non ita multo post fato cessit 
Gustavus anno i 56o ,  aetatis 70 Quem uni­
versus populus,  non ut Regem tantum, sed 
ut Patrem quoque optimum, vivendique si­
mul et faciendi magis trum,  multis prosecu­
tus est lacrimis, justioribus eo ,  quo pejus, 
qui proxime eum secuti, regnavere.

Minus interim feliciter res Danis proces­
sere. Friderico I-o, qui in locum Christiani 
suffectus, durae ad eo ,  cum capessere regnum 
vellet ,  praescriptae leges,  ut nomine verius 
quam re regnaret. Imperio ad Nobiles ac 
Senatum Regni translato,  populus servorum 
loco habitus, magis ,  quam unquam, subjugo 
Aristocratiae gemebat. Inde taedium novi 
regni,  et desiderium novandarum denuo re­
rum ,  in animis multorum enatum. Auxit  in­
vidiam consilium Regis,  de Reformatione in 
regnum introducenda, susceptum, liberumque 
religionis exercitium, in Comitiis Othoniensi- 
bus (Odensee)  a. 15270 ,  multum indignante 
C le ro , Evangelicis datum. Ea res spem , 
cum occasione, regni armis repetendi Chri­
stiano praebuit. Q u i , posteaquam terrestri ad­
versus Daitos exercitu in Jutia parum pro- 

Tom. /.



fecisset, classe in Norvégiám e Belgio appel- 
lens,  concursu populi ad eum facto, prope 
era t ,  ut Norvégiám eriperet Friderico. Sed, 
expeditione simul in Sveciam, neque
ea feliciter, tentata, impar duobus hostibus, 
deditionem Friderico facere,  et mori in 
vinculis coactus est. Norvégia tunc pacata 
et in perpetuum Daniae adjuncta. Annus in- 
sequens i 533-us et Fridericum abstulit, et 
rempubiicam turbis longe perniciosissimis in­
volvi t ,  scissa Procerum de rege eligendo con­
cordia, et ea occasione Lubeccensibus, armis, 
ac dolo ,  Daniam subjugare aggressis. Donec,  
patefactis Lubeccensium insidiis, e t ,  cum suc­
cessu eorum, crescente communis ruinae me­
tu ,  Christianus III fdius Friderici I-i, post i 4 
mensium interregnum, rex in Jutia (veterum 
Chersoneso Cimbrica) proclamatus , superve­
nientibus etiam Svecis, Lubeccenses pelleret , 
regnoque et regia civitate receptis, finem 
be l lo ,  ac modum discordiae civili statueret. 
Bello defunctus Christianus,  anno i 536 Con­
ventu Ordinum Havniam indicto, Episcopos* 
et nuperi causam belli ,  et novis adhucdum 
rebus studentes, opibus,  et potestate, quam ,n 
rebus publicis habebant m ax im am , exu-it« 
Triennio post,  religionem Evangelicam, sÛ  
patre adhuc admissam , in locum et jura ve'  
teris Catholicae succedere jussit. Idem Se­
natum Norvegicum sustulit, et jus eligend1



regis,  cum Danis antea commune, Norvegis 
ademit,  atque eo facto,  raulto, quam erant,  
subjectiores Danico Imperio eosdem reddidit. 
Neque fere quidquam aliud memorabile ge­
stum,  id unum adhuc si notaverimus,  impe­
rio Holsatiae et Slesvici cum fratribus diviso, 
semina plurimarum insequentium turbarum, 
regem op t im um , intempestivo hoc in fratres 
studio,  jecisse, materiamque certamini praebu­
isse, quod annis amplius ducentis inter Reges 
Daniae,  et Duces Holsatiae gestum, non prius 
terminatum est ,  quam commemorati  ambo 
ducatus,  regum Daniae imperio penitus sub­
jicerentur. M or tuus , non multo ante Gusta- 
vum ,  a. i55g f regnum filio Friderico II-o 
reliquit.

Futuris temporibus,  ob ipsam vic iniam, 
viriumque mensuram fere pa rem ,  mutuo D á ­
niám et Sveciam metu laboraturas,  ra ro  com­
muni aliquo periculo aut utilitate conjunctas, 
saepius dissidentes, semper certe aemulas in­
ter se videbimus.

C A P  Ü T  XXXVI.
^)uis ineunte et adulto Secu lo  XVI rerum [status in Po- 

lonia , B orussia, et Russia?

I^oloniam, exstincta anno 1.370 regum indi­
genarum Piastorum stirpe virili , reges Ja- 
gellonici, una cum Lithvania (non tamen an- 

a. 1569 Poloniae suo modo adjunctá) rege-
i 5 *



bant. Primus ejus gentis fuit Uladisiaus J a ­
gelló,  Magnus Dux Li thvaniae , regnum con- 
secntus, Hedvigá,  Ludovici Magni, Hungáriáé 
regis (ad quem , morte avunculi sui Casimiri 
M ag n i ,  Piastorum ultimi, regnum etiam Po-
loniae devolutum) filia in matrimonium du­
cta a- i 386. Familia ejus regnavit deinceps 
uno tenore ad annum usque 1572, haeredita- 
tis dub ium , an electionis potius j u r e : adeo 
ad incertum revocatis omnibus,  nimia nobili­
um potentia, in quorum dominationem jam 
tum concesserant omnia; reliqua plebe,  quae 
to ta  rust icorum,  ne dicam servorum era t ,  
nulli consilio, nulli negotio publico adhibita. 
Limites regni,  ea praesertim p a r t e ,  qua Rus- 
s iam , T a r ta r iam ,  et Borussiam contingunt,  ju­
ribus regis et populi mutuis nihilo certiores. 
Inde materiae ad certandum domi forisque 
plurimum. Ad haec mala ,  ineunte seculo 
X V I ,  accessit crebra ,  ter ut pote intra *4 
annos fac ta ,  regum et regni mutatio, etiam 
florentibus rebuspublicis,  nedum laborantibus 
gravis. Casimiro IV ( f 1492) filiis, Johanne 
Alberto ( i 5o i ) ,  et Alexandro ( i 5o6 ), non diu 
superstit ibus,  summa rerum ad Sigismundutf* 
I-um , fratrum natu minimum , de lata ,  laeti°r 
paulo réipublicae affulsit facies. Sub eo R e'  
formatio sacrorum introduci caepta;  cum &' 
quitibus Teutonicis,  seu Crucigeris, qui,  ru'  
pto foedere Thorunensi anni 1466, bellum.re-



«ovarunt, pax ea lege anno i 525 i n i t a , ut 
Albertus Brandenburgicus,  tunc temporis Ma­
gnus Ordinis Magister, Ducali sibi vindicato 
titulo, partem Borussiae, Sacri  antea Ordinis 
p ropr iam ,  jure haereditario, sub tutela tamen 
ac clientela regum Poloniae,  teneret. Anno 
insequenti Masovia,  a propriis ad eum diem 
Ducibus gubernata,  Regno Poloniae adjuncta. 
Regnum filii ac successoris, Sigismundi Il-i 
Augusti ( i 54ö— 1572), certamine imprimis de 
Livonia ,  cum Russis et Svecis suscepto, erat 
exercitum. Eo regnante Reformata  religio 
fide citius propagata, recepta nimirum a par­
te nobilium plus quam dimidia: sed ,  quod
diffitendum non est , minus hic ,  quam alibi , 
salutaris fuit quoad culturam morum et inge­
niorum , civilemque constitutionem, Reforma­
tionis effectus, ob servilem maxime plebis 
conditionem, et discidia renovatae Religionis 
fautorum, quibus praeter Lutheranos,  Refor­
m atos ,  et fratres Bohemos, Reformatis mox 
adjunctos, (communi nomine Dissidentes) etiam 
Sociniani mox accessere. Sub glorioso ejus­
dem regimine Livonia ab Equitibus Ensiferis 
( Schwerdtorden) potestati Polonorum permis­
sa;  Lithvania in unum cum Polonia regnum 
conflata. Mili t ia,  quod nunquam antea,  s ta ­
b ilis , per confinia regni,  ad arcendas 1 arta- 
rorum et Russorum incursiones, disposita; el,  
cum populus (Nobilitas et Clerus) praestare



impensas nollet,  quarta redituum regiorum 
pars ad eam alendam destinata. S e d , dum fo* 
ris aucta ac communita respublica,  domi fe­
re eversum ac subrutum regium imperium, 
jure ,  quod, usu utut possessum, tacitum certe 
ad illud tempus erat ,  pa lam ac solenniter no* 
bilibus dato,  regem, quem vellent,  liberis 
imposterum suffragiis eligendi, et ei ,  regnum 
adi turo , leges , quas placeret,  (Pacta  Conven­
ta ) praescribendi. Quod jus suum nobilita* 
tem ,  post mortem Sigismundi I l - i ,  interitum- 
que regnatricis Domus Jagellonicae ( i572) foe*  
de admodum exercuisse videbimus.

2. Borussia, ineunte seculo i 3 , ab Equi ti­
bus Teutonicis seu Crucigeris occupata ,  et 
diu adversus irruentes Polonos ac Lithvanos. 
fortiter defensa, anno 1466 Foedere Thoru- 
nensi bifariam divisa est ,  .regione Occidenta­
li seu Citeriore,  juris Polonorum facta; Ulte* 
r io re ,  sub clientela Regum Poloniae,  Cruci* 
geris relicta. Inchoata sacrorum in Germa* 
nia  Reformatione,  et ea,  felicibus auspiciis» 
in Borussiam quoque per la ta ,  Magnus tunc 
temporis Magister Ord in is ,  Albertus,  Mar* 
chio Brandenburgicus, Reformatam et ipss 
religionem am plexus , egit cum rege Polo* 
niae Sigismundo I-o,  ut,  sacro Ordine in B°* 
russia solenniter sublato, sibi ,  Duci dehinc 
Borussiae futuro,  regionem totam orientalem, 
Ordinis antea propriam, in usus privatos con­



vertere,  et jure haereditario, cum venia tamen 
regum Poloniae, possidere liceret (i 525). Haec 
origo Ducatus Borussiae (seu Borussiae Bran- 
denburgicae,  cui opponitur Borussia Poloni- 
c a ) quem serius anno i6iÖ (quo Albertus Fri- 
dericus,  Alberti filius, sine stirpe mortuus;  ad 
lineam Domus Brandenburgicae EJectoralem 
devolutum, anno i 65/  potestati ac arbitrio re­
gum Poloniae penitus exemptum, atque an­
no 1701 ad regium denique fastigium videbi­
mus evectum.

3. Russia non prius,  quam sub Johanne 
Basilide I-o (1462— i 5o5 ) caput extollere,  et 
in justi fo rmam,  amplitudinemque regni ex ­
crescere coepit,  jugo T ar ta ro rum ,  quod du­
centis amplius annis gesserat ,  excusso, ac re­
dactis in ordinem regulis, seu Principibus,  
qui,  imperium inter se parti t i ,  passim domina­
bantur. Johannem Basilidem I-um, qui se 
universae Russiae principem primus appella­
vit ,  et ob res praeclare gestas M agni nomen 
promeruit ,  in augendo domi iorisque impe­
rio secuti sunt filius Basilius ( i 5o5— 1533, is 
Czaarrii,  quod lingva Sclavonica Regem seu 
Magnum Ducem sonat,  nomen sibi sumsit, 
usurpatum dein a successoribus, usque ad Pe­
tri Magni tempora)  et multo etiam magis ne­
pos Basilides 11-us, ( i 533— 1584) ,  v*r pacis 
bellique artibus clarus,  sed idem astutus, fe­
rox ,  et impotens,  illa ipsa tamen impotent ia .



reipublicae per quam utilis et necessarius, in 
q ua ,  ut in aedificio ruinam minanti,  univer­
sam compagem convelli an te ,  quam instau­
ra r i ,  oportuit. Quare eum Petri Magni in 
condendo imperio praecursorem jure dixe­
ris. Sub eo prima ordinaria militia Strelitzi- 
orura instituta: studium agriculturae et artium, 
accersitis etiam extraneis, suscitari coeptum; 
officina Typographies  Moscuae erecta; novus 
legum codex adornatus; portus Archangeli  
apertus; societas commerciorum cum Anglis 
inita. Ad domesticam gloriam, belli quoque 
adjecta decora,  ereptum nominatim Tartaris  
Regnum Casan et Astracan,  cum magna par­
te Siberiae, jactumque ita Russorum in Asia 
Septentrionali dominationis fundamentum; imo, 
superatis T u re i s ,  ac fere omni mari  Caspio 
juris Russici facto,  imperium in Persidem 
usque prolatum. Conatus tamen de occupan­
da Livonia,  etiam post atrocissimum 24 anno­
rum certamen, irriti fuere.

A e t a s  I I .  i 553— 1 0 9 8 .

C A P U T  X X X V II .
Liyonia Statibus Septentrionalibus contentionum et bell* 

prima materia. D iutin i certaminis eyentus.

A d  medium usque Seculum XVI-um Status 
Septentrionales suis singuli, aut ,  si amplius,  
proximae viciniae rebus occupati,  nullum ali*



cujus momenti conflictum, nullam graviorem 
inter se dimicationem habuere. Ab eo ,  con­
stitutis domi rebus,  nec animus nec materia 
externo certamini deesse, bella ex bellis ori­
r i ,  majora rerum discrimina nasci. Livonia 
prima belli communis occasio. Hanc, una cum 
Curlandia et Semigallia, Ordo Equitum Ensi­
ferorum (anno 1200 ab Episcopo Livoniae Al­
berto, ad propagandam religionem Christianam, 
institutus) suae fecerat ditionis, iueunte seculo 
i3 -o ,  sed ,  cum, armis quaesitum imperium,  
propriis opibus tueri non posset , s e ,  suaque 
fidei ac tutelae potentiorum Equitum Teu to ­
nicorum commisit anno 1237, i ta tamen,  ut 
propriis ulterius quoque uteretur Magistris. 
Haec  duorum Ordinum conjunctio durav i t ‘ad 
annum i 5 i 3 ,  quo Magister Ordinis Equitum 
Ensiferorum Plettenbergius, certa pecuniae 
summa ordini Teutonico soluta, imperium hu­
jus, potestatemque penitus omnem exuit; mox, 
sacra  Reformata cum suis amplexus a. i 525» 
non multo pos t ,  quam Borussia per Alber- 
tum secularisata, universas Ordinis possessio­
nes secularisavit, imperio earum inter tunc 
temporis membra aequaliter diviso, summa 
rerum Magistro, (retineri  enim nomen et mu­
nus illud placuit) potestate eligendi Magistri,  
Equitibus attributa. Qui tamen rerum status 
haud fuit diuturnus. N a m ,  cum, anno i 556> 
Johannes Basilides II-us,  evolutis 5o annorum



induciis,  quas avus Johannes Basilides I-us 
(anno i 5o3 Livoniam magna manu adortus,  
sed repulsus fortiter a Plettenbergio) cum En­
siferis pepigerat , irruptionem in Livoniam fe­
cisset: Magister ejus temporis Kettlerus, ubi 
se resistendo parem non videret , confugit ad 
Sigismundum I l - u m , Poloniae regem, seque 
ei Livoniam traditurum ostendit, dummodo 
Curlandiam sibi ac Semigalliam ope Polono- 
rum tueri ,  et posteris etiam suis jure haere- 
ditano possidendas relinquere liceat. Sigis- 
mundus,  probato consilio, Kett lerum, Ducem 
Curlandiae creatum, sub fidem ac clientelam 
recipit anno i 56i. Sed de Livonia ferro de­
certandum fuit. Nani, praeterquamquod bo­
nam ejus partem armis obsessam jam Russi 
tenebant,  Archiepiscopus Riganus, qui post 
mortem Plettenbergii , occasione belli religio­
nis caussa suscepti, summum sibi, in Archiepi* 
scopatum suum, imperium quodammodo vin­
dicaverat ,  adversus irruentes Russos auxilium 
apud Svecos quaesivit. Cupido lucri, vetus- 
que cum Svecia simultas brevi ( i 563) Dáni­
ám quoque praelio immisit. I ta quadrifariam 
simul,  longe tamen maxima contentione P°” 
Ionos inter et Russos pugnatum, idque alter- 
nante diu fortuna: donec Dania Sveciae re' 
conciliatá, ( i 5y o )  Svecisque et Polonis inter 
se (1577) pactis,  R u ss i , duobus impares, vi'  
ctos se fateri,  et non L ivon iam ; tantum vi*



ctoribus relinquere , sed insuper Careliam quo. 
que,  cum magna parte Ingr iae , Svecis cedere 
cogerentur, ex foedere, quod cum Polonis 
a. i502 , cum Svecis anno insequenti initum. 
Ab eo divisum inter Svecos et Polonos Li- 
voniae imperium, non tam en ,  aut lite peni, 
tus d i remptá ,  aut finibus, ut par era t ,  utrin* 
que constitutis, quod multarum dein causa 
insequentium turbarum fuit.

C A P U T  X X X V III.

StirpisR urikiae masculae in R ussia; Jagellonicae, mascu-. 
lae itidem , in Polonia interitus; Filum  succession is, 

in Gente Gustaviana, apud Svecos interruptum.

1. D o m u s  Rurikia Johanni Basilidae II-o 14 
annos nonnisi supervixit. Filiorum natu ma­
ximum ipse pa ter ,  ira repente exardescens, ne­
ci dederat ;  secundus, Theodorus ,  (F eo d o r )  
patrem a. i 584 in imperio secutus, nullam 
stirpem reliquit;  tert ium, Demetr ium, ante­
quam adolevisset, vivo adhuc Theodoro ,  af­
finis Borisius Gudenov, regnum affectans, 
veneno sustulit. Borisius hic summae re rum, 
sub ignavo ac imbelli Theodoro ,  praepositus,  
rempublicam, domi forisque, egregie diu ad­
ministravit. Ejus operá fac tum, ut Clerus 
Russicus imperio ,  seu primatui,  ut dicunt,  
Patriarchae Constantinopoiitani, cui hucdum 
°bnoxius erat , exemtus,  proprium Caput,  
Patriarcham Moscuensem, futuris temporibus



haberet.  Virtute ejusdem, Siberia,  qua parte 
nondum domita erat ,  subacta, ac Russorum 
tota potestatis facta; Kexholmia,  Carelia ac 
Ingr ia ,  quam Basilides II-us superioribus an­
nis coactus Svecis cesserat,  recuperata,  nisi 
potius redemta,  imperio Esthoniae Svecis 
vicissim, ex foedere, tradito. Ouibus rebus 
gratiá apud populum, opibusque auctus, re­
gnum Borisius coepit affectare. Id ut conse­
queretur,  fratrem Theodori  Demetrium e me­
dio sustulit, imo non abest suspicio, veneno 
p e r  eum mortem quoque Theodori  maturatam 
esse, quae accidit a. 1698. In Theodoro  exstin­
cta est Domus Rurikiae stirps viri lis,  postea- 
quam 700 amplius annis regnasset: annos scili­
cet computando a Ruriki e Scandinavia in Rua- 
siam irruptione , cujus ductu Varegi (Wäringer 
mutato nomine i. q. Normänner)  a. 862 terras 
Russiam mox cognominatas occuparant,  Sia- 
vis , qui tum ea loca tenebant, subjugatis.

2. Domus Jagellonica, (ante Rurikiam ad­
huc)  postquam fere 200 in Polonia regnasset 
annos, exstincta est in Sigismundo I l  o Augu­
sto a. 1572. Morte Sigismundi atrox de cre­
ando rege orta est altercatio. In magna sen'  
tentiarum varietate,  post 10 mensium inter­
regnum , creatus tandem Henricus , Galliarum 
regis Caroli IX f ra te r ,  da to ,  antequam i*1 
Poloniam veniret,  regnumque capesseret, j11' 
rejurando: leges a populo ,  vel rectius,  a no-



bilitate sibi praescriptas — pacta conventa di- 
cunt — fideliter observaturum: quas inter le­
ges,  cum multis aliis ad firmandas Nobilium 
opes unice tendentibus , hoc quoque relatum 
legimus, ut nobilis quilibet potestatem decre­
tis Comitiorum intercedendi haberet ,  utque 
vivo re g e , de successore agi nefas esset. Hen- 
r icus , ineunte anno 1574 in Poloniam profe­
ctus,  coronaque solenniter redimitus, quatuor 
post mensibus,  audita fratris Caroli m or te ,  
nocte concubia, insalutatis Polonis , in Galli­
am profugit. I l i i ,  indignitate rei commoti,  
diem regi fugitivo ad redeundum constituunt, 
parere nolentem regno spoliant, et insequen- 
ti anno 1570, quo plurimorum inclinabat sen­
tentia, sororem Sigismundí II  Annam, et de­
stinatum huic maritum, Stephanum Báthory ,  
Transilvaniae Pr incipem, ad thronum evehunt,  
posthabito Imperatore ' Maxim ili ano I I ,  cui 
Senatus et Primas Regni favebant. Ab eo 
sapientissime respublica domi forisque admi­
nistrata; leges salutares conditae ;7 nova dica- 
steria, unum in Lithvania ,  alterum in Polonia 
majori ,  tertium in Polonia minori ,  constitu­
t a ; Cosaci, fera hucusque ac indomita gens,  
ad humanitatem, cultumque civilem deducti ,  
disciplinam militarem edocti , et in justi for­
mam exercitus redact i , magnum , futuris tem­
poribus,  re ipublicae, adversus Tureas  et T a r ­
s o s ,  propugnaculum; Ucrania ab incursioni-



bus Tartarorum vindicata, et ,  cum antéa va­
sta solitudine horreret ,  oppidis,  vicisque or­
nar i ,  ac frequentari coepta; fines regni pro­
lati ,  debellatis Russis,  Livoniáque juris Po- 
lonorum facta. Mortuus Rex praestantissimus, 
et Poloniae pernecessarius, in ipso belli Tur- 
cici apparatu,  a. i 586, maxiraá rerum gesta­
rum et virtutis farriá.

E i ,  insequenti a. 1587, viduá regina, et 
Zamoscio regni Cancellario, allaborantibus, 
sublectus est Sigismundus I I I ,  Johannis Sve- 
corum regis filius, e principissa Polonica, Si- 
gismundi Il-di sorore progenitus. Habebat 
competitorem Archi-ducem Maximilianum, 
Imperatoris Rudolphi fratrem , qui, opibus fa­
ctionis Zborovianae suffultus, Cracoviam u- 
áque jam progressus erat,  sed ibi victus a 
moscio,  captusque, non ante,  quam regno 
valediceret,  libertati restitutus est. Quinto,  
quam rerum in Polonia potitus era t ,  anno, 
Sveciae quoque regnum consecutus est Sigi‘ 
smundus, morte patris sui Johannis a. i5g2: 
quod tamen brevi amisit,  Svecis, cum religi- 
onem Evangelicam Catholicae, Sveciam P°'  
Ioniae,  posthaberi a rege intelligerent, pa'  
lam ab officio deficientibus a. 1600, regium' 
que imperium in patruum Sigismundi, Caro- 
lum, transferentibus, Unde postmodum, p tae'  
ter  diutinum cum Svecis certamen, contem­
ptu etiam regiae dignitatis apud Polonos ena-



to ,  reliquum omne imperium non bello tan­
tum externo , sed turbis quoque intestinis, dis. 
trictissimum Sigismundus habuit. Tunc pri­
mum ita dictam Confoederationem Generalem , 
semper postea facti tatam, nobilitas Polonica 
instituit, nacta egregiam occasionem, quod Si­
gismundus contra pacta conventa, fdium Ula- 
dislaum coronari , ac creari regem, se vivo,  
voluera • Confoederatio aegre, post tristissimum 
bienne cer tamen,  nec prius discussa, quam 
rex a proposito desisteret, et ,  quod lex de eli 
gendo rege jusserat, denuo confirmaret. T u r ­
bis domesticis, et alieniore Polonorum in re­
gem animo fac tum, ut exitu parum laeto res 
adversus Svecos gereretur,  atque [adeo caren­
dum corona Svecica Sigismundo esset. Quod 
qui factum fuerit,  dicere jam ordimur.

3. In Svecia Ericus X I V ,  filiorum Gusta­
vi natu maximus, regni paterni,  sed non vir­
tutum haeres, posteaquam ő annos,  non mi­
tius stulte, quam crudeliter regnasset ,  conju- 
ratione fratris sui Johannis,  quem, propter 
insitam suspicionem regni,  carceri diu inclu­
sum tenuerat, imperio prius, dein etiam vita 
Privatus, regnum eidem fratri Johanni III-o 
Jeliquit a. i 56ö. Eo imperante non multo 
aetius res Svecis processere. Bellum super 

1 re scuti trium Coronarum (quod commune 
ohm trium regnorum insigne, s e d , post disso- 
utam Unionem Calmar iensem, intermissum,



denuo sibi vindicare coeperat Fridericus II-us 
rex  D an iae )  sub Erico adhuc contra Danos 
a. i 5 6 3  occeptura,  sub Johanne summis, ter­
ra marique, viribus,  sed plerumque infeliciter 
gestum, pace Stetinensi , Svecico nomini igno­
miniosa,  a. 1570 terminatum. Qua Frideri­
cus , renovato superiorum annorum foedere 
Malmogiensi (1524)1 omni omnino in Sve- 
ciam jure suo decessit qu idem; sed vicissim 
Johannes 1 praeterquam quod imperio Norvé­
giáé renunciare,  insuper etiam Gothiam meri­
dionalem (Scaniam, Hallandiam, et Blekin* 
g iam),  partemque Nordlandiae (Jemtiam, et 
Herjedaliam) Danorum permittere potestati 
coactus est. Felicius rem gessit adversus Ma­
gnum Ducem Russiae Johannem Basilidem H- 
dum ,  quem ,  consiliis et armis cum rege Po- 
loniae Stephano Bathoryo sociatis, possessio' 
ne deturbavit Livoniae,  Careliamque et In*’ 
griae partem Svecico adjunxit imperio,  sed 
brevi ( i 5 g 5 ) ,  cum Esthonia,  regione Divo* 
niae Septentrionalis, permutatas. Domi pejus 
etiam , quam militiae , res administrata. Sva- 
su enim Catharinae Reginae,  ejurata clam 
Religione Evangelica,  hanc per cuniculos op- 
pugnare,  Catholicam contra restaurare in Sve- 
cia rex  aggressus, gravissimis rempublicarn 
involvit turbis,  quae anno demum i 586, mor­
tua R eg ina ,  pulsisque e regno Jesuit is , se
dari potuerunt. Fatis per id tempus S tep h a ­

no



«0 rege functo,  Poloni filium Johannis,  e Ca- 
tharina Polonica natum, Sigismundum, regem 
'isibi eligunt. At is alienum dum quaerit,  p ro ­
prium amittit regnum. Nam, mortuo a. 1592 
Johanne l i b o , Sveci,  Sigismundum in religi­
one Catholica ab infantia educa tum , probe 
gna r i ,  religione proinde suae veri t i ,  certis 
eum ante coronationem legibus obstringere 
voluerunt.  Ille profectus in Sveciam, et diu 
reluctatus, cum inexpugnabilem Procerum con­
stantiam, validumque ab iis collectum exerci­
tum videret ,  cedendum tempori ra tus ,  po­
stulata facit» Quam primum autem corona­
tus,  coepit alia omnia molir i ,  religionem Ca­
tholicam majori adhuc, quam pater,  impeti# 
p ropagare ,  ac tueri ,  exercitum, ad firmandas 
opes,  Svecosque a resistendo deterrendos,  ex 
Polonia arcessere. Id factum indignati Sve­
c i ,  Sigismundo forte,  minuendae invidiae cau­
sa , in Poloniam digresso, Ducem Suderman- 
niae C aro lum , patruelem regis, summae re­
turn praeficiunt; Augustanam Confessionem 
lege nova sanciunt; exercitium contra religi­
onis R. Catholicae interdicunt. Quibus rebus 
in Poloniam nunciatis, Sigismundus primum 
Caroli et Ordinum concordiam turbare ,  dein,  
cum id non posse t ,  a rm a ta  manu in Sveci- 
aro red i re , et praesentia periculum discute- 
re statuit a. i 5gö. Venienti fit obviam cum 
e*ercitu Svecico Carolus ,  victumquc refuge- 

re in Poloniam cogit. Tum  Svec i , frustra 
iterum pacisci cum rege conati , obsequium 
ei renuntiant.; ne tamen legitimam regni suc­
cessionem pessimo ipsi exemplo intervertere 
velle videantur, filio Sigismundi Uladislao 
coronam offerunt, si intra anni spatium in 
Sveciam venire,  et Lutherana religione im­
bui voluerit. Hoc quoque frustrato consilio, 
Carolum a. 1600 Gubernatorem Regni ,  quar­
to autem post anno, rebellibus F inn is , et qui­
cunque rebus Sigismundi studebant, in ordi­
nem redact is ,  regem solenniter creant (1604), 
haeredibusque ejusdem, tam foeminis , quam 
maribus ,  regni successionem confirmant. Ita 
Sigismundus,  posterique ejus, in perpetuum 
e regno Sveciae exclusi; iidem tamen jus 
suum armis diu ac bello persecuti :  quod bel­
lum, vulgo Successionale Sveco-Polonicum di­
ci soli tum, acri 60 pene annorum contentio­
ne ,  anno demum 1660, terminatum videbi­
mus.

In Dania nihil hoc aevo memorabile. Fri- 
dericus I I -us , post gloriosam pacem Stetinen- 
sera , excitandis unice artium ac literarum 
studiis occupatus,  regnum morte sua a. 
filio Christiano IV tradidit:  qui m i te ,  sei*
bellis Svecicis et Tricennali Germanico e*er* 
citum , ad a. 1640 propagavit  imperium*

In Borussia Albertus Fridericus patrem 
Albertum a. i 566 puer secutus, quum id°-



neam ipsam regno aetatem attigisset, medica­
menti cujusdam infelici haustu, mente ca­
p tus ,  principatu caruit. Respublica,  dum vi­
xit il le, per datos a Polono Gubernatores ad­
ministrata; eodem ,  a. 1618, sine prole mor­
tuo ,  summa re rum,  cum scitu ac consensu 
regis Poloniae,  ad cognatam stirpem Electo- 
ralem Domus Brandenburgicae,  in Johannem 
nominatim Sigi^mundum, e t ,  hoc non ita mul­
to post (1619. 23. Dec.) fatis functo,  in fili­
um hujus Georgiám Guilielmum (1619— 1640) 
devoluta est.

/  ...............

PERIODUS SECUNDA
1598— 1697.

P A R S  P R I O R
E U R O P A  M E R I D I O N A L I S .

excessu Philippi I I . a d  Pacem Ryswichen- 
sem i 5gö— 1697.

A e t a s  I .  1598— 1618.
Considerationes G enerales.

^ ^ u l l u m  gravius inter Status Europaeos cer­
u m en ,  praeter bellum Hispano - Belgicum , 
fiU(Kl hoc demum tempore Induciis 12-nibus 
c°mpositum, supra una continuatione expo­

iß *



s i tu m , ne, quam natura colligavit, rerum se* 
ries ,  narratione divellatur. In plerisque Sta­
tibus tu rbae ,  graviorum impendentium te m ­
pestatum praenuntiae. Attentione imprimis 
digni rapidi Galliae sub Henrico IV-o pro­
gressus, sed m o x ,  mortuo magno Rege, re­
pente retardati.

C A P  U T  X X X IX .

Gallia post pacem ad Y ervinos. Sullii ingenium , in ad­
ministranda republica rationes, successus. H enriei 
l Y - i , in ipso maximarum rerum m olim in e, fatum 

tr is te , ac violentum .

P a x  Verviniensis (1598)  finem belli Hispani­
ci attulit, eademque initium Henrico rempu- 
blicam, parto domi forisque otio, ad suum 
magis arbitrium ordinandi. Id felicitate ma­
joré ,  an sapientia exsecutus sit rex  praestan- 
tissimus, incertum, delecto sibi consiliorum 
ministro,  ac adjutore dignissimo, Sullio. Ra­
ro scilicet eminentes viri non magnis adjuto­
ribus ad gubernandam suam , suorumque for-’ 
tunam usi sunt. Maximilianus Bethunius Ro- 
snii Marchio ,  sub ipsa civilium turbarum im 
it ia ,  natus nobili loco,  et in horrenda illa S« 
Bartholomaei laniena,  quod sacris Reforma­
tis addictus esset,  pene interemptus, regi a 
puero familiaris, et ab eo ,  post quaesitam 
belli pacisque artibus glor iam, rei demum ae­
rariae praefectus ,  (Min is tredes  finances) Du-



cisque Sullii nomine ac dignitate auctus,  in­
ter maximos, non recentioris tan tum, sed et 
antiquissimi omnis aevi viros,  non immerito 
annumerandus censetur. Sedulus et solers in 
agendo, sapiens ac fidelis in consulendo, p a r ­
cus in dando, in suscipiendis pro republica 
inimicitiis acer et indefessus, nihil unquam 
gratiae,  nihil privatis rationibus, omnia pu­
blicae semper saluti tribuit. Ad haec rara 
in viro simplicitas morum, et vitae sanctimo­
nia plane singularis. Allaborante eo studium 
agriculturae excitatum, novae opificiorum of­
ficinae, serici maxime, lini, panni,  vitr i ,  va- 
sorumque fictilium- ( porce la ine , et fayence) 
institutae, commercium domi forisque ampli­
atum. Quibus rebus brevi et cives locuple­
tati ,  et ,  dissoluto gravi (3oo millionum libr. 
gall.) aere alieno, 40 milliones in publicum 
redacti.

Republica domi constituta, aucta etiam, 
ad ordinandas totius Europae res, pacemque, 
si fieri posset,  aeternis legibus inter populos 
firmandam, animum Henricus adjecerat,  adhi­
bito itidem in consilium Sullio, Era t  autem 
propositum: ante omnia praepotentis domus
Austriacae opes deminuere,  ademptis ei,  quae­
cunque in Germania, Belgio,  et Italia tene- 

Í b a t ;  dein,  adjutoribus Anglis, Hollandis,  V e­
netis, et Protestantibus Germaniae Principi­
bus,  novam possessionum ac regnorum divi-



sionem facere ;  t u m , institutis sex Monarchiis 
haereditariis (Gall ia ,  Anglia, Hispania, Sve- 
cia,  Dania,  et ,  in Italia Septentrionali, Lom* 
b a r d i a , Sabaudo par i tu ra) ;  quinque electitiis 
(Bohemia (M orav ia ,  Silesia, et Lusatia ad­
jectis) Hungária,  Po lo n ia , Germania ,  Mo* 
narchia  Pontificia, praeter patrimonium Petri ,  
regnum Neapolitanum quoque ambitu suo com* 
plexura) ;  quatuorve Rebuspub. ( Veneta (cum 
Sicilia), Helvetica , Belgica (ex utroque Belgio), 
et I tal ica,  Status Italiae minores universos com* 
prehensura);  denique T u re i s ,  ac ,  nisi se ultro 
summitterent, etiam Russis, Europa ejectis: t o  
tam Europam in unam velut rem publicam con* 
flare. Cujus singula,  ejusdem velut corporis,  
membra perpetuam inter se pacem ac con­
cordiam haberent;  tres primarias religiones, 
R .  Catholicam, et Reformatam utramque,  pari 
imposterum loco habendas,  libere ac tuto ubi* 
que exerceri  sinerent; armis et bello penitus 
exulare jussis, Generale Tribunal quoddani 
e singulorum Statuum Legatis ( N r o 6 6 )  nova 
arte adornandum, e t ,  ne diuturnitate imperii 
insolesceret, quarto quovis anno renovandum, 
ac velut ex integro restaurandum, juris aC 
controversiarum majorum arb it rum, judicein- 
que sibi supremum sumerent;  negotiorum, 
quae leviora essent, disceptatione sex aliis i n  ­
ferioribus Collegiis, supremo illi subjiciendis, 
et per intervalla regionum erigendis, relicta«



Sccl has tantarum rerum contentiones, ingeni­
ose magis excogitatas, quam indoli humanae,  
naturaeque rerum humanarum accommoda­
ta s ,  vel sic tamen,  si propositus finis specte­
tur,  laudandas, aeternumque optimi regis be­
nevolentiae monumentum futuras, scelerata 
Ravaillaci manus repente interrupit. Qui,  si­
ve religioso furore inflammatus, sive, ut mul­
ti voiunt,  ab Hispanis, et regina Maria Me- 
dicea (quae in locum dimissae Margarethae a. 
1600 successerat) ad tantum audendum néfas 
incitatus,  regem ,  in ipso exsequendi propo­
siti, beliique Austriae (in Hispania simul et 
Germania) inferendi,  procinctu, Lutetiae Pa­
risiorum 1 media luce,  curru,  s ed , in confer­
tissima hominum tu rba ,  forte re tardato,  v e ­
ctum, ex insidiis invadit ,  et,  dum regii satel­
lites in expediendo itinere occupantur,  virum 
in omni fortuna vere unicum , exemplar re­
gum,  humani generis et sceptri decus eximi­
um, cultro immaniter transverberat 14 Maii 
a. 1610, aetatis 57.

C A P U T  XL.

flu is rerum status in Europa M eridional, in Gallia nomi- 
natim , H ispania, Italia , Hollandia , A n g lia , et G er­
m ania, proxim e ante bellum  tricennale Germanicum.

M o r t e  Henrici Magni veteres in Gallia re ­
natae sunt turbae. Vidua regina, Maria JMedi- 
c ea , imperio ,  dum filius Ludovicus X l i l , 9



.annorum pue r ,  adolesceret,  arrepto,  et ,  sum*» 
mae rerum vili quodam Italo, Concinio, (vul­
go Marechal d ’Anere),  quem Florentia secum 
adduxerat ,  praefecto ,  instituta marit i , fide ci­
tius, omnia convellit, aerar ium, discessu Sui- 
l i i , exhausit ,  cum Hispanis,  Gallico nomini 
inimicissimis, non foedus modo, sed et affini­
tatem junxit,  Anna Philippi IILii filia Ludo­
vico ,  filia autem sua Elisabetha Philippo IV  
desponsata. Hinc i r a e , hinc conjurationes pro** 
ce rum , posthabitos se, non magis,  quam, rem- 
pubJicam domi forisque labefactatam, aegre  
ferentium; hinc renovatae Hugonottarum et 
male contentorum armatae factiones. Rege a. 
1614. Oct. idoneo ad regnum declarato,  et 
m o x  Concinio a. 1617 una cum thori et con­
siliorum socia Eleonora Galigai ,  violenter cae­
so,  turbae sedatae non sunt. Luinius (Luines) 
Concinio, cui successit, nihilo melior,  turba** 
rum fomitem reginam ab aula et imperio ad 
breve tempus arcuit quidem, sed ,  dum mul­
tas superioribus annis quaesitas possessiones 
reddere Hugonottas jube t ,  bello Ims cum r e ­
ge implicuit a. i ^ a o , quod biennio post ,  mul­
to utrinque effuso sangvine, ea lege finitum, 
ut omnium, praeter Montem Albanum, et R e ­
pellam , urbium munitiones recens exstructas 
Hugonottae diruerent; cetera, Edicto Nanne- 
tensi, legibusque in gratiam eorum sancitis, 
nihil a quoquam derogaretur. Bello 11011 su­



pervixit Luinius,  a. 1621 mortuus. Obitu ejus 
regina filio reconciliata,  et in aulam reducta,  
opeque ejus Cardinalis Richelius ad clavum 
imperii a. 1624 admotus est ,  sub quo nova re­
rum illico nata facies,  et ad rationes, quas 
sequi Henricus IV in administranda republica 
instituerat , reditum.

In Hispania Phil ippum II a. 1598 secu­
tus est filius Philippus II I ,  vitiorum patris, 
sed non virtutum, quae interdum in illo erant,  
haeres. Qui palatio suo inclusus, et ab omni 
animi contentione natura al ienus, primario 
Ministro suo Duci L e rm a e ,  ignaro juxta ac 
perdito homini, hic autem se etiam deteriori 
Calderonio , Comiti Olivensi (quem assentatio 
sua et Lermae favor e gregario satellite ad 
regni gubernacula provexit)  remp. non re ­
gendam,  sed lacerandam potius permisit ac 
vexandam. Duumviris istis grassantibus, Se­
natus regni abolitus; suppressa Ordinum au­
ctoritas; populus, gravibus tributis, omni argen­
to suo emunctus ; novies centena Maurorum 
seu Maranorum mill ia,  irreparabili reipubli- 
cae detrimento,  finibus regni (1610)  ejecta; 
foris infeliciter cum Belgis pugnatum, et de­
bil itatarum bello virium confessio Hispaniae 
extorta induciis duodecennibus, quas Antver- 
piae a. 1609 cum victoribus Belgis ictas su­
perius diximus. Ante evolutas penitus indu-: 
cias mortuus Phil ippus,  regnum quie tum, sed



debile ac exhaustum successori Philippo IV 
reliquit a. 1621.

Apud Italos pacata quidem, sed ad inte­
ri tum, et ruinam magis in dies cuncta ver­
gentia. Hispania,  parto Mediolani et Nea- 
poleos im per io ,  totius fere Septentrionis et 
Meridiei domina; Paulus V Pontifex ( i 6o5— 
21) ut ut libertatis Italicae inulto quam domi­
nationis Hispanicae amicior ,  gentem, Sacrae 
Sedi ut addictissimam , ita privatim quaestuo- 
sissimam , violare veritus; inter Genuenses et 
Sabaudum, Carolum Emmanuelem,  vulgo Ma­
gnum ( i 58o— i 63o), atrox simultas; Florentiae 
Duces Medicei ,  studiis a rt ium, et provehen­
dis mercatura  opibus in tenti ; reliqui Status 
minores ,  Mantuanus (ubi domus adhuc Gon- 
saga regnabat) , Parmensis,  et Mutinensis (Mo­
dena) Hispanicis in Italia Proregibus obnoxii» 
ho rum ,  non suo, arbitratu, rempublicam gu'  
bernabant;  Venetiae, trium Hispanorum, Gu­
bernatoris quippe Mediolanensis , Proregi5 
Neapol itani,  et legati ipsius Venetiis commo­
rati scelere ac conspiratione pene funditus 
(1618) eversae,  cuncta indignante Europa» 
solis Venetis, metu gravioris mal i ,  dissimu­
lare justissimum dolorem coactis.

Hollandia ,  induciis a. 1609 A n t v e r p i a e  

cum Hispano initis, inetu externi hostis libe­
ra ta ,  communi rerumpublicarum m a lo ,  civi­
lium factionum procellis agitari caepta. i a*



ctionum una, cui Arausiacae nomen» augeri 
potentiam Locumtenentis ( Stadthouder) et im­
perium ab Ordinibus ad Locumtenentem trans­
ferr i ,  altera, vulgo Antiar aus iac a , dividi im­
perium, et Ordinibus potiores, quam Locum- 
tenent i , partes in republica tribui,  cupiebant; 
Factionis Arausiacae Locumtenens ipse M au­
ritius, adversariae Barnevaldius, principes nu­
merabantur. Simultas, tecta diu et clandesti­
n a ,  in apertum ut erumperet cer tamen,  cele­
bres in Historia Ecclesiastica lites Arminianae 
fecere,  in Academia Lugdunensi ( L e y d e n )  
inter Jacobum Arminium (1609)  et Franci- 
scum Gomarum enatae,  dum hic rigidam 
Calvini de gratia et praedestinatione sententiam 
tueretur,  ille eandem, ut libertati hominis, 
virtutisque studio,  simul et justitiae supremi 
Numinis inimicam, temperandam quodammo­
do censeret. Sententia Arminii multis, atque 
inter hos etiam Barneveldio probata,  cum 
quotidie magis invalesceret , et veliementiores 
Gomaristae victoriam, quam argumentis non 
poterant,  armis et manibus parare  velie vi­
derentur;  turbis passim per civitates excitatis, 
Pastoribusque et Magistra tibus ,  qui Arminii 
doctrinam secuti, loco motis: Ordines Hol­
landiáé, non abnuente Barneveldio,  qui Syn­
dicus ejus provinciae erat,  militem1, ■* ad prae­
pediendos graviores tumultus, tuendamque 
civium pacem, inconsulto Mauntio colligunt*



Eam  ille, velut a fortuna oblatam, arripit oc­
casionem ulciscendae veteris injuriae, tollen* 
dique Barneveldii,  cujus opera ,  atque aucto­
r i ta te ,  et nuper ,  pactis cum Hispano induciis, 
ereptam sibi bello crescendi materiam, et in 
praesens cohiberi potentiam aegerrime fere­
bat. Suscepto igitur justae,  ut credi volebat, 
causae,  contra utriusque, sacrae et civilis, 
reipublicae turbatores, patrocinio,  assertisque 
Arminianorum (qui et Remonstrantes, Quin* 
quarticulani item dic ti) in frequentissima Syn­
odo Dordracena (1618— 19) publice damna­
tis , viros partis ejus principes, atque eosdem 
factionis Antiarausiacae capita, Barneveldi- 
u m ,  Hoogerbetium, et, summum illud litera« 
ru m ,  seculique sui lumen, Hugonem Grotium, 
dicere causam coegit. Horum duo posterio­
res perpetuis carceribus addict i ,  unde tamen 
Grotius, astutae juxta ac piae uxoris benefr 
cio,  cujus nulla unquam obliterabit memoriam 
oblivio,  arcae literariae inclusus, feliciter post- 
modum elapsus est; Barneveldius, septuagena­
rio major,  summa virtutis et innocentiae apud 
omnes bonos fama,  pa tr iae ,  quam constan­
tissime semper defenderat ,  infestissimis hosti'' 
bus Hispanis proditae,  falso insimulatus, opti- 
me meritum de republica spiritum, inter ma­
nus et ministerium carnificis, morte indignis- 
sima, reddidit a. 1619. Casu Viri consterna­
ta Ordinum auctoritatis propugnatrix factio*



consilium vindicandae libertatis distulit, non 
deposuit; adversariis crevere animi,  sed cre­
vere simul et tacita apud populum odia ,  ex­
itiosa procul dubio reipublicae fu tura ,  nisi 
externus t imor ,  maximum concordiae vincu­
lum,  animos ad breve tempus junxisset. In­
ter has civilium furorum procellas, quas nun­
quam incidisse, tam gloriae Mauriti i,  quam 
humani generis intererat,  laetissima rerum 
Belgicarum incrementa. Nam et commerci­
um ,  1200 navibus in eo occupatis, ad omnes 
cogniti orbis partes extensum, et numerus a r ­
matorum ad 3o peditum, et 4 equitum mil­
lia completus. Ad haec ,  exercitata in omni 
artium genere ingenia; viri pace belloque 
magni,  sed maximus omnium, militiaeque 
per Europam longe tum praestantissimus m a ­
gister Mauritius.

Anglia illam virium et dignitatis opinio­
n e m , quam sub Elisabetha apud exteros ha­
buit ,  omnem,regnan te  Jacobo I (i6o3— 1625), 
amisit. Hunc Mariae Stuartae e Darlaeo fi­
lium El isabetha,  partim jura sangvinis respi­
ciens, partim admissum in matrem nefas quo­
dammodo expia tu ra , successorem sibi mori- 
ens designarat. Jacobus,  VI-us ejus nominis 
Scotiae,  I-us Magnae Britanniae (quod no- 
^ e n  tribus ab eo unitis Angliáé,  Scotiae et 
Hiberniae regnis inditum) rex ,  desertis statim 
Magnae reginae,  cui successit,  vestigiis, pa-



cem cum Hispanis fecit a. 1604, prodita Hol- 
landorum, una et Reformatae religionis, An- 
giicique imperii et populi causa. Inde in 
spem magnam Angii Catholici pristinae di­
gnitatis, sub novo rege, Catholica alioquin ma­
tre nato,  recuperandae venerant: cui cum sa­
tisfactum spei non fuisset, capiunt consilium 
atrox et desperatum, regiam omnem fami­
liam, regem ipsum, cum universis regni O r­
dinibus, dum comitia celebrarentnr,  ruinae 
ejusdem ruderibus involvendi, actis sub do­
mum comitiis destinatam cuniculis, subjecta- 
que clam magna pulveris pyrii ,  et ignem fa­
cile concipientis materiei omnis copia. ( i 6o5» 
Nov.) Conspiratione — cui Pulverariae nomen 
— cum jam prcpe esset ut erumperet ,  levi 
sane indicio (literis e grege conjuratorum uni­
us,  amicum, ut a conventu Ordinum abstine­
r e t ,  celato nomine monentis; magnum enim 
ac inopinum congregationi impendere pericu­
lu m ,  quod citius transiturum s i t , quam 
ceptas amicus literas istas exusserit) non sine 
nutu divini Numinis patefacta ,  conjurati ca­
p t i ,  supplicio affecti; civibus autem regni 0- 
mnibus ac singulis, frustra reclamante Pon" 
tifice, jusjurandum exactum: pro supremo re'  
rum omnium arbitrio Jacobum regem Ŝ 1 
haberi; neque Pontifici aut cuicunque ah* im" 
piam illam potestatem datam credere , ut re­
gna regibus abrogare ,  aut subjectos populos



debito imperantibus ac magistratibus officio 
solvere liceat. Atque hoc unum satis indo­
l e m , naturamque regis declarat ,  qui religio­
ni Catholicae,  quod multis constat indiciis, 
privatim ■ favens, Pontificiam nihilominus au ­
ctoritatem publice insectatus est. Sed nimi­
rum inerat regi,  proprium ac innatum fami­
liae Stuartae vitium , proferendae potestatis 
regiae ingens,  et, dum voto potiatur,  nil pen­
si habens cupido. Hinc structae libertati in­
sidiae, hinc infensus in Presbyterianos ani­
mus,  utpote non magis Hierarchiáé, quam Mo­
narchiae,  creditos osores: hinc vicissim tacita 
populi in regem et regnatricem domum odia,  
quae,  si modo adfuisset occasio, sub Jacobo 
adhuc videntur eruptura fuisse; maxime,  post­
quam Sommersetus (1611) et Buchinghamus 
(1616), in8olentissimi ambo, nulla animorum 
et rerum tractandarum cognitione, juvenes, 
ad clavum reipublicae admoti. Sed r e x ,  pa­
cis, vel cum regni detrimento,  ad reprehen­
sionem usque, studiosus, populique adeo sui 
opis et auxilii,  ad sublevandas necessitates 
publicas, non indigens,  locum offensioni 

vindictae reliquit nullum. Ceterum non 
defraudetur laude sua Jacobus: sub eo paca­
ta et in ordinem redacta Hibernia ;  scriptae 
leges, in locum ea ru m ,  quas,  precarias ple- 
rumque, usus tantum et consvetudo invexit,  
(vi,lgo jus consvetudinarium) substitutae; cu ra .



navigationis, et faciendae mercaturae praeci- 
pua  habita; sublata monopolia, nascentibus re' 
bus, quam adultis, convenientiora; novae ex­
peditiones et coloniae in American! Septen­
trionalem , et utramque Indiam missae ; deni­
que studia l it terarum, a literato ipso rege, 
non parum promota*

Germaniae turbulenta haec ,  et magnorum 
imperidentium malorum praenuntia tempestas. 
Rudolphus II  patrem Maximilianum a. i 5^  
in imperio secutus,  omne regiminis sui, ad 3d 
annos propagat i ,  tempus inerti otio, studio 
Alchimiae et Astrologiae deditus, transegit* 
Per  eam occasionem, diversarum partium Prin­
cipes ,  quidlibet sibi licere arbitrati ,  libere 
invicem grassantur. Evangelici,  R eservati E c" 
clesiastici parum memores,  Episcopatus Ca­
tholicos plures suae ditionis faciunt; Calenda­
rium novum, a Gregorio XIII ( i 5 ö 2 )  emen'  
da tum, eam ipsam ob caussam, quod Pon* 
tifici originem deberet ,  pertinaciter rejiciunt* 
Catholici Archiepiscopum et Electorem Co- 
loniensem, Gebhardum, a Pontifice, quod 
sacra Reformata amplexus esset, exauctota- 
tum ,  nolentem parere ,  communibus armi5 ao* 
gressi , Catholico Bavariae Duci,  E r n e s t o ,  c e '  

dere dignitatem suam cogunt a. i 584- 
scopatus Argentoratensis, scissá Canonico­
r u m , de creando Episcopo,  concordia,  dufl1 

• Carolum Lotharingicum Catholici ,  Joh. Geor



gium Brandenburgicum Protestantes, praefer­
ri volunt,  bifariam inter duos competitores 
divisus a. 1593, successu temporis totus, an- 
nuente Brandenburgo, sub potestatem Lotha-  
ringi redactus 1604. Urbs Imperialis  Donau- 
w e r th ,  doctrinae Protestantium addicta,  quod 
vicino Abbati  Dillingano, solenni pompa pre­
ces publicas [(vulgo processionem) instituenti,  
transitum negasset, sacrum agmen ac appa­
ratum omnem disturbasset, decreto Imperiali 
proscripta,  et ,  postquam frustra diu restitis­
set , in deditionem a Maximiliano Bavaro ac­
c ep ta ,  privilegiis omnibus orba ta ,  atqiie a  
Circulo Svevico,  ad quem pertinebat ,  avul- 
isa est 1607. His rebus irr itat i,  atque in dies 
graviora  veriti Protestantes,  foedus armorum 
inter se, quod Unio audit ,  a. 1609 ineunt, 
delecto sibi duce Friderico V , Electore P a la ­
tino. Unioni Ligam  insequenti anno Catho­
lici pro sua parte opponunt,  eique bellico­
sum Bavariae Ducem Maximilianum concor­
dibus votis praeficiunt* Per id tempus exstin­
cta Domus Juliacensis stirpe virili (1609), cum 
possessiones ejus amplissimas (Julich,  Berg ,  
Cleve, M a r k ,  Ravensberg,  Ravenstein) plu- 
res Germaniae Ordines ,  suo quisque ju re ,  si- 
bi vindicarent, tragediae aliquanto etiam gra- 
v*°res excitatae sunt* Elector Brandenburgi- 
CUs» et Dux Neoburgicus,  facto magis quam 
c°nsulto opus esse rati ,  dum reliqui compe- 

T °m . L



titorum deliberant,  armis postulatas ditiones, 
pacta  inter se divisione, occupant. Quos 
cum Elector Saxoniae,  fide Imperatoris im­
plorata ,  pellere regno vellet ,  in partem cer­
taminis venere etiam Belgae Foederati et Gal­
l i , a Brandenburgo et N eoburgo , ad quos 
inclinata demum victoria,  in auxilium vocati.

In Hungár ia ,  et reliquis, quae Austriam 
dominam agnoscunt,  regnis,  nihilo melius res, 
imperante R udo lpho ,  processere,  partim ob 
T u rea s ,  ferro de possessione Hungáriáé  de­
cernentes,  part im ob impeditam religionis 
Reformatae l ibertatem, et inde excitatos tu­
multus. Stephanus Botskai, Supremus Co­
mes Bihariensis, postmodum (1604) Princeps 
Trans i lvaniae , Hungaris,  legionum Germani­
carum insolentiam avaritiae junctam pero­
sis , et arma ad tuendam libertatem capienti­
bus, ducem se professus , annitentibus impri­
mis Protestantibus, quorum acerbissimae que­
re lae ,  adjuncta etiam Turearum ope, Hun­
gáriám superiorem dicto citius occupat. R e'  
pentino Botskaii successu territus Impera to r ,  
pacisci cum eo statuit. Ille superior licet, 
hinc Martem dubium,  illinc infidam cum ba l ­
baris amicitiam reputans, oblato per eos re- 
gio titulo carere, quam Imperatori  adversari 
amplius,  pacemque distinere,  maluit. Ita fra­
tris Rudolphi Matthiae  interventu Pacificatio
icta Viennensis a. 1606, cui, tanquam funda

_



mento, religionis Evangelicae per Hungáriám 
innittitur libertas. Rebus interim segnitie Im­
peratoris quotidie in deterius ruentibus, Prin­
cipes Austriaci, de gentis suae dignitate, 
imperiique majestate solliciti, Matthiam ca­
put sibi ac supremum rerum suarum deligunt 
moderatorem. Ouem cum propterea regni 
ad eum spectantis successione excludere vel­
le videretur Rudolphus, occupat'fratrem Mat- 
thias, et, auxilio Protestantium subnixus, 
primum a. 160Ö Austriam et Hungáriám, tri­
ennio post (1611) Bohemiam quoque et Si- 
lesiam, cum Moravia ditioni suae subjicit. 
Ad eundem obitu Rudolphi a. 1612 Impera­
toria quoque, Ordinum suffragiis, devoluta 
majestas, quam septem non amplius annis te­
nuit, mortuus sub ipsa belli 3o-naJis Germa­
nici initia a. 1619. ,

A e t a s  II. 1 6 1 8—1 6 4 8 .
Considerationes Generales.

^■ajora dehinc bella, et, seu viribus hostium, 
Seu temporum regionumque, quibus bellatum, 
sPatio aestimentur, superioribus longe atroci- 

dicentur. A tenui illa initio profecta, 
ĵunctis rerum, honjimimque cupidate in 

antum crevere, ut universam pene Europam 
ru,n* sua involverent. Primam certamini fa- 
Cei* religio subdidit; inde, Ferdinandi II an

1 7  *



bitio ,  duarum Domus Austriacae st irpium , 
quas Caroii V-i mors dis traxerat ,  renata u- 
nio,  Galliae,  Hichelio rempublicam guber- 
nante,  atrox cum Austria simultas, vocatique 
ad partes Protestantes Septentrionis Princi 
pes ,  incendium vehementius accenderunt,  tri­
gesimo vix demum anno aegre exstinctum* 
Bel lum, quia Germaniae gravissimum incu­
buit ,  Germanicum , Tricennale autem, non 
quasi totos 3o annos continenti impetu bel- 
latum fuisset, sed quod exigua interim ab 
armis quies contigit, appellatum.

C A P U T  X LI .

Initium b elli 3o-nalis Germanici in B ohem ia; Frideri- 
ci fuga et p roscrip tio; irrita Brunsvicensis et Man- 
sfeld ii constantia ; Ferdinandus II-us triumphatae 

cervicibus imminens Germaniae.

G i ;  scens sub Rudolpho inter diversarum t 
ligionum fautores odium, extremo M a t t h ä  
tempore in apertum erupit bellum. Ong° 
ejus in Bohemia; occasio ereptum U tra q u i^ 8 
seu Evangelicis templum, quod Braunavi^  
recens exstruxerant. His Rudolphus,  
ctionem ver i tus , in literis quas dicunt 

je s ta tis , praecipua dederat pr iv i legia , *nt 
caetera,  liberum religionis exercitium? P° ^ 
statemque Scholas et templa ,  imo Pragae 
versitatem quoque, suis sumptibus cng   ̂
Pleraque horum, Matthia rerum potito, 1



dignissime laesa et violata,  maxime,  post­
quam sedes Imperii Praga Wiennam transla­
ta. Illi questi saep ius , cum nihil profice­
rent, occasionem ex templi ,  quod diximus, 
jussu Archiepiscopi Pragensis facta demoli­
tione captantes , conventu Ordinum Pragam 
indicto, viros, ab Imperatore äd dissolven­
dam congregationem, suo utpote injussu fa­
ctam, delegatos, de fenestra domus Praeto­
r iae ,  ubi illi considebant,  impetu facto pro­
jiciunt 23-a Martii 1618. Ea re signo velut 
pugnae dato, castra, collecto exerci tu ,  com­
muniunt; tum, sum ma rerum 3o viris (Direc­
toribus) commissá,  Archiepiscöpoque Pra- 
gensi et Jesuitis, qui causa malorum crediti, 
pulsis, in Austriam irrumpunt,  ducibus Co­
mite Thurn  , et audaci illo bellatore Comite 
Mansfeldio, Belgii quondam Rectoris Mans- 
feldii filio, sed extra matrimonium susce­
p to ,  quem praedae et vindictae cupido Bo- 
hemis adjunxit,  iratum Austriae,  quod am­
plissimas patris in Belgio possessiones adire 
per eam prohibitus fuisset. Mortuo inter 
^aec Matthia (1619 Mart.), Bohemi Protestan­
t s  Ferdinando ILo , (quem , Ferdinandi I-i e 
^arolo filio, Stiriae Duce nepotem, improlis 
^a t th ia s  succedere sibi, et a. 1617 Bohemiae,  
msequenti autem anno etiam Hungáriáé re- 
Seru solenniter inaugurari jusserat) canditio- 

quae regnaturo propositae erant s non



servatarum praetextu,  ' regnum'  adimunt,  et 
ad  Fridericum V-um ,  Electorem Palatinum, 
(1619. Sept.) deferunt,  qui Mauritio Hollan­
diáé Gubernatori cognatus, Unionis Evangeh'  
cae in Germania caput,  gener praeterea erat 
Angliáé regis Jacobi. Ad partes ejusdem se 
applicant Morav ia ,  Silesia, et Lusatia,  exem- 
p lum  rebellium Bohemorum secutae. Per id 
tempus versa etiam ab Hungaris in Ferdinan- 
dum a rm a ,  duce Gabriele Bet len , Principe 
Transilvaniae,  qui Protestandum Hungarorum, 
simul et Bohemorum causam rogatus suscepe­
r a t  defendendam. Auxit discrimen, in Au '  
st r ia ,  inque ipsa civitate Imperiali Wiennae,  
quam oppugnatum hostes venerant ,  prorum* 
pens seditio. Has tamen tot ac tantas un 
dique impendentes tempestates Ferdinandi sus­
tinuit constantia. Q u i ,  postquam Imperator 
Francofurt i ,  necquidquam renitente Palatinó, 
electus,  adjuncta sibi ,  super foederatos jam 
antea Hispanos,  L igae ,  M a x i m i l i a n i  nomina- 
tim Bavari ,  imo et Electoris Saxoniae , ut u 
Protestantis , ope ac benevolentiá,  ad haec, pa 
ctis etiam cum Betlenio ( 1620) induciis, Er 
dericum, epulis in te rea ,  ludis ac sPeCt^Cp ^ J  
quam posset magnificentissime , apparandis  ̂
gae occupatum, bello trifariam simul, ,n 
latinatu, Lusatia,  et Bohemia aggressus, °PP r̂  
mit impara tum,  et 8-a Nov. 1620 ad Praga ^ 
( in  monte albo — aul dem weiszen Beig



Maximiliano , Ti l lyo,  Wallens te in io , qui au­
xiliaribus, et Bouquoio,  qui Imperatoriis  prae­
e ra t ,  victum, fugere in Hollandiam cogit , 
causá ,  quam susceperat, turpius? incertum, an 
flagitiosius? proditá.  Inde Bohemia,  Mora­
via, Silesia,  et Lusatia  nullo fere negotio 
receptis,  tumultuum auctores, numero ad 27, 
suplicio affecti, Literae M ajestatis revoca tae ; 
Jesuitae restituti; Ministri contra Evangelici,  
cum 3o et amplius familiarum Protestantium 
millibus,  cedere regno coacti; per univer­
sum,  qua late patebat ,  Imperium Austria- 
cum ,  Hungária solum et Silesia exceptis, 
ferro Evangelica religio exstirpata.  Neque 
id satis irato Imperatori v isum,  sed spirans 
vindictam, privata auctoritate,  Ordinibus Im­
perii prorsus inconsultis, et idcirco factum 
vehementer indignantibus, Fridericum ( 1 6 2 1 )  

sociosque proscribit,  et Bavaro cum Hispa­
nis exsequendam rem imperat . Quibus rebus 
territi Protestantium Principes Foederati (Unio), 
qui haereditarias Friderici possessiones rece­
perant tutandas,  pacti cum duce Hispano Am­
brosio Spinola,  qui profectus e Belgio, tor­
rentis instar Palatinatum Rheni inundarat ,  ne­
utrarum se partium futuros, positis armis de­
clarant;  neque ita multo post,  cum caussa 
Communis defensoribus vel maxime indigeret, 
,n»ti inter se »societatem foederis penitus dis« 
s°Ivunt. Secuta pax  (Nicolsburgi 1622) cum



Hungaris et Betlenio, cujus non tanta in 
persequendo belJo constantia, quanta in ca­
pessendo cupiditas erat. Quatuor  tantum, ab 
re et opibus desti tuti,  sed bellicosi Princi­
p e s ,  cjuod virium,  plerisque etiam prudentiae 
militaris deerat,- solertia hoc et audacia com­
pensantes — Georg. Fridericus Marchio Dur- 
lacensis; Joh. Georgius Brandenburgicus Dux 
Jaegerndorfensis , Episcopus nuper Argentora- 
tensis; Christianus Brunsvicensis, juvenis, sed 
promius manu, Episcopus Halberstadiensis ; 
et invictissimus omnium supra dictus Mans*?, 
feldius — ausi arma ferre contra Imperatorem* 
Ligam,  Hispanosque simul, et proditam a tot 
potentissimis Principibus Fr ider ici ,  Germani» 
aeque libertatis causam, capitis sui periculo 
defendere.  Horum, Mansfeldii imprimis ac 
Christiani, virtus et constantia plane admira­
bil is ,  quinquennium integrum victricis Au- 
striae remorata  impe tum, gravi populorum 
apud quos bellatum, de tr imento , cum sumeie 
ex alieno quod non habebant ips i ,  et p rae­
da militem alere ambo cogerentur. Superi­
or nihilominus fuit res Imperatoria.  Nam 
licet T i l lyus ,  cui,  post Hispanos in Belgium 
rerudescente bello revocatos, cura belli ad 
Bhenum demandata ,  victus a Mansfeldio 
Wisloch a. 1622, brevi postea ,  profligatis vi* 
cissim per Til lyum Durlacensi et Brunsvi- 
censi,  Palatinatus omnis in hostium potesta*



iem redactus, e tF r id e r i c o ,  ut redire in gra* 
tiam cum Impera tore  posset, foederis cum 
Brunsvicensi et Mansfeldio rumpendi expres­
sa necessitas, qui in Belgium inde contra 
Hispanos militatum abierunt. A t  Impera* 
tor,  necdum satiato vindicta animo, si­
mul dominationi suae, per eam occasionem, 
in Germania stabiliendae intentus, in conven­
tu Ratisbonensi (1623), cui nec sufficienti O r­
dines numero, nec alii fere ,  quam Imperato­
ri addicti,  intererant,  dignitatem Electoralem 
Palatino eripit,  e reptamque, Bavaro ,  in prae-: 
tnium navatae operae ,  attribuit, magno sane 
rei Protestantium detrimento; nam, cum 3 an­
tea Protestantes, 4 Catholici Electores fuis* 
sent ,  duo dehinc nonnisi Protestantes (Saxo 
et Brandenburgicus) qninque contra futuri e- 
rant Catholici , tres utpote Archi - Episcopi 
(Moguntinus,  Previrensis et Coloniensis) Au­
stria praeterea (penes  quam dignitas Electo-, 
ris Bohemici) et Bavarus. Id quorsum eva* 
deret ,  non ignari Saxo et Brandenburgus, re­
stitere paululum; sed brevi metus alteri, al­
teri (Saxoni)  Lusa t ia , praestiti in Silesia re­
cipienda laboris merces ab Imperatore data, 
occlusit vocem. Soli iterum adversati Brun- 
»vicensis et Mansfeldius,  sed nullo successu, 
Brunsvicensi,  antequam duo exercitus con«. 
jungi possent , per Til lyum debellato. Ar-. 
1113 resumserat etiam Betlenius a. 1623, se$



facile denuo placatus. Inde copiis latius per 
Germaniam in dies diffusis, et Imperatore ad 
arbitrium omnia agente: Ordines tunc demum, 
quamvis sero,  intellexerunt, cum Protestan- 
tibus fractas opes omnium, publicamque dis­
crimini expositam esse libertatem.

C A P  U T  XLII .

Danus oppressae dominatu Ferdinandi Il-i Germaniae su­
perveniens , proditione suorum d eb ellatu s, et ar­

mis hostium. Pax Lubeccensis.

T o t a  jam Meridionalis Germania dominatu 
Ferdinandi torpebat oppressa ;  diriguere metu 
animi, et cum animis spes quoque jam defece­
rant omnium. T u m  Ordines Saxoniae Inferio­
r is ,  cum, profligato quamvis bello,  in armis 
adhucdum Imperatorem,  structasque religioni, 
una et libertati insidias-viderent, audendum ali­
quid pro sua, proque omnium salute rati,  Chri­
stianum IV-um regem Daniae,  et eundem 
Holsatiae simul Ducem ,  praesidium rebus suis 
ac moderatorem peregre arcessunt. I l lum, prae­
ter communem cum periclitantibus Germani3 
religionem Evangelicam, possessiones etiam, 
quas in Germania,  in Holsatia nominatim ha­
bebat,  propensum ad ferendam opem reddi­
derunt,  e publica scilicet ruina,  privatarum 
quoque rerum jacturam non sine caussa ve­
ritum. Conditionem igitur non gravatini ac 
c ipit ,  et a. 1625, icto cum Anglis et Hol-



land is foedere , (quod tamen fructu caruit) hor­
tantibus etiam Gallis , in Germaniam venit,  et, 
posteaquam ab Ordinibus Saxonicis Dux quod 
ajunt Circuli creatus summam imperii; aBruns- 
vicensi et Mansfeldio auxiliares copias, acce­
pisset ,  b e l l u m  Ferdinando infert ,  sed fortuna 
parum sibi benigna. Nam primum lapsu e- 
qui,  et inde consecuto vulnere,  in perse­
quendo ocyus bello impeditus, insequenti au­
tem a n n o , divisis per summam imprudentiam 
viribus,  et parte copiarum Mansfeldio ad in­
vadendam Silesiam, parte altera Brunsvicen- 
si ad Göttingam et vicinas urbes occupandas 
d a t a ,  cum sui nihilominus copiam Tillyo fa­
ceret ,  victus gravi praelio ad Königslutteram 
(27 Aug. 1626), incisas omnes spes suas vi­
dere ,  et ad Stadam usque referre gradum co­
actus est. Superatus eodem tempore etiam 
Mansfeldius a Wallensteinio, qui Imperatoris 
nomine,  sed suis sumptibus, collecto exerci­
t u ,  bellum gerebat ,  Dux Friedlandiae e no­
bili Bohemo, in praestitae operae praemi­
um ab Imperatore creatus. Irrupit tamen in 
Silesiam Mansfeldius, Hungáriám inde petens, 
ut se cum Betlenio ad arma iterum reverso 
conjungeret. Sed Betlenius, fraudata nunc 
quoque fide, in gratiam cum Imperatore ce­
leriter redit;  infestus interim instat Wallen* 
steinius. Ita resistendo im par ,  exercitu dila­
pso ,  dum per Dalmatiam evadendi quaerit



occasionem, morbo gravi implicitus, in vico 
ignobili 'prope Jadram (Z ara )  moritur ex- 
eunte anno 1626. Idem annus rapuit etiam 
Christianum Brunsvicensem, intemperantia 
vi tae ,  non satis inter auctores constat, an ve- 
neno, absumptum. Morte ejus Gottinga,  et 
quascunque dudum forti dextera vindicarat ,  
u rbes , in Til lyi  omnes potestatem venerunt. 
At Christianum I V ,  inclinatá semel fortuná,  
foederati  Ordines destituunt plerique,  et ar­
m a ,  vindictam veriti,  deponunt. Inde viri­
bus ad resistendum non suppetentibus, pejori 
in dies loco res esse coeperunt regi. Proxi­
mo biennio per T i l lyum tota Inferior Saxo­
nia ,  per Wallensteinium etiam Jutia,  et o- 
mnes mari Baltico adjacentes orae ad Stral« 
sundam usque ita inundatae, ut Dano in te r ­
ra continenti praeter Gliickstadium (ad Albim) 
nihil esset super. Imo Wallensteinius, cui 
Impera to r ,  ut factas ab eo in bellum im­
pensas praestare t , Ducatum Mecklenburgicum 
seu Megalopolitanum, (pristinis Ducibus, quod 
Danicarum partium fuissent, a. J628 Jan. pro­
scriptis) Praefecti insuper maris Bal t ic i , Du- 
cisque Imperialis nomen ac dignitatem dona- 
r a t ,  classe in portu Wismariensi aedificata, 
ad Stralsundam quoque oppugnandam acces­
serat,  unde tamen, supervenientibus Danorum 
e tS veco rum ,  urbiumque Hanseaticarum Ham- 
burgae et Lubecdae auxiliis, irrita r e ,  amifc-



sis suorum millibus 12, coactus est recedere 
1628 Sept.  I b i , cum plena hostium essent 
omnia,  spes restituendae rei nu l la ,  defungi 
periculo Danus maturans,  Pacem Lubeccae 
a. 1629 12 Maii cum Imperatore faci t ,  qua 
amissas bello possessiones recuperavit omnes,  
sed dare vicissim fidem jussus, non ultra re­
bus Germaniae ullatenus semet immixturum«

C A P  U T  XLIII .

Edictum Restitutionis. Gustavi Adolplvi in Germaniam
adventus, victoriae, mors.

A n t e  pacem adhuc Lubeccensem, prospero 
rerum successu elatus Impera tor,  proposito 
Edicto , ( 1629. 9-a Mart .)  quod Restitutionis 
ab argumento dictum, bona Ecclesiastica, 
quaecunque Protestantes post Transactionem 
Passaviensem ( i 552) occupassent,  reddi Ca­
tholicis,* pacemque Augustanam ( i 5 5 5  ), be­
neficio ad Reformatos proprie ita appellatos 
non extenso,  ad solos Aug. Conf. addictos re­
stringi , imperaverat , sperans,  fore ,  ut labefa­
ctatis hoc modo Protestantium reliquiis, Catho­
lici,  animis partim metu ,  partim favore occu­
patis , minus cunctanter collo jugum servitutis 
recipiant. Quod secus accidit. N am ,  cum man­
data sua ferro immaniter exsecutus,  Danoque 
reconciliatus, a. insequenti ( i 63o. Juh) in Co- 
niitiis Ratisbonensibus, filium suum Ferdinan- 
dum creari  regem Romanorum cuperet , multi»,



sed acerrime omnium renitente Bavaro ,  quem, 
super Electoralem dignitatem, Palatinatu Supe­
riori proxime (1628) auctum, devinctissimum 
sibi crediderat , non modo,  quod volebat, non 
obtinuit,  sed Wailensteinium, propter insitam 
animi arrogantiam, cunctis, praeterquam prae ­
dae et rapinarum illecebris delinito mil i t i , 
invisum, ab armis et officio, in gratiam L i­
gae , dimittere coactus est. Nihilominus ever­
sa Protestantium res, ac profligata jacebat; 
sed eadem, artibus Richelii, armisque Gusta­
v i ,  spe felicius, brevi instaurata.

Richelius, a quo arbiter ac moderator 
rerum Gallicarum factus , crescentem Austriae 
potentiam omni modo impedire conatus, cum, 
Dano in Germaniam evocato , belloque in Ita­
lia cum Hispanis occepto (vid. Cap. XLVI.)  
parum ad eam rem profectum intelligeret, 
per Svecos creare periculum Imperatori  s ta ­
tuit. Induciis igitur inter Svecum et Polo- 
num ,  acri dudum certamine inter se commis­
sos, conciliatis (1629. Sept.),  Gustavum spon­
te propendentem ad bellum impulit. Neque 
enim condonare Imperatori  Svecus poterat ,  
data per eum Polono hosti auxilia, pulsos 
regno cognatos sibi Duces Mecklenburgicos,  
classern mari  Baltico a  Wallensteinio adorna­
tam , et ,  super structas isto pacto Septentrio­
ni insidias, legatum quoque suum , quem Du- 
beccamjad participanda pacis consilia miserat,



sup rbissime ab eodem repudiatum. Acces­
sere periclitantium fratrum Germanorum que­
relae,  ne se ejusdem sangvinis,  religionisque, 
opprimi penitus ac exscindi pa teretur,  taci­
tis saepe precibus obsecrantium. Germaniam 
igitur repen te ,  ne indicto quidem ante be l lo ,  
parva ( i5 ,o o o )  sed delecta manu ,  ingressus 
a. i 63o. 24 Jun, Pomeraniam, ubi escenderat 
scilicet, finitimasque huic regiones, pulsis Im­
peratoriis ,  occupat,  Duces Mecklenburgicos 
in pristinas possessiones restituit, Bogislaura 
Pomeraniae D ucem ,  metu Imperatoris cun­
ctantem, invitum sequi causam et arma Sve- 
corum jubet. Inde ,  anno insequenti ( iG 3i )  
ulterius in Saxoniam Superiorem penetrans, 
Francofurto ad Viadrum expugnato,  et Til- 
lyo (q u i ,  dimisso Wallensteinio, conjunctum 
super Ligae et Imperatoris exercitu imperium 
habebat)  tota Marchia Brandenburgica ex- 

, cedere coacto, potentissimos Brandenburgiae 
et Saxoniae Elec to res ,  in societatem foede­
ris,  invitos i t idem , animis adhucdum inter 
spem et metum fluctuantibus, pertrahit. So­
lus Hassiae Landgravius, isque aliquando et- 

maturius , volens lubensque, amicitiam 
regis ,  icto foedere ( i 63o. Nov.)  amplexus, 
^on  multo post Hassum, cum Gallo quoque 
foedus regi conventum ( i 63i. J a n . ) ea lege,  
ut rex 3o ped i tum , 6 equitum millia contra 
^ustriam in aciem educeret ,  Gallia 3oo thai.



millia regi quotannis solveret. Majoribus hinc 
animis propositum suum rex persecutus,  et 
cum Tillyo (qui,  Magdeburgo interim 10 Maii 
expugnáto,  et inaudita omnibus seculis crude­
litate funditus pene deleto, exitium Saxoniae,  
Protestantiumque ceterorum rebus minabatur) 
prope Lipsiam d. y. Sept. i 63i congressus, 
proelio hoc uno non victoriam tantum duci 
fortissimo, ac pe r  i i  annos semper fere v i­
ctori , sed et partam tot superiorum tempo­
rum continentibus victoriis gloriam Omneni 
eripit: tanta subito rerum commutatione se­
cu ta ,  ut Ordines Germaniae,  ii etiam, qui cla­
dibus confecti jam jam procubuerant,  animis 
viribusque resumptis,  proelium redintegrarent; 
hostes satis haberent,  stia si tueri ac defen­
dere possent. R e x ,  dato Saxonibus negotio> 
ut Bohemiam irrumperent,  ipse ,  itinere ver­
sus Rhenum inflexo, brevi temporis spatio, 
adsectante velut virtutem fortuna,  res incre­
dibiles gerit ,  Thur ingia ,  Palatinatu toto,  Fran­
conia item et Svevia sub potestatem fide citius 
redactis ,  et,  postquam Ti l lyum,  ad Flumen 
Licum ( L e c h )  transitu prohibere conantem* 
gravi iterum pugna (quae Tilly um ipsum abs­
tulit) confecisset 5-a Apr.  i 632, ad Metro­
polim usque Bavariae, Monachium, armis 
Victricibus progressus. Interim SaxQnes, P fa'  
gá  cap tá ,  totam suae ditionis faciunt Bo-1 
hemiam, sed mox segniter rem gerentes, p e-

cunia



cunia enim corruptos duces constabat,  g ra ­
dum referunt superati a Wallensleinio; quem, 
morte T i l ly i ,  rebus adversis necessitatem pe- 
riti ducis facientibus, ad exercitum ut redu­
cere posset Im pera to r ,  gravissimas et sane 
ignominiosas per eum imponi sibi conditiones 
passus est. Wallensteinius , liberata hoste 
Bohem ia ,  copi isque, post longam tergiver­
sationem, cum Bavaro conjunctis,  bellum 
ultro inferre, et Norimbergam,  urbem Pro­
testandum in Franconia primariam occupa­
re statuit. Ad ferendam urbi opem ac­
currit r e x ,  quaeritque occasionem pugnandi,  
cum non inveniret,  castra castris hostium op­
ponit. Ibi ,  postquam bimestre amplius spa­
tium sedendo necquiquam consumpsissent, Gu- 
stavus desperata hostilium castrorum expu­
gnatione, in Bavariam , Wallensteinius, regi­
onibus,  qua ibat ,  flamma ferroque devas ta ­
tis, in Saxoniam irruit. Saxo,  cum omne ad 
se bellum translatum videre t ,  periculo terri­
tus ,  regem circumsistit, atque obsecrat,  ut 
suis fortunis consulat,  neu se ab hostibus di­
ripi patiatur. Cujus precibus r e x  permotus ,  
ttec quid ille meritus, sed quid sua fide ac 
humanitate dignum esset, spectandum sibi ra­
tus,  dimisso, quod ceperat , invadendae Au- 
striae salubri consilio, in Saxoniam magnis 
cineribus contendit,  et ad Lutzenam, non pro­
cul Lipsia,  6-a Nov. 1632 cum Wallensteinio 

confligit. Ubi ipse in primo statim concur*4 
su, dum suos ad proelium magnis animis im 
eundum cohortatur,  duobus vulneribus, incer­
tum unde, ab hoste dimicante,  an a latitan- 
teI inter suos insidiatore, acceptis, occubuit 
quidem, at ira ac dolore efferatus miles, de­
sideratissimi regis, ducisque sui mortem for­
titer ullus est,  p a r tá ,  sub Bernhardo Vinari- 
ensi (V e im a r ) ,  egregia de Waliensteinio vi­
ctoria ,  caesoque in pugna magni nominis du­
ce Pappenheimio , qui fessis jam et pedem 
referentibus impera tori is , valido cum exer­
citu,  integris et viribus et animis superveni­
ens,  dubiam diu victoriam reddiderat. Fuit 
Gustavus Adolphus annos natus 3 7 ,  cunctis, 
quae belli ducem, rectoremque reipublicae, 
non magis, quam quae hominem et Christia­
num vere bonum ornan t ,  virtutibus insignis, 
ac ob eam causam ipsis aestimatus hostibus,  
ut non immerito Magnum  eum, virtutes ad­
mirata posteritas appellarit.

C A P U T  X L IV .

Svecorum , regi suo, et -virtus et fortuna superstes. Ö- 
xenslierna. Funestus W allensteinii exitus. Res Sve- 
cica praelio aci Nordlingam repente inclinata, Gal- 

. licis subsidiis denuo erecta. Bernhardi Yinariensis 
et Banneri obitus.

M o r t e  Gustavi despondere animum Prote- 
s tantes , recrear i  contra,  spesque affectare tio-



vas Catholici Germaniae Ordines,  neutri cum 
dubitarent, Svecos , casu regis sui attonitos, 
iinibus ultro excessuros Germaniae. Ouod 
longe aliter cecidit. Senatus enim Svecicus 
debere hoc se gloriae suae,  debere saluti 
publicae,  debere etiam magni regis memo­
riae arbitratus, ut quae ille animo dubium 
majori ,  an successu coeperat , ea impigre ex­
sequeretur, continuare bellum in Germania 
statuit. Summa igitur reipublicae,  dum Chri­
st ina,  [6 annorum filia Gustavi, adolesceret , 
quinquevirali Collegio domi commissa; mode­
randis in Germania rebus praepositus est Co­
mes Axelius Oxenstierna, regni Cancellari­
us,  quem, ob eximiam virtutis et fidei opi­
nionem, Gustavus militiae comitem,  rerum- 
que maximarum ministrum in Germaniam se- 
cum adduxerat. H ic ,  cum Saxonem morte 
Gustavi denuo nutantem, Foederatorum re­
liquos sollicitari ad defectionem ab Impera­
tore videret ,  conventu Protestantium Franco- 
niae,  Sveviae,  et Rheni utriusque Ordinum 
Heilbronnam indicto, foedus cum his reno­
vat ( i633 Apr.)? quo supremum ipse rerum ac 
belli regimen, consentientibus cunctis, ade­
ptus ,  ut sollicitudine ista,  nec vana forsitan * 
levaret animos, quasi sua tantum causa Sve- 
c i bellum gerant, sibi imperium quaerant,  fi- 
Ibs infortunati Electoris Palatini ,  (vindici suo 
^us tavo  non diu superstitis) terras patri per

Imperatorem nuper ademptas,  nunc vero ar­
mis Svecorum obsessas,  restituit. Eo lacto 
admirabile quantum studia hominum conver­
sa. Interim copiarum Svecicarum ductores 
Bernhardus, Hornus,  et Bannerus, in castris 
Gustavi militiam omnes edocti,  et tanto non 
indigni magistro, universam iere victoriis per­
vagati Germaniam; Imperatorii ad tutandos 
fines proprios compulsi. Id Wallensteinio 
crimini vulgo dabatur, tanta virtutis et inge­
nii opinione, ut nihil non efficere posse cre­
deretur. Itaque aut negligenter aut malitio­
se fecisse eum arguebant. Jussus ob eam 
rem deponere imperium, et alteri concedere, 
non parendo, auxit suspicionem, et crimen, 
non defendendo, visus confirmare, regnum 
eum sibi in Bohemia,  ope Svecorum et Gal­
lorum, pa ra re ;  id enim jactabant adversarii. 
Quo etsi non comprobato crimine,  tamen 
Impera tor,  infinitam viri ambitionem et au­
daciam ncn ignorans, perdere eundem, quam 
esse in metu diutius, fortunasqne suas peri­
clitare, maluit. Id palam non ausus,  cum 
militem Wallensteinio addictissimum, et no­
vissime jurejurando etiam, ad fidem duci suo 
servandam, adstrictum intelligeret, conductis 
clam hominibus dat negotium , ut illum inter­
ficiant- H i ,  intimi omnes ac familiares W a l ­
lensteinio, dolo eum aggressi, Egrae celebri 
urbe Bohemiae,  ferro incautum noctu in cu*



biculo suo trucidant 25 Febr. a. 1684, aeta­
tis 5i .  ( Pleraque ad eam rem pertinentia in 
Tabulariis adhucdum haerent; quaedam ex 
tenebris recens in lucem protracta vid. in Chr. 
Gottl. v. Murr :  Die Ermordung Albrechts Her­
zogs v. Friedland. Halle 1806.) Hic fuit exi­
tus viri ,  in quo virtutes cum vitiis, bona 
corporis cum dotibus certabant ingenii. An­
nus idem clade Svecorum nobilis. Oxensti- 
erna alias laudandus ,  peccavit in h oc ,  quod 
multis simul locis bellum geri ,  viresque adeo 
Svecorum dividi nimium passus est. Contra  
ea Ferdinandus Imperatoris filius, qu i,  post 
Wallensteinium exercitui praefectus,  collectis 
omnibus copiis, adjunctisque sibi Hispanorum 
auxiliis, in Palatinatum tota mole belli incu­
buit ;  inde impetu in Sveviam translato, et. 
ad oppugnandam Nordlingam conversus,  ibi 
Bernhardum, frustra dehortante,  pugnamque 
disvadente collega Horno, temere congres­
sum, sic confecit (Sept.  i 634-)» nt unica illa 
victoria et de fortunis Svecorum penitus a- 
c tu m , et potentia Austriae denuo communi­
ta ac confirmata sit. Anno insequenti pax in­
ter Saxonem et Imperatorem solenniter re­
conciliata Pragae (M ai i  i 635. ) ea lege,  ut 
Lusatiam retineret Elector;  bona F.cclesiastica 
per Protestantes ad a. usque 1627 secularisa- 
i a ,  in potestate eorundem annos 4° manerent,  
Edictumque adeo Restitutionis pro tempore

saltim effectu careret. Secuta foederis Heil- 
bronnensis dissolutio, et sociorum defectio,  
solo in fide et amititia Svecorum permanente 
H a s s o : qui graves deinceps,  ac indignas con­
stantiae suae poenas luere jussus partim ab» 
Impera to re ,  partim a Saxone, qui proditos 
P ace  Pragensi socios ac defensores suos Sve- 
cos ,  non multo post ,  junctis cum hoste ar­
m is ,  persequi haud erubuit. Inter haec exer­
citus Svecicus ad Pomeraniam usque repul­
sus,  vix ibi consistendi locum habuit. Acces­
sit novus a Polono metus, vergentibus ad fi­
nem sexennibus induciis.

I11 his rerum angustiis, ipse in Hollandi­
am  et Galliam profectus Oxenst ierna ,  opem , 
quam a suis exspectare non potuit ,  apud ex­
teros quaesivit. Neque conatum generosum 
successus destituit. Protinus, agente Riche- 
l io ,  productae cum Polono induciae, renova­
tum inter Galliam et Sveciam foedus, et no­
vum aliud separatim cum Bernhardo ictum 
( i 635. Oct.),  facta sponsione, Bernhardum 
bellum Austriae cum 1.2 militum millibus i l­
laturum , Gallos pecuniam ei ad colligendum 
alendumque exercitum daturos. Sed et ipsa 
palam bello immixta Gallia, occasionem sup^ 
peditantibus Hispanis,  qui Electorem Trevi- 
vensem, quod ,  neutrarum par tium, Gallicum 
nihilominus praesidium, ad arcendas ne fors 
hostium incursiones, urbe sua recepisset, ca-



p t a m , Bruxellas secum abduxerunt,  terras 
occuparunt,  Gallos praesidiarios interfecerunt. 
Eam interserens causam Richelius,  bellum 
Hispano indixit, exercitumque ad Rhenum 
misit. Egregia  haec Svecis restituendarum r e ­
rum remedia virtus adjuvit propria. I ta quam" 
vis aegre,  superior iterum facta res Svec ica ; 
et post celeberrimam Wittstockensem victo­
riam , quam Bannerus , vir rarum ut forti­
tudinis sic moderationis ac continentiae mili­
taris exemplum, 24 Sept. i 6<36 de Imperato­
riis et Saxonibus reportavit,  omnis fere Ger­
mania Septentrionalis  re c ep ta ; Saxonia totos 
novem annos, infinitis belli incommodis de­
functa , tristes sed meritas perfidiae sustinuit 
poenas. Caesi eodem tempore Imperatorii  
a Hasso in Westphalia. Nec segnius rem 
gerebant Galli in Alsatia et Burgundia. An­
no insequenti clarae mortes ,  Ferdinandi 11 i 
Impera tor is ,  Wilhelmi Hassiae Landgrav i i , 
et Bogislai Pomeraniae Ducum ultimi, qui 
obitu suo gravem de hereditate sua litem ac 
contentionem Svecis et Electori Brandebur 
gico reliquit. Annus idem ,  ut hoc quoque 
per transennam attingamus, abstulit Xdme- 
Hem illum Hungáriáé,  Cleri Hungarici Refor­
matorem, Universitatis olim Tyrnaviensis 
I J635) jam Pesthiensis, et hodiedum super«. 
sGtis Seminarii Hung. Viennensis, vulgo Paz 
NWnei conditorem, Petrum Pázmán,  Cardina



lern et Archiepiscopum Strigoniensem, ex 
Reformato factum Catholicum , consilii aucto­
ri tate,  ingenii et eloquentiae laude clarissi­
mum virum, cujus in religione Cath. modis 
omnibus propaganda fervori pars magna bel­
li non in Hungária t an tu m , sed in ipsa e t­
iam Germania cum Protestantibus ab Impe­
ratore suscepti adscribenda videtur. Memo­
rabilis etiam annus clade Svecorum, in quos 
potissimum vires suas ,  et studium omne belli 
novus Imperator Ferdinandus III-us convertit. 
Victi igitur et in extrema Pomeraniae repul­
si. Bernhardus quoque occupata in Burgun­
dia et Lotliaringiá loca relinquere,  seque 
trans Rhenum coactus est recipere. Sed bre­
vi in melius mutatae res. Bannerus, novis 
copiis auctus, a. i 638 hostem a Rugia insu­
la rejectum non Pomeraniá modo deturbat,  
sed per Saxoniam Marchiamque, in Boheini- 
am usque, fugientem persequitur. Bernhar­
dus autem Imperatoriis et Bavaro ad Rhein- 
feldam (21 Febr. i 638.) de improviso caesis, 
í the in fe ldá ,  Fr iburgo , e t ,  post laboriosam 
obsidionem, tresque exercitus hostiles, qui, 
obsessae urbi supervenerant,  non sine magna 
clade repulsos, etiam Brisaeo (Dec.)  potitur. 
A t  h u n c ,  regnum in Alsatia sibi parantem, 
anno aitero (Jul. 1639) venenum, si credimus 
la m a e ,  a Richelio propinatum abstulit. In­
dignatum enim ferunt Gallum, belli suis im*-



pensis gesti fructus alienare Bernhardum, et 
intervertere in animum induxisse. Morte Bern- 
hard i,  exercitus ejus, frustra reclamante Sve- 
c o , in verba regis Galliarum adactus, eique 
Guebrianus Comes praepositus, Brisaeum et 
reliqua Gallicae itidem ditionis facta* Inte^ 
rim Rannerus fortunam urgens, penetrata a r ­
mis Bohemia ,  Pragam tentat; repulsus,  et 
decedere Bohemia per Hatzfeidium (1640) 
coactus,  in Bavariam cum Guebriano irruit, 
Imperatorem Ratisbonae,  cura congregatis ad 
Comitia Ordinibus pene intercipit. Volentem 
ulterius progredi, bellumque inAustriam trans­
fe r re ,  sequi recusans Guebrianus,  et ad Moe­
num mox reversus,  non ab incepto solum 
revoca t , sed in angustias etiam non leves 
iterum conjicit: ex quibus tamen utcunque
virtute sua expeditus, brevi post ,  Halbersta- 
dii ,  (M ai .  1641) repente ,  non sine tveneni 
suspicione, moritur.

C A P U T  XLV .

P r in c ip u m  in  r e c o n c ilia n d a  p a c e  stu d ia . C o n v en tu s  Hanv» 
b u r g e n s is . A rm o ru m  S v e c ic o r u m  sub  T o r s te n s o h n io ,  

e t  W r a n g e l io ,  G a llic o r u m  su b  T u r e n n io  e t  C o n d eo  

su c c e s su s . P a x  W  e stp b a lic a .

Ferdinandus adhuc II-us,  renascentem , victo-, 
riá Wittstockensi Svecorum fortunam intuens, 
periculum paciscendi cum hoste fecerat,  Con­
ventu Coloniam, intercessione Pontificis Urba­



ni 8-i, indicto: sed ,  cura neutra pars modum 
postulatis statueret, ne se victam cedendo 
videretur fateri,  irritum illud consil ium, bel- 
latumque ulterius fuit. Ferdinandus III  ma­
jori aliquanto studio condendae paci manum 
adm ov i t ,  partim quod indole sua alienior a 
contentione, partim quod adjuncta rerum ea 
essent, ut imponi finem certamini svaderent. 
Nam praeter bellum plus quam dubio Mar­
te gestum, civilibus agitata discordiis Hispa- 
Ji ia , arma pro libertate Catalaunis et Portu- 
gallis ( 1540) capientibus. Fessi bello, et 
exhausti opibus auxiliares reliqui. Mortuus 
Georgius Wilhelmus Elector  Brandenbugicus, 
(1619— 1640) debilis ille quidem ac mutabi­
lis ingenii, plerumque tamen ad partes Im­
peratoris propendens. Secutus eum filius Fri- 
dericus Wilhelmus (1640— 1688) ob re ru m ,  
quas .gessit, virtutisque praestantiam, Magnus 
vulgo Elector appellatus,  vir quantum digni­
tatis suae studiosus tuendae,  tantum augendis 
opibus intentus , et ob eam rem inimicus Au- 
striae. His r e b u s , Imperator Comiti is , qualia 
nunquam ab a. 1625 , Ratisbonae celebratis? 
(1640) et ibi praeteritorum oblivione, inter 
multas difficultates, sancitá,  colloquium Ham- 
burgae a. 1641 cum potentiorum Statuum bel­
ligerantium legatis de revehenda pace insti­
tuit. Non tamen idcirco ab armis cessatum, 
singulis paciscentium part ium, futurorum bel-



lo succesuum, obtinendarumque inde aequio­
rum conditionum spe semet lactantibus. Lu­
cri illud potius , quam sincerum pacis facien­
dae studium fuit. Quare ,  postquam pauca ,  
quibas paci velut praeludebatur ,  ( praelimi- 
naria vulgari sermone audiunt) de loco,  tem­
p o re ,  et modo habendorum super pace con^ 
ventuum, constituta luissent, irrita re etiam 
Hamburga  discessum. Cum initio anni inse- 
quentis (1642) Torstensohnius, max-mus du­
cum , quos e ludo Gustavi prodeuntes admi­
ra tu r  posteritas, exercitui, post mortem Ban 
neri ,  praefectus, restituta, quae interitu am 
tecessoris fere conciderat, disciplina militari,  
in haereditarias Austriae terras,  bello huc^ 
dum intactas, Silesiam et Moraviam, summo- 
tis hostibus, irrumpit. Inde , fama adventan­
tis validissimi exercitus Imperatorii ,  in Saxo- 
niam regressus,  et ad oppugnandam Lipsiam 
conversus, ibi facit sui copiam, et in illo 
ipso loco, ubi i i  ante annis Gustavus fortu­
nas Austriae,  spesque afflixerat omnes, haud 
incruentam quidem, nobilissimam tamen de 
ducibus Imperatoriis ,  Leopoldo Archiduce,  
et Piccolominio reportat  victoriam a3 Octob. 
1642. Insecuto vere ,  parte copiarum sub Kd- 
fflgsmarkio in Franconiam missa, ipse,  repe- 
Ltá armis Silesia., Bohemia,  et Moraviá ,  
^ '  iennam usque infesto agmine procursat. In­
urina Galli,  primum .adjutoribus Hassis in.



agro  Coloniensi victores ,  pos t ,  sejunctis ab 
H asso  copiis ,  et  Guebriano ad Rothvveilani 
in Svevia caeso ,  victi gravi proelio ab i m ­
peratoriis et Bavari s  ad Duttl ingam 14 Nov.  
a.  1643, in Alsatiam et Sundgoviam pedem 
referunt .  E a  victoria addit animum Aust r iae,  
remoraturque pacis opus inceptum. Superve­
nit bellum Sveco - Danicum (1643— 1645), ex 
veteri D an o ru m  cum Svecis s imultate, insti­
gatu Austriae , ortum. O uod  videns impen­
dere Tors tensohnius , necdum enim declara­
tu m  e r a t ,  ut graviori  occurrat  cer tamin i ,  r e ­
licto in Germania Königsmarkio , inopinis 
omnibus in D anum subito impetu vert i tur  
(N ov .  1643.), impara tum opp r im i t ,  fide citius 
ei Holsatia et Jutia ereptis. Inde  celeri pas ­
su revolans,  ducem Imperator is  Gallasium, 
reditu in G ermaniam intercludere,  laborant i“ 
que Dano supervenire  conantem,  occupat  in­
cau tum ,  et bis victum (1644 )  pene  interne­
cione cum exerci tu delet. Dani  praeter  in­
fel ix proelium te r re s t re ,  navali etiam pugna 
victi ,  pacem territi pe tunt:  quae ,  interventu 
Gallorum et Be lgarum, Bromsebroae ,  nimium 
Danico  nomini damnosa convenit i 3. Aug- 
a. 1645. A t  Torstensohnius,  qua viam sibi,  
fusis hostibus, fecerat ,  in Bohemiam denuo 
i r ru e n s , Impera to r ios ,  ducibus Götzio et Hatz-  
feldio ,  atrocissima omnium pugna ad Jan- 
kow i tz ium (24 Febr .  1645) conficit,  ducum



altero Götz io ,  cum 9 suorum millibus in acie 
caeso ,  al tero H a tz fe ld io ,  et  mult itudine pene 
infinita in hostium potestatem redactis. Qua 
pugna pugnata ,  Ferdinandus I I I  Praga Grae- 
tzium in Stir iam fuga delatus;  Saxo ad p e ­
tendas inducias adactus (27  Aug. 1645);  Vi­
ennae te rror  bifariam illatus , hinc Tors ten -  
sohnio ,  illinc foederato Transi lvaniae princi­
pe Georgio R á k o t z i ,  infesto exe rc i tu ,  im mi­
nentibus. Sed brev i  R á k ó tz iu s , neglecto,  
quod cum Svecis pepigerat ,  foedere,  glorio­
sa sibi pace Lintzensi  (16 Dec.  1645) Ferd i -  
nando reconciliatus arma ponit ;  Torstensohni-  

us ingravescente podagrae  morbo discedere 
ab exe rc i tu ,  imper iumque W range l io  et Kö- 
nigsmarkio t radere  cogitur. N eque  tam en  eo 
rem amissam restituit Aus t r ia ,  non segnius 
Sveco bellum gerentibus G a l l i s ,  sub auspi­
ciis magni illius Condei (Ducis  tum Enguien- 
nensis)  et Turennii :  quorum uter  utri p rae­
stiterit ,  non magis quaeri atque ambigi  a per ­
itis harum re rum arbitris so let ,  quam illud 
inter  universos consta t ,  fuisse ambos  omnium 
suae aetatis ducum praes tantis s imos ,  p raece­
dentium et insequentium cuivis pares. ( Legi  
merentur ,  quae incomparabilis O ra to r  Bossvet:  
Orais . F unéb re  de Louis de B ou rb o n ,  par  no* 
bil issimum ducum conferens,  dici t ) .  P r im um  
junctis u te rque copiis cas tra  Bavarorum arte 
et na tura communita p rope  F r iburgum ad-



orti ( Ju l .  a. 1644)1 perit issimum belli scnem 
Merc ium duo adolescentes duces, ( Condeus 
annorum 2 3 , Turennius 32 )  repetito saepius 
im p e tu ,  cedere loco multa vi cogunt;  deinde 
áb hoc successu , par tem magnam Alsatiae 
e t  Palatinatus Inferioris occupant .  Anno in* 
sequenti victus in Franconia  ad Mergenthei-  
m iu m ,  seu Mariendaliam Turennius  ( M a r t .  
1645),  non multo pos t ,  copi is ,  deminutae e- 
nim e ran t ,  integrat is,  et Condeo ,  qui p a u ­
l isper  digressus erat ,  ad exerci tum reverso,  
eluit ignomin iam, acceptamque ulciscitur cla­
d e m ,  splendidissima ad Allersheimium prope 
!Nordlingam ( 16-a Julii 1645) victor ia:  ubi 
Gelenius dux  Impera tor ius  captus;  M e r c iu s , 
pos t  edita clarissima virtutis suae documenta* 
in conflictu caesus. Proximus (1646)  fatalis 
Bavaro  annus. Ouem solum a d h u c ,  inter tot 
a d v e r s a ,  in fide et amicit ia Imperatoris  con­
s tan tem ,  T u re n n iu s ,  Svecusque W range lius  
communibus armis aggressi ,  tota regione dire­
p t a ,  induc ias ,  desperat is rebus ,  petere co* 
gunt  (M a r t .  1647). Quas cum brevi tempore ,  
Gallis in Be lg ium ,  Svecis in Bohemiam pro ­
fect is,  metu Imperatoris  rupisset E l e c to r ,  red­
eunt u t r ique ,  et, post  caesas hostium ad A u­
gustam Vind.  legiones, Bavariam infestis de- 
nuo a r m i s , violatae fidei u l to res , ingressi 
(1648)  nihil intactum bello relinquunt.  Inde 
Austr iam per  O enum ( I n n )  invasuri ,  pluvi-



arum intemperie, et commeatus inopia pro­
hibiti,  ab incepto desistunt, gradumque iri 
Sveviam referunt. Dum ea geruntur,  vario 
interea Marte in Westphal ia  ab Hassis et Im­
peratoriis pugnatum; at in Bohemia, subito in­
cursu capta a Königsmarkio,  et direpta (Jul.  
1648) urbis Pragensis pars ea ,  quae parvae 
urbis nomine (die Kleinseite v. Prag . )  venit. 
Jamque ad reliquas urbis partes totis viribus 
oppugnandas accesserant Sveci sub Königs- 
niarkio,  et Carolo Gustavo Comite Palatino 
( Sveciae deinceps r e g e ) ,  cum allatum in 
castra diu desideratae pacis nuntium finem 
certamini, ac modum bello statuit,  quod li­
bertatem Germaniae peperit ,  sed eandem vi­
ris , opibusque exhausit ,  simul, avaritia et 
luxuria invectis, mores corrupit.

Pacis  opus ,  ut dictum supra ,  Hamburgae  
p r im um a. 1641 inchoa tum,  sed cupiditate 
par t ium in te r rup tum ,  dein clade Gal lorum 
Dut t l ingens i , et belli S v e c o -D a n ic i  interven­
tu im ped i tum ,  tandem post  victoriam Sve- 
corum Jancow i tz ensem , Osnabrugae  et M o ­
nasteri i (urb ibus  W e s tp h a l i a e )  serio repeti­
tum (A p r .  1645) ,  ib idem ,  inter mul tas et gra- 
v issimas al tercat iones,  triennio post perfectum 
24 Octobr.  1648. P ac i  nomen W e s tp h a l ic ae  
t r i b u i ,. e t  e x  am babus  Pacif icat ionibus,  Osna- 
brugensi qu ippe  ( in te r  Im p era to rem ,  Svecos 
et Protestantes Germaniae Ord ines)  et Mo-



nosteriensi [(inter Imperatorem, Gal los ,  e£ 
reliquos bello inter se implicitos Status exte- 
ros) fieri unam, ipsi paciscentes voluerunt. 
Mult i ,  magnique in ea condenda desudarunt 
v i r i ,  quorum nominatim etiam hic citari me- 
rentur: Comes Trautmannsdorf  Imperatorius,  
Comes d’Avaux Gallus,  Oxenstierna magni 
illius Cancellarii filius, Svecus,  Chigius (se ' 
rius Pontifex Alexander V I I )  Pontificis (cu- 
jus, et Venetorum interventu pax conciliata) 
legatus. Nihil ista pace recentiori aevo no­
bilius, nihil in ordinandis, non solum Ger­
maniae ,  sed reliquae etiam Europae rebus, 
constituendaque, et in posterum dirigenda 
principum arte politica,  memorabilius. R a ­
tio suscepti operis persequi singula prohibet,  
brevitatis caussa notasse lieic sufficiat sequent 
tia. Pace Westphalica;

i .  Circumscripta Imperatoris,  stabilita 
contra Ordinum Germaniae acutoritas, terri- 
toriali his,  seu suprema super terras a se 
possessas potestate (Landeshohei t ,  la Souve- 
raineté),  et jure foederum tam inter se, quam 
cum exteris,  modo non contra Imperium et 
Impera to rem, ineundorum da to ;  Imperatore 
autem, nisi publica Ordinum auctoritate, le“ 
ges ferre,  vim et imperium adhibere,  allt 
quemquam, quod hucdum , proscribere pror­
sus vetito.



2. Parta religioni Evangelicae per  Ger­
maniam libertas, foedere Augustano ( i5 5 5 )  
non confirmato so lum, sed ad Reformatos 
etiam proprie ita dictos disertis verbis exten­
so. De bonis secularisatis et religionis exer­
citio ita conventum, ut in s tatum,  qui fuit 
cum l-a Jan. a. 1624-i (p ro  norma velut as- 
sum t i , n o rm a lise s  hinc d ic t i ) cuncta repo­
nerentur — (exceptis tamen Palatinatu, Bade- 
na ,  et Wiirtemberga,  ubi non a. 1624 sed 
1619.US pro norma ac regula praescr ip tus) 
Unde sequi necesse fuit a , ut Impera tor ex­
stirpatam ante annum normalem 1624 in hae- 
reditariis ditionibus suis Reformationem resti­
tuere non teneretur, b , ut virtute Reservati 
Ecclesiastici, quod denuo sancitum, quemad­
modum Principibus Ecclesiasticis Catholicis 
Catholicam, ita nec Protestantibus Evangeli- 
cam religionem deserere integrum esset,  nisi 
dignitate sua,  bonisque excidere vellent, c ,  
ut si qui secularium Principum religionem de­
hinc mutassent, aut regionem quampiam ali­
enae religioni addictam suae ditionis fecis­
sent,  nullam receptae subditorum religioni 
injuriam inferrent. Quod futuris temporibus, 
cum tot Evangelici Principes religionem Ca­
tholicam amplexi sunt, non modo non obfuit 
r ei Evangelicae,  sed etiam profuit.

3. Praestita damna tam Statuum extero- 
rum belligerantium, quam Germaniae Ordi- 

num, idque ope potissimum secularisations, 
necquidquam adversum nitente ac reclamante 
Pontifice.

Q5 Quod ad exteros: Gallo concessa,
et in perpetuum ab Imperio Germanico sejun­
cta Alsatiae pars major ,  Austriae ante pro­
pr ia ,  cum jure collocandi Philippiburgum 
praesidii. Confirmata praeterea Regis Gallia- 
rum suprema jura in tres Lotharirigiae Epi­
scopatus ,  Metensem, Tullensem et Verodu- 
nensem, superiori adhuc seculo quaesitos , 
sed nondum solenniter a communione Ger­
maniae avulsos. Sveco tributa citerior omnis 
Pomerania ,  et pars magna Superior is ,  Ere­
ma i tem ,  Verda (V e rd en )  et Vismaria,  cum 
5 millionibus imperialium; locus eidem inter 
Ordines Imperi i ,  cum juribus omnibus, di­
gnitati huic propriis (Reichsstandschaft)  as­
signatus.

Quod ad Ordines Germaniae: Ele­
ctori Brandenburgico in vicem Pomeraniae ? 
quam jure haereditads Brandenburgo debi­
tam ,  praeripuit Svecus,  collati Episcopatus 
secularisati Halberstadiensis et Caminensis» 
Abbatia Mindensis,  et Archiepiscopatus (jam 
Ducatus ) Magdeburgicus. Ducibus Me?“ 
klenburgicis in compensationem Vismariae,  
Sveco itidem concessae, dati Episcopatus 
Schwerinensis et Ratzeburgicus. Hassus nul­
lum detrimentum passus,  fidei et constantiae



praemium tulit Abbatiam Birschfeldensem, 
et par tem comitatus Scbauenburgici cum 600 
T-hai. millibus. Domui Brimsvicensi, quod 
spem succedendi in nonnullis Ecclesiae be­
neficiis dimisisset, claustra quaedam, et in 
Episcopatu Osnabrugensi alternans per vices 
cum Catholico Episcopo successio assignata. 
Saxo  sibi habere jussus, quae Pace Pragensi 
obtinuerat. Ceterum oblivio praeteritorum et 
restitutio bonorum omnium flagrante bello 
amissorum sancita, eo tantum excepto,  quod 
P a la tin o , infelicis Friderici  filio, redditus In­
ferior Pala tinatus , superior autem cum Ele« 
Ctorali dignitate Bavaro relictus: sed pro D o ­
mo Palatina novus Electoratus (ordine fi.us) 
constitutus, cautumque simul,  ut ,  si Domum 
Bavaricam praemori contingeret ,  (quod fa­
ctum revera a. 1777) domus Palatina et Pa- 
latinatum Superiorem, et pristinum inter Ele­
ctores locum ( 5-iim scilicet) reciperet ,  ces- 
sante tum Electoratu octavo.

4. Helvetii  et Belgae ,  pars o l i m ' I m p e ­
rii G ermanic i  in perpe tuum ab eo ,  Belgae  
et iam ab Hispania,  separa t i ,  e t ,  quod pridem 
facto e r a n t ,  l iber i ,  nuil ique al ieno imperio 
obnoxii ,  solenni omnium confessione,  utrique 
agniti.

Pace W es tp h a l i c a :  cert ior  imperio  G e r ­
manico conciliata fo rma; systema quod di- 
c unt Aequil ibrii  constabili tum; E u r o p a  Se*



ptentrionalis cum Meridionali ,  inito inter Sve- 
ciara et Galliam foedere,  arctius conjuncta, 
periculum, quod communi libertati ab Austria 
impendebat,  depulsum, sed ejus loco,  gravi­
us aliud jam tum parari coeptum, nimium 
damno Austriae adauctis Galliae opibus. Nam 
quod unice op tandum , quodque poientissi- 
mum pacis et salutis publicae futurum erat 
praesidium, ut ad ripas Rheni Status quidam 
novus,  coercendae,  si res tuleri t,  Galliae et 
Austriae ambitioni par form are tur , facere 
viri sapientissimi, Pacis Westphalicae arbitr i ,  
neglexerunt.  Ceterum Occidens non omnis 
paca tus ;  quippe finito Germanico,  et Hispa­
no-Belg ico ,  restabat adhuc bellum G a l lo -H i ­
spanicum, et Hispano - Portugailicum.

V id e ,  si vis p lu ra ,  Woltmann Gesch. des 
Westphaelischen Friedens Leipzig 1Ö08. inci­
p i t ,  ubi magnus Schillerus desinit.

C A P U T  X L V I .
G allia , m oderatore rerum R ich e lio , domi pacata ac \ 

communita , foris aucta. R ic h e lii , et M azarinii in­
gen ium , in gubernanda republica rationes.

Richelius  ( Joh. Armandus du Plessius) natus 
(15B5) amplissimo genere ,  educatus summa 
cu ra ,  magna apud Marechallum D ’Ancreum, 
et M ar iam  reginam, nec minore deinceps 
apud Luinium gratia, per omnes honorum 
gradus,  Cardinalitiam mature dignitatem, et



a. 1624 primi,  quod dicunt,  Ministri locum, 
supremumque reipublicae moderamen conse- 
cutus, ita liuic 18 annis praefuit,  ut Ludovi- 
cum regem non imperium in te rea ,  sed no­
men tantum regni pateretur habere. Dupplex 
acerrimi juxta ac maximi ingenii viro propo­
situm, quod toto muneris sui tempore con­
stantissime semper,  nec sine successu perse­
cutus, nempe ut regium imperium communi­
re t  domi,  foris auctoritatem Galliae ac p o ­
tentiam pararet . Quorum alterum frangendis 
maxime Hugonottarum, et regni procerum 
periculosis reipublicae opibus, al terum insti­
tuta jam a Henrico Magno ratione viribus 
Austriae deminuendis ac debilitandis efficere 
studuit. Hoc cum esset consilio, p r im um ,  
per  occasionem belli ab Hugonottis , ob cir­
cumcisam religionis libertatem, renovat i ,  ar­
cem eorum munitissimam, et quandam vel­
lit imperii sedem, Rupel lam a. 1627 aggre­
ditur,  actisque per  Oceanum molibus,  sic 
terra marique toto anno obsessam tenet ,  ut 
fame demum enecti cives, et extrema omnia 
perpessi,  deditionem a. 1628. ,3o Oct. facere 
debuerint. Casum urbis potentissimae secuta 
communis Hugonottarum ruina,  et mense Ju- 
flio anni insequentis 1629 pax  publica,  eá 
êge sancita,  ut loca munita ,  securitatis olirn 

caussa Reformatis da ta ,  moenibus omnia nu­
darentur ,  ceterum religio,  ex Edicto Ranne*



tensi salva,  ac  illibata relinqueretur. Inde,  
sanato,  quod quasi in visceribus regni haese­
rat» vu lnere ,  ad e a ,  quae foris sibi curanda 
proposuera t ,  conversus, Carolum Ducem Ni- 
verniae,  gente Gallum, regisque Galliarum 
clientem, tutandum suscipit contra Hispanos,  
Mantuanum ei Ducatum, haereditate proxi­
me (1627) acceptum, er ipere,  et ad Sabau- 
dum transferre conantes. Bellum acerrima 
ntrinque contentione gestum, et Casalis , mu­
nitissimae in Ducatu Montferratensi urbis,  
strenua ac virili per Gallos propugnatione 
imprimis nobilitatum, a. i 63i , intercurrente 
Mazarinio ( per legatum Pontificis Barberini- 
um ad eam rem de lec to ) ,  Clarasci (Chiera- 
sco in Pedemontio) ita compositum, ut Duci 
JSiivernio Mantuae et Montisferrati confirma­
ta possessio, Gallis Casale a Kivernio,  Pi- 
gnerolium a Sabaudo concessum, atque inde 
ductum una initium sit opum Galliae in Ita­
l i a ,  detrimento Austriae,  augendarum. P au ­
lo ante Grisonibus quoque (Graubünden), 
contra Vallis-Telinae (V7eltlm) incolas, Hi­
spanorum auxilio defectionem parantes,  ad­
fuit  Richelius, universamque eam terram, 
ne in Hispanorum veniret potestatem, Gri­
sonibus restituit a. 1626. Interim regina ma­
ter Maria Medicea,  et frater regis Gasto,  
D u x  Aurelianensis, nimiam in aula potentiam 
Kichelii aegre ferentes,  in periculum ejus



cum multis e primar ia  nobil itate viris con­
jurant .  Q uod proximum licet exi t io ,  quam­
vis aegre ,  discussit tamen semper  praesens ,  
semper  constans Richeli i  animus. R eg ina ,  
praevalente Cardinali ,  in custodiam C om pen­
dii (C o m p i é g n e )  a. 1 6 0 1  data,  inde  in F l a n ­
dr iám e l a p s a ,  post multos e r ro re s ,  in summa 
re rum omnium indigentia,  Coloniae A grippi­
nae mortua a. 1642. G a s t o , u t ,  quod struxe­
ra t  al tei i ,  periculum effugeret ,  ver tere solum 
coactus. Viri  p rimar i i ,  conjurationis et  tu r ­
ba rum  socii ,  in his D u x  M o n tm o re n cy u s , 
generis  an t iquit ate,  animi vir tu t ibus,  meritis 
m a jo rum ,  suisque celebrat issimus,  mor te  mul- 
ctati  a. i 632. Q uorum infortunio,  com pressa  
in futurum procerum audac ia,  e t ,  quod vole ­
bat  R ic h e l iu s ,  publica po testas ,  regiumque 
constabil itum imperium. Quare  hoc etiam 
audentius dehinc ,  al terum illud debil i tandae 
Aust r iae propositum suum persecu tus ,  non 
jam in I t a l i a ,  neque H is p a n ic e ,  sed in G er ­
m a n ia ,  stirpi Impera to r iae  potentiori creare 
periculum statuit. Inde irritati clam in I m ­
peratorem G erm an i ,  ex te r ique ;  inde nomina- 
tim evocatus in Germ aniam Gustavus A d o l ­
p h u s ;  inde post  cladem Svecorum Nordlin- 
gensem (1634)  bel lum Im p e ra to r i ,  et arre­
pta occasione,  etiam H ispano ,  aperte illatum; 
Inde data Bernhardo Vinariensi contra Im p e ­
r a to r e m ,  Belgis Foederat is  contra Hispanum



auxilia. D e  bello in Germania  dic tum supe­
r iu s ;  cum Hispanis vario simul M a r t é i n  I ta­
lia,  Belgio ,  inque ipsa H is p a n ia ,  Catalonia 
nom ina t im ,  q u a e ,  detrectans im per ium ,  Gal­
lis se a. 1641 sub jece ra t ,  pugnatum, cap ta n i ­
h i lominus ,  et Gal lo rum ditionis fac ta  A tre ­
b a tu m ,  (Arras in Artesia)  et Perpin iacum ( P e r ­
pignan , in comitatu Ruscinonensi Cataloniae 
confini) a 1642. B e l lo ,  quod fregit opes Au- 
s t r i a e , non supervixi t  Richel ius,  fato functus 
4  Dec.  1642. Paucis  ante m o r t e m ,  renovata 
p roce rum  adversus  eum molimina.  Anno 1641 
Comes Suessionensis (Soissons)  cognatus re ­
g i s ,  dominatum Richel i i  pe rosus ,  a rma  opi- 
sulante Austria sumsit ,  sed victor  caesus i% 
p ro e l io ,  quod  cum regiis in ie ra t ,  i rr i tum m o r ­
te  sua conatum reddidit .  A nno  insequenti  
C i n q - M a r s i u s , et ipse ardentis  animi juvenis ,  
et Duce  Aurel ianens i  inquietum animum sti- 
m u la n te ,  cum se in gra t i am regis insinuas- 
se t ,  ipso non inscio ,  u t  creditur ,  r e g e ,  to l­
le re R ichelium,  pe r  quem creve ra t ,  instituit. 
O u em  tamen Richel ius,  initi clam cum H i­
spano contra rempubl icam foederis  convic tum,  
pe rcu l i t ,  e t  meri to  supplicio ip sum ,  socios- 
que affecit 12-a Sept.  1642.

A d  gloriam reipub licae foris auc tae ,  do ­
mi pacatae ac com muni tae ,  al iud etiam decus ,  
l i te rarum et ar tium liberal ium am orem  ac pa­
trocinium Richelius adjunxit.  H am cum ex­



colendis ingeniis publicam felicitatem m axi­
me contineri, atque illud ipsum, ad nominis 
quoque sui gloriam , cujus appetentissimus 
erat ,  longe accommodatissimum censeret , nul­
lis sumptibus pepercit ,  quo artium ac litera- 
rum studia ,  culturae omnis adjumenta,  exci­
ta re t ,  viros earum peritos ad non vulgare 
aliquid audendum impelleret.  Quare  ille im­
primis aureae bonarum artium sub Ludovico 
X IV  insecutae aetati prolusisse, nostra sen­
tentia judicandus est. Curarum pars praeci­
pua fuit lingvae vernaculae studium, ad eam 
excolendam instituta a. i 635 Academia Fran- 
cica (Academie Francoise), salutari primum con­
silio,  extremum tamen, compedibus quasi qui­
busdam lingvae per eam injectis, minus, quam 
sperabatur ,  laeto eventu. Vide de his:  Hist, 
du Cardinal Richelieu par  le sieur Aubery.  
Cologne 1660. 2 vol.

Richelio non diu supervixit  Ludovicus 
r e x ,  defunctus a. 1643 14 Maji. Morte ejus, 
filio Ludovico X I V ,  5 annorum puero,  non­
dum ad regnum idoneo, nomen imperii pe­
nes viduam reginam Annam Hispanicam (vul­
go Anne d’ Antriebe ) ,  potestas et rerum ge­
mendarum summa penes Julium Mazarinium 
Cardinalem fuit. Hunc , gente Italum , opera 
pfimum in conciliando Clarascensi foedere 
J°cata sibi cognitum, et in magnis saepe re- 
kus deinceps adhibitum tanti fecerat Richeli-



us,  ut moriens ejus potissimum consiliis uten­
dum svaderet regi. Ad clavum igitur reipu- 
blicae a Ludovico XIII admotus,  et per eun­
dem reginae etiam , cui cura regni post 
mortem regis demandata ,  inter primos com­
mendatus,  ita sub ipsa muliebris regni initia 
animum reginae cepit, eas sibi opes auctori- 
tatemque collegit, ut unius arbitra tu ,  inter 
graves licet tu rbas ,  totos iö annos cuncta 
administrarentur. Idem illi, quod Richelio,  
cujus vestigiis’ institit , propositum, natura ta­
men longe dissimilis. Nam summa in Riche­
lio arrogantia, summa in Mazarinio facilitas; 
nihil illo fortius,  ac constantius, nihil hoc 
callidius, ac patientius; in illo plus naturae,  
in hoc plus curae,  et artificii; ille imperii 
tantum, hic etiam pecuniae avidissimus; ille 
metu ac vi pa lam ,  hic grassari clam dolo 
consveverat; neuter ulli amatus, sed ille in­
visus magis,  hic magis omnibus contemptus.

Laeta  regiminis Mazarinii initia, maxi­
me ob victoriam Condei de Hispanis ad Ro- 
croyum ( in  Campania) sexto,  quam rex de­
cesserat, die reportatam. Secuta Thionwi l lae ,  
Gravelingae,  serius etiam Courtraci,  ct Dun- 
quercae,  (1646) Belgicarum urbium expugnatio. 
In Germania nihilo segnius re per Turennium 
et Condeum, foederatosque Svecos,  adversus 
Imperatorem administratá,  pax nomini Galli'  
co utilissima, Mazarinio,  qui eam concilia-



v i t ,  glor iosa ,  cum Impera to re  Monasteri i  
W es tpha lo rum  a. 1648 (vid. Cap.  X L V )  con­
ven i t ,  quae fregit opes Austr iae,  protul i t im­
p e r iu m ,  auxitque potentiam Gall iae.  In Hi­
spania al ternabat  for tuna ,  C ondeo ,  post do ­
m i tam  magna parte  Cataloniam, quae se G a l ­
lo rum fidei ultro com m ise ra t ,  ab oppugna­
tione I lerdae ( L e r i d a ) magna clade (1647)  
rejecto.  Q u a m  tamen cladem brev i  postea 
Condeus idem graviter  In  Belgio ultus est ,  
Hispanis  ad opp idum Artes iae Lent ium occi­
dione p rope  occisis 20 Aug.  1647. Bellum 
istud ( Gallo-Hispanicum) Pace W es tp h a l ic á  
non f in i tum, et ad a. usque 16.09 intestinis 
utr inque  seditionibus p roduc tum ,  quatenus te r ­
minos aevi hujus exced it ,  inferius cum reli­
quis Mazarini i  et Hispanorum rebus ex p o ­
netur .

C A  P  U  T  X L VII .

Hispania domi b e lliq u e , sub Philippo IV , labefactata 5 
O livaresii virtutes et v itia , consiliorum , quae c e ­
p erat, eventus. Pax Monasterii cum B elg is F o e­

deratis inita.

-Phil ippus I V ,  pa t re ,  quem a. 1621 secutus,  
non multo melior ,  procul  negotiis publicis ,  
immersus volupta t ibus,  curam regni Comiti 
01 ivaresio ( Duci de San lucar  , seu S. Luciferi) 
commisit.  Origo huic ex antiquissima Guz- 
manorum familia ,  capax ingenium,  voluntas 
o p t i m a , sed praeceps ac ambitiosus animus*



Richelius Hispanorum vulgo dici solitus, non 
quod similis Richelio,  cui quantum humani­
tate antis taba t, tantum in judicando solertiá » 
in exsequendo constantiá cedeba t , sed quoni­
am aequalis ejusdem» ac aemulus,  parique 
apud Hispanos,  ac ille apud Gallos, potesta­
te fuisset. In eo vel maxime peccavit,  quod 
Hispaniam, accisis licet viribus,  primas in 
Europa  sustinere dum vult pa r te s ,  alienis 
illam certaminibus,  suarum rerum satagentem 
immiscuit. Ouo facto collapsa foris reipu- 
blicae fortuna,  domi impatiens onerum po­
pulus ad novandas res adactus.

Inter ipsa imperii rudimenta,  exactis (1621) 
induciis, bellum vetus recruduit cum Hollandis,  
et, quasi parum illud esset,  novum aliud in Ger­
mania pro Imperatore contra Palatinum ;et 
reliquos Protestantes susceptum. Initio satis 
utrnmque ex sententia gestum ductu Ambro­
sii Spinola, serius, non sufficientibus bifariam 
copiis,  multiplicatoque hostium, crescentem, 
Austriae potentiam moleste ferentium, nume­
ro ,  inclinari utrobique res coeptae. Christi­
anus Brunsvicensis et Mansfeldius,  acceptam 
in Germania  ab Hispanis cladem in Belgio 
ulturi,  Foederatis Belgis auxiliatum profecti ,  
proelioque cum Hispanis ad Floriacum (Fleu- 
ri Comit. Namurc i)  commisso, Spinolam re­
cedere a Bergarum (Bergen op Zoom Braban- 
tiae) obsidione cogunt a. 1622. Cum supe*



rior nihilominus Spinola,  rem Hollandicam, 
expugnatá a. 1625 B redá ,  simul et morte 
Mauritii afflictam , in non leve discrimen ad­
duxisset,  evocatus in Italiam ( 1627) ad bel­
lum de Ducatu Mantuano cum Gallis recens 
occep tum, hic nullum fortitudine sua emolu­
m en tum , ibi magnum discessu suo detrimen­
tum Hispaniae creavi t ,  spatio interim Bel­
gis colligendi sui, rerumque ope Galliae in­
staurandarum relicto. Henricus Arausionen­
sis, fratre Maurit id,  cui successit, non infe­
rior vir tute,  conciliandorum sibi, moderan- 
dorumque animorum arte etiam superior, ali­
is super alias urbibus expugnatis,  (obsidione 
enim et oppugnatione urbium, maximam par­
tem totum illud bellum constabat)  ad haec 
classe Hispanica,  quae argentum ex America 
vehebat (Siliberflotte) virtute Petri Heynii a. 
1628 in tercepta ,  rebusque paulatim tam in 
Brasil ia,  quam in India Occidentali stabilitis, 
novas continuo, ac in dies Hispano magis 
perniciosas opes comparavit . Brevi in Ger­
mania quoque retardatus foederatorum Im pe­
ratoris et Hispaniae armorum successus, Gu­
stavi ( i 63i ) et Svecorum virtute,  quos Ri- 
chelius, subruendae dominationis Austriacae 
studio, ad bellum volentes impulit ,  opibus- 
que suis juvit. Redire quidem victis fortuna 
coeperat  post victoriam Nordlingensem, quam 
a * 1 6 3 4  communibus Imperatorii  Hispanique



viribus de Sveco reportarunt,  sed cito iterum 
aversa, prodeuntibus in aciem Gallis , .et  aper­
to utrosque bello,  Imperatorem quidem in 
Germania ,  Hispanos in Belgio, Italia ( i 635) 
et mox in ipsa etiam Hispania impetentibus. 
Ab eo infelicius etiam cum Belgis certatum, 
mari  maxime,  classe Hispanorum ingenti 
a. 1639 a Martino Trorapio penitus deleta in 
Oceano Britannico. Secuta munitissimarum 
Belgii-Hispanici  per Gallos, Hollandormn 
foederatos,  expugnatio.

T o t  simul bella neque geri cum succes­
su ,  neque sustentari sine magno onere popu­
li poterant. Accessere novata domi institu­
t a ,  ut neogamis,  sex aut plurium mascula­
rum prolium parentibus,  exteris item artifi­
cibus et opificibus data tributorum immuni­
tas ,  et plura al ia,  salutaria illa quidem per 
s e ,  sed partim tempori parum accommodata,  
part im ob ipsam novitatem invisa Hispanis* 
Inde consecuta a. 1640 Catalaunorum et Por- 
tugallorum defectio, quorum illi, inplorata 
hostium Gallorum fide, duodecimo vix de­
mum anno (1652), hi ,  excusso feliciter servi­
tutis Hispanicae jugo, nunquam amplius redu­
ci ad officium potuerunt. T o t  ac tanta do­
mi forisque mala cum imprudentiae ac am' 
bitioni vulgo adscriberentur Olivaresii , i ° co 
hic motus a. 1643, et summa rerum Ludo­
vico de Haro concredita,  cui moderatius q^1*



dem,  ac avunculo Olivaresio, ingenium, sed 
nec scientia rerum tanta, nec tam capax im­
perii animus. Ouare  nihil ista mutatione pro 
fectum, et ,  cum pejori in dies loco res es­
sent foris,  domi turbarum omnia plena,  re ­
bus quippe etiam in Vandalit ia (Andalusia) 
ad seditionem spectantibus, Neapolitanis au­
tem , exemplo Catalaunorum et Portugallo- 
rum,  arma palam (1647) capientibus: neces­
sitas Hispano partem unam possessionum, re ­
liquas ut servaret ,  dimittendi,  foederisque 
Monasterii Westphalorum cum Hollandis a. 
1648 ea lege ineundi expressa,  ut hos gen­
tem liberam, et sibi, domino olim totius Bel­
gii, nullo amplius modo obnoxiam declara­
re t ,  atque una eosdem terras omnes, non in 
Europa  tantum, sed in India quoque Oxien- 
tali et Occidentali , flagrante bello armis oc- 
cupatas tenere pro su is , ac possidere in per­
petuum sineret.

Foedere Westphalico demersa,  ac p ra e ­
cipitata ex alto Hispania ,  vix jam diu alias 
se sustinens; ad summum contra dignitatis, 
ac potentiae culmen evecti Belgae. Nam quam- 
vis grande pro iis temporibus aes alienum ad 
tanti necessitates belli contractum: at auctas 
privatorum opes ,  locupletatus populus,  com­
merc ium, Hispaniae et Portugalliae crescens 
ruinis, latissime per universum orbem exten- 
iium , quaesitusque marium principatus, quem '



tarnen nőn multo post, artibus ac virtute Croni'  
wel l i ,  aemula praeripuit  Anglia.

C A P U T  X L V II I .

A u str iae , et Regnorum  Orientalium status, durante bel­
lo  tricennuli Germanico.

Idem illud Bellum 3o-nale, quod in Germa­
nia tantopere afflixit opes Austriae, potenti­
am ejus non mediocriter auxit in Bohemia» 
q u a e ,  ob rebellionem infeliciter ten ta tam , ju­
ribus ac privilegiis omnibus spoliata, haere- 
ditarium dehinc Austriae regnum, armis velut 
quaesito recens imperio,  evasit. Id  multum 
ad res Imperatoris in Hungária quoque fir­
mandas contulit, — — — — — — —'

  -------------------------- Initio statim belli 5o-lis
Gabriel Bet len, a Bohemis evocatus,  et in 
Hungáriám, addentibus animum seditiosis o- 
ptimatibus,  profectus,  parte Hungáriáé poti- 
o r e , sacraque regni corona,  fide citius sub 
Suam potestatem redactis, in conventu Ordi­
num a. 1620 Neosolii habi to ,  rex Hungáriáé 
acclamatus,  corona t a m e n ,  quam in manu 
habui t ,  sive incertum rei eventum reputans,  
sive innatá animo modestiá,  redimiri se p aS~ 
sus non est. Paulo post ,  ut inclinatam B°* 
hemorum fortunam, nutantesque in fide Hun- 
garos sensit, regnum, coronamque Ferdinan-
do restituit, utilem sibi, P r o t e s t a n t i b u s q u ®

Hun-



Hungaris pacem Nicolsburgi a. 1622 pactus. 
Vid. Budai Magyar Ország Hist. T o m  II, §. 
148— i 53. Verum brevi ,  conditionibus non 
omnino satisfactum ab Imperatore causatus ,  
renovavit ,  idque iteratis vicibus,  bellum,  quod 
pace primum a. 1624, deinde a. 1627 instaura­
ta  compositum. Extremo bello 3o-nali Geor­
gius Rákótzi  í-us,  Betlenii viduam, Cathari- 
nara Brandeburgicam, a. i 63o in Principatu 
Transilvaniae secutus, Protestantium Hunga- 
r o r u m , ac Germanorum invitatu,  exercitu a. 
1644 rursus in Hungáriám ducto,  foedereque 
cum Svec is , Gallis et Tureis percusso,  non 
segnius Betlenio rem gessit, jamque, occupa­
ta Superiori Hungária ,  Moraviam invasera t ,  
junctis inde copiis cum Torstensohnio, a rma 
Austriae i l laturus,  quum mutato repente con­
silio, oblatam aequis legibus ab Imperatore 
pacem accipit Tyrnaviae  24 Aug. 1645, Lin- 
cii postmodum 16 Dec. confirmatam, Lin- 
zensemque inde dictam, qua religionis Evan- 
gelicae per Hungáriám libertas denuo sanci­
ta ac solenniter confirmata est.

Imperatores Turea rum ,  qui Selimum II 
Solimanni II filium (f 1574) secuti, in Gynaeceo 
educati , in eodem plerique tempus pmne su- 
Uro transegerunt. Inde senescere otio popu- 
lus; praefecti  provinciarum potentioros recu­
sare obsequium; Imperatores nutu ac arb i­
tratu circumagi Janitsarorum, qui,  praetoria- 

Zom. 1% > 20



iiis illis Romanorum Imperatorum militibus 
simillimi, imperium,  quibus vellent, dabant ,  
adimebantque.  Neque tamen pristinus ardor 
in gente rudi ac barbara penitus refrixit,  
cujus latentes igniculos suscitavit hoc tempo­
re  Amurathes IV (1623— 1640), magnum pro- 
certo Austriae,  totique Germaniae periculum 
creaturus , si vicinam Europam armis infesta­
r e ,  quam Persicis bellis exerci tum habere im­
perium maluisset. Frater Arrurathis Ibrahi- 
mus (1640;— 164Ö) longum et atrox cum Ve­
netis bellum, cui non supervixit ,  de Creta 
a. 1645 exorsus, nihil ultra molitus est. Fi­
lius ejus Muhammedes IV  (1648— 1687) Cre­
tam insulam, duce Kiuperlio,  post laboriosis­
simam fere trium annorum obsidionem , ab- 
sumtaque Christ ianorum, ad ferendam o p e m , 
certatim undique accurrentium 3o ,  Turearum 
pene 120 millia, occupat a. 1669. Idem tur­
bis quoque Transilvanicis , sub Georgio R a '  
kótzio I I ,  immixtus,  gravem vicinis ad occi­
dentem regionibus metum incussit, sed me­
tus ille haud fuit diuturnus,  T u r e i s ,  sub Mu- 
hainmede adhuc ,  post acceptas clades gra~ 
vissimas, Hungária fere tota exterminatis. V** 
de Cap. L X 1I.



A e t . m . 1648— 1660. Ca p . x l i x .  007 

A  E T A s . I I I .  1 6 4 3 — 1660 .
Considerationes G enerales.

■Aetas intestinis rerum publicarum per turba­
tionibus memorabilis. In Anglia ipsum re­
gni nomen abolitum; apud Belgas mutata ci­
vitatis forma; Gallis et Hispanis discordiae 
dom i,  foris bellum, quod, belli tricennalis 
Germanici reliquias, pax  demum Pyrenaea  
diremit. Portugalli ,  excusso inter haec ser­
vitutis Hispanicae jugo, pristinam sub propriis 
regibus libertatem repetunt,  et quantum eo 
facto Hispaniae demunt ,  tantundem valescen­
ti Galliae adjungunt virium.

C A P Ü T  XLIX. ,

C a r o li l- i ,  regis A ngliáé natura et indoles; turbarum in 
A nglia et Scotia caussae atque in itium ; Trium  Par- 
lam entorum  repentina dissolutio ; Parlamentum vu l­
go Magnum ; Straffordii supplicium ; Conspiratio H i- 
bernica; Crimen perduellionis quinque Communibus 

a rege intentatum.

Carolus  I-us patrem Jacobum a. 1625 secu 
tus, vir cetera bonus,  ac clarus domesticis 
virtutibus, caruit dotibus ad populum libe­
rum, qualis Anglicus, regendum necessariis. 
Nam et supremam potestatem, nullis legibus 
constrictam, familiari Stuartorum vitio, affe­
ctabat,  et pravis consiliatoribus plus justo 
plerumque tribuebat. Idem obstinati magis 
quam constantis^ vir an im i, nec cedere,  nec

20 *



nec imperare norat in tempore.  Sub eo erű*’ 
perunt mala,  quorum pater semina sparserat. 
Jam primum omnium multum in eo pecca­
vit ,  quod Buckinghamum, acceptissimum pa­
tri J aco b o , sed populo,  ob intolerabilem ani­
mi superbiam, merito invisissimum, non re­
tinuit modo sibi ministrum, sed eundem no­
vis in dies honoribus ac dignitatibus auxit. 
Illud etiam imprudentius factum , u t ,  in ipso 
aditu regni,  alienatis jam civium animis, bel­
lum adversus Hispanos susciperet ,  quod p a ­
rens adhuc ,  ob disturbatas filii cum Hispa­
na  nuptias,  inferre,  ni conatum mors inter­
rupisset,  decreverat. Ad id bellum sumtibus 
cum destitueretur Carolus,  Parlamentum bis 
intra biennium, primum a. 1626, iterum a. 
1626 convocat. Utroqne , quod dicto minus 
audiens esset, infecta re ,  dimisso, tributa po­
pu lo ,  contra leges, privata auctoritate impe­
rat. Ortam inde publicam indignationem au­
xit  accepta bello clades, copiis, quae ad Ga­
des escenderant,  partim caesis , partim foede 
repulsis per Hispanos. E a m  ignominiam nec­
dum eluerat r e x ,  cum, instigatu Bucking- 
h am i ,  privatas cum Richelio inimicitias pu­
blicis armis ulcisci cupientis, novo cum Gal­
lis certamini a. 1627 implicitus, deficient« 
pecunia ,  et classe, quam tumultuantibus Hu- 
gonottis , obsessis nominatim Rupellanis auxi­
lio miserat, ductu Buckinghami,  damno i*1'



certum, an dedecore majori debellatá ,  con­
fugere ad Ordines , et a. 1628 tertium convo­
care Parlamentum cogitur. Sedente e o , Buc- 
kinghamus, postquam frustra criminibus a- 
pud regem petitus, sica ex insidiis per Fel- 
ionium transverberatus. Id maturavit dissolu­
tionem Parlamenti ,  superioribus duobus nihi­
lo regi obsequentioris, nec tam praestandis 
Caroli postulatis, quam stabiliendis Ordinum 
juribus,  privataque et publica libertate undi­
que communienda, multo cum ardore occu­
pati.  Sublato Buckinghamo, et Parlamente 
tert ium (1629 Mart.) soluto, ad pacem cum 
hostibus ineundam animum rex adjecit. Quae 
nullo negotio confecta cum Gallis a. 1629, 
cum Hispanis insequenti a. i 6'3o, Anglico no­
mini parum honorifica, in foedere Hispanico,  
infortunati affinisque Electoris Pala tin i ,  in 
Gallico,  Hugonottarum, quorum causa susce­
ptum bellum prae texeba tur ,  deserto penitus 
per regem patrocinio.

Inde totos 11 annos (1629— 1640) Parla- 
mento rex caruit, republica interim suo, et 
uxoris suae Henriettae ( Iienrici IV Gallia- 
rum regis filiae) incitatioris paulo ingenii,  
cetera praestantis foeminae arbitratu admini­
strata. Id factum cum plerique indignarentur, 
regisque in omni parte reipublicae,  maxime 

exigendo a e r e , imponendisque populo ve­
ctigalibus novis licentiam verbis et scriptis



palam proscinderent, et qui audaciores,  
facere imperata obstinate detrectarent: rex
temeritate suorum irritatus,  imperii et ju­
diciorum severitate, neque ea legitimo mo­
do exerc i ta , compescere,  et a resistendo de­
terrere adversarios voluit. At illi,  quod 
fieri in rerumpublicarum perturbationibus 
solet , libertatis et populari  aura ab rep t i , 
obfirmatis ad proprium periculum animis» 
subeundas cum rege dimicationes non modo 
non defugere,  sed eas ,  laudis et gloriae 
sibi apud populum materiam, ultro velut quae­
rere , suáque adeo constantiá plures quotidie 
ad decoris ejusdem aemulationem accendere.

Rebus i ta ad extremum fere casum in 
Anglia deductis,  ecce novum aliud pericu­
lum regi a Scotis Presbyterianis seu Purita- 
nis ortum. Qui Liturgiám ( sacrorum formu­
lam ) Anglicanam , svasu Laudi Archiepisco- 
pi  Caniuar iensis , per regem invitis sibi, et 
multum reluctantibus impositam aegre feren­
te s ,  foedus,  quod Covenantum appellant,  ad 
religionem contra quosvis turbatores ,  ipsum- 

' q u e  adeo regem tutandam ineunt a. i 638 , et 
in Synodo Glascoviensi Episcopis dignitatem 
abrogant. Ea  re multo magis exacerbatus rex ,  
atque ipse adversus Scotos magna sed parum 
ilda manu profec tus , antequam signa confer­
rentur , pactis utrinque conditionibus (Dura- 
bari *609),  quibus suam ipse causam impru*



%

dentissime prodidit ,  exercitum dimittit. Cu­
jus facti cepit eum non multo post poeni­
tentia ,  et exspectavit belli,  ac per hoc im­
per i i ,  quod temere adeo projecerat , repeten­
di occasionem. x\b alia parte Scoti ,  quae 
sibi cum rege convenerant, pactis diffidentes, 
ad Gallos clam confugiunt. Liter is ,  quibus 
opem eorum contra regem suum implorabant,  
forte interceptis, et ad Carolum regem pe r ­
latis: hic veteri Anglorum in Scotos odio
confisus, conventnm Ordinum Angliáé,  .quo 
jam 11 annos caruera t ,  a. 1640 (quar tum )  
indicit, ac literis, probando crimini,  publice 
recitatis, bellum in rebelles Scotos decerni,  
sibique ad id militem et pecuniam dari po­
stulat. Cum non obtineret,  Parlamentum , quod 
intestinis ante omnia malis ac querelis affer- 
ri medelam acrius contendebat,  a l tero ,  quam 
convocaverat ,  mense dimittit 5 Maii; at con­
tra Scotos,  corrasa undique pecunia, e x e r ­
citum denuo conscribit. Sed occupatus ac 
victus ab his ad Newburnum ( 28*a A u g . ) ,  
quum proceres Angliáé,  vulgo P a re s , in re 
trepida Eboracum (24 Sept.) convocati,  affli­
ctis rebus succurrere nec possent,  n e c , si 
possint , velle viderentur ,  facere inducias cum 
Scotis ( i6  Oct .) ,  et Par lamentum, flagitante 
populo ,  congregare quintum cogitur.

Parlamentum  hoc,  vulgo M agnum  ( Nov. 
1640— Apr.  i 65,3) ,  Inferior nominatiin Cur ia ,



in cujus potestatem cuncta mox concessere, 
e Puritanis seu Presbyterianis maximam pa r ­
tem constabat, qui,  ex ipsa religionis suae 
indole ,  ad abolendas omnes omnino Ecclesiae 
Catholicae in Anglia reliquias,  circumseri- 
bendamque dominationem regiam proni ,  
ad haec injuriarum quoque sensu,  quas ex 
istis fontibus derivatas sub Domo Stuarta pe r ­
pessi , exstimulabantur. Horum instigatu O r ­
dines,  periculum et virium suarum, et regis 
constantiae facturi,  in ministros regios sta- 
t im coort i ,  Straffo.rdium et Laudum,  reli­
quis fuga elapsis, reos peragunt,  et perduel­
lionis postulatos in custodiam inauditos dari 
jubent. T um  Scotis, qui hostes potius ju* 
dicandi,  ferroque a regni finibus summoven« 
di erant, menstruum, icto foedere ,  stipendi­
um promit tunt ,  ut ad propugnandam Ordinum 
causam, si res ita tulerit,  praesto essent. In-, 
de  ad curam reipublicae conversi , ne quid 
audaciam remoretur,  sponsione regem obii' 
gant,  non prius Ordines dimissurum, quam 
de sontibus sumptum supplicium, resque An* 
glicana ordinata penitus ac constituta fuerit. 
Biduo post ( i2 - a  IMaii 1641) Thomas Went- 
wor th ius ,  Comes Staffordiae,  cum et ipse» 
subnixo innocentia animo , fortissime causam 
d iceret ,  et rex nihil ad summam contentio­
nem reliqui faceret , ut virum praestantissi­
me! r n , maxim i que consil ii ,  et sibi addictissi



mum, periculo liberaret, capitis a Parlamen­
te damnatus,  et rege,  postquam victa popu­
lari furore constantia, sententiam Ordinum 
approbante,  securi publice percussus est. Pro- 
ditá Staffordii causá,  suam simul rex  p ro­
didit,  ultimumque auxil ium, et humanam o- 
p e m , quae una erat,  ipse a se,  impendente 
exitio,  amovit. Casu tanti v ir i ,  tam regi 
suo fidi, concidere regiis animi: at adversa­
ria factio, obsequio regis non lenita, verum 
audacior facta,  primiirr* (non defraudentur 
laude sua Ordines) praesidia tantum domi­
nationis ,  quae libertati publicae revera offe- 
ce ie ,  destruere,  tribunalia regni ordinaria ab 
arbitrio regio, cui nimium suberant,  vindica­
r e ,  magisque,  quam antea, suae spontis r e d ­
dere ;  dein sensim omnia omnino jura regia,  
quae bene ordinatis civitatibus cunctis sanctis­
sima semper esse debeant,  temere attrectare,  
convellere, rapere ad se,  l ibertatemque, quam 
assertum ibant, dedita velut opera evertere. 
Ouae inter rex ,  ubi nihil obsequio profectum 
videt,  absentiá odium mitigaturus,  in Scotiam 
(10 Aug.) digreditur ,  comitante inimicissimo­
rum hominum caterva,  ques specie honoris 
inspectores ei ac custodes Parlamentum im­
posuit ,  et prius exercituum, per cjuos facien­
dum iter regi e r a t ,  parte  una,  Anglis in pro­
vincias distributis, parte altera Scotis cum 
gratia et muneribus domum decreto Páriámén-



ti dimissis, ne qua tentari fides eorum a re­
ge posset. Dum in Scotia Carolus commo­
ra tu r ,  et,  habitis Ordinum comitiis, nimiá ob- 
sequentiá res suas magis etiam corrumpit : 
gravior alia intervenit ex Hibernia calamitas. 
Hiberni Catholici ,  duce quodam O - N e a l e ,  
inita clam conspiratione,  et 2,3-a Oct,  quae 
constituta caedi per universum regnum dies 
e ra t ,  verso in Protestantes furore,  40 horuin 
mill ia,  nullo sexus aut aetatis discrimine, mi­
serabiliter obtruncant, regemque auctorem sce­
leris pa lam ,  quamvis falso, profitentur. Id 
cum reversus e Scotia (25 Nov. 1641) Ca­
rolus. bello vindicandum censeret , Parlamen- 
to ,  ad creandam regi apud populum invidiam, 
moras ultro nectente,  acriusque interim in re­
giam majestatem, Episcoposque insurgente, 
rex svasu reginae et Digbyi ( L o r d ) ,  cujus ex­
ploratam multis rebus fidem habebat ,  paulo 
severius exercere im per ium , alieno ut videtur 
t em pore ,  decrevit. I taque sex omnino, uni 
e Super io rum , quinque ex Inferiorum Ordi­
num (vulgo  Communium, Commons) conci­
lio viris actionem perduellionis intendit,  et ,  
cum causam eorum' defendendam Ordines sus­
cepissent, ipse,  majestate imperii in casum et 
apertum discrimen data ,  in Parlamentum mul­
tis stipatus militibus venit. Ibi ,  omni nec- 
quidquam prompta acerbitate,  praevalente O r­
dinum et plebis per eos concitatae audacia ,  ex*



trema omnia veritus,  fugere urbe regia, e t ,  
retractato crimine,  tantum non deprecari iram 
Ordinum cogitur (1642 Jan.).

C A P U T  L.

B elli inter Carolum regem  et Parlamentum Anglicum  ex­
ordia, progressus; Independenlium  origo , yera no­
tio ; O livierus C rom w ellus; Scotorum  perlid ia, se­
ra poenitentia; Crom welli et sociorum , oppresso  
Parlam ento, foeda dom inatio; admissum iu  regem  

nefas,

Pos teaquam  severitas regi in 5 Communes pa­
rum prospere successisset, Ordines insisten­
dum victoriae ra t i , ejectis post longam con­
tentionem e Parlamento Superiori Episcopis,  
potestatem colligendi, et quo vellent,  mitten­
di militis fieri sibi postulant. Id cum aver­
tendorum, quae regi et regno impendeant,  
malorum praetextu importune nimis urgerent, 
neque tamen hac vice regis in rejicienda Or- 
dinum voluntate constantiam ullo modo expu­
gnare possent, summum militiae utriusque 
imperium, cum potestate munerum ac ma­
gistratuum consti tuendorum, regi ademptum 
ad se transferunt. R e x ,  qui longius interea 
urbe sua Eboracum secesserat, damnata pa­
l a m ,  ac scripto exagitalá Ordinum insolentia, 
vocatisque ad a rm a  omnibus, quicunque sal­
vam esse rempublicam vellent,  (25 Aug. 1642) 
vi ac imperio redigere in ordinem rebelle



Parlamentum constituit. Bello turn erumpen- 
t e ,  in quo civitates pleraeque cum Parlamen- 
to ,  nobiles pro rege stabant,  primum mense 
Septembri ad Worcestriam veli tatum, dein 
justiori proelio, sed dubio Marte ,  certatum 
23 Oct. ad collem Edgehill in agro Warvi-  
censi, iterum ad Newburyum a. 1643 20 Sept. 
Cum nihilominus superior causa regis v ide­
re tu r ,  Parlamentum veteres amicos Scotos* 
renovato foedere,  rex Hibernos hostes, An* 
glosque suarum partium in Hibernia militan- '  
tes, pactis induciis, in auxilium evocat. Sed 
exercitus Hibernicus in ipso adventu a copiis 
Parlamenti Fairfaxio duce partim caesus, par­
tim dissipatus ineunte anno 1644* Par te  ex 
alia Scoti ,  ad millia capitum viginti ductu 
Eeslyi ,  impressione in Angliám mense Febr- 
a. 1644 facta,  Anglisque foederatis juncti, 
regios, quibus Ruper tus,  infortunati Electoris 
Palatini Friderici V  filius, Caroli affinis, prae­
era t ,  post leviores aliquot pugnas,  gravi prae­
lio prope Eboracum (ad Marstonmoor) vin­
cunt 2-a Jul. 1644 Fair fax io ,  Cromwello ,  et 
Manchestrio ducibus. E x  eo inclinari res Ca­
roli ,  ac magnis passibus retro ferri ,  necqua- 
quam restitutae v ic to r ia , quam regii in par­
tibus meridionalibus minus memorabilem de 
Essexio ( i a  Sept. 1644) reportarunt.

Inter haec e Presbjterianis , seu Purita- 
iii§, qui sublato Episcopali regimine,  labeia-



ctata etiam regis et procerum (Par lamenti  
Superioris) auctoritate,  soli intra et extra Par- 
lamentum, per Inferioris Curiae Ordines,  po- 
pularemque factionem, dominabantur,  prodit 
nova Independentium hodiedum, sed multum 
attritis opibus, superstes *) factio,  ex re no ­
men suum so r t i ta , quod coetus Christianos 
Independentes i. e. sui omnino ju r i s , nullique 
sive sacro, sive civili imperio obnoxios,  sed 
solo interno animorum motu ,  et quadam vel- 
ut divinitus facta inspiratione gubernatos cu­
piat. In Belgio illa primum, e reliquiis exu- 
luin Anglorum , quos separatistas , et a sectae 
suae conditore Roberto Browne ( i 58i) B row , 
nistas appellatos vertere solum Elisabetha co­
egerat ,  per  Robinsonium a. 1610 excitata; 
inde in Angliám, labentibus Episcoporum sub 
Carolo rebus ,  propagata,  ab a. 1642 magnas re­
pente favore vulgi opes consecuta es t ,  tam 
propter eximiae sanctitatis speciem, fervidum- 
que religionis studium, quam ob indolem ac 
naturam doctrinae suae turbulentis istis tem­
poribus accommodatissimam: cum nihil pro­
nius esset,  quam illam jurium ac personarum 
in Ecclesia aequabilitatem, ut rustici olim et 
Monasteriensis belli in Germania concitores 
fecere, ad civilem quoque reipublicae statum

) a. 1691 sub Wilhelmo II I ,  salvis institutis suis,  sectae Pre- 
sbyterianorum Anglorum , quae ipsa tenuis admodum est ,  
adjuncta.



ab inquietis ingeniis transferri.  Ad eam igi­
tur factionem aggregati multi etiam aliarum 
sectarum ac religionum homines,  quicunque, 
Pemocratiae quam vocant patroni,  pendere 
populum aliunde quűm ex se ipso negabant 
debere.  Atque huic mixtae ,  ex  omnibusque 
sectis collectae fanaticorom hominum, popu­
li dominatum volentium turbae rectius, quam 
uni alicui sectae religiosae, nomen illud In* 
dependentium, patrataque per eos scelera at­
tribueris. Sed quicunque illi fuerint, (recen- 
tioris aevi Jacobinis Gallis simillimi) reliquas, 
omnes factiones ac sectas odio regis supera­
ban t ,  et a rerum potentibus Presbyterianis 
differebant in hoc ,  quod Presbyteriani impe­
rium regium non prorsus to ll i , verum populo 
tantum subjici, Independentes autem ipsum re­
gni nomen, atque una etiam procerum po­
tentiam omnem ( Aristocratiam) aboler i ,  et 
ob eam ipsam causam pacem atque concor­
diam cum rege ,  quam Presbyteriani aequis 
sibi conditionibus non detrectabant, modis o- 
mnibus impediri  cupiebant. Furiosae perdi­
tissimorum hominum factioni praeerat Olivie- 
rus Cromwellus ,  supra quam aestimari potest 
magni sed pravi ac pestiferi homo ingenii. 
Nullis i l le,  quae magnum virum faciunt, ani­
mi dotibus, praeter unam eloquentiam, caruit, 
non in ineundis consiliis juncta promtitudini 
providentia, non in exsequendis constantia»



non in periculis fortitudine; ad quae laudum 
ornamenta,  belli quoque adjecerat decora,  du­
cendorum exercituum scientiam, in proeliis 
audaciam: vel maxime tamen eminuit acerri­
mum viri in indagundis ac perspiciendis ho­
minum naturis ac characteribus judicium, ca- 
piendarumque inde utilitatum ac opportuni­
tatum solertia. Virtutes ingentia aequabant 
vitia: infinita ambitio ac dominandi cupido; 
incoctum simulandi et dissimulandi artibus in­
genium, aliud clausum in pectore ,  aliud 
promptum in lingva habens;  animus ad vim 
fraudemque juxta para tus ,  et,  dum voto po­
tiatur,  nec humanas nec divinas leges ullas 
respiciens. Natus nobili loco, juventute inter 
ludos ac faedas voluptates transacta, non suf­
ficientibus libidini opibus,  in N o v a m -Angli ­
ám ,  Puritanorum tunc in America receptacu­
lum,  fugere cum sui similibus decrerat. N a ­
ve jam conscensa, jussu regis e fuga retra­
c tum, et mox Cantabrigiae urbis suffragio 
inter Ordines Parlam enti M agni allectum, ma­
la mens,  pejor res familiaris, ad novandas 
re s ,  perturbandamque rempublicam impule­
runt. Consiliis et ingenio .aliquamdiu celatis, 
erumpente bello civili, parti copiarum a Par-  
lamento praefectus, cum faventem conatui 
fo r tunam, et partam sibi virtute nonnullam 
auctoritatem cernere t ,  post victoriam Mar- 
stonmooriensem, ubi magni imprimis fuit ejus



opera ,  imperium a Parlamento ad exercitum 
traducere ,  et per hunc viam sibi ad domina­
tum munire proposuit. Lege igitur lata  
(cujus nemini nisi Cromwello facta gratia) 
ne qui Ordinum ullo sive civili sive milita­
ri  munere fungi possent, ( se l f -denying  Ordi­
nance ,  i. e. de abdicando munere Edictum* 
1644 Dec.) exauctoratisque eo facto antiquis 
legionum ductoribus,  qui membra curiae,  Pu- 

' r itanarumque partium erant:  eo rem homo 
callidissimus perduxit ,  ut summa rerum Fair -  
fax io ,  bellicoso sed simplici viro,  quem to­
tum in sua potestate habuit ,  committeretur; 
ipse,  ad vitandam etiamnum concupiscendi 
imperii  suspicionem, partibus secundis con­
tentus, vicariam ex se pendenti amico operam 
juberetur praestare. Inde fidissimis ac auda- 
cissimis quibusque suorum in societatem im­
perii allectis, brevi exercitus totius, et per 
eum paulatim summum rerum omnium arbi- 
trium consecutus est. Multum imprimis ado­
lescenti potentiae profuerunt celeberrima de 
regiis ad collem Naseby (prope Leicestriam) 
die 14 Junii 1646 reportata victori,  et rex> 
assumptis ad Chestriam (24 Sept.) copiarum 
reliquiis,  Oxonium a. e. mense Novembri fu­
ge re ,  moenibusque se se defendere coactus. 
Nobilis etiam annus supplicio Laudi (10 Jan*) 
et colloquio Uxbridgiae inter regis et Ordinum 
legatos ad reconciliandam pacem (F eb .  164^)

habi*



habito;  sed conatu irr i to: cum Parlamentum 
jus belli et pacis ,  creandorumque judicum ac 
magistratuum potestatem in antecessum tribui 
sibi a rege postularet; rex autem confessa 
adeo ac propria majestatis regiae jura eripi 
sibi nullo modo pateretur. Anno insequenti,  
Fairfaxio ad oppugnandum Oxonium appro- 
pinquante, rex ,  cum nec paciscendi,  nec bel­
landi rationem ullam videre t ,  desperatis re­
bus,  relicto clam Oxonio ,  Newarkiam (in 
Mercia s’ Anglia Media) in castra Scotorum 
(4  Maii 1646) profugit, h is ,  quam Páriámén- 
to Londinensi , tutius fortunas suas vitamque 
concredi posse arbitratus» Sed vero Scotos 
non regis sui in fide eorum ac virtute repo­
sita singularis fiducia, non infortunium, non 
vetus cum Anglis simultas,  non propior sibi 
quam Anglis cum rege,  utpote oriundo ex 
Scotia, ejusdem secum nominis sangvinisque, 
necessitudo perpellere potuit ,  ut positis ma­
gno animo odiis, regem vel cum periculo 
suo defenderent. Receptum igitur per fi­
d e m ,  repetentibus Anglis, postquam exsolu­
ta ,  quae restabant,  stipendia (400,000 sterl.) ,  
pretio velut venundatum et regem et suppli­
cem Parlamento Anglico, ipsis assentientibus 
Scotiae Ordinibus,  in manus tradunt,  pacta 
tamen, antequam traderent,  regii capitis in­
columitate a. 1647 cum fine Januarii. Bello 
tum finito, et Scotis in patriam reversis ab 

una, ab altera parte Carolo in custodiam da­
to : Presbyteriani, ut numero ita auctoritate ad- 
hucdum in Pariamento superiores, ad compe­
scendam Independentium , ope exercitus domi­
nantium audaciam, dimittendi militis partim, 
partim in Hiberniam transferendi mentionem 
injiciunt. Id veriti CromwelJus et socii exer­
citum in Parlamentum i r r i tan t ; regem 4 Jun. 
Holmbyae, ubi jussu Ordinum asservabatur,  
subito impetu Joycei,  sartoris quondam Lon- 
dinensis, in manus suas redactum, in castra 
abducunt;  Londinum veniunt 6 Aug. 1647; 
Parlamentum militari manu opprimunt,  pro­
turbatis ,  quos plurimum obstare sibi ac re­
morari  victoriam judicabant. Inde colloquia 
reconciliando regi ad speciem denuo habita :  
quibus cum nihil effici, jamque de vita labo­
randum sibi intelligeret Carolus,  e custodia 
(11 Nov.) elapsus, in Vectim ( W i g h t )  insu­
lam se recipit,  non invito, ut quidam volunt, 
Cromwello,  qui eam maturandae regis ruinae 
occasionem dari sibi optabat. Vecti ab insu­
lae ejus praefecto H am m o n d o , qui partibus 
Cromwelli studebat,  detentus, diligentius ab 
eo tempore coepit custodiri,  et ab inimicis 
in majus quotidie odium fictis criminibus apud, 
populum adduci. Quibus rebus nuntiatis, Sco­
ti , tunc demum admissi in regem flagitii poe­
nitentia, sed sera,  ducti, liberandi ejusdem 
capiunt consil ium, et a. 1648 (Jul.) duce Ha-



miltonio in Angliám infesto agmine descen­
dunt. His cum exercitu factus obviam Crom- 
wellus, 20 hostium millibus, cum ipse 8 non 
amplius millia haberet ,  ad internecionem pe­
ne caesis, capto duce,  victor in Scotiam pe­
netrat. Rebus ibi arbitratu suo constitutis, 
et mox reliquiis belli, quod Angii , militarem 
dominatum perosi ,  communicatis cum Scoto 
consiliis suscitarant, celeriter profligatis, tem ­
pus esse prorumpendi ra tus ,  regem, Neopor- 
tum (N e w p o r t )  interea Vecti ,  jussu Ordi­
num, tentandae pacis consil io, translatum, 
sub militum denuo potestatem redigit,  et in 
arctiorem custodiam Hurstum (1-a Dec.) dedu­
ci jubet. Quadriduo post exercitus, Crom- 
wello et genero ejus Iretonio impulsoribus,  
Londinum, contra disertum Parlamenti man­
datum, tumultuarie ingressus, facto in curiam 
impetu,  (6  D ec . ) ,  quadraginta Communium ex 
iis, qui interritis maxime animis obviam eun­
dum militum audaciae,  et vi vindicandum 
imperium urgebant,  in vincula rapit ,  160 ali­
os protrudit foras. Tum Curia inferior 5o , 
ad summum 60 non amplius capitum, eaque 
tota Cromwelli partium et arbitri i,  rescissis, 
quae inter Regem et Ordines dudum conve­
nerant,  in judicium capitis vocandum regem, 
cognitores ac judices caussae extra ordinem 
constituendos, Ordinum Superiorum Conven­
tui ad paucos aeque redac to , et hoc etiam



obedientiori sperato proponit. l i c u m ,  praeter 
exspectationem, scelestum consilium non sine 
horrore repudiassent: irritati hac procerum
constantia Communes, proposito prius Edicto 
(1649. 4 Jan. ) ,  quo summam imperii ,  majesta- 
temque penes populum esse,  declararunt,  si­
bi solis, populi utpote personam sustinenti­
bus ,  legum ferendarum potestatem, supre- 
mumque rerum omnium arbitrium vindicant; 
exin regem Londinum, inter multas insul­
tantium militum et ex plebe hominum con­
tumelias,  deportatum, et statim cunctis regiae 
dignitatis insignibus spoliatum, delegatis i 33 
judicibus, (quo in numero erant Cromwellus ,  
Iretonius et plures Independent ium antesigna­
n i ,  tribuni militum plerique,  civium praete­
rea Londinensium nonnulli, Bradshavo juris­
consulto praesidente) non judicandum sed da­
mnandum objiciunt, proditae reip. profusique 
temere civium sangvinis actionem ei,  nomine 
populi Anglicani, intendentes. Ibi per judices 
interrogatus rex ,  cum se natum eorum regem, 
nulli humano judicio, nedum isti subditorum 
ac inimicorum suorum, patriaeque hostium, 
et legibus Anglicis plane adversanti judicio, 
subjectum, non magis vere quam fortiter ac 
impavide contenderet ,  negavit se causam di­
cturum, et in defensionem criminis,  quod in 
accusatores ac judices suos potius conveniat, 
descensurum. Ouae ubi dicta, auditaque non



audaciam temperassent, sed rabiem accendis­
sent impiorum hominum, neque eo secius rex 
in proposito suo perstaret ,  et eadem omnia, 
quae primum effatus e ra t ,  iterum tertiumque 
auditus,  digna regio fastigio animi magnitudi­
ne ac constantia asseveraret: sententia judi­
cum (quorum nunquam ultra 70 infando ju­
dicio interfuisse constat, reliquis,  quibus sa­
nior mens,  verecundius ingenium, in his Fair- 
fax io ,  atroci adeo scelere obligare se et fa­
mam implicare non ausis) in Contumaciam 
(perinde ac si ipse fassus esset crimen) da­
mnatus , et triduo post, nequicquam inter­
cedentibus Scotis,  exterarumque gentium lega­
t is ,  neglectis etiam reginae uxoris in Gallia, 
et filii Caroli in Hollandia tunc absentium, sed 
pro vita ac incolumitate regis per literas an- 
nitentium precibus ,  die 3o Jan. 1649 securi 
in foro Londinensi percussus e s t : sic subito 
consecutá odium misericordiá,  ut quem vi­
vum interemptum adversarii cuperent,  eun­
dem mortuum vellent, si possent, plerique 
ad vitam morte sua revocare.

Atque  hoc primum exemplum in Euro­
pa ,  civium non v i ,  non impetu ,  aut structis 
clam insidiis, sed jure palam ac publice in 
caput ac vitam regis sui grassantium: exem­
plum sane ,  ut pessimi exempli ,  ( trahentis 
perniciem veniens in aevum Horat.  Od. III. 5.) 
ita auctoribus quoque suis infelix,  non, ncc



si merenti quidem, ac jure accidisset, p ro­
bandum,  imo damnandum, ac summe dete­
standum, si vel leviter consideraveris: satis 
superque gratuiti furoris in multitudine esse, 
civitates imperio contineri, imperium autem 
insita mentibus religione magis quam viribus 
niti: istam proinde religionem, ac sanctita­
tis Imperantium opinionem ex animis delere,  
sacrosanctum imperii nomen, majestatemque 
publico judicio profanare,  tantundem esse: ac 
ferocem per se multitudinem imperitam pu­
blica auctoritate armare,  vinculum societatis, 
pro  qua natus homo,  dissolvere,  et horrendum 
i l lum ,  quem vocan t , Naturae S ta tu m , qualem 
ferarum cernimus,  ubi assiduum inter pares 
discordia malum (Sen.) ,  visque unica mensura 
juris,  in vitam velle,  atque in communionem 
quodammodo inducere hominum.

Fam á caedis per Europam didita,  hor­
ro r  ingens bonorum omnium animos perstrin­
x i t ,  partim atrocitate ipsius facti ,  partim 
serpentis contagione veneni metu. Quem ta­
men metum fortuna E u r o p a e , et situs A n ­
gliáé interfuso mari  a terra continenti avul­
sae vanum tunc reddidit:  manente nihilomi* 
nus malo ,  quod quo serius, eo vehementius 
insequenti seculo in Gallia erupit.



c a p u t  l i .

Regtii nomen in Anglia morte Caroli abrogatum ; H iberno­
rum et Scotorum irriti ad restaurandum illud conatus. 
Cromwellus pessimis quaesitum, bonis artibus exercet  
imperium. Edictum Navigationis. Resp. conditori suo 
non diu superstes. Regnum  domui Stuartae restitu­

tum.

Caeso  rege abolitum cum nomine (6  Febr.) re­
gium imperium; sublata Superior, seu Procerum 
Curia;  numerus Ordinum Curiae Inferioris, 
violentia militum ad paucissimos anno supe­
riori redactus, allectis cpiibusdara novis, quo 
plus auctoritatis frequentia membrorum face­
re t ,  ad 8° expletus; atque mutilo huic et 
parte sui potiore deminuto Parlamento (vulgo 
R u m p -Parlam ent) legum ferendarum, eas 
autem exsequendi facultas 3ö-virali collegio 
attributa;  poena capitis de praecipuis quibus­
que regiarum partium defensoribus, in his de 
Hamiltonio et Hollando Comitibus repeti ta,  
eademque^ in omnes,  quicunque restituendi 
regni consilia inirent,  constituta. Inde um­
bra ac simulacra imperii penes populum, vis 
et potestas penes militem et Cromwellum. 
Quorum metu deterritis a resistendo, qui,  su­
am patriaeque] simul vicem indignati,  vin­
dictam paraban t ,  pacata ad speciem domi 
respublica,  foris quoque tuta videbatur,  quum 
Statibus exteris,  bello inter se commissis, nec 
facultas nec animus esset turbis Anglicanis se-



met immiscendi* Ceterum, unde minus time­
ba tur,  periculum reipublicae creatum. Hi­
berni et Scoti ,  illatam regi vim, seque,  liber­
tatem dum quaerunt,  in servitutem delapsos 
aegre ferentes,  Carolum II primi filium re ­
gem publice pronuntiant, armaque restituendi 
ejus caussa suscipiunt. Nova ea et peroptata 
crescendi materies Cromvvello , cui bellum 
utrumque provincia evenit. Ab Hibernis or­
to tumultuum initio, ii primum victi, e t ,  in­
sula omni armis domitá ,  in formam provin­
ciae redacti. Victor inde decedens Cromwel-  
lus ,  et (quia  Fa i r fax iu s , cui Scoti provincia 
destinati,  proficisci ad bellum illud ut impium 
detrectabat)  supremus copiarum dux (Jun. 
i 65o)  creatus,  in Scotiam a Parlamento mit­
titur. Ibi Carolus II-us ad regnum, sed du­
rissimis propositis conditionibus vocatus,  re 
primum armis per Marchionem Montrose len­
ta ta ,  cum parum ita proficeret, paruit neces- 
f i ta t i ,  et regnum i is ,  quibus primo delatum, 
legibus accepit ( 23-a Jun. i 65o . ) ,  at b re ­
v i ,  ante quam communitum, eversum a 
Cromwello.  Qui Scotis duce Leslyo cruen* 
tissimo ad Dumbarum proelio ( 3. Sept. i 65o.) 
penitus confectis,  Edinburgum,  fugato rege,  
ingreditur. Vere insequenti renovat bellum 
Carolus; victus i te rum , capto ex desperatione 
consil io,  in Angliám cum exercitu d e s c e n d i t .  

Sed Cromwellus citato eum gradu secutus,



et ad Worcestriara assecutus, pugná ibi (3  
Sept. i 65i )  commissa ,  exercituque partim 
caeso ,  partim in deditionem compulso,  irri­
tas omnes ea victoria spes hostium reddidit. 
Carolus mutata veste, dissimilemque fortunae 
suae habitum indutus, aegre post multos er­
rores in Galliam elapsus 5 Scoti subacti ac pa­
cati a M onckio , Hibernis non melius sub ju* 
gum missi. At Cromwellus triumphans Lon- 
dinum red i t ,  in Parlamentum venit ,  fit auctor 
E d ic ti, quod Navigationis (1 Dec. i 65i) dici­
tu r ,  condendi, quo cautum: 1, ne navibus 
exterarum gentium merces alias, praeterquam 
suas in portus Anglicanos inferre liceret. 2 ,  
ne merces Anglicanae navibus aliis nisi iis 
exportari possent, quae in portubus Anglica- 
nis aedificatae, ad haec nautarum -§- ad mi­
nimum partes una cum gubernatore navis na­
tione Angii essent. Edicto isto jacta mariti­
mi Anglorum imperii fundamenta, vulnus con­
tra fatale reliquis Statibus, Hollandis maxime 
inflictum , qui alienis mercibus quaestum im­
primis exercebant. Hi invisi dudum Anglis, 
non solum quod favissent clam regi infortunato,  
cujus filiam tenebat in matrimonio Wilhelmus 
II  Hollandiáé Locumtenens, sed etiam quod 
Carolo II  refugium quaerenti dedissent,  cae- 
demque legati Anglicani inultam sivissent, Ha- 
gae Comitum ab exulibus Anglis nuper inter­
fecti. Animos praeterea stimulabat etiam pe-

r



riclitandarum bello virium cupiditas. Quare ,  
cum Hollandi stare Edicto Navigationis , et 
foedus,  quale peteba tur,  inire nollent, arre- 
p t á  hinc Angii occasione bellum iisdem in­
dicunt a. i 652. Flagrante eo cum Parlamen- 
tum nimiam Cromwelli  potentiam metuens,  
praetextu levandi onere populi,  mentionem 
dimittendi terrestris exercitus injiceret: Crom­
wellus sibi ea re parari periculum non igna­
rus ,  concitatis denuo militibus, Parlamentum 
ferro proturbatis Ordinibus, dissolvit (20 Apr! 
i 653), plaudente populo,  qui dominatum Par­
lamenti perosus , res alioquin successu potius 
quam ratione metiri consvevit. Hic tinis fuit 
Parlamenti  Magni, suis artibus, et, quam regi 
ac reipublicae indignissimam parara t ,  eadem 
justissima demum ruina oppressi.

Soluto Parlamento Cromwellus ,  e sententia 
mili tum, novo Ordinum, et eorum quidem 128 
ex Anglia, 5 ex Scotia, 6 ex Hibernia, ad sum­
mam i 39 ,  indicto conventu,  his negotium fe­
rendarum legum , et supremam potestatem ad 
i 5 menses committit. Ii civitatum plerique 
legati ,  homines imperiti , stolidi, ac fanatici 
(vulgo Barebones - Parlamentum  dicti, a Bare- 
bone quodam negotiatore coriario, qui primas 
in isto conventu partes egerat) cum temere 
cuncta miscerent, praeeuntibus astutioribus 
quibusdam, quos sibi addictissimos consulto 
illis Cromwellus intermiscuerat, imperium



sexto quam acceperant mense tribunis mili­
tum coacti restituunt; tribuni autem, nová ci­
vitatis forrná tumultuario opere descripta (ut- 
pote cui tres non amplius dies a duce Lam- 
berto insumptos constat) summam reipublicae 
totius Cromwelio uni, addita trium regnorum 
Protectoris appellatione, deferunt 12 Dec* 
i 653. Protectoris era t ,  Parlamentum convo­
care ,  et,  si vellet,  dimittere,  dummodo non 
ante quintum mensem. Protectori adjunctus 
i 5 membrorum Senatus, vulgo Status Consi- 
lium > cui multa cum Protectore communia,  
illud proprium ac praecipuum, mortuo Pro­
tectore eligere successorem. Ab hoc tem­
p o re ,  quamvis carebat nomine,  regiam imo 
regia majoréin Cromwellus potestatem habuit, 
qua sic usus est ,  ut appareret ,  eum male 
parti imperii scelus, bene gesti muneris laude 
exp iare ,  si posset,  apud animum proposuisse. 
Sub eo tranquillata domi respublica et insi­
gniter locupletata, foris auctum imperium, 
parta auctoritas, ut potentissimi reges foe­
dus et amicitiam ejus, missis legationibus, 
certatim expeterent. Primum crescentis po­
tentiae fundamentum, supramemoratum Na­
vigationis E d ic tu m , natumque inde cum Bel­
gis Foederatis navale bellum, quod peritissi- 
morum mari  ducum, Trorapii  patris hinc,  
qui Belgis, Blakii (B lake)  i llinc, qui Anglis 
praeerat ,  auspiciis» incredibili virtute et con-



tentione,  minus triennio gestum, cladibusque 
gentium mutuis nobilitatum, Cromwellus a. 
1654 gloriosissima demum Anglis pace clau­
sit ,  qua Belgae-Foedera ti  Anglis principatum 
maris cedere,  fidemque dare coacti ,  non se 
amplius perfugium exuli Carolo praebituros. 
Imo inter secretas conditiones hoc quoque re­
latum legimus: ne quem unquam e Domo 
Arausionensi Locumtenentem sibi Ordines Hol­
landiáé legerent* Anno insequenti bellum 
Cromwellus cum Hispanis occipit, partim 
praedae  potiundae,  ob tenues Hispanorum 
opes,  non dubia spe ,  partim bello foris suo­
rum animos occupandi, et a cura rerum in­
ternarum per id avocandi studio. In eo bel­
lo clarius etiam virtus exsplenduit Angl ica : 
super domitam a. i 655 in India Occiden­
tali Jamaicam, classe Hispanica ,  quae ar­
gentum fe rebat ,  bis per Blakium exusta a. 
i 656, et parta ingenti praeda,  quam Crom­
wellus , quo insigniorem ac conspectiorem 
populo suo victoriam redderet ,  terrestri itine­
re multis curribus Londinum devehendam cu­
ravit. Sua Cromwellum comitata fortuna et­
iam in terrestri certamine, quod conjunctis 
cum Gallo viribus in Flandria adversus Hi­
spanos itidem suscepit. Ubi Mardyckum et 
Dunquerca , communibus armis expugnata a« 
i 65ö, Anglis ex pacto tradita sunt. Inde a- 
viditate animisque cum successu crescentibus %



totum fere Belgium Hispanicum, imo Bré­
mám quoque et Helsingoram (urbem Selan- 
diae ad ostia freti Oresundici) ,  si diutius vi­
xisset , potestati suae subjicere proposuerat ,  
quo sic Baltici et Germanici simul maris prin­
cipatum sibi vindicaret.

Dum ea foris gesta ,  domi odiis suorum, 
et conspirationibus conflictabatur civiurn, quas 
tamen feliciter omnes discussit, et ne in ca ­
put suum prorumperent,  rara vigilantia effe­
cit. Par lamcntum, seu conventum popu l i , 
qualem lex jubebat,  bis convocavit: primum 
a. 1654, congregatum d. 3 Sept. dimissum 
ob insolentiam d. 22 Jan. i 655; deinde alte­
rum a. i 656, a quo nova gubernandae reip. 
proposita fo rm a,  inter a l ia ,  condendi novi 
Parlamenti Superioris,  et quem velle t ,  suc­
cessorem sibi designandi potestas P rotectori 
concessa,  imo regium etiam nomen imperium- 
que petenti eidem (1657) oblatum, quod ta­
men ille, cum plurimos, etiam familiae suae 
hominum, acerrime renitentes videret ,  rectius 
secum reputata re , et victa metu cupiditate, 
non sustinuit accipere. Hoc quoque conven­
tu , cum ,  processu temporis, non praesidium 
dominationi, sed exitium videretur parare,  
d. 4 Febr. i 658. dissoluto,  in reliquum Par- 
lamento caruit. Quod nisi morte  non mul­
to post interceptus fuisset, videtur invidiae,  
et insidiis suorum succubiturus fuisse, quas



sic, extrema imprimis aetate,  scelerum furi­
is agitatus, et nulli ne amicorum quidem ac 
necessariorum fidens animus timuit , ut lori­
cam et arma, vestium perpetuo involuta in­
tegumentis, nunquam, ne domi quidern, de­
posuerit; duas continuas noctes in eodem cu­
bili transigere, via,  qua modo iverat, redire, 
nec inter armatas stipatorum catervas,  quas 
praesto semper in corporis custodiam habuit ,  
tutum sibi judicarit. Obiit 3 Sept. i 65ö, sce­
lere onustus et gloria. De quo vere dici pot­
est , ausum eum, quae nemo auderet bonus,  
perfecisse, quae a nullo nisi fortissimo viro 
perfici possent.

Conditori suo Cromwello non diu respu­
blica supervixit. In nomen ac dignitatem p a ­
rentis successerat quidem filius Richardus,  
sed ille pacis otiique studiosus, et nihil mi­
nus, quam paternae indolis, octavo imperii 
mense (22 Apr. i 65g)  summam rerum mili­
tari factione adimi sibi facile passus est. Ibi 
republica in manus denuo militum redacta,  
hi exosum populo R u m p - Parlamentum, domi­
nationis olim suae instrumentum restituunt, 
restitutum , post 6 menses , quod suum impe­
rium quam alienum mallet, dissolvunt, et 
summae rei delectos civium ac militum in 
summa 23 v i ros , quibus Commissio Securita­
tis  nom en , praeficiunt. His quoque brevi la­
befactatis, et Rump-Parlamento 26 Dec. i 659



secundum restituto, cum interim militum quo- 
que scissa concordia, e t ,  omni imperantium 
parentiumque sublato discrimine, res esset in 
extremum deducta casum: per eam occasio­
nem Monkius rector Scotiae, propensa du- 
dum, sed pro tempore tecta in Carolum vo­
luntate,  cum exercitu Londinum veniens, vi­
am revocando regi praemunit ,  reductis (21-a 
Febr.  1660) in Parlamentum Presbyterianis, 
quos a. 1648 d. 6 Dec. per vim pulsos su­
pra commemoratum. Exin fractis Indepen- 
dentium viribus,  et principatu ad Presbyte- 
rianos iterum translato, hi partim auctorita­
te Monkii ,  patriaeque caritate , part im aemula­
tione et odio adversariorum, ad restituendum 
regnum, repetendamque veterem reipublicae 
formam excitati , suum ipsi concilium ultro 
dissolvunt (16 Mart ,) ,  novumque, qualem lex 
et antiqua consvetudo ferebat,  Ordinum indi­
cunt conventum. In eum meris regiarum par­
tium viris a populo ,  junctam licentiae servi­
tutem peroso,  allectis: unanimi curiae utrius- 
que consensu Carolus I I ,  post oblatam ab eo et 
per Ordines approbatam ante actarum rerum 
oblivionem, rex (8 Mai.) pronuntiatus, et mis­
sa perhonorifica legatione, ex Gallia, ubi tura 
era t ,  arcessitus, regnum Londini d. 29 Mai. 
capessit,  tanta omnium laetitia, u t ,  quodjfaci­
endum ante omnia res svaserat, novis regium 
imperium ab una ,  publicam libertatem ab



altera parte legibus vincire ac communire, 
futurisque sic inter Regem et Parlamentum 
controversiis ansam tempestive praecidere,  in 
mentem prae gaudio veniret nemini: proinde 
ac si alius populus,  non ille ipse, cui tum 
lacrimas diu desiderati regis sui adventus eli­
cuit,  exitium regi et regno comparasset.

C A  P  U T  LIL

Turbae G allicae, vu lgo Funditorum. Adrersarum  parti­
um con silia , d uces, excitatum ab his bellum . Maza- 
rinii et regiorum  fuga , fugam secutus triumphus. 
B e lli cum Hispano linis exoptatus; Pax Pyi’cnaea.

Mors Mazarinii.

D u m  Anglia a tenui principio tantas excita» 
tas vidit tragoedias: Gallia e turbis multo,  
si initia spectentur, gravioribus, et ortu suO 
ruinam reipublicae visis minari ,  feliciter, nui* 
lo memorabili incommodo, eluctata est. Sci­
licet summa omnia ibi ,  libertas populi ,  jura 
Ord inum,  hic privatorum nonnisi inimicitiae, 
ambitio,  ac cupiditates subversabantur; ibi 
rebus potius quam personis, hic personis mul­
to magis quain rebus debebatur seditio: inde 
dissimiles adeo rerum exitus.

Post  certamen Pace Westphalica in Ger­
mania gloriosissime finitum, bellum quidem 
cum Hispano restabat adhuc Gallis, sed ad 
id prope supererant vires,  quibus in turbas
statim intestinas, certando inter s e m e t i p s o s ,

abu-



abusi. Causa turbarum potissima, Mazarinii 
hominis peregrini potentia, quem populo in­
visum amovere omni modo a gubernaculis rei- 
publibae studebant proceres,  nec regis ut pu­
e r i ,  nec reginae matris ut foeminae,  ejusque 
extraneae,  ita ut par era t ,  reveriti auctorita­
tem. Tumultus a. 1648, rebus in Germania 
ad  pacem vergentibus, coepti ,  minus quin­
quennium durarunt. Tumultuantibus,  Fundito­
rum (les Frondeurs) nomen, quod se,  exem­
plo Davidis,  fundá Goliatheam Mazarinii ma­
gnitudinem prostraturos minitarentur. Factioni 
nec unum caput, nec uno semper animo re­
gebatur. Mazarinio certe nemo m^gis infe­
stus,  nemo in accendenda, nutriendaque dis­
cordia animosior,  quam Paulus Gondius,  Ar-  
chiepiscopus Parisiensis designatus, (Coadju- 
torem vocant)  postmodum Cardinalis Retzi- 
us, ab Archiepiscopatu Corinthio,  cujus titu­
lum gerebat,  etiam Corinthius dici solitus, 
homo excellenti ingenio,  sed ad turbas na to ,  
quietisque impatientissimo, ad haec arrogans,  
temerar ius ,  plenus popularis aurae,  quam lar­
gitione, eloquio, et pietatis sibi adjunxerat 
simulatione. Magnum praeterea istarum pa r­
tium momentum Senatus Parisiensis et Longa- 
villea (Duchesse de Longueville) Condei so­
r o r ,  mulier conciliandis sibi, at proritandis 
invicem committendisque inter se viris geni­
ta ,  potens formae et ingenii illecebris, civi- 

liuin turbarum discordiaeque, non ad propri- 
um commodum ullum, sed ad ludum, et sui 
oblectationem, avidissima. Cum factione ad ­
versaria, cui Regiorum  seu M azarineorum  a 
Mazarinio duce nomen, stabant magistratus 
plerique,  et quoscunque sibi beneficiis vei 
privatim vel publice devinxerat Mazarinius. 
.Diversi ab utrisque, et ob eam causam neu­
tris accepti ita dicti M itiores (les mitiges) seu 
M oderatiores , auctore iVloleo, Senatus Pari- 
siensis praeside, viro gravi ac prudenti ,  me­
diis standum consiliis, potentiam Mazarinii 
non penitus evertendam, sed temperandam, 
levanda tributorum onera ,  consulendumque 
exhausto populo urgebant. Seditio,  cui fa­
mosis diu libellis, regiae auctoritati summe in­
juriis prolusum, coorta primum Lutetiae,  oc­
casione Brousselii Senatoris, quod prae  ce­
teris audacter in Senatu locutus, populique 
causam tuitus esset, in custodiam dati (26 Aug. 
1648). Ad eum liberandum fit concursus po­
puli. Quadrantis horae spatio obseptae tu­
multuantium civium armis plateae; et quia ne­
minem unum destinare irae poterant ,  licen­
tiam in omnes promiscue,  limphatis coeco fu­
rore an imis , exercent. Inde ad obsidendum 
regium palatium versi ,  aeg re ,  quominus ir­
rumperent ,  foribus et militum virtute coerci­
ti. In summo discrimine Gondius,  demeren­
dae reginae, et labefactandi per eam Mazari-



nii consilio, placandam efferatae multitudinis 
iram suscipit, itaque fecit. Minus quam spe­
rabat honorata virtute,  quippe pars magna 
turbarum, quod erat revera ,  creditus, spi­
rans vindictam, tumultum postridie, longe 
praecedenti  graviorem, concitat. Ibi  victo 
vi imperio,  post cruentatas caede mutua mi­
litum civiumque manus,  necessitas dimitten­
di Brousselii reginae expressa.

Sedato utcunque tumultu, et aula,  quo 
se furori populi ,  atque arbitrio Senatus Pá­
risim subtrahat ,  Kuell ium, tertium ab urbe 
lapidem, obtentu salubrioris aurae , secedente,  
reparare  ignominiam Mazarinei,  victoriam exer­
cere Funditores, utrique praesidium potentiae 
Condeum adjungere sibi cupiebant. Multum 
imprimis Gondius de eo ad partes suas per­
trahendo laborabat:  sed magnus vir et excel­
sus,  nulla dum provocatus injuria, obfirmato 
contra factiosorum illecebras animo, causam 
regis et aulae,  quod svasit officium, suscipit 
defendendam. Opera atque auctoritate ejus 
pax inter aulam et senatum mense Octobri 
reconciliata, ea lege,  ut populus parte one­
rum levaretur, peregrini a muneribus publi­
cis arcerentur,  regina Literis,  quas Sigilli wo- 
cant (let tres de cachet) (quibus infensos si­
bi ,  indicta causa, clam intercipiendos cura­
re consvetum au lae ) grassari in vitas ac li­
bertatem civium desisteret. Sed male coali'



tam divulsit amicitiam inquies G ond i i , quod 
pacatis rebus desperabat,  turbatis consequi 
cupientis animus. Qui praereptum sibi Conde­
mn dolens, ut tanti jacturam viri quodam­
modo solaretur, fratrem ejus Contium, et so­
rorem Longavilleam , Beaufortiumque insu­
per sibi conciliat, Henrici IV e Gabriela d’ 
Estrea nepotem, hoc ipso tempore e vincu­
lis , in quae,  ob praebitam novandarum re­
rum suspicionem, ante quinquennium (1643)  
conjectus erat ,  l iberatum, plebi Paris inae, 
cujus mores et lingvam imitatus, longe acce­
ptissimum. Amor Longavilleae, et aemulus 
laudum Condeus brevi ad partes traxere ce­
leberrimum quoque Turennium, maximum 
factionis incrementum, nisi vigilantia et lar­
gitio Mazarinii infidum duci suo exercitum 
reddidisset. Interim ad crescentem novae se­
ditionis metum aulá  regiá Parisiis iterum (6  
Jan. 1649) profugiente, et senatu,  qui con­
tra disertum reginae edictum manere in ur* 
be decrevit,  Mazarinium , ut quietis publicae 
turbatorem, hostem patriae judicante, belli 
utrinque apparatus fieri, exercitus conscribi, 
populus ad arma adversus regiae potestatis 
usurpatores peregrinos vocar i ,  a Gondio ma­
xime , qui nunc infulatus de sacro suggestu 
verbis,  nunc positis insignibus, ferrum et ar­
ma expediens, facto civitatem concitat. T a n ­
d e m ,  tumultu cunctis intra et extra urbeni



ferventibus, ubi orando nihil profectum, ar* 
mis rebellem civitatem ad obsequium redu­
cendam regina Condeo imperat. Ille, publi­
cis primum viis, et suburbiis, ut rei frumen­
tariae angustiis et fame urbanam multitudinem 
domaret,  occupatis, deinde hostibus, qui ad 
liberandum commeatum obviam sponte pro­
cessere, non incruento certamine fusis, cum 
infestus urbi immineret:  Gondius,  desperato 
exercitus Turenniani auxil io, labentibus re­
bus fulcrum et adminiculum apud hostes Hi­
spanos circumspicit. Id sentiens agi regina, 
et quorsum evaderet verita, oratores ultro ad 
senatum, pacem petitum, mittit. O u a , post 
acerrimam funditores iqter et moderatos al­
tercationem, aegre restituta ( 11 Mart.  1649), 
et mox aula regiá,  Mazarinio et Condeo co­
mitantibus,  Parisios (16 A u g . ) reversá ,  cum 
virtutis suae et meriti conscius Condeus, Ma- , 
zarinio,  ob timiditatem, et viro forti indi­
gnas artes,  susque deque habito,  liberius se 
negotiis publicis immiscere, et ,  militari more, 
imperiosius, cum reginae etiam oilensione, a- 
gere multa coepisset: per eam occasionem Ma- 
zarinius, nemini cedere imperium paratus, ini­
micitiis primum inter Condeum et Fundito­
res callide conciliatis, dein Gondio, ostenta­
tione amplissimae dignitatis Cardinalitiae ad 
partes suas pertracto,  hujus et funditorum 
subnixus favore,  Condeum cum fratre Com



t io,  et affini Longavilleo in vincula conjici­
endos ( i 65o. 18 Jan.) curat. Ad eos l iberan­
dos tumultu passim per provincias ab amicis 
ac necessariis excitato, breve ,  sed atrox ex­
arsit bellum civile. In quo] Turennius , impul­
su Longavil leae , adjunctis sibi hostibus Hi­
spanis,  et sumpto Generalis regni Locumtenen« 
tis  nomine, in Galliam magna manu e Bel­
gio irruit: sed victus ad Rheteliurn (in Cam­
pania)  i 5 Dec. i 65o, nihil nisi , potentiam 
Mazarinii ,  quam eversum venerat,  communi­
vit. Verum haec Mazarinio laetitia haud fuit 
diuturna. Gondius,  cum oblitum promissi Car­
dinalem, et in dies insolentiorem videret , 
ardens ira ,  reconciliatis Condeo Funditoribus, 
eo rem perduxit ,  ut senatus, populusque pel­
lendum regno Mazarinium, dimittendosque 
principes captivos, minaciter fremerent. Ibi 
restituta captivis (4 Febr.  i 65i )  l ibertas; Ma« 
zarinius, cedendum tempori  ra tus ,  Coloniam 
( 6  Febr.) exsulatum clam abiit. Rex et re­
gina, evadendi cum eo quaerentes occasio­
nem,  acri custodia ab incepto revocat i ,  quid 
quod subscribere senatus decreto coacti,  quo 
in perpetuum regni finibus interdictum M az a ­
rinio. Non tamen vel in exsilio gubernare con­
siliis reginam et regnum callidissimus morta­
lium destitit. Ejus imprimis factum opera,  
ut concordiá foederis inter Condeum et Gon- 
d ium, qui Cardinalitiam hoc demum anno



dignitatem intercessione aulae consecutus, tur- 
ba tá ,  Funditoi'ibusque acrius in Condeum co­
ortis, hic partim ancipitis periculi metu , par­
tim vindictae cupiditate, in armis auxilium 
et apud hostes Hispanos praesidium rebus su­
is quaereret. Recrudescente tum bello civili, 
et rege interim idoneo ad regnum , cum tre- 
decim ipsos annos natus esset,  declarato (7 .  
Sept. i 651): Mazarinius sub finem anni,  infen-- 
so licet usque senatu, in Galliam, cum se­
ptem proprio aere collectis armatorum milli­
bus,  triumphanti quam fugitivo redit propior. 
Cum subitario hoc et reliquo exercitu regio 
Turennius ,  quem rex sibi reconciliatum sum­
mae belli praefecerat , non victoris modo im­
petum r< moratur Condei, sed eundem sub 
ipsa regiae civitatis moenia gravi proelio vi­
ctum ( Jul. i 65a) videtur interimere potuisse, 
nisi fugienti portas urbis suae Parisini pa te ­
fecissent, Turenniumque insequentem displo­
sis velut in hostem tormentis accessu prohi­
buissent. Post hanc victoriam, propositam- 
nue publice anteactarum rerum oblivionem, 
rex  in urbem regiam (21 Oct. 1682) intro­
missus, neque tamen prius,  quam ardentem 
invidia Mazarinium, postulante senatu,  dimit­
tere t ,  regnoque iterum excedere juberet. Hoc 
pretio delinitus conquievit populus ,  proceres 
in gratiam cum aula revers i , Cardinalis Re 
tzius in vincula conjectus, Condeus in bel-



gium ad Hispanos profugit. At Maznrinus  
proximo anno gloria aliquanto majoré,  quam 
quanta ejectus modo erat ignominia, in re­
gnum et aulam restitutus, Parisiosque pom­
p a  fere regia inter festos mutabilis vuigi cla­
m ores ,  procerumque studiis inter se certanti-* 
um infinitas gratulationes (5  Febr. i653) ingres­
sus ,  ex eo tempore quietus remp, dum vixit,  
gubernavit ,  regiumque ita communivit impe­
r iu m ,  ut post mortem quoque ejus, etiam inse- 
quenti seculo diu sola regum placita lex essent.

Intestinae hae Gallorum discordiae, non 
parum hostibus Hispanis profuerunt. Qui 
per eam occasionem non Cataloniam tantum, 
Barcinone a. 1652 expugnata,  in ordinem red-« 
egerunt, sed multa etiam Belgii loca,  supe­
rioribus annis Gallorum imperii facta, in his 
Gravel ingam, et Dunquercam armis recupe- 
rarunt. Sedatis vero turbis, statim sua G a l ­
lis rediit fortuna. Anno i 654 Hispani m a­
gna clade ab Atrebati obsidione rejeoti; anna 
insequenti navali praelio prope Barcinonem 
victi, atque iidem complura Cataloniae et Bel­
gii oppida victoribus Gallis cedere coacti. A n­
nus i 656 laetior paulo 'Hispanis, victoriá de 
Gallis ad Valencenas (Valenciennes in Han- 
nonia. 16 Julii) ducibus Condeo et Johanne 
Austriaco Phi' ippi IV notho reportatá. Sed 
detrimentum f  rancis foedere et amicitia An- 
giorum (1 6 5 7 ) ,  communiumque inde armo-



rum successu abunde compensatum, recepta 
nominatim ( i 658) Dunquerca,  quam, Anglis 
ex pacto traditam, quadriennio post (1662) 
grandi pecunia Galli redemerunt.  Per id tem­
pus occupata etiam alia Flandriáé oppida ,  
in his Ip ra ,  et Gravelinga.  Quibus rebus 
terri t i ,  fessique bello Hispani pacem petunt,  
eam que a. 1659 ad montes Pyrenaeos minus 
sibi aequam ineunt, utpote coacti, in confini­
is Galliae Comitatum Ruscinonensem (R ous­
sillon), in Belgio Artesiam fere totam, cum 
multis Flandriáé et Luxemburgi locis, Gallo­
rum permittere ditioni. In conditionibus quo­
que erat: ut Condeus salvus ac incolumis in 
patriam restitueretur; Maria Theresia Phi­
lippi IV filia Ludovico X IV  nuptum daretur,  
non tamen aliter , nisi Ludovicus,  antequam 
duceret ,  omni in Hispaniam juri ac potesta­
t i ,  tam suo, quam haeredum nomine, solen* 
niter in perpetuum renuntiant. Pax  Pyrenaea 
fundstarn Pace Westphalica Galliae potentiam 
confirmavit ac stabilivit, maturavit contra exi­
tium Hispaniae,  cui Ludovicus ,  ducta semel in 
matrimonium principissa Hispanica (1C60),  
quaesiti magis, quam abdicati juris m em o r , nun­
quam arqplius inhiare destitit,  atque insidiati.

Gloriae pacificatione ista paratae non diu 
superstes Mazarinius fato concessit 9 Mart. a. 
1661, pacatum domi forisque regnum, sed 
vacuum ac exhaustura aerarium Ludovico regi 
relinquens.

C A P U T  LIII.
Im perii Hispanorum in Portugallia occasus; regnum D o­

mui Bragantinae delatum ; B e lli cum Hispano ct Ba- 
tayis exitus.

C
Sexagesimus jam agebatur annus, ex quo 'Por­
tugallia ditionis Hispanorum ( i 5 3 o )  facta, 
amissum cum libertate pristinum decus su­
um flebat, injuriasque ferendo, graviores 
quotidie invitabat. Dolor atque indignatio 
omnibus,  vis et animus ad resistendum aderat 
nemini: adeo oppressa dominatu Hispanorum 
cuncta torpebat respublica. Tum  forte acci­
d it ,  ut Catalauni onerum, quae plurima iis 
ac gravissima, Olivaresio Hispaniam guber- 
nante,  incubuerant, pertaesi,  ab officio de­
ficerent (1640), Gallorumque se fidei ac tu­
telae traderent.  Per  eam occasionem, Por­
tugallia praesidiis nudatá ,  populo novis semper 
tr ibutis , ac longinquae militiae incommodis 
vexato ,  vehementiusque, ut fit, exacerbato: 
Archiepiscopus Lisbonensis Rodericus de Cun-  
lia , magni ac interriti vir animi , caritate pa­
tr iae ,  ipsaque rei gerendae opportunitate,  ad 
recuperandam libertatem excitatus, socios 
clam conquirit, his suum consilium ostendit, 
quod era t ,  ut pulsis Hispanis, regnum Jo­
hanni Bragantino deferretur, Catharinae, quae 
cum Philippo II-o de regni successione con­
tenderat ,  nepoti,  atque omnium Portugallici 
nominis longe potentissimo, quippe tertiam



fere regni totius partem jure haereditario te­
nenti. Illum diu incertum, tuta ac 'uti lia dubiis 
ac speciosis praeponentem, uxor Ludovica Guz- 
manna, alti ac virilis foemina spiritus, quam­
vis aegre,  induxit tandem, ut oblatam acci­
peret  conditionem. Consilio utrinque proba­
to , conjurati parva sed fida suorum manu a. 
1640 ipsis Calendis Decembribus in palatium 
regium, distributis inter se partibus, faciunt 
impetum; Margaretham Sabaudam,  quam con­
sobrinam suam Philippus IV  rectricem Por- 
tugalliae dederat ,  atque una simul Archiepi- 
scopum Bracarensem (Braga in provincia In- 
teramnensi) et Vasconcellosium, senatus prae- 
sidem, Portugallos ambos,  sed Hispanicae 
dominationis,  quam communis patriae liber­
tatis amiciores,  intercipiunt; Ducem Bragan- 
tinum , indito Johannis IV nomine,  regem ab­
sentem pronuntiant, ad servandam ei fidem 
jurejurando populum volentem cupidumquc 
obligant: exemplum ultro secutis universis ci­
vitatibus, provinciis, atque coloniis, ita ut 
Hispano praeter unam urbem Ceutam (in ora 
Africae marit ima) nihil esset super. Sic unus 
dies, isque prope nullius nisi Vasconcellosii 
sangvine cruentus,  finem regni Hispanorum 
in Portugallia, atque idem initium fecit D o­
mus Bragantinae imperii. Magnum sane ac 
insigne rerum publicarum moderatoribus do­
cumentum: nullam esse diuturnam potentiam.



nisi benevolentia munitam. Anno insequenti, 
( J an )  habitis Ordinum comitiis, publica au­
ctoritate regnum Johanni IV-o, familiaeque 
ejus confirmatum; mul ta ,  ad rem imprimis 
aerar iam, sapienter instituta; perditissimorum 
civium conspiratio,  sociis et adjutoribus Ju­
daeis,  ducibus atque auctoribus Archiepisco- 
po Bracarensi et Magno Inquisitore inita, in 
tempore repressa, exemplisque in praesens, 
in futurum legibus quies munita.

Bellum , quod ab Hispanis imminere ne­
mini ea tempestate dubium fuit,  spe omnium 
serius erupi t ,  neque tum ea ,  qua par era t ,  
contentione gestum, Hispaniá triplici cum Gal­
lis , Belgis, et Catalaunis proelio diu distracta,  
simultatibusque insuper etiam cum Sveco et 
Anglo intercedentibus. Id saluti fuit Portu- 
gail is , non modo quod spatium interea colli­
gendi sui, firmandarumque rerum nacti , sed 
quod liberi iidem et ab Hispanorum potesta­
te immunes statim per Gallos,  Belgas, An­
glos ' item et Svecos agniti,  atque hoc ipso,  
si nihil a l iud , audentiores certe ad tuendam 
armis causam redditi sunt. Johannes IV-us to­
tos 16 (1640— 1656.) quos regnavit annos,  a r ­
te contra vim usus, non tam fe rro ,  quam au­
ro pugnavit. Sub filio ejus Alphonso bellis 
tandem , Belgico Pace Westphal ica,  Gallico 
Pace Pyrenaea,  finitis, Catalaunisque in ordi- 
nem utcunque redactis , cura majori domaro



Portugalliam aggressi sunt Hispani: eventu
tamen minus laeto; partim quia fractae bellis 
superioribus vires ,  partim e t i a m ,  quod Galli 
aemulatione ducti ,  contra disertam Pacis Py­
renaeae constitutionem, auxilia equitum pedi- 
tumque laborantibus Portugallis misissent, du­
ctu celeberrimi Schomberg ii : cujus hoc suffi­
ciat afferre fortitudinis ac probitatis documen­
tu m ,  quod natus cum esset in Germania ,  ac 
religioni Reformatae addictus,  , nihilo tamen 
secius in Gallia,  at quot,  quantisque tum vi­
ris abundanti ,  ad supremi armorum Praefecti ,  
vulgo M areschalli, in Portugallia ad Ducis , ac 
ita dicti Grand, dignitatem , atque fastigium 
sit virtute sua eluctatus. Idem serius > Edicto 
Nannetensi in Gallia revocato,  in Borussiam, 
inde in Hollandiam,  et cum Wilhelmo III-o 
in Angliám militatum profectus, tanta arte 
rei bellicae praefuit ,  ut delatos ei maximos 
honores ,  Ducalem titulum, locumque inter 
Pares Angliáé,  et Equites I. Ordinis S. Geor- 
oii, seu Periscelidis novo homini attributumO 1
qui invideret,  inventus sit nemo. Caesus in 
Hibernia ,  dum senex octogenario major ,  inter 
primos pugnans audacius instaret hos t i , in ce- 
leberrimo illo ad f l .B oyne  proelio (1690), quo 
profligatae opes Jacobi, spesque penitus omnes 
absumptae. Atque hic tantus v i r ,  ordinata 
etiam militiá Portugallicá nobilis,  duobus ma­
xime praeliis rem Hispanicam in Portugallia



afflixit, uno ad Extremos ( i 6 6 3 ) ,  altero ad 
Villam - Vitiosam ( i665) ,  Provinciae Transta- 
ganae (Alente io)  oppida. Super quas clades,  
post mortem Philippi IV-i brevi insecutam, 
bello Hispani etiam altero a Gallis in Belgio 
impetiti,  neque eo prospere gesto,  pacisci 
cum Portugall is,  atque eosdem, cum omnibus 
intra et extra Europam sitis possessionibus, 
Imperio Hispanico penitus exemtos ac immu­
nes palam profiteri coacti sunt a. 1668.

Praeter Hispanos, bellum Portugallis, sub 
initia libertatis suae ,  sustinendum fuit etiam 
cum Batavis seu Belgis. Cum his ita in prin­
cipio conventum era t ,  ut quascunque Portu- 
gallorum in Asia et America ditiones Belgae,  
per occasionem belli Hispanici, ad eum diem 
occupassent,  retinerent, ac ut suas dehinc 
Portugallis non invitis possiderent. Accidit 
in terim, ut Brasilia, qua parte juris Hollan­
diéi facta, inclinatioribus in Portugallos, pristi­
nos possessores suos animis,  ad hos a Belgis 
deficeret. Bellum inde inter utramque gen­
tem non in America tantum, sed in Asia quo­
que enatum, longius, quam atrocius, anno de­
mum 1G61 compositum in has leges, ut Hol­
landi Brasiliam Portugallis relinquerent,  Por- 
tugalli vicissim Indiam Orientalem, paene to­
tam, Goa tantum et Dio (D iu )  exceptis,  in 
potestatem venire paterentur Hollandiáé.



Neutri bello supervixit Johannes IV-us 
mortuus a. i656. Qui eum secutus, filiorum 
natu major Alphonsus VI-us,  ad regnum juxta 
ac conjugium ineptus, factione uxoris et pro­
cerum,  imperium a. 1667 abdicare,  et fratri 
Pe t ro ,  quem eundem maritum sibi turbarum 
fax regina jam tunc destinarat, cedere coactus 
est. Petrus II-dus , quamdiu vixit f ra te r ,  vi­
xit autem ad a. i 683, vicariam nonnisi pote­
statem , atque eam ip sam , potentia nobil ium, 
per quos regnum adeptus,  arctis admodum li­
mitibus circumscriptam, habuit. E x i n , regio 
auctus t itulo,  liberius aliquanto,  nec sine lau­
de rempublicam administravit ad a. 1706. Is 
Brasiliam diligentius excoli ,  viscera erui jus­
sit ac investigari, primusque ibi auri fodinas 
reperit.

C A P  U T  L IV .

Form a Civitatis apud B elgas F oed eratos, post mortem  
W ilhclm i I l-d i, mutata; Johannes de W itt caput 

ac moderator Reipublicae.

H e n r i c u m ,  qui rempublicam Batavam, magna 
gloria,  civiumque gratia per 22 annos guber- 
na ra t ,  stabil iverat ,  coepto et tantum non per­
fecto pacis VVestphalicae operi immortuum, a. 
1647 secutus est filius Wilhelmus II-us, mul­
tum et patri et patruo Mauritio dissimilis. 
Quorum ille benevolentia,  ac tranquilla im ­
perii moderatione, hic metu ac terrore civi-



tatem libertati suae intentissimam, et domui 
Arausiacae,  ob nimias opes,  a principio minus 
aequam, in officio continuit. Contra ea »Wil- 
helmus nec amatus ,  nec metuendus ulli, per 
imprudentiam, ac dominatus impotentiam, tur­
bas cum sibi, tum reipublicae graves creavit,  
latentesque taciti odii scintillas in flammam 
prope ac incendium exsuscitavit. Id ita acci­
dit. Pace cum Hispano parta,  ad sublevan* 
dos sumptus,  deminuendumque aes alienum, 
quod flagrante bello grande conflatura, par­
tem exercitus potiorem dimitti provinciae,  
Hollandi vel maxime, volebant. Id Wilhel-  
mus impedire omni modo conatus, postquam 
alia frustra tenta ta , sex e primoribus Ordinum 
Hollandiáé,  qui acerrime omnium adversa­
bantur,  comprehensos in vincula conjici jubet 
(Jun. a. i 65o) ; hoc non contentus,  principem 
ejus provinciae urbem. Amstelodamum noctur­
nis primum insidiis pe te re ,  dein,  cum id 
non successisset, vi ac impetu cogitabat ca­
pere:  sed Amstelodamenses,  Consulis sui Bic- 
keri providentia,  perfossis in re trepida ag­
geribus, aquarum inundatione periculum effu­
gerunt. Re tandem ad pactionem deducta, 
consul ilmstelodamensis loco motus,  captivi 
proceres dimissi, ut tamen Principi quodam­
modo satisfieret, honoribus ac dignitatibus 
omnes privati. Non ita multo post Wilhel
mus fatis ( i 65o 6. N o v . )  functus,  p e r i c u l u m

gra-



gravius ex ista nefors contentione oriturum 
antevertit ipse,  at  Ordines injuriam in filio 
ulti sunt: quem posthumum p a t r i ,  octavo ab 
obitu die genitum, avita majorum dignitate 
exuunt,  potestate inter Status  - Generales, ac 
singularum Provinciarum Ordines ita divi­
s a ,  ut Locümtenente , et Generali -Capita- 
neo ,  quod Principes Arausiaci  conjunctum 
munus utrumque gesserant,  opus reipublicae 
non esset; imo non ita multo post ,  per oc­
casionem pacis cum Anglo initae (1654) ,  le­
ge etiam latá de nullo unquam ejus familiae 
in Locumtenentem eligendo. Ab eo inde tem­
pore  princeps omnis consilii publici , ac mo- 
derator reipublicae Johannes de Witt. Qui  
viginti sex annorum, sed virili robore ac 
consilio juvenis, supremum in Hollandia Syn­
dici fastigium adeptus,  universam rem Bel­
gicam, duobus decenniis ( i653— 1672) sum­
ma cum laude,  non tam imperio quam aur 
ctoritate gubernavit.  Multae illi ac graves 
interim inimicitiae cum Domus Arausiacae 
amicis ac fautoribus: qui a. 1662 eo rem p e r ­
duxerunt,  ut nuperum illud Edictum de Pr in ­
cipibus Arausiacis ab imperio arcendis (Acte  
van seclusie) revocaretur.  Contra hos sexto 
post anno tenuit Witt ius,  ut Edictum  vulgo 
Perpetuum  (1667 21 Dec.) conderetur,  quo 
cautum non m o d o ,  ne quem ullo unquam 
tempore Locumtenentem sibi Ordines Hollan- 

Tom» / ,  23



diae crearent, sed e t iam, ne quis unquam 
reliquarum provinciarum Locumtenens,  Ge­
neralis Capiianei nomen ac potestatem, as- 
sentientibus Hollandis, obtineret. Quae ne 
temere lex aut violata pereat ,  aut non obser­
vata intercidat, novum magistratibus jusju­
randum, nunquam ab ea recessuros,  injun­
ctum. Cujus jurisjurandi nemini ne Wilhel-  
mo quidem III-o , Wilhelmi Il-i filio, gratia 
fac ta ,  si capessere rempublicam, ac magistra­
tus gerere vellet. Sed legem, ante evolutum 
quinquennium, irritam reddidit ac evertit cum 
auctore ,  subita Ludovici XlV-i in Belgium 
irruptio ,  et hinc ortum in populo ,  culpam 
lubenter a rebus ad personas transferente, 
novandarum rerum desiderium. De quo suo 
loco pluribus. Foris bellum cum Crormvello 
et cum Portugallis; quo successu, quove even­
tu? dictum supra. Bello qnoque navali ( i 65ö ) 
cum- Svecis impliciti , territi ruina rebus Da- 
nicis,  et inde suis etiam mari Baitico per 
Carolum X-um bellicosum Sveciae regem in­
tentata. In eo bello classe Svecica in Freto 
Danico superatá,  et regia civitate Havniá dis­
crimini e rep tá ,  servatae ab interitu Daniae 
gloriam jure suo sibi vindicarunt. Posthaec,  
facem subdentibus Gallis, redintegrato cum 
Anglis certamine (1664) ,  inustam Cromwelli 
tempore eluunt maculam, post multas ultro 
citroque et illatas et acceptas clades, duce



et auspice magno illo Ryitero facinus ingens 
ac periculi plenum — adversa Tamesi navibus 
subvehi,  et exscensione ad Chattamum facta,  
classem Anglicam, inspectantibus prope civibus 
Londinensibus, exurere — ausi 8. Jun. 1667. 
Quo factum est, ut Angii pacem attoniti p e ­
terent,  quae, Sveco intercessore, coaluit Bre- 
<lae 3 i. Jul. 1667, gloriosa Belgis: quippe su­
per quaesitum Surinami in America Merid. 
imperium, Edicto etiam Navigationis in gra­
t iam eorum,  parte ex aliqua lenito ac tem­
perato.  Jnsequenti anno , auctore potissimum 
W i t t io , Foedus triplex inter Angliára Sveciam 
et Hollandiam in i tum , quo necessitas Ludo­
vico XIV-o paciscendi cum Hispanis imposita, 
Atque haec prima mali labes Wit t io ,  in cu­
jus caput mox fluctus omnes,  per eum a c o m ­
muni peste depulsi ,  redundarunt.

A e t a s .  I Y .  1 6 6 1 — 1 7 0 0 .

Considerationes G enerales.

-Aetas clara laetissimis rerum Gallicarum sub 
Ludovico XIV-o domi forisque increment is,  
Ludoviceutn vulgo seculum ( Le siecle de 
.Louis XIV.) dici solita. Durante ea ,  servi­
tutem a Gallia reliquae Europae partim ex­
haustae , partim civilibus discordiis agitatae 
non semel impendentem, virtus potissimum 
Wilhelmi III~ii, Belgicarum, mox et Angli- 
carum rerum supremi moderatoris • avertit.



Ab hoc imprimis tempore solenne Principi­
bus : legatos promiscue apud exteras gentes 
habere;  militiam stabilem ac perpetuam ( o r ­
dinariam rectius dixeris) ad quemvis impe­
tum belli para tam alere. Quod cnm immen­
sos utrumque sumptus requireret ,  nihil mi­
rum ,  omnem dehinc Statuum Europaeorum 
curam, ad amplificandum aerar ium, et opes 
commercio , navali m a x i m e , parandas con­
versam, bellis quoque alium finem, non, ut 
ante,  religionem, sed commerciorum emolu­
menta ac uti l i tates, praestitutum esse.

C A P U T  LV.

Ludovicus X IV ., m orte M nzarinii, ipse gubernare rem - 
publicam aggressus; ejus ingenium , exordia regni 
auspicatissim a, C olberlo maximam partem debita; 
prima cum Pontifice et Hispanis jurgia; allegatum  
ab eo J u s  D e y o l u t i o n i s ;  rapidi armorum in 
B elg io  H ispanico progressus ; sed mox retardati F o e­
d ere T rip lici ; necessitas inde pacis cum Hispano 

Aquisgrani ineundae.

-Morte Mazarinii (Mart. 1661) Ludo vicus XIV’. 
regnum ipse capessivit, juvenis nondum 23 an­
n o r u m , ad maxima quaeque natus, ingenii 
vigore,  animi et cogitationum magnitudine,  
nulli aequalium secundus,  forma ac majesta­
te corporis omnium excellentissimus: s e d  p r a ­
va educatione, inter blanditias muliebres,  et 
aulicorum pestiferas assentationes, mature cor­
ruptus , libidinosus,  arrogans ut nemo magis,



ad dominatum et sui ostentationem p ropen ­
sissimus. Vel sic tamen laudandus, et ,  quam­
quam diffitendum non sit, partem magnam 
gloriae,  qua regnante eo Francicum omne 
nomen illustratum, felicitati cuidam tempo­
rum ac fortunae deberi ,  Gallis merito m a ,  
gnificiendus ob praeclarum in gentem suam 
studium, ob indefessam in tuenda et augen­
da publica re diligentiam, ob l iterarum ar- 
tiumque liberalium amorem ac tantam admi­
rationem, ut provehendis earum studiis nul­
li impensae parceret ,  viros ingenio et do­
ctrina praestantes domi railitiaeque perpetuo 
secum haberet. Initio regni laeto admodum 
usus est ,  nactus ministru n praestantissimum 
Joh. Bapt. Colbertum. Qui morientis Maza,  
rinii commendatione rei aerariae a Ludovico 
praefectus (1661— 1683),  magni quondam an­
tecessoris sui Sullii vestigiis insistens, aera­
rium bellis, aulaeque luxu, et Mazarinii avi­
ditate collapsum, incredibili diligentia ac suc> 
cessu instauravit, opesque regno ingentes, vi­
cinis graves ac periculosas comparavit : et
hoc partim parsimonia, redactaque in ordi­
nem pecuniae publicae adminislratione, par­
tim et potissimum novis opum publicarum 
adapertis fontibus, excitatis nominatim arti­
um aut parum solerter aut plane non ante 
exercitarum studiis, novisque opificiorum of­
ficinis (fabricis ac manufacturis) ,  quibus so-



Ii fere antea dediti Angii et Hollandi tribu­
tariam sibi Gall iam, reliquamque omnem E u ­
ropam reddiderant,  institutis. Proxima inde 
cura commercii fuit. Cui promovendo, do­
mestica primum impedimenta,  viarum diffi­
cultates,  ponderum ac mensurarum inaequa­
li tas ,  usitata inter provincias Gallicas mutua 
vectigalia, et plura ejus generis,  remota;  
deinde, exemplo Anglorum et Belgarum, ío- 
cietates m ercatorum , quas Privilegiarias vo­
cant,  ut Indiae Orientalis et Indiae Occid. 
ntraque a. 1664, e rectae ;  coloniae in Indiam 
utramque ,  in Americam Septentrionalem ( Ca« 
n a d a m ) ,  in Madagascariam Afr icae,  et Cay- 
ennani Americae Meridionalis insulas par tim 
novae deductae ,  pa r t im ,  quae privatis antea 
paruissent,  soluto pretio in publicum red­
actae ,  majorique deinceps cura administrari 
coeptae;  Oceanus Atlanticus mari Mediterra­
neo junctus, nobili illo ac operoso canali,  qui 
nomen a Languedocia habet,  et 60 milliaria 
Gallica longus, i 3 amplius libr. Gall. millió- 
nibus constitit; Dunquerca ab Anglis redem­
ta , et cum Massilia navibus cunctarum gen­
tium patere jussa; naves ,  magistris Hollandis, 
nova arte aedificatae; portus servandae classi, 
fabricandisque navibus idonei constructi; in« 
numeraque alia indefesso viri magni labore 
salutaria reipublicae instituta, quae singula 
non recipit enarranda hic scripturae modus*



Agriculturae tarnen, q u á , nisi forte renitatur 
na tu ra ,  nullum rebus publicis nec certius 
nec tutius ad parandas opes praesidium, non 
videtur eam, quam debebat,  poteratque,  ha­
buisse curam: quamquam neque id negari pot­
est ,  deminutione tributorum ac onerum pu­
bl icorum, eo auctore facta, multum quoque 
exercendae honestissimae artis illius superio­
rum temporum levatas fuisse molestias. P o ­
pulo hunc in modum ditato, reditu regni an­
nuo ad 116 milliones completo,  pecuniae,  
quantum nunquam antea, reipublicae domi 
forisque vel communiendae vel ornandae in­
sumptum. Ordinaria militia, ducentorum p a ­
ce ,  bello trecentorum millium, condita; limi­
tes validis munimentis firmati, opera praeser­
tim Vaubani Mareschall i , cui parem archi­
tectum non vidit Gallia; revisio legum nova 
instituta, emendatusque Codex Ludovicianus 
editus (1667) ;  viri erudit i,  etiam exterarum 
nationum multi,  super habitos eis publice 
honores,  donis ac muneribus culti; variae 
eruditorum secietates ac collegia, vulgo A ca­
demiae , in his nominatim: Academia Inseri
ptionum ( i 663) ad investigandas ac colligen­
das veterum elegantias, hasque in artificum 
recentiorum usus accommodandas; Academia 
Scientiarum  (1666) ad excolendam imprimis 
Physicam et Mathesin; pluresque praeterea 
aliae singulis artium amoeniorum gener ibus ,



ut picturae,  sculpturae,  architecturae,  et mu* 
s icae,  sensim perficiendis,  serius institutae, 
Quarum rerum omnium laudem Colberto vel 
imprimis deberi,  inde facillimum judicatu est,  
quod eo ( i 683) defuncto,  multum statim pri­
stini vigoris ac decoris decessisse reipublicae, 
opesque dehinc non auctas, sed deminutas in 
dies deprehendamus. E x  quo intelligi potest ,  
unum hominem pluris quam reliquos omnes 
fuisse. Interim laus, etiam Ludovico regi,  
uec  ea parva habenda, quod a tali viro tam- 
diu se regnumque suum gubernari passus sit. 

Recreatarum cura Colberti virium regni 
conscius R e x ,  ad haec  aetatis quoque, et avi­
tae stimulis agitatus gloriae ,  nullam cum Sta­
tibus exteris defugit occasionem pugnandi. 
Pr imum fidentis sibi,  et in universam mox 
Europam grassaturi Viri documentum fu it ,  
certamen cum Pontifice, ob violatam Romae 
legati sui Crequii dignitatem, susceptum anno 
2662. Cui componendo coactus est Pontifex 
Alex. VII-us amplissima legatione Parisios 
missa iram regis publice deprecari ,  Corsicum 
omne nomen, quod a Corsis satellitibus inju­
ria profecta esset, a gerendis imposterum mu­
neribus a rcere ,  denique s ta tuam,  ignominiae, 
et eam secutae satisfactionis sine exemplo,  
aeternum monumentum futuram Romae pone­
re. Paulo ante fortiter aeque suorum prae 
legatis Hispanis apud exteras gentes principa­



tum vindicavit,  occasione contentionis, inter 
ambarum nationum legatos Londini,  in publico 
legati Svecici (Ambassadeur,  Botschafter) in* 
gressu,  de ordine,  in rhedarum processu, ser­
vando exortae.

Anno i 665 decedens e vita Phil ippus IV* 
us Hispaniae rex , novi et gravioris aliquanto 
certaminis materiam genero Ludovico prae* 
buit. R es ,  ut clarior evadat,  paulo altius re­
pe tenda  videtur. Apuo 1598-0 Philippus II-us 
Belgium, iis quibus supra dictum conditionibus, 
filiae Isabellae doti dederat.  Illa a. i 633 im* 
proli mortua,  Belgium, cujus nomen ipsa non 
imperium ad eum diem tenuerat, recidit in 
potestatem Philippi IV-i ,  qui duas succedente 
tempore uxores habuit ,  unam Elisabetham  
H e n r id  IV-i filiam (mart .  1644),  ex qua Lu- 
dovici XlV-i nata ux o r ,  a l te ram ,  ex qua 
duo infantes liberi,  Carolus et Margaretha re ­
licti , Annam  Ferdinandi Il-i Imperatoris fili­
am. Lex autem erat in Brabantia,  legi no­
men Jus Devolutionis, quae inter proles e di­
versis matrimoniis ab uno patre genitas, hanc 
paternorum bonorum fieri divisionem impera­
b a t ,  ut quas durante quoque matrimonio pater 
possessiones quocunque modo acquisivisset, 
has proles ex eo matrimonio (in quo quaesita 
patri bona) susceptae obtinerent , reliquis, 
etiamsi mares h a e ,  foeminae illae essent, ex­
clusis. Sed , praeterquam quod lex ista nec



p e r  universum Belgium, nec nisi inter priva­
tos valeba t:  Ludovicus XIV-us,  ante celebra* 
tas cum Principissa Hispanica nuptias,  non 
Hispaniae tantum, sed provinciarum quoque 
ad eam pertinentium omnium successionem 
omnem solenni jurejurando abdicarat. Inspe­
rantibus igitur cunctis accidit, ut Ludovicus, 
morte soceri sui, Hispano - Belgium totum si­
bi jure devolution's tradi postularet. Re diu 
ultro citroque scriptis et verbis disputata, cum 
vincerent jure Hispani,  Ludovicus fidens viri­
bus,  ab armis petere praesidium, et fortunam 
judicem ac arbitram controversiae sumere de­
crevit. In Flandria factum initium belli anno 
166/. Dux expeditionis ipse Ludovicus;  belli 
totius,  ac consilii publici moderator Turenni- 
us,  quem praeceptorem sibi ac magistrum ar­
tis militaris rex eo bello delegerat. Ibi H i ­
spanis ad resistendum imparat is ,  arcibus, quae 
munitissimae erant,  fide citius, certamine haud 
memorabil i ,  receptis,  Bruxellas usque conti­
nenti agmine penetratum. Super quae anno 
msequenti Comitatus etiam Burgundiáé (Fran- 
che-Comté) ,  rapidi instar torrentis inundatus 
a  Condeo, media hieme minus 6o diebus e~ 
reptus Hispanis,  et Gallicum subire jugum co­
actus. Jamque prope era t ,  ut Ludovicus vo­
to potiretur,  cum ecce Hollandi nimias opes 
viciniarnque veriti Gall iae,  ad retardandum 
ejus impetum , defendandamque communibus



armis Belgicam, foedus, cui Triplici nomen, 
cum Anglis et Svecis ineunt ( 23-a Jun. 1668),  
necessitatemque non multo post Ludovico pa- 
ciscendi cum Hispanis imponunt Aquisgrani 
( A ix ,  Aachen)  mense Maio 1668. Qua pace 
restitutus Hispanis Comitatus Burgundiáé ; Gal* 
lis victoribus relictae 12 arces Belgicae (Charle­
ro i ,  Binch, A th ,  Douai ,  le fort de Scarpe 
(munimentum ad Scarpim fluv.) , Lille , Tour- 
n a y ,  Oudenarde ,  Armentieres,  Courtrai,  Ber- 
g u e s , Furnes)  flagrante bello ditionis eorum 
factae.

C A P  U T  LVI.

Ludovici X lY -i in B elgas Foederatos odium , vindicta $ 
Summa rerum extrem o in discrim ine G vilielm o  
III-o tradita, sal usque inde reipublicae quaesita. 
Funestus fratrum W ittiorum  casus. Armorum in­
ter Status Europaeos contra Ludovicum  juncta so^ 
cietas; certaminis eventus. Pax N eom agensis, et 

ad Fanum s. Germani,

Ludovicus  XIV non ignarus,  Hollandis potis*» 
simum auctoribus initam adversus se Foederis 
Triplicis societatem, his amissam pace Aquis* 
granensi partem praedae imputabat. Irarum 
haec  causa,  hinc vindicandae bello injuriae 
cupido. Periculum, ut incautos facilius oppri* 
mere t ,  clam apparabat. Ante omnia irritum 
foedus triplex reddidit: Anglis foedere occul­
to sibi adjunctis; Svecis,  ut neutrarum bello 
partium esse vellent, callide inductis. Ad par**



tes deinde suas pertrahit Archiepiscopum Co- 
loniensem, et Galenium Episcopum Monaste- 
r iensem, virum bellicosum ac turbulentissi­
m u m ,  cui acres et continuae cum Holiandis 
inimicitiae. Omnibus ad certamen praeparatis, 
be l’um foederati terra marique a. 1672 Belgis 
inferunt,  qui, praeter unum Electorem Bran- 
denburgicum, socium ac foederatum habebant 
neminem, et super factionum studia terrestris 
quoque militiae neglectu laborabant. Ira belli 
versa primum in urbes Electoris Brand. R h e ­
nanas (in Clivia) Belgarum praesidiis muni­
tas; inde Rheno 2-a Junii sine periculo, non 
tamen sine g loria,  prope Schenkium in Gel- 
dria trajecto,  in viscera reipublicae i tum, tan­
ta celeritate, u t ,  quod fidem vix inveniat, 
sesquimensis spatio, Cliviam, Geldriam, UU 
trajectum, Transisalanam, cum parte  bonaGro- 
ningae et Hollandiáé,  hostes occuparint,  sub 
ipsius Ludovici auspiciis, ductu maximorum 
virorum Turennii  et Condei , et non indigni 
amborum aemuli Ducis Luxemburgiéi ( F r  H. 
Montmorenci duc de Luxembourg).  Quorum si 
Consilia sequi R e x ,  et Amstelodamum, unde 
quatuor non amplius horarum intervallo ab ­
era t ,  citato gradu contendere voluisset, sunt,  
qui urbem florentissimarn sine gravi negotio 
c a p i , omnemque cum ea rempublicam everti 
potuisse exist iment: adeo consternatis omni­
bus ,  ut de fuga in Indiam communiter cogi-



t a t u m , jamque navium ad eum finem institu. 
tam recensionem legamus. Sed salubri consi­
lio intercessit Marchio Louvois ( L e T e l l i e r ,  
Marquis de Louvois) ,  qui rei bellicae p rae ­
fectus (Minister belli ab a. 1666— 1691) juve­
nilem Ludovici animum juvenis ipse mire ce­
pe ra t ,  summamque multis et magnis quaesi­
tam meritis r  sed arrogantia demum amissam 
auctoritetem apud regem habebat.  Cujus quum 
vicisset sententia, et rex morandi tantisper,  
dum praesidiis arces occupatas communiret ,  
tempus sibi sumsisset,  neque ita multo post^ 
cum praesentem hor tatoremque operis adesse 
eum maxime convenerat,  domum ab exercitu 
ad agendos t r ium phos , excipiendasque suorum 
gratulationes reversus esset: Hollandi, spatio 
interim ad respirandum dato,  rempublicam 
periculo eripiunt. Ea laus propr ia est Gviliel- 
mi Ill-ii. Hunc, militiae jam a  a 5-a Febr.  su­
premum Moderatorem (GeneralemCapitaneum), 
crescente discrimine,  populus, culpam rei male 
gestae Magistratibus tr ibuens,  praefici sibi tu­
multuose flagitabat. Illi adversari  non ausi 
postulata faciunt,  et Gvilielmum die 3-a Julii 
1672, abrogata prius lege, qua facere id pro­
hibebantur,  (Edict .  Perpet. 1667) Locumtenen- 
tem pronuntiant. Id intuens J o h .W i t t iu s ,  ce­
dendum tempori ac invidiae ra tus,  sponte se 
gubernatione reipublicae abdicat. Neque t a ­
men eo magis impendentem effugit tempesta-



t e m : postquam fictis criminibus non potuis­
set , per  v im,  medio sole, concitatae multitu­
dinis impetu,  Hagae Comitum, 20 a Aug. 1672 
oppressus, et diris modis obtruncatus una cum 
fratre Cornelio , Consule Dordraceno , excel­
lentis aeque animi et ingenii viro,  ac de patria 
sua ,  belli maxime art ibus,  optime mer i to ,  
sed qui eadem, qua frater, invidiae flamma 
flagraret , proditae hostibus reipublicae, ini­
ta e q u e clam ad interficiendum Gvilielmum I l l ­
um conjurationis falso insimulatus. Hunc exi­
tum habuere viri praestantissimi et sanctissi­
mi ,  patriae suae ornamentum, vicissitudinis 
rerum humanarum, et popularis inconstantiae 
triste exemplum, furore populi ejusdern, cu­
jus gratia in altum ascenderant, de summo re­
pente fastigio praecipitati, et ab iis ipsis, a 
quibus minime meruerant,  cupidius fere pro­
fanati, quam culti antea ,  ac pene ut ita di­
cam adorati erant. Ira  vulgi, haustu nobilis­
simi ac innoxii sangvinis, sat ia ta ,  turbisque 
paulatim conquiescentibus, cum hostes nihilo­
minus instarent v ic t is , ac petentibus pacem , 
conditiones, reipublicae quidem gravissimas, 
at Gvilielmo tamen ipsi, regis utpote Angliáé 
sorore genito, longe ad speciem amplissimas 
privatim offerrent; et Belgarum plerique,  gra­
viora veriti ,  parendum necessitati, subeundam- 
que ignominiam censerent , Gvilielmus solus 
fe re ,  ne pax foeda confieret, obstitit, et ado-



lescens nondum 22 annorum, dubiam spem 
armorum tenta re ,  a c ,  si res ita tuleri t,  cum 
republica simul interire,  quam alieno benefi­
cio regnare maluit. Neque constantiam felix 
successus destituit, universo mox populo,  pri ­
mum in admirationem tam praecla rae ,  tam 
maturae,  in ista adolescentia,  virtutis, deinde 
et in aemulationem accenso. Jam Amsteloda- 
m u m , aquis in Canales inductis, et tota regio­
ne inundata,  discrimini ereptum, retardatus- 
que ab ea parte erat hostium impetus;  brevi 
Monasteriensis quoque, Groningae infestus du- 
dum imminens, post acrem 4° circiter dierum 
obsidionem, turpiter ab ea rejectus; Covordia 
(Coewerden in T rans is . ) sub finem anni (1672) 
recuperata ; Luxemburg icus , per gelu rigentes 
aquas in Hollandiam audacter pene trans , re­
trocedere soluta glacie coactus. Mari felicius 
etiam pugnatum, classe hostili,  quae ingens 
ac formidabilis ex ambarum nationum navi­
bus coaluerat, quatuor atrocissimis proeliis 
navalibus superatá, et a litoribus Hollandiáé 
repulsá (1672—7 3 )  ductu ac virtute invictissi­
morum mari  imperatorum Ryiteri,  et Trompii  
junioris. Inierim non segne ministerium Gvili- 
elmi etiam in ope ac amicitia Exterorum peri­
clitanti reipublicae adjungenda. Primi omnium 
Hispani,  nondum apertis cum Gallo inimici­
tiis, clandestina mittunt auxilia extremo an­
ne 1672. Anno insequenti Brandenburgicus,



resistendo solus im par ,  ut amissas ad Rhe­
num recuperaret  arces,  facere quidem indu­
cias (1673 Jun.) a Turennio coactus; et ,  quo 
majus infortunium esset, arcium Belgicarum 
inunitissima, Trajectus ad Mosam (Mastricht), 
in potestatem hostium (1 Jul.) per id tempus 
redacta:  sed paulo post ,  opera et auctorita­
te Gvilielmi I I I ,  Gallorumque ex Alsatia in 
Palatinatum et Franconiam irruptione,  ac in 
dies crescente insolentia factum, ut foederis 
contra Gallos societatem cum Belgis palam 
inirent (3o Aug. 1673) Hispanus, Imperator 
Leopoldüs ,  et Dux Lotharingiae Carolus IV, 
regno per Ludovicnm nuper (1669) spolia­
tus. Foederi paulatim accessere Elector Bran- 
denburgiae,  Danus,  ipsumque Imperium Ger­
manicum. Exinde res Belgica magnis passi­
bus in melius mutari ,  praesidia Gallica,  quae 
urbibus Belgicis incubabant,  exeunte anno de­
duci,  atque universi moles belli in Belgium 
Hispanicum, regionesque Rhenanas coepit 
converti. Anno insequenti 1674, in praemi* 
um liberatae ab hostibus patriae,  Gvilielmo 
III  munus Locumtenentiale haereditarium in 
stirpe mascula ab Hollandis et Zelandis (a  
Febr. ) ,  Ultrajectinis i t em,  Geldris et Transi* 
salanis (20 Apr. 1674) delatum, potestate ali^ 
quanto majori,  quam quanta antecessoribus 
erat attributa. Secuta p a x  cum Anglis, q«1 
be l lum , ut rationibus suis contrarium, et se

invi-



invitis susceptum, aversati,  regi suo,  dene­
gatis stipendiis, necessitatem finiendi ejus (19 
Febr.  1674) imponunt. Brevi pos t ,  Praesuli­
bus quoque Germanis ,  Monasteriensi ( A p r . )  
et Coloniensi (Mai .) ,  exemplo Anglorum, re­
concil iatis, soli repentino relicti, neque ta­
men ideo superati sunt Galli. I n Belgica, 
proelio ,  quo nullum eo bello sive bellantium 
fortitudine,  sive ducum arte memorabil ius,  
ad Seneffiam vicum Brabantiae ,  inter Conde, 
um et Gvilielmum III (11 Aug. 1674) com­
misso,  cum incredibili ad multam noctem a r ­
dore pugnatum , et hominum millia 24 caesa 
fuissent,  aequo Marte  discessum. Pars utra­
que preces Deo ac supplicationes pro victo­
ria habuit;  Condeus tamen pugnae locum te­
nuit. In Germania Turennius,  quod virium 
exercitui deerat ,  arte et industria compen­
sans ,  foederatos Germanos discordes inter se,  
ac Electori  Brandenburgiae, dicto non audien­
tes,  quater (Jun. 1674 — Jan. 1675) pugna gra­
vi in Alsatia et Palatinatu (quem foede non 
sua sponte diripuit) victos,  redire ultra Rhe­
num, et a Brisaei obsidione recedere cogit. 
Contra Hispanos felicius etiam res gesta a Gal­
l is , Comitatu Burgundiáé subacto, et parte Si­
ciliae, quae obsequium Hispano renuntiavit, in 
fidem ac deditionem accepta. Crevere animi 
Gallis victoribus, postquam Svec i , icto cum 
iis foedere,  et irruptione in Marcidam Bran- 

Tom . / .  o/



denburgicam facta,  Electorem ad proprias 
tutandas possessiones reverti a. 1675 coegis­
sent. Magno quidem malo suo. Victi enim 
ab Electore ad Fehrbellinum (28 Junii 1675) 
non terras medo hostium occupatas,  sed suas 
quoqne in Pom eran ia , omnem praeterea su­
periorum temporum gloriam uno proelio ami­
serunt. Bellum iisdem grave terra et mari  
indictum a D a n i s ,  Hollandis,  Impera to re ,  et 
reliquis foederis ejusdem sociis; cui sustinen­
do impares ,  aegre exitium, adjuvantibus Gal­
lis , '  effugerunt. Interim major alia Gallo ad 
Rhenum accepta calamitas. Ibi dignus nunc 
demum Turennio oppositus ah Imperatore ad­
versarius Montecuculius, clarus rerum mili­
tarium, et ducendorum exercituum scientia, 
cum duos integros menses callidissimi ducis 
Galli industriam, atque solertiam pari arte 
fatigasset,  hic tempus tandem praelii oppor­
tuno loco committendi ratus invenisse, pro­
pe Sasbachum, non procul Argentora to ,  dum 
hostium speculatur,  suorumque instruit aciem, 
ictu tormenti exanimatus occubuit 27-a Julii 
1675, suis non magis ,  quam hosti,  ob tot 
raras in uno homine virtutes, ploratus. Ne- 
que Condeus,  qui Turennio suffectus, diu exer- - 
citui praefuit ,  ingravescente podagrae morbo ,  
deserere castra a. 1676, et in Tusculanum 
suum Chantilliam secedere coactus. Quo fa­
cto retardatus paululum in Germania armo-



rum Gallicorum progressus ,  Phil ipsburgum 
ab Imperatoriis expugnatum. In Belgio su­
periores Galli ,  arces Hispanorum munitissi­
mas in deditionem compellunt,  Gvilielmum 
III ad Trajectum Mosae recuperandum totis 
viribus conversum solvere obsidionem cogunt. 
Mari  ter eodem anno de possessione Siciliae 
pugnatum, quam Hispani ope Belgarum reci­
pere  sunt aggressi. In secundo conflictu (22 
Apr.  1676) Ryi terum, navalis belli peritia 
omnium seculi sui clarissimum, optimumque 
virum, lethali vulnere affectum, paucis post 
diebus abstulit mors Syracusis.  Obitu ejus 
invicti antea Hollandi, tertium congressi cum 
celeberrimo illo classis Gallicae praefecto,  
ac restaurátoré Du Q v e sn e , victi ab hoc (2 
Jun.) ac penitus fere cum Hispanis simul una 
confecti,  victoribus Gallis Siciliam relique­
ru n t ,  ab iis ipsis tamen non multo post ul­
tro desti tutam, cum alienatos immodestia sua 
animos civium cernerent. Insequenti biennio 
non tam acie directa,  quam oppugnationibus,  
eruptionibusque certatum: qua pugnandi arte 
excellentes Galli Friburgum Germanis;  Va- 
lencenas, C am eracu m , Condatum (Condé) 
Hannoniae;  Fanum S. Audomari (St. Orner) 
Artesiae; Gandavura, Ypram Flandriáé ci­
vitates Hispanis eripiunt.

Fessis interim bello partibus ,  colloquia 
de componendo eo habita. Quae Coloniae

24 * •



primum, sed irrito conatu, Svecis intercesso­
ribus,  a. 1673 coepta,  deinde intercurrentibus 
Anglis,  Neomagi (N im wegen  Geldriae) 1676 
resumpta,  optatam orbi pacem reddiderunt. 
Eam  Ludovicus, ut erat ad rem suam calli­
dus, non cum universis simul hostibus,  sed se­
parating cum singulis conciliavit, ac

1. Cum Belgis Foederatis 10-a Aug. 1678 
ea lege, ut quidquid eo bello amisissent, etiam 
Trajectum ad Mosam, cum omnibus commer­
ciorum ante bellum emolumentis recuperarent.  
Gvilielmus III-us se invito, ac in castris ab­
sente proditam a civibus suis communem foe­
deratorum Statuum  causam adeo indignabatur,  
ut , cum redditae ei literae essent, quibus con­
fectae sed nondum promulgatae pacis nuntium 
afferri non dubitabat, resignatione l i te ra rum , 
quo pacti foederis inscius videri posset,  spon­
te dilata, Gallos improviso adortus sit prope 
Montes Hannoniae (B ergen ,  Gallis Bergues) 
14-a Aug. 1676, pacem, si poeset,  hoc modo 
interturbaturus : sed temerarium consilium irr i­
tum victoria Luxemburgici  reddidit.

2. Cum Hispanis i7*a Sept. 1678. Quibus 
restitutae pleraeque arces Belgicae, Pace A- 
quisgranensi (1668) nuper iis ademtae,  in his 
nominatim Caroloregium , Binchium, Athum , 
A ldenarda ,  Mons ( B ergen), Cortracum , cum 
urbe Cataloniae Pirycerda; sed multo plura 
amissa,  Comitatus quippe Burgundiáé totus ,



et pars maxima Belgicarum urbium, quas fla­
grante bello Galli occuparant, ad sedecim nu­
m ero ,  in his Valenciennes, Condé, Cambrai ,  
Bouchain,  Bavay, Maubeuge, St. Omer, Cassel.

3. Cum Imperatore Leopoldo I-o et Im­
perio Germanico 5-a Febr. 1679 ^ ac êBe » ut 
Galli Friburgum retinerent , Philipsburgum 
Germaniae relinquerent. Conventum quoque 
erat de Lotharingia Carolo V-o Lotharingico 
( qui eam morte patrui sui Caroli IV  (1675) 
sibi deberi contendebat) permittenda, sed du­
ris adeo sub conditionibus, ut generosi vir spi­
ritus (avus Francisci I-i Imperatoris,  belli 
Turcici  gloria inclitissimus h e r o s , vid. Cap. 
L X I I ) poscere avitam haereditatem, quam 
isto pacto tenere maluerit. Ouo facto Lo tha ­
ringia Galliae ulterius quoque mansit adjuncta.

Dani et Brandenburgicus, felicissime us­
que bellum contra Svecos prosecuti,  a pace 
alieniores, aegre adduci potuerunt, ut victores 
cuncta victis, quae una a Gallis ferebatur con­
ditio , redderent: cum tamen Ludovicus socios 
Svecos in periculo non deseri ad fidem suam 
ratus pertinere ,  bellum utrisque denuntiasset, 
Westphalicasque eorum possessiones invasis­
set: prior Brandenburgicus ad Fanum S. Ger­
mani (St. Germain) 29-a Junii 1679, non mul­
to post etiam D a n u s , hostibus suis Gallis et 
Svecis reconciliati. Ex  foedere,  Danus tanto 
labore ac sangvine parta omnia Sveco resti-



tuit; Brandenburgico,  super quaesitam bello 
nominis gloriam , viriumque opinionem in E u ­
ropa non vulgarem , quatuor urbes Svecorum 
Pomeranicae ,  et 800 thalerorum mill ia,  fru­
ctus victoriarum qualescunque fuere.

C A  P  U T  LVII.

Fudovici X lV -i post pacem Neom agensem  cum opibus, 
crescens habendi ac dominandi cupido. Camerae 
Iteunionis. Induciae V ieennales. B e llo  repetita vin­
dicta de G enuensibus, et praedonibus Africanis. 
Mors Colberti. Edicti Nannetensis revocatio. Gra­
ves ac repetitae cum Innocentio XI-o contentiones' 

de Jure R egaliae et Asyli.

Ludovicus  XIV-us ,  crescente cum opibus,  ut 
fjeri plerumque solet ,  habendi cupidine,  post 
Pacem Neomagensem Gallico nomini adeo 
gloriosam,  ac utilem, plura in dies ac majora 
coepit affe.ctare, Rhenoque visus velle termi­
nari imperium. Ejus rei nullum certius indi­
cium, quam Camerae Reunionis, anno sfcatim 
post  pacem Neomagensem altero (1680) Ve­
sontione ( Besancon in Burgundiáé Comit.), Me­
t i s ,  Brisaei ,  et Tornaci (Tournai,  Dornick in 
Flandria) per eundem hoc consilio institutae: 
ut urb ium, et regionum Belgicarum, Germa- 
n icarumque,  tribus proximis Pacificationibus, 
YV estphalica , Aquisgranensi, et Neomagensi,  
quaesitarum dependentias, seu terras ab iis de­
pendentes,  Galliae itidem ex pacto debitas,  
sed nominatim in commemoratis foederibus



non expressas,  nee ab eo terapore, quae ,  aut 
quales illae essent, communi Principum con­
sensu determinatas,  regionibus reunirent, seu 
iterum adjungerent, ad quas (juris jam nunc 
Gallici) olim pertinuerant. I t a ,  quam disce­
ptatoribus reliquis Statibus , mutuo partium con­
sensu, diremtam oportebat,  Ludovicus ,  actor 
idem et judex ,  proprio arbi tra tu,  litem dire­
m it ,  idque tanta cum immodestia ,  ut non Im- 
periales tantum, liberasque hucdum Alsatiae 
urbes decem, in his Argentoratum (Strassburg), 
sed Ducatum quoque Bipontinum aSvec is ,  ve- - 
teribus amicis ac sociis possessum, multasque 
insuper Germaniae Ordinum terras,  nulli antea 
controversiae obnoxias, sibi decreto Camera­
rum  suarum adjudicatas,  armis protinus occu- 
parit. Ad eundem modum fictis causis per 
vim ereptus Hispano Ducatus Luxemburgicus.  
Imo reperta species etiam F landr iáé , qua par­
te regi Hispanorum parebat,  bello invadendae. 
Terr i t i  ea re Impera tor,  Hispanus,  S v ecu s , 
et Hollandi,  foedus inter se,  ad pacis Neoma- 
gensis , mutuamque sui defensionem, ineunt 
Hagae  6 Febr.  16ß3 : sed adjuncta re rum, T u r ­
earum maxime Germaniam, ipsamque \  ien- 
nam obsidentium m etus , et Caroii Il-i Angliáé 
regis propensissima in Ludovicum voluntas 
fecere ,  ut foederatis Statibus nihil ultra moli­
ri ausis, Galli loca post pacem Neomagensem 
occupata (Reuni ta )  ple raque,  in his Argento-



ra tum,  et Luxemburgum retinerent, decreto 
Induciarum Vicennalium , quae Batavis inter­
cessoribus, inter Galliam, Hispaniam, Impe­
ratorem et Imperium Germanicum Ratisbonae 
i 5-a Aug, 1604 conciliatae sunt.

Ambitionem ac iram Ludovici eodem tem­
pore experta etiam Genua, cognominis rei* 
publicae (vet  L ’g im ae )  metropolis,  quod bel­
lo superiori naves suas classi Hispanicae ad­
junxisset, injectis ignibus (1684) pene tota in 
cineres redacta ,  et,  omni nequicquam prom- 
ta v ir tu te ,  gravioris periculi metu,  latas ah 
hoste superbissimo foedas conditiones, atque 
in bis illam omnium inhumanissimam accipere 
coacta,  ut Principem Senatus (D o g e ,  D u x ) ,  
cui pedem extra urbem proferre ,  publica ci­
vitatis lege veti tum, cum quatuor Senatoribus 
Parisios ad deprecandam Regis iram mitteret» 

Gravem aeque, sed aliquanto justiorem 
Ludovicus vindictam repetiit de Praedonibus 

A fricanis. Qui cum intutum, Piraticam e x ­
ercendo, mare Mediterraneum reddidissent * 
.Ludovicus, classe adornata ,  munitissimas eo­
rum arces,  latrociniorum receptacula,  Algi- 
r iam (1682— 1683),  et Tr ipolim ( i 685) belli­
cis tormentis conquassatas, ruina et incendio 
involvit ,  prohibuitque in posterum Gallicarum 
navium spoliis res suas augere. Arma versa 
etiam in Tunetanos,  sed illi, primo ingruen­
tis perieuli terrore,  victos se fassi,  et quas



Galli vellent imponi sibi leges passi,  ignem 
ac vastitatem tectis agrisque arcuerunt.

Mortuo interim Colberto ( i 683), cujus uni­
us maxime opera ac virtute tantum et partum 
repente,  et tamdiu conservatum imperium, in­
clinari illico res et retro ferri coepere: regis 
in regnando libidine omnem dehinc modum 
excedente,  gubernationeque reipublicae in m a­
nus adolescentium ac imperitorum hominum, 
quos non sua virtus, sed regis et Mainteno- 
niae *) provexit favor,  derivata. Inter plagas,  
quae mortem Colberti secutae,  nulla aeque ac 
E dicti Nannatensis revocatio , rempublicam a f ­
flixit. Id homines fanatici ac religioni Refor­
matae infensi pridem moliti,  unius hucdum 
Colberti auctoritate atque intercessione ab ex­
sequendo airocissimo consilio avocati sunt. 
Decedente  magno v iro ,  qui solus impenden­
tem inde reipublicae gravem ruinam prae­
viderat ,  totis statim viribus adversarii in Pro- 
testantes coorti,  dolo ac fraude regem cir-

*) Quae Scarroni, elegantia ingenii non magis , quam corporis 
deformitate nobilis poetae yidua, quod aliae juvenes in 
llore aetatis non poterant, ingruente jam senectute, sic 
animum regis callida sui ad ingenium ejus accommodatio­
ne ceperat, ut consvetudinem dies non dissolverit, sed 
confirmaverit potius, et vir 4 7 nonnisi annos natus, ad- 
haec ardentis animi, et in amoribus inconstans, mulie­
rem quinquagenariam , quo conjunctius cum ea vivere pos­
set , uxorem sibi secreto duxerit ( 1685) »  defuncta non 
multo ante ( j priori uxore Muria HispanicA.



cumveniunt,  eique persvadent:  nihil nec regi 
privatim gloriosius, nec reipiiblicae salutarius 
futurum, quain religionem unam, quae sola 
vera si t ,  per universum regnum florere: id 
autem facile effici posse,  numero Protestan- 
t ium,  tot superiorum temporum bellis civili­
bus ad paucos redac to , et eorum ipsorum , 
qui superessent,  exstincto penitus a rdore ,  
postquam, arcibus,  quas potentiae olim prae- 
sidia habuerant,  virtute Richelii ereptis,  non 
lucri modo ex tumultu ac certamine capiendi,  
sed ipsam quoque impunitatis spem ademptam 
jsibi intelligant. Ostendi igitur solum, non 
geri bellum debere,  jam omnes obsequio erga 
regem certaturos inter se ,  et ad sacra Roma­
n a ,  desertis suis, transituros. Ta li  modo de­
ceptus R e x ,  fidissimos civium Protestantes , et 
de regnatrice Domo Borbonia,  cui regnum for­
ti dextera pararunt,  optime meritos, exstir- 
pa re  innocuos ac immerentes decrevit. Quare ,  
postquam modis omnibus misere diu vexati , 
ab honoribus et republica arciti essent, tan­
dem a. i 685-o ejurare omnes religionem suam 
jussi, proposito per regem edicto: quo non 
Edictum modo Nannetense, quod in gratiam 
eorum a. i 5go Henricus IV-us grata mente 
condiderat ,  revocatum; sed cultus Dei etiam 
privatus,  apud aedes proprias interdictus; scho­
larum et templorum destructio imperata; Ver­
bi Divini Ministris,  si in fide ac officio per­



starent, poena exsilii dictata. Cumque acerbi-» 
tas ista imperi i ,  contra spem ,  non fregisset, 
sed irritasset magis animos, obstinatioresque, 
ut fit, ad detestandam religionem, ad quam 
adeo inhumane adacti,  reddidisset : immisso 
insolentissimo milite, nullum genus calamita­
tis contumeliaeque non editum in immorige- 
r o s , vastati a g r i , expilatae ac exinanitae do­
mus ,  ipsi ad altaria R. Catholicorum, plus 
quam barbara crudelitate raptati,  et facere 
perjurium coac t i , aut in carceres pro scelera­
tis compacti ,  liberi parentibus per vim erepti, 
sacri Codices combusti,  interpretes eorum, 
defensores aut occultatores Ministri exquisitis 
cruciatibus enecti, e t ,  quod miserrimum omni­
um ,  ne fugere quidem perosis atque exsecran- 
tibus patriam l ic i tum, armatis per confinia 
provinciarum dispositis custodibus,  qui vias 
evadendi omnes ac fugam exagitatis occlude­
rent.  Neque tamen eo secius ingens e regno 
variis  artibus elapsa multitudo, aliquantum 
inde virium ad Protestantes Anglos,  Hollan- 
dos et Germanos transtulit, odiumque Gallici 
nominis superiori tempore conceptum, apud 
eas gentes confirmavit. Exsules,  quorum cen­
sa  capita millia ad minimum ducenta ,  apud 
quosdam etiam quingenta invenio,  benigne 
ubique excepti ,  cultique in calamitate sua ,  
nullibi tamen benignius, quam in Borussia, 
multum imprimis ad augendas hujus opes ,  ex­



citatis artium ac scientiarum studiis, morum- 
que et ingeniorum promotá culturá,  contule­
run t ,  ac rem Gallicam hoc ipso non medio­
criter vulnerarunt.

Atque idem ille Vir ,  quod jure mireris, 
qui incredibdi adeo religionis Catholicae fla­
grasse visus studio, Caput Ecclesiae R o m a ­
nae Pontificem vehementissime exagitabat. 
^Nam super injuriam, nuam supra commemo­
ravimus, Pontifici Alexandro VII (1662) ii- 
latam, gravissimas ac repetitas hoc ipso tem­
pore cum Innocentio X I  habuit inimicitias. 
Primam certamini materiam praebuit Jus quod 
Megaliae Galli vocant, quo regibus l icet ,  
moituis Episcopis, fruc’us ac reditus eorum 
colligere ac percipere ,  vicesque Episcopi non­
nullis in rebus obire,  donec novus in de­
functi locum antistes succedat.  Quam pote­
statem suam latius, ac patuerat  an te ,  profer­
re cupienti Ludovico coelestes poenas Pon­
tifex denuntiat. Ea  re offensus rex ,  a. 1682 
Conventu Episcoporum suorum Parisios indi­
c to ,  antiqua Gallorum placita (dogmata ) de 
potestate Pontificum unice spirituali et conciliis 
inferiori, quatuor propositionibus comprehen­
sa, denuo solenni modo confirmari, aeternam- 
que fidei normam ac regulam fieri suis im­
perat.  Vehementissimae huic contentioni nec 
dum penitus finitae supervenit alia aeque gra­
vis de libertate Hospitiorum, sen Jure Asyli*



quo exterorum, Imperatoris nominatim, An­
gliáé,  Gall iae,  Hispaniae,  Portugalliae et Po- 
loniae regum Legati Romae commorati ab 
antiquo gaudebant.  Id cum criminum saepe 
impunitatem maleficis dedisset, Innocentius X I  
eo rem perduxit ,  ut Principes, quibus id ju­
ris impii erat ,  sponte illud abdicarent.  So­
lus obstitit Ludovicus,  et cura verbis contra 
animosum ac tenacem propositi virum non 
proficeret,  a. 1687 Legatum suum Marchio- 
nem Lavardinum 700 armatis stipatum Ro­
mam misit, atque ita ferro jus suum vindi­
cavit. Eripuit  insuper Pontifici Avenionem, 
aegre postmodum successori Alexandro VIII  
(1690) restitutam. Tempore  Jus A sy li, per­
missu Ludovici ,  penitus abrogatum; Jus R e - 
galiae, temperatione quadam adhibita,  leni­
tu m ,  finisque sic certamini impositus est.

C A  P  U T  LV III .

Ludovicus XIV Induciarum Vicennalium  et Pacis publi­
cae turbator; Principum  Europaeorum  sumpta ad­
versus eum arma com m unia, justiora quam felic io ­

ra. Pax Rysw ickensis.

Induciae Vicennales a. 1684 ictae 
driennium duravere. Mortuo a. i 685 Electo­
re Palatino Carolo,  in quo exstincta stirps 
virilis Domus Palatino - Simmerensis ( Pfalz - 
Simmer),  Ludovicus X IV  partem Palatinatus 
potiorem,  mortui Electoris sorori Ducissae



Aureliänensi ad speciem, sibi revera cedi 
postulat,  e t ,  fieri si aliter nequeat, armis et­
iam potiri voto statuit. Id sentiens Gviliel- 
mus I I I ,  ad cohibendam ejus l ibidinem, con- 
servandamque pacem, auctor novi foederis 
exstitit. Initum illud a. 1686 Augustae Vin­
delicorum inter Impera torem, Hispaniam, Sve- 
ciam et plerosque Imperii Germanici Ordines. 
Quo facto crevit simultas,  neque ita multo 
post in apertum erupit bellum, occasione li­
tis de Archiepiscopatu et Electoratu Coloni- 
ensi a. 1688 enatae, quem Ludovicus X I V  
clienti suo Fürstenbergio Episcopo Argento- 
ratensi ,  Imperator  autem et plures Galliae 
dominationis adversarii Principes Jos. Clemen­
ti Bavariae Duci deferri cupiebant. Uterque 
defectu cum laboraret  Canonico, ille , quod 
beneficium jam aliud Ecclesiasticum, h ic , 
quod nondum idoneam muneri aetatem ha­
beret ,  non aliter nisi duabus tertiis votorum 
partibus ( i .e .  i 5 votis e 22)  alteruter conse­
qui istam dignitatem poterat.  Quot vota cum 
neutri contigissent, Pontifex ejus temporis 
Innocentius X I ,  odio Ludovici, cum quo acres 
ac diuturnas gesserat inimicitias, Bavarum 
cum 9 suffragiis rite electum pronuntiat,  ei- 
demque amplissima auctoritate sua dignitatem 
Archiepiscopalein confirmat. Eam injuriam 
.Ludovicus non Fürstenbergio sed sibi illatam 
ratus ,  structasquo sibi foedere Augustano in-



sidias causatus,  conciliatis sibi prius Ture is ,  
mense Septembri 1688 in Germaniam magno 
exercitu irruit ,  et minus trium mensium spa­
tio,  nemine prohibente ,  Sp iram ,  Vormatiam, 
Heilbronnam, Phil ippiburgum, Moguntiam, 
compluraque alia ad utramque Rheni r ipam 
loca occupat. Bellum inde ordine indicit Pon­
tifici, Hollandis,  vere insequenti (1689) etiam 
Hispanis. Rerum interim Gvilielmo III-o apud 
Anglos potito (1689), et mox opera ejus foe­
dere ,  quod M agnum  vocan t ,  Viennae (1689 
12-a M ai)  inter Leopoldum Impera torem, 
Belgas, et Anglos, ad communes hostes Gal­
los communibus armis appetendos inito, (cu­
jus societatem brevi Hispani quoque, Sabau- 
dus atque Danus amplexi)  bellum Angii ultro 
denuntiant ( 17-a Mai) Gallis , super veteres in­
jurias id quoque nunc succensentes, quod Ja- 
cobum I l -m ,  ex tanto modo rege exsulem, de­
fendendum Ludovicus publice suscepisset. A- 
trox ibi exortum be l lum, idque integros 9 an­
nos gestum terra non segnius quam mari ,  ge­
stum in Germania, Belgio, I ta l ia ,  imo etiam 
in Hispania ,  et Hibernia,  gestum in Oceano, 
et mari Mediterraneo, fortuna mari Foedera­
tis , terra Gallis aliquanto aequiore.

Mar i  victores primum Galli,  ad Dieppam 
(in Normandia ) 10 Julii 1690, biennio post a 
conjunctis Belgarum et Anglorum navibus 
tanta clade affecti sunt ad La  - Hogue ( in



Formand.)  29 Mai. 1692, ut vires adornan­
dae amplius justae classi, proelioque cum ho­
stibus conserendo deessent victis. Serius ta­
men in America Meridionali erepta per Gal­
los Hispanis Carthagena. In Indiam quoque 
Orientalem et Occidentalem navigante impe­
tu belli ,  utrobique non tantum sangvinis ef­
fusum , quantum detrimenti acceptum et il­
latum mutua coloniarum praedatione,  incursi­
one ac occupatione.

Terrest re bellum longe acerrimum ac c ru­
entissimum fuit in Belgio atque Italia, maxi­
morum utrobique virorum, ibi Luxemburgiéi  
et Gvilielmi I I I ,  hic C a t ina t i , et Victoris A- 
madei Ducis Sabaud!ae ductu ac auspiciis ad­
ministratum. Luxemburgicus tribus celeber­
rimis,  una ad Floriacum (Fleurus 1 Jul. 1690) 
de Principe Waldeccensi , duabus ad Steen- 
ltirken (4 Aug. 1692) et ad Neerwinden (29 
Jun. 1693) de Gvilielmo III reportatis victo­
riis, sic rem Gallicam in Belgio communivit, 
ut ne morte quidem ejus ( i 6g 5 ), sub inerti ac 
rerum militarium rudi Villeroi collapsa sit. 
In Italia Victor x^madeus duobus atrocissimis 
proeliis,  primum 18 Aug. 1690 ad Staffardam, 
iterum 4 Octob. i 6g 3 ad Marsigliam supera­
tus a C a t in a to , universam amisit Sabaudiam. 
Id pacem in Italia maturavit,  quam Sabau- 
dus ,  seorsum a reliquis foederatis, honestis­
simam sibi 29 Aug. 1696 Augustae Turino-

rum



rum pactus est,  univérsis possessionibus, et­
iam Pignerolio,  quod Pace Clarascensi (1631) 
amissum, recuperatis. In Germania nihil ma- 
gnae rei gestum, nisi quod Galli a. 1689, 
pedem ultra Rhenum referre coacti,  quo fu­
gam expedirent,  hostemque a finibus regni 
sui averterent, foedam vastitatem in Palatina- 
tu ferro et igne fecerunt, tanta  barbarie,  ut 
vix vestigia florentissimarum urbium Heidel- 
be rgae ,  Spirae ,  Viformatiae, compluriumque 
aliarum reliquerint, auctore inhumani faci­
noris Louvoisio. Populationibus inde, incur- 
sionibusque saepius,  directa acie ra ro ,  tota 
mole exercituum nunquam pugnatum. In H i­
bernia Galli,  armis causam Jacobi II  p r o p u ­
gnantes, populi certatim ad signa accurrentis 
studio , insuper et navali suorum victoria 
adjuti,  prospera initia, laetos successus h a ­
buere,  donec proelio ad fluvium Boyne (1690) 
confecti,  possessione pellerentur insulae. In 
Hispania, postquam minus memorabili conten­
tione obiter velut aliquamdiu certatum, anno 
demum 1697, Qui fuit ultimus belli,  capta 
Barcino (Barcellona metropolis Cataloniae) 
a  Gallis ductu Vendomii.

Ita universum si spectetur b e l lu m , non 
modo non inferior, sed aliquanto etiam su­
perior Ludovicus,  ad pacem nihilominus pro­
pendebat,  vel quia exhaustas bello opes sen­
serat ,  vel quod in spem magnam Hispaniae ,  

Tom. /. a5



obilu Caroli I l - i , propediem obtinendae ere­
ctus,  quo hoc facilius consequeretur, recon­
ciliare sibi alienatos Principum Europaeorum 
animos constituerat. Illi bello pariter fessi, 
ad paciscendi consilia hoc etiam facilius de­
scendunt, quod pacem nuperam aequisimis le­
gibus cum Sabaudo initam, specimen velut 
quoddam ac documentum futurae Ludovici mo­
derationis intuebantur. Galli eadem, qua su­
perioribus annis, arte usi, separatim cum sin­
gulis hostibus, ac primo quidem cum marium 
potentibus Anglis et Hollandis (vulgo Statibus 
Marit imis,  S e e - M ä c h te )  cum Hispanis item 
20-a Sept. , deinde paulo serius cum Impera­
tore et Imperio 3o-a Oct. 1697 Ryswicki,  te ­
nui Hollandiáé vico, Svecis intercessoribus, 
hunc in modum convenerunt:

1-0 Cum Anglis. Guilielmus III rex a Lu­
dovico solenniter agnitus, negataque in poste­
rum Jacobo II auxilia; cuncta vicissim resti­
tuta.

2-0 Cum Hollandis. Quaecumque flagran­
te bello amissa utrinque,  pari modo reddita; 
mutuaque commerciorum pacta libertas.

3-0 Cum Hispanis. His non solum amissa 
bello proximo omnia,  sed locorum etiam R e- 
unitorum pleraque, in his Ducatus Luxembur- 
g icus , restituta.

4-0 Cum Imperatore et Impetio Germa­
nico. Gallis relicta Alsatia tota ne Argento­



rato quidem excepto; Germaniae,  pristinisque 
possessoribus reddita Brisaeum, Friburgum 
(Austriae),  Phil ipsburgum, et quidquid a p a ­
ce Neomagensi Galliae extra Alsatiam reuni* 
tum . Lotharingia Duci suo Leopoldo Josepho 
(Francisci  Imperatoris pa tr i)  integra restitu­
t a ,  duabus tantum arcibus,  ad Saravum amnem 
u na ,  altera Longovico, (Saar-Louis et Long- 
w i k )  in potestate Gallorum reiictis. Palati- 
natus ditioni Philippi Gvilielmi Comitis Pala­
t ino-Neoburg ic i  permissus; Ducissae Aurelia- 
nensi 3oo millia thalerorum soluta.

Hic finis belli atrocissimi, quod multi ini­
tio non , nisi rerum Gallicarum aut ultimo exi­
t io,  aut summo ac perfectissimo omnium tri­
umpho, habiturum finem augurabantur. Ouod 
tamen neutrum eventu comproba tum, at do­
mita Gallorum cuncta miscendi libido , Europa 
a servitute vindicata, system aque aequilibrii, 
seu aequalitatis virium, cui superstructa S ta ­
tuum  singulorum salus ac libertas, denuo con­
firmatum.

C A P U T  LIX.

Caroli II A ngliáé R egis inimica reipublicae consilia. An­
g i orum in tuenda libertate constantia. Jusjurandum  
T est; D ecretum  Habeas Corpus. Factionum  Tories 

et W liigs origo.

G aud ium  Gentis A ng l icae , e Carol! II vete- 
risque rerum formae sub eo restitutione or-



tum , haud fuit diuturnum. Nihil ille nec pa* 
rends nec suo periculo sapere doctus ,  vitio­
rum sed non virtutum patris haeres,  multa 
initio statim impotentis animi, et a suis alie­
ni indicia dedit. Namque et Ludovicum X IV ,  
infinitae potestatis regiae acerrimum tunc tem­
poris vindicem, ac ,  ob id ipsum, nominis 
omnis Anglici hostem infensissimum $ singu­
lari benevolentia amplexus,  et religionem 
Reformatam, a qua nulla sejuncta salus An- 
glis censetur,  occultis impugnare cuniculis, 
religionem contra R. Catholicam, qua exsul 
clam initiatus creditur,  restituere omni ope 
aggressus est. Primam offensioni materiam 
praebuit Dunquerca Gallis restituta, ductaque 
in matrimonium Catharina Portugallica, sa­
cris Romanis  addictissima mulier a 1662. 
Crevit alienatio animorum bello infelici, quod 
a. 1664 Belgis Foederatis intulit, offensior 
his,  partim quod proxima Anglos religionis 
et libertatis cognatione attingerent, partim et­
iam ,  quod' exsulem olira minus benigne, ac 
speraba t ,  copiis suis adjuvissent. Conceptum 
hinc populi odium ut quodammodo leniret ,  
in societatem triplicis supra commemorati foe­
deris, quo retardatus in Belgio victricis Gal­
liae impetus,  contra animi sui sententiam ac­
cessit a. 166Ö: verum brevi ad ingenium su­
um reversus,  instigatu et machinationibus Lu- 
dovici X IV  non modo desistere ab isto cum



Hollandis foedere, sed eosdem conjunctis cum 
Gallo armis improviso adoriri sustinuit a. 
1672: addentibus animum famosissimis iliis, 
Domino suo patriaeque juxta perniciosis Quin­
queviris, qui (Clifford, A sh ley (C o m es  post- 
modum Shaftesburyus), Buckingham, Arling­
ton ,  Lauderdale) a primis nominum literis 
Ministerium Cabal per jocum et ignominiam 
vulgo dicti,  e t ,  post fugam praestantissimi 
Clarendonii (1667) ,  ad clavum imperii a re­
ge admoti ,  rempublicatn consiliis suis pene 
profligarunt. I m o , quod majus, et fidem a- 
pud posteritatem vix habiturum nefas, ausus 
est de universa compage reipublicae, armis 
infestissimorum hostium Galiorum, penitus 
convellenda cogitare : nisi conantem deterru­
isset Templeus ,  vir quantum patriae,  tantum 
veritatis studiosus, praestans fide, tractanda- 
rumque rerum maximarum peritia,  et his vir­
tutibus ipsi,  cui adversabatur ,  probatus re ­
gi, ac perquam aestimatus. Sensere Angii 
inimica reipublicae consilia regem cepisse: 
ad eam igitur totis viribus tuendam conver­
si, contractam cum Gallo foederis,  bellique 
societatem, irritam reddunt Face cum Hollan­
dis Westmonasterii a. 1674, invito rege suo , 
inita. Ad haec domesticis quoque institutis 
saluti suae consulunt. Horum nullum memo­
rabil ius , quam Jusjurandum , quod T est ( e x ­
ploratio), et D ecretum  quod Habeas Corpus vo-



catur. Prius illud conditum a. 1673 , cum, 
Jacobo fratre regis Catholicam religionem 
palam (1671 ) amplexo , et rege ipso deser^ 
tae clam suorum religionis suspecto,, pernici­
em rebus suis instare Protestantes cernerent* 
Quod Jusjurandum quibus injungitur, injungi­
tur autem ad nostram usque aetatem, omnibus,  
quicunque gerere magistratus, militiae prae- 
esse (tr ibuni seu Colonelli munus ob ire ,  ai- 
tiusque hinc enit i)  volunt: fidem ad praescri­
ptam jurisjurandi formulam dura obstringunt, 
eadem opera doctrinam Pontificiam, D ogm a  
nomination Transsubsia.ntiation.is solenniter eju­
rant  , ac pro Idololatria haberi sibi declarant.  
Ta l i  modo Catholicis, neqije enim deponere 
jusjurandum salva religione poterant,  a gu­
bernatione reipublicae exclusis; et religione 
in tutum, ut rebantur,  collocata: quo civi­
lem quoque singulorum libertatem a regio, 
domina tu ,  magistratuumque arbitratu vindi- 
carent,  Decretum, cui Habeas Corpus ex 
formula nomen, a. 1679, Ordines proposue­
runt. Quo civem Anglurn ultra mare in vin­
cula duci,  non reddita ratione comprehendi,  
a c ,  ubi comprehensus fuerit, causae cogni­
tionem 24 horis longius differri, ipsum, nisi 
forte capitale crimen fuerit, datis vadibus 
non dimitt i ,  vetitum est. Super haec religi­
onis ac libertatis communiendarum praesidia» 
cum crebri afferentur nuntii de conspiratione



adversus regem ac rempublicam inter Ca­
tholicos, auctoribus Jesuitis, inita,  eaque sol­
licitudo, perditi cujusdam hominis,  Oates no­
mine,  Ordinis Jesu quondam socii, testimo­
nio vero an falso (167ft) confirmata, animos 
omnium indignitate angeret: cogitatum etiam 
legimus de Jacobo a successione regni, pu­
blica lege,  arcendo; sed legem Communibus 
probatam, irritam machinationes regis,  pro- 
cerumque dissensio reddiderunt a. i6fto.

Inter haec animorum discidia, populique 
cum rege suo certamina,  enatae sunt am bae ,  
hodiedum superstites celeberrimae Regiorum  
et Popularium factiones,  Anglico sermone T o • 
ries et W h ig s , regiae illi, Ordinum hi aucto­
ritatis perpetui propugnatores,  a contemptu,  
inutuoque partium odio nomen trahentes: quip­
pe vocabulorum uno, Tory y latronem Hiberni- 
cuin ac praedatorem infestum, altero,  W h ig , 
cerevisiae genus corruptum designante.

Fessus tandem diuturno certamine r e x ,  
quö ansam contentioni praecideret, ab a. 16Ö1 
Parlamento caruit. Eo facto dimicationem 
cum suis declinavit quidem paulisper,  at ty ­
rannidis auxit odium, novaeque mox mate­
riam conjurationi praebuit. In quam multi 
praestantissimorum civium, caritate patriae 
pertracti ,  in his Russel ,  et Sidney, facto pii 
et scelerati eodem, detecta ac tempestive op­
pressa conjuratione, causae bonae non bonis



artibus defensae poenas capite luerunt a. i 663. 
Non multo pos t ,  a. 1685 diem Carolus obiit. 
Qui pejus v ixeri t ,  an regnaverit ,  difficile po­
steritati judicium reliquit.

C A P U T  L X .

Jacobi II-i apud A nglos impotens dom inatio; inde secu­
tum Dom us Stuartae exitium. Guilielm us III An­
gliáé , una et totius Europae libertatis acerrimus yin- 
d e x ;  ejus in gen iu m , in constituenda et administran­
da republica laudes. Commune imperium A nglis 

utilius an H ollandis ?

M o r t e  Caroli II-i,  frater ejus Dux hucdum 
Eboracensis Jacobus II-us, ut ut plerisque ob 
imitatam religionem exosus, regnum capessi­
v i t ,  non modo nemine prohibente, s ed ,  quia 
casu novissimae sub Carolo conspirationis at­
toniti erant hominum animi,  adeo ad servitu­
tem et obsequium pronis omnibus, ut ,  paulo 
si plus sapuisset, cum tutius, tum liberius, 
quam quisquam antecessorum, regnare potuis­
se videatur.  At ille brevi imperium , quod 
tam firmum initio visum, ipse sua impruden­
tia convellit ac evertit.

Principio cognatum sibi Ducem Monmou- 
th u m ,  filium Caroli II-i nothum, collecta se­
ditiosorum manu,  regnum armis sibi vindica­
re conatum, cum non incolumem for tunam, 
sed foedum exitum et mortem deprecaretur,  
multis nequicquam pro eo annitentibus, ve-



niamque errori ac adolescentiae petentibus,  
securi publice percutiendum curavit i 5-a Jul. 
i 6ö5. Quaestione inde in socios acerbissime 
instituta, cum nocentibus multi etiam innocen­
tes,  si suspecti, si regi, aut  quaesitoribus pri­
vatim invisi,  si potentes denique ac opulenti 
essent, ad supplicium immaniter rapti :  emi­
nente inter ceteros capiendae paenae satellites 
impios Georgio Jefferies, qui alieni sangvinis 
et auri supra quam aestimari potest avidissi­
mus , ferro saepe ac minis sententiam judici­
bus ,  qua reum condemnarent, expressit,  adeo 
non poenitens saevi ministerii, ut gloriatum 
ultro acceperimus,  universos inde a Wilhel-  
mo Conquaestore (1066) rerum capitalium 
quaesitores, civilis sangvinis non tantum, quan­
tum se unum, spatio paucorum dierum, effu­
disse. At hoc monstrum tamen hominis non 
multo post , Cancellarium regni Jacobus consti­
tuit,  sic dedita velut opera  documentum du­
bitantibus daturus,  cr imina,  quae admisisset 
il le, si non imperata a se, probata certe fuisse.

Terrore  offuso, ac consternatis omnibus, 
tempus agendi,  quae vellet,  arbitratu suo, r a ­
tus venisse rex ,  praecipiti adeo, ac dementi 
ratione caepit religionem Catholicam, regium- 
que dominatum, quod destinarat dudum, con­
tra leges,  datamque publice fidem, instaurare,  
ut famá molimiuum accepta ,  ille ipse acerri­
mus dignitatis ac jurium Sedis Romanae vin­



d e x , Innocentius XI us,  intempestivum ejus 
ardorem reprehendere necesse habuerit.  Sed 
ille nihil sapientissimis tanti Viri consiliis, ni­
hil repetitis suorum nunc obsecrationibus, 
nunc fremitu ac indignatione commotus,  cun­
cta,  ut caeperat ,  miscere perrexit. Inter ce­
tera , ne singula ejus audacter et imperiose fa­
cta recenseamus, Jusjurandum Test,' de quo 
ita tum persvasum erat hominibus, cum eo 
stare aut cadere l ibertatem, adversante usque 
Par lamento ,  suspendit, ac Protestantibus pau- 
Etim amotis, Catholicos publicis muneribus 
civilibus et militaribus praefecit; his l iberam, 
ac publicam religionis suae professionem con­
cessit; Jesuitis Collegium in ipsa urbe regia 
Londini aperuit. Deinde,  cum multi,  Anti­
stitum imprimis Ecclesiae, effrenatam hanc re­
gis evertendae veteris reipublicae libidinem 
palam damnarent,  cognoscendis, atque puni­
endis horum criminibus Sacrum extra ordinem 
Tribunal  constituit; Episcopum Dondinensem , 
virum munere,  aetate, et meritis gravem, re­
ligionis Reformatae,  quae sola jus civitatis in 
Anglia habet,  causam suscipere ausum, digni­
tate spoliat; sex alios Episcopos,  — quod le­
gum, quibus poena olim omnibus ab Ecclesia 
Angii cana dissentientibus irrogata , legum vul­
go Poenalium , factam a rege abolitionem, ae- 
quamque omnibus et singulis regni civibus 
publice ab eodem impertitam religionis liber-



ta tem,  seu Edictum  quod vocant Tolerantiae, 
promulgare noluissent, et scripto regem avo­
care a proposito tentassent, — in turrim Lon- 
dinensem includendos curat. Concursu ad eam 
rem populi fac to , neque eo , dum causa ca­
ptivorum agebatur,  intermisso,  et, postquam 
judicum sententia universi absoluti essent, cla­
m o re ,  qualis ex insperato faventium solet, 
per totam urbem, vicinaque urbi castra, sub­
la to :  rex coeco nihilominus in perniciem su­
am animo, exauctoratis confestim, qui reos 
absolvissent, judicibus, Ecclesiasticos omnes, 
quicunque promulgare Edictum detrectarent,  
detrectabant autem plerique, rapi in judicium 
impera t ;  Pontificem Rom anum , ut se,  regnum- 
que suum in fidem ac clientelam recipiat,  pu­
blica legatione sollicitat. In Hibernia foedior 
etiam rerum facies,  ubi prorex,  regi et reli­
gioni Catholicae addictissimus Tyrconelus , a r ­
mis, sine metu ac pudore grassabatur.

In hac publicarum, privatarumque rerum 
jactura, ea sola spes afflictos quoddammodo 
levabat animos, stirpe mascula ,  annisque jam 
deficientibus regi,  filias e priori uxore Anna 
Clarendonia genitas,  Protestantes ipsas,  Pro- 
testantibusque viris,  alteram quidem Mariam 
Gvilielmo III-o,  Hollandiáé Locumtenenti, al­
te ram natu minorem Annam Georgio Daniae 
Principi  nuptum datas ,  si patri successerint, 
in integrum cuncta brevi restituturas. Haec



quoque postquam evanuit spes,  filio regi ac 
haerede ex alteris cum Beatrice Mutinensi nu­
ptiis genito,  an,  ut fama percrebuera t , sup­
posito:  Angii , Catholici successoris, impen- 
dentisque ab eo exitii metu,  de novandis se­
rio rebus cogitantes, Gvilielmura Arausiacum, 
in quem oculi omnium pridem conjecti e ran t ,  
ad auxilium arcessunt. Ille — sororis Jacobi
II-i filius, ejusdemque gener ,  sed ,  quod ple- 
rique rerum publicarum rectores,  ita affectus, 
ut  potiorem artis politicae, quam sangvinis ha­
bendam esse rationem censeret — cognatam 
sibi gentem potentissimam ab injusta domina­
tione,  Hollandiam, imo omnem Europam me­
tu periculi,  quod ex impia Jacobi,  contra li­
bertatem suorum, Reform a tam que religionem, 
cum Ludovico XIV-o conspiratione continuo 
instabat,  l iberari,  et forte,  si conatui fortuna 
fa v e r i t , novum in Anglia beneficio regnum ac- 
quiri , gloriosum sibi, amplum Hollandis, toti 
Europae  opportunum arbitratus, exspectatam 
diu avide amplectitur occasionem; sed celans 
consilium, dum necessaria bello, tuendisque 
interim contra Gallos finibus idonea providis­
set , ubi maturam rem judicabat,  classe in 
Angliám, animis quam copiis (14*000) majo­
ribus,  subito appulit 6-a Nov. 168Ö. Jacobus 
primo periculi nuntio,  neque eo per  suos, 
sed per socios Gallos accepto,  segnior ad cre­
dendum, postquam certiora afferrentur, fidem



procerum implorans,  in integrum omnia re­
stituturum , juratasque leges respecturum pro- 
miserat: sed , cum classem Batavam tempestate 
jactatam audisset,  mutatus illico, arguit no­
vissime impotentiam animi, invidiamque ac­
cendit magis. Contra ea Gvilielmus, escen­
sione in Saxoniam Occidentalem (W est  Sex.)  
facta,  ad conciliandos sibi populi animos,  e- 
dicto statim ostendit: rogatum se ,  nec alio 
proposito venisse, quam ut liberum ac legiti­
mum convocaret Parlamentum, ad turbatas 
res regni et Ecclesiae rite constituendas, in- 
quirendamque regii infantis (Walliae  Princi­
pis)  originem. Ibi quam adversa Jacobo,  tam 
prona omnia Gvilielmo; deserere sui Jacobum 
etiam propinqui,  et maxime necessarii, inter 
quos gener Georgius, et Anna filia; Gvilielmo 
reserari portae  urbium, ad eum certatim 
transire plebs proceresque,  et multi militum 
praefecti ,  in his Churchill3 celeberrimus postea 
D ux  Malborough. Quae intuens rex ,  abun­
dante quamvis copiarum multitudine,  congre­
d i ,  quod initio decrerat , non ausus,  pedem 
retro semper referens, cum nusquam sibi tu­
tum existimaret, fuga salutem expedire  vo ­
luit; sed captus, et in urbem regiam reporta­
tus est , injussu Gvilielmi, qui nihil aeque,  ac 
regnum a Jacobo deseri cupiebat. Itaque e- 
labi eum non multo pos t ,  et in Galliam, p rae ­
cedentibus uxore et filio, evadere ultro per­



misit extremo a. 1688. Regno fuga regis va­
cuefacto, quum multi armis illud, jure belli, 
confestim occupandum svaderent, Gvilielmus, 
propensam in se alioquin populi voluntatem 
cernens,  consensu hujus sperare ,  quam habe­
re per vim maluit imperium. Indicto igitur 
ad 22-am Jan. 1689 Ordinum conventu, cu i ,  
quia Parlamentum  solis regibus convocare li­
cet , non Parlam enti, sed Conventionis (Con­
vention) nomen inditum, huic constituendae 
reipublicae negotium commissum, ab e oque , 
post acerrimas adversarum partium contentio­
nes,  praevalente Whigiorum factione, regium 
nomen ( i3 Febr.) Gvilielmo simul et Mar iae  
uxori ,  imperium soli Gvilielmo delatum; his ,  
si mori improles contingeret, proxima regni 
haeres Anna constituta. Simul nova jurium 
populi declaratio, (Bill of R igh ts ) firmissi­
mum futuris temporibus concordiae ac salu­
tis publicae praesidium, Gvilielmo regnum 
capessituro proposita, ab eoque confirmata« 
Atque hinc proprie originem libertatis Angli- 
cae numeres.  Illud vero omnibus Seculis in­
auditum, tantam rerum Anglicarum conver­
sionem sine sangvine potuisse patrari.

Exemplum Angliáé secuta protinus Sco­
t ia ,  at non Hibernia, quam prorex Tyrcone- 
lus in fide Jacobi retinuit. Itaque huc ex 
Gallia Jacobus cum exercitu reversus (Apr .  
*689), cupideque a populo exceptus, nego-



tium Gvilielmo grande facessivit, supra me­
tum belli, offensis quoque procerum Angliáé 
afflictato. Sed v ic to r ia , quam 1-a Jul. 1690 
ad fl. Boyne de conjunctis Hibernorum et Gal­
lorum copiis cruentissimam Gvilielmus repor­
tavit ,  irritas repente omnes Jacobi spes red­
didit, Gvilielmo autem, praeterquamquod re­
gnum confirmavit, ingentem apud suos exte- 
rosque existimationem ac gloriam adjunxit. 
In praelio,  quo nullum unquam atrocius,  pe- 
riculosiusque a Gvilielmo initum, caesus pe- 
ritissimus belli senex Schombergius (vid. Cap- 
LlII.);  Gvilielmus ipse,  pugnantium ordinibus 
audacter immixtus, in gravi non semel dis­
crimine versatus,  vulnere etiam, sed levi af­
fectus est. Hac pugna pugnata,  Jacobus sta- 
t im ,  anno insequenti etiam auxiliares Galli 
denuo vict i ,  in Galliam refugerunt,  Hiberni- 
amque omnem victori Gvilielmo reliquerunt.

Interea,  dum haec apud Britannos ge­
runtur,  periculo gravi Statibus Europaeis,  in­
ter eos Hollandis a Ludovico X I V ,  qui bel­
lum denuo occeperat ,  impendente:  Gviliel- 
m us ,  non multo post, quam rerum in Anglia 
poti tus, novi contra Gallos condendi foederis 
(vulgo Magni) auctor exstitit. Rebus autem 
in Anglia et Hibernia constitutis, in Belgium 
ipse ad exercitum venit,  saepius cum hoste 
conflixit, nunquam superior,  semper disces­
sit inferior,  a t ,  quod non minoris interdum



aestimatur ac vincere,  victorem, eumque for- 
tissimum virum, maximique consilii, Luxem- 
burgicum uti victoria prohibuit; atque unus 
omnium maxime fregit impetum victricis Gal­
liae. In societatem belli pertraxerat  etiam 
Anglos,  eorumque utili admodum opera usus 
est in affligendis Gallorum maritimis opibus. 
Quare ille imprimis sibi vindicet gloriam non 
Angliáé solum ab impotenti dominatu libe­
ra tae,  sed Europae quoque e faucibus velut 
inhiantis Ludovici X IV  ereptae. A t  hunc 
tamen tam infensum Gallici nominis hostem* 
Pace Ryswickensi , quae finem acerrimo cer­
tamini imposuit, regem Angliáé Ludovicus 
publice agnoscere, et dare fidem coactus est,  
non se amplius in repetendo armis regno,  
exsulanti in Gallia Jacobo ( f  1701) affuturum.

To to  hoc ,  quo bellatum, tempore,  diu 
etiam post pacem Ryswicki  reconciliatam, 
nunquam Gvilielmus insidiis eorum caruit ,  
qu i,  Romanis plerique sacris addicti ,  pulsum 
regno Jacobum , collapsasque opes suas do- 
lebant. Ii ipsi, quorum opera regnum con­
secutus, alieniores semper ab eo erant,  quod 
vir suae spontis, et qui datas sibi a natura 
ad regnandum dotes eximias non ignoraret ,  
e a ,  quae expedire populo suo judicabat,  li­
berius fere exsequi consvesset, privalisque of­
ficiis anteposuisset rempublicam. Ad haec na­
tura asperior ac horridulus,  nihil minus, quam

capi-



capiendis hominum animis idoneus reperie- 
batur. Sed quod amoris ac gratiae popula­
ris defuit, compensabat quaesita meritis au­
ctori tas, illis ipsis, qui oderant,  magni regem 
facientibus: quo nullum certius excellentium 
ingeniorum, insitaeque animo virtutis (génié) 
indicium. Praecipua contentionum materia 
fuit, quod rex ,  qui acutius omnibus vidit ,  re ­
l igionem, quam quisque sequeretur civium, 
mensuram civilium meritorum ac virtutum 
constitui, hoc solo discrimine cives bonos 
ab im prob is , gerendae reipublicae idoneos 
ab ineptis separa r i , iniquum juxta ac indi­
gnum ratus, tolli illud discrimen, et virtuti 
non religioni mercedem tribui cupiebat; p o ­
pulus autem inhaerendum legi,  retinendum 
quod illa sanxit discrimen, et non Catholi­
cos tantum, sed Protestantium quoque eos ,  
qui ab Ecclesia Anglicana (Episcopa l i )  dissen­
tirent^ a republica arcendos ultra insistebat. Ke  
diu disceptata,  hoc saltim consecutus est r e x ,  
ut leges,  quae Foenales vulgo dic tae,  publica 
Ordinum auctoritate tollerentur. Certatum quo­
que legimus de stabili (ordinaria rectius) mi­
litia etiam tempore pacis alenda: quam, do­
minationis, non libertatis praesidium rudi se- 
culo creditam, dimittere Gvilielmus, contra 
ac voluerat , coactus est. Cetera ejus, quae 
commemorari merentur,  haec fere sunt: no­
vam accuratiorem reditus regni publicos ad- 

Tom. / .  2Q



ministrandi rationem descripsit; aerarium or­
dinavit; argentariam publicam, vulgari appel- 
latione B a n k , qualem soli ad eum diem Ge- 
nuenses in Europa habebant,  Londini erexit 
a.  1694,  auctore ac effectore immortalis ope­
ris Patersonio. Tenue id primo ( 1,200,000 
S te r l . ), quantum tempore crescentibus regni 
opibus auctum, (h .  t. circit. 75 million St.) 
tantundem ad augendas vicissim eas attulit mo­
menti.  Quod Argentariae Londinensis, idem 
initium ibit (a.  1695) aeris al ieni, quo publi­
cis necessitatibus subveniretur,  publico nomi­
ne conflandi. Quae ratio magis in dies ex­
culta ac perfecta,  dubiis postmodum rebus 
saluti reipublicae, bellique et bello paranda­
rum opum adjumentum vel maximum fuit,  
estque hodiedum, sed quamdiu futura, incer­
tu m ;  illud constat, rem esse periculosae ple- 
num opus a leae , et ignem suppositum cineri do­
loso , si e ruperi t ,  totam incendio ejus rempu- 
blicam conflagraturam. Anno 1698 instituta a  
Gvilielmo nova Mercatorum Indiae Or. Socie­
tas, decennio post (1708) veteri ejusdem no* 
minis Societati adjuncta. Anno 1701, republi- 
ca metu Jacobi et regis Catholici necdum ex­
onerata,< m a x im e , postquam Ludovicus XIV- 
us novas virium accessiones nactus, neposque 
ejus Philippus V regnum Hispaniae ( 1700 ) con­
secutus esset,  successio imperii ,  si A nna  im- 
prolis  mortua esset ,  Domui H annoveranae  de­



creto solenni delata est. Non multo post (1702 
ö*a Mart.) fato functus est Gvilielmus III-us, 
dum vixit ,  non tam amatus suis quam aesti­
matus,  post mortem diu et merito cunctis de­
sideratus.

Cum eo caep ta ,  cum eodem desiit impe­
rii inter Anglos et Hollandos communio. Quae,  
ut ut minus diuturna, multum vires afflixit 
Belgarum, partim quia ob illam conjunctio­
nem plus justo rebus Europaeis implicit i ,  
grande aes alienum conflare coacti sunt, par­
tim etiam quod, prae  cura terrestris militiae, 
neglectum rerum naval ium, quibus excelle­
bant an te ,  studium. At fructum impensi la­
boris ne tantillum quidem consecuti sunt,  ut 
in gratiam eorum Angii Edictum Navigationis 
tollerent. Anglis lucri fuit fida cum aemula 
gente,  difficillimis reipublicae temporibus,  so­
cietas.

C A P U T  LXL
Carol i I I - i, stirpis Austriacae u ltim i, in Hispania 

imperium.

P h i l ip p o  IV. a. i 665 fatis functo;  filio et sue* 
cessore Carolo II-o nondum per aetatem ad  
imperium idoneo: vidua regina Anna Austria­
ca (Ferdinandi II-i Imperatoris filia) regnum 
d iu ,  unice Confessarii sui Neidhardi,  natione 
Germani arbitratu,  administrabat. Id cum 
aegre ferrent Hispani ,  auctore Johanne Au-

a6  *



striaco, Philippi IV  filio notho, saepius tu­
multuati ,  post bellum cum Portugallis ac Gal­
lis infeliciter te rmina tum, necessitatem Regi­
nae Neidhardi ab officio dimittendi imponunt;  
imperium tamen mulieri ambitiosae ac poten­
ti eripere non possunt. Quae multas futuris 
quoque temporibus turbas impotenti domina­
tu excitavit. Anno 167.5, rege plenam aeta­
tem regnumque mox consecuto, neque ita 
multo post Johanne  Austr iaco ( 1 6 7 9 )  e vivis 
e rep to ,  pacatior paulo domi respublica,  foris 
pa llorum continuo periclitabatur insidiis. Bel­
lo cum his saepius redintegrato, complura 
Belgii opp ida ,  Burgundia insuper tota amis­
s a ,  regnum opibus exhaustum, populus aere 
alieno oppressus, fidesque publica sic colla­
psa est, ut vix i 5 per C. usuris pecuniae mu­
tuo sumendae potestas esset regi. Paci Rys- 
wickens i ,  quae ultimo cum Gallis bello finem 
imposuit  (1697) ,  triennium nonnisi rex animo 
juxta ac corpore imbecillis supervixit ,  mor­
tuus a. 1700. Is finis fuit Domus Austriacae 
a d  184 annos propagati in Hispania imperii.

C A P U T  LXII .
Im perium  L eopoldi I-i felix  ac gloriosum ; H u ngáriáét 

Transilvania haereditas Austriae facta; Germania 
m etu Gallorum ac Turearum liberata.

P o s t  com positum  P ace  W estpha lica  bellum 
tr ic e n n a le ,  novem non am plius annis im perio



praefuit Ferdinandus II I ,  mortuus a. 1657. O b­
ierat ante eum filius natu major Ferdinandus 
IV-us ( i 654) Hungáriáé et Romanorum rex de­
signatus. Fil iorum natu minori Leopoldo, 
quem sacro primum muneri destinatum, mor­
te fratris, suffici sibi pa ter voluerat ,  litem de 
Imperatoria dignitate movit Ludovicus XIV-us 
rex Galliae. Post acerrimam contentionem, 
ac anni unius interregnum, praelatus tandem 
aemulo suo Leopoldus I - u s , im per ium ,  quod 
a. i 658 accepit,  inter continuos vel Turcarurii 
vel Gal lorum,  sed superatos tandem terrores ,  
tenuit ad a. 1705. Cum Tureis primo rem ha­
buit ,  qu i ,  occasione e turbis Trans ilvanic is , 
quae sub Georgio Rákótz i  II-o e ruperunt,  ca­
p ta ta ,  a. 1660 (non multo post quam decessis­
set Rákótzius) M. Váradinura , e t ,  triennio non­
dum elapso,  É rsek-Újvár inum ,  pluresque ar­
ces alias in Hungária occuparunt. His ,  ductii 
fortissimorum virorum, Comitis Nicolai Zrí­
nyi,  et Montecuculii, saepius, longe tamen o- 
mnium gravissima ad St. Gothardum pugna a. 
1664 a Montecuculio victis, anno eodem vicen- 
nales inducias Vasvarini Leopoldus fecit ea  
conditione,  ut Tureae et Váradinum et Érsek- 
Újvárinum retinerent. Id inconsultis se ,  m a ­
gno reipublicae detrimento factum indignati 
Hungáriáé proceres inimica Imperatori  consi­
lia capiunt,  et pellere regno Germanos pro-  ̂
ponunt,  addentibus animum Nicolao Zrinyio



Croatiae Bano, et Francisco Vesselényi regni 
Palatino. Ambobus conjuratione nondum ma­
tura fato (1664— 1667) interceptis , rem ope 
Turearum  exsequendam suscipiunt a. 1670 P e ­
trus Zrinyius,  fratri,  sed serius ac exspecta­
b a t ,  in Banatu  suffectus, et ob eam causam 
Imperatori offensus; Franciscus R ákó tz i ,  (Ge- 
orgii Il-i filius) Zrinyii gener; Comes Franc. 
F ran g ep an i ,  cujus soror Zrinyio nupta erat;  
et Comes Fr .  Nadasdi Curiae Regiae Judex ,  
super communem causam, ea privata quoque 
stimulatus injuria, quod,  morte Vesselényii ,  
dignitatem Palatinalem, quam expetebat,  con- 
sequi non potuisset. Conatu non succedente, 
Rákótz ius  festinata solus poenitentia pericu^ 
lum anteverti t ; reliqui tres ,  et multi conjura­
tionis utriusque ( Vesselényianae et Zrinyio- 
Rákotzianae)  socii, capti , ac partim extra 
yegnum in Austria coram judicibus non Hun* 
gar is ,  partim in regno Posonii coram Delega­
to ,  ex Hungaris et Germanis mixto Judicio, di­
cere causam jussi, Zrinyius quidem et Fran- 
gepanius Neostadii ( Wienerisch - Neustadt), 
Nádasdius Viennae,  Fr. Bonis et Andreas Nagy 
de Fuged Posonii ,  omnes viri genere ,  suisque 
aut majorum meritis clari, omnes eodem die 
( 3o-a Apr. 1671) publico supplicio affecti; ce­
teri, quorum pene infinita multitudo, tercentos 
luisse quidam memoriae prodiderunt, exsil io,  
careers, pecunia,  et bonis omnibus mulctati



sunt. Neque is íinis vindictae fuit. Sed re ­
gnum legionibus Germanicis obsessum; miles 
etiam in arces procerum impositus; tributum 
nobilibus ac plebi promiscue impera tum; d i ­
gnitas Palatini abrogata;  Gubernator regni su­
prema cum potestate constitutus I. Casp. Am- 
bringen Magisper O rdinis T eutonici n homo ferus 
ac insolens'; religio Evangelica,  Pastores ma­
xime et Scholarum Rectores Evangelici,  agen­
tibus Jesuitis, et A.Episcopo Strigoniensi G e- ,  
orgio Szeleptsényi , atque Leopoldo Kolonits 
Episcopo tum Neostadiensi , serius Strigoni­
ensi itidem A. Episcopo ac Cardinali ,  acerbius 
quam unquam , fictis criminibus, exagi ta ti ,  in 
lerrum et vincula conjecti, sd  tr iremes Nea­
politanas (1675) ducti,  — — —- — —

—  — — — Quibus rebus animis omnium, 
Protestantium maxime,  irr i tat is , per eam oc­
casionem, Comes Emericus Tökö l i ,  e nume­
ro eorum,  qui e caede forte elapsi dn Tran-  
silvania refugium quaesiverunt,  potens opi­
b u s ,  potens etiam favore Protestantium ju­
venis , utpote Augustanae ipse confessioni 
addictus,  Hungáriám  a. 167Ö invadit, adjutus 
a Gallis , Transilvanis et Polonis. Attonitus 
ea re Leopoldus,  quippe bello gravi per id 
tempus cum Gallis in Germania dis tractus , 
ne certamine uno tot cum hostibus conten­
dendum esset , pacem cum Gallo ( Neoru.



1679) maturat .  lude curam omnem in res 
Hungaricas,  reconciliandosque sibi Hungaro- 
rum animos transferens,  comitia, quae ab a. 
1662 nunquam habita ,  a. 1681 Sopronium in­
dicit. Ibi Comitem Paulum Eszterhazi Or­
dinum sufragiis Palatinum regni creandum cu- 
r a t ,  Pastores ac Ludimagistros Evangelicos 
regno extorres , Edicto se in patriam restitu­
turum ostendit, Protestantibus cunctis libe­
rum religionis exercitium, Salvo tamen jure  
Dominorum Terrestrium , concedit. Contra ea 
Tököl ius ,  destitutum se ope Gallorum cer­
nens,  Tureas  in auxilium evocat. I l l i ,  ruptis 
20-libus induciis , infesto exercitu in Austriam 
penetrantes a. i 683 Vindobonam oppugnatum 
accedunt.  Sed urbi duos jam integros men­
ses obsessae ( i 5 J u l . — 12 Sept.) superveni­
unt Carolus Lotharingicus (vid.  Cap. L V I  ad 
f.) et Johannes ( I I I )  Szobieszki rex  Polo- 
n i a e ,  Pontificis Innocentii X I  intercessione, 
impendentisque rebus Christianorum ruinae 
metu ad partes Imperatoris ab amicitia Tur- 
sarum abstractus. Horum vindice dextra ser­
vata ab interitu civitas Impera toria ,  Barba­
ri ab oppugnatione urbis repulsi ,  Germania,  
imo brevi Hungária quoque fere tota ejecti 
sunt. Lotharingus attonitis instans, a. 1686 
Budam Metropolim Hungáriáé , postquam 145 
annos Turcico paruisset imperio , Tureis cum 
Magno Vezir io ,  qui ad ferendam urbi opem



venerant,  inspectantibus, impetu (2 Sept.) ca- 
. pit. Anno 1687, acceptae superiori seculo cla­
dis Mohatsinae ignominiam, in iisdem cam­
pis Mohatsiensibus (12 Aug.)  nobili victoria,  
inulto Turearum san&vine eluit. Rebus in-

M O

de in deterius quotidie ruentibus,  Mustapha II 
Impera tor Turearum ipse in Hungáriám ad 
restaurandas ibi opes cum exercitu proficisci­
tu r :  sed victus ab Eugenio cruentissima ad
Zentam (in Com B á t s ) pugna ( 1697 d. 11 
Sept.) trepidus redire Constantinopolim, non 
multo post Carloviczii inducias (26 Jan. 1699) 
in 25 annos facere ,  iisque Hungáriám Bana- 
tu solum Temesiensi  excepto,  Transilvaniam- 
que omnem Leopoldo in perpetuum cedere 
coactus est. A  Tureis  jactatum in conditio­
nibus nequicquam de Tökölio in patriam 
restituendo. Ille igitur veritus deditionem, in 
Bythiniam (ubi a. 1705 mortuus)  recepit se ,  
fugae ac exsilii socia uxore Helena Zrinyia’, 
< F'rancisci Rákótzi  a. 1676 mortui vidua) tot 
claris majoribus dignissima muliere ,  cujus for­
titudinem ac constantiam , in propugnanda ar­
ce Munkacsina ( i685— 16Ö8) satis superque 
orbi probatam si vir habuisset Tököl ius ,  vi­
detur grande utrique Imperatori dare potuisse 
negotium. Eodem foedere Carloviczensi ex­
pressa Tureis necessitas,  ut foederatis Au- 
striae Venetis Moream ( Peleponesum), Polonis 
Caminiecam , (vid. Cap. L X V II )  Russis,  qui



et ipsi bellum gerebant,  Asovvium permitte­
rent. Hoc initium labascentis Turearum po­
tentiae,  hoc primum exemplum dimissi ter­
r a ru m ,  quas domuissent, imperii.

In ipso victoriarum cursu Leopoldus, comi­
tiis Posonii a. 1687 celebratis, eo rem perduxi t ,  
ut Hungari ,  in praemium recuperatae ex T u r ­
eis p a t r iae , haereditariam ei regni successio­
nem in stirpe virili, ea autem exstincta, a l­
teri quoque A. Domus Austriacae in Hispa­
nia tum imperitanti propagini itidem mascu­
lae deferrent;  ad coercendam factiosorum ho­
minum audaciam, Andreae II. Decr. an. 1222 
art.  3 i partem illam, qua potestas nobilibus, 
R eg i ,  si inimica libertati consilia ceperit,  im­
pune resistendi da ta ,  decreto solenni, in per­
petuum abrogarent. Quam Ordinum in sta­
biliendo domus Austriacae per Hungáriám im­
perio benevolentiam velut remuneraturus Im­
perator , sustulit Judicium Delegatum  seu Com- 
missionem Eperjesiensem , tribunal vere sang- 
vinarium, nuper ad indagandos ac puniendos 
conjurationis Tökölianae socios institutum, 
auctore Antonio Karaffa legionum Germanica­
rum duce,  cujus in Hungáriám superiorem,  
in Debreczinenses imprimis (a. i685— 1688) 
ad restingvendam auri et argenti sitim exer­
citae crudelitatis, nullum, non inter cultiores, 
sed ne inter barbaras quidem luce Evangelii ’ 
pon illuminatas gen tes , exem plum : adeo uni^



versum regnum terrore nominis ejus iuvaden- 
te ,  ut eo prorumpentes infantium lacrimas ac 
fletus collibere ad nostram aetatem usitatum 
sit matribus Hungaris.

Buda jam obsessa sed nondum expugna­
ta erat ,  cum Michael Apafi Lus inclinatas 
Turea rum  in Hungária res videns,  legationem 
(20-a Jun. 1686) svasu ac consilio Michaelis 
Teleki Viennam misit ,  in fidem se ac cliente­
lam Impera toris , icto foedere,  traditurus, Cura 
de conditionibus non conveniretur,  Transilva- 
nis inter varia consil ia, Turcarumque et Leo- 
poldi metum fluctuantibus, Comes idem Ka­
ra i fa , praecedente horrore nominis,  in Tran-  
silvaniam cum imperio missus, quod sponte 
largituri non videbantur Ordines,  expressit in- 
vitis (1688) ,  u t ,  discessione a Tureis palam 
facta,  praesidiis Austriacis arces tuendas com* 
mitterent. Quibus rebus nunciatis, Tureae  
Emericum Tököl i ,  quem captivum diu deti­
nuerant,  in Transilvaniam valida manu mit­
tunt. Ille post mortem Apafii I-i (1690 i 5-a 
Apr.),  victoriamque ad vicum Zernyest  deHeis- 
lero et Comite Michaele Teleki (20 Aug.) re­
portatam, Princeps Transilvaniae , a parte m a­
jori Ord inum, praeeuntibus Ture is ,  renuntia­
tus ,  paulo post a Ludovico Badensi, Principa­
tu spolia tus ,  atque in Valachiam fugere co­
actus est. Rebus tum pacatis , et Diplomate ,  
<juod a C om ite  Nicojao Bethlen V iennae a*



1690, mandato Imperatoris confectum, a« 
1691 in comitiis Fogarasiensibus, quamvis ae­
gre ,  Ordinum auctoritate p roba to ,  Transil- 
vania omnis jurejurando fidem suam Leopol- 
do obstrinxit. Leopoldus autem, Michaelis 
Apafi II seu Junioris in Principatu confirmatio­
ne ob immáturam aetatem dilata , ad guber­
nandas res Transilvaniae Consilium 12 viro­
r u m ,  vulgo Regium Gubernium (9  Apr. 1692) 
instituit, eique Gubernatorem Comitem Geor- 
gium Bánfi de Losoncz Ordinum suffragiis e- 
lectum praefecit; neque ita multo post per- 
svasit Apafio,  ut 10,000 fl. annuos reditus et 
S. R. I. Principis titulum sibi pactus, Princi­
patu abdicato (1699) in Leopoldum Impera­
torem jus omne suum transferret,  habitatum- 
que Viennam concederet ,  ubi a. 1713 impro- 
lis decessit. Quaesito sic in Transilvaniam 
juri Austriae,  novum robur ,  consensu T u rea ­
r u m ,  pace  Carloviczensi additum, sed impe­
rium turbis Rákoczianis brevi interturbatum.

Bella cum Gallis in Germania et serius 
caepta ,  nec tanto quanto Turcica  per Hun­
gáriám, aut tempore aut molimine gesta sunt. 
Caussa horum Ludovici  X IV  Rheno imperium 
terminari cupientis aviditas; initium ortum a  
Gallorum in Cliviam et Belgium Foederatum 
a. 1672, et anno insequenti in Pala tinatum, 
Franconiamque facta irruptione. Bel lo,  quod 
hinc inter Ludovicum,  Leopoldumque ac Im-



perium Germanicum a. 1673 enatum, finem 
quidem pax  Neomagensis a. 1679 imposuit 
(vide C. L V I ) :  sed certamen, resuscitatum Ca­
meris Ludovici Reunionis, et male Induciis 
vicennalibus (1684) sopitum, vehementius ali­
quanto exarsit a. 1688, aegre demum nono 
post anno pace Ryswickensi exstinctum a. l697* 
vid. C. L V I 1I. Grassantibus ad Rhenum Gal­
lis, periculum Germaniae,  parte ab altera, im­
pendebat etiam a Ture is ,  Gallorum foederatis,  
sed depulsum clade Turearum Viennensi, et 
hanc subsecutis in Hungária stragibus.

Praeter bella cum exteris Gallis et T u r ­
eis, memorabile Leopoldi I. in Germania im­
perium internis quoque reipublicae mutatio­
nibus. Sub eo novus Electoratus,  isque jam 
nonus,  in rationem Ernesti  Ludovici Hanno- 
verani institutus a. 1692; duo Principum Ger­
maniae,  S a x o ,  et Brandenburgicus,  regium 
fastigium consecuti, ille, ejurata prius religio­
ne Evangelica,  in Polonia a. 1697, hic in Bo­
russia a. 1701. Quo facto quantum Principum 
il lorum, tantum universi adaucta  auctoritas 
Imperi i ,  difficiliorque hoc ipso tractandi ac 
gubernandi ejus ratio Imperatoribus in futurum 
reddita.  Accessit, quod Ordines — quos fla­
grante bello Ludovicus ,  dum id propriae uti­
litatis ratio ex igeret , omnibus officiis ut Prin­
cipes coluerat , socios sibi ac amicos adjunxerat 
— arreptá  dignitatis ac opum fiducia, ad plus



aequo sibi tr ibuendum, detrectandumque Im­
peratori obsequium proniores essent, Impe- 
rante itidem Leopoldo ,  forma Comitiorum ac­
curatius descripta,  lege publice lata (1662— 
1Ö06), ut Comitia Imperii Ratisbonae perpetua 
essent: consilio sane,  quam mutatae temporum 
indoli accommodato,  tam sol dandis rebus fir- 
mandisque salutari.

PERIODI SECUNDAE
P A R S  P O S T E R I O R  

E U R O P A  S E P T E N T R I O N A L I S .

üb interitu domus Rurih a d  Carolum X I /  seit 
initia belli Septentrionalis M agni 15g'o— 1697.

A e t a s  I .  1 5 9 8 — 1660.

Considerationes G enerales.

A etas haec memorabilis contentionibus ad 
bellis de imperio Russiae et Sveciae gestis^ 
clara etiam Statibus Septentrionalibus, D a ­
nis nominatim et Svecis bello tricennali G er ­
manico immixtis; moliminibusque insuper Ca- 
roli X-i , summae rerum in Europa  Septen­
trionali inhiantis*



C A P U T  LXIII .
R ussia interitu T heodori I-i civilibus discordiis , et exte* 

rorum armis lacerata; im perio tandem potita cogn a­
ta Domus Rurikiae Rom anow; laeta novi im perii 

initia.

M o r t e  Theodori  I (F eo d o r )  regnatricis do­
mus .Rurikiae ultimi ( 1598), imperium malis 
artibus occupavit ,  sed non diu tenuit Bori* 
sius, veneno,  quod ipse sibi miscuisse cre­
ditur,  sublatus a. i 6o5 , per occasionem tu­
mul tus ,  quem Monachus quidam Graecus,  
Gregorius Otrepiew Demetrium Theodori  fra­
trem se mentitus, vulgo Pseudo-Demetrius,  
excitavit. Armis hic in Russiam et Poloni- 
am penetrans,  regno, quod a Theodor i ,  Bo- 
risii infantis filii, caede inchoatum , flagitiis 
omnibus,  libidine, avaritia, crudelitate,  Con­
taminavit,  post i 3 menses,  conspiratione P ro ­
cerum spoliatus,  et 17 Mai.  1606, cum mul­
tis partium suarum Polonis, inter ipsa nupti­
arum solennia obtruncatus,  locum fecit Schu- 
iskio,  quo duce conjuratio inita fuerat. Sub 
eo alter statim, et illo interempto,  tertius 
prodiit Pseudo - Demetrius,  Polonorum itidem 
opibus suffultus, quos ulciscendae caedis suo­
rum ,  asserendique sibi Russiae imperii sti­
mulabat cupido. Victus ab his Schuiskius 
Svecos ad auxilium evocat, Kexholmiam la­
boris proemium illis pollicitus. Svecis quoque 
superatis ,  Russi unanimi fere consensu, ut

____________________________________________________



patriam discrimini eripiant,  Scliuiskio Polo- 
nis dedito, et in claustrum per eos incluso,  
Uladislaum regis Poloniae Sigismundi filium 
pactis conditionibus Magnum Ducem ( Czaar) 
creant a. 1610. Quum pacto non starent Po- 
l o n i , et hostilia in receptos sub fidem aus i ,  
gentem totam abalienassent: Demetrio inte­
r im ,  sive verus ille sive falsus fuit ,  a T a r ­
taris ,  quibus corporis custodiam commiserat,  
interfecto; Svecis,  qui et ipsi capta Novo- 
gardia (N o w g o ro d )  summae rerum inhia­
bant, non tam regis sui filio Carolo Phil ip­
po Principatum in Russia,  quod simulabant, 
parare ,  quam opes suas Russicarum rerum 
ruina ampliare adnitentibus: quatuor pr ima­
riae nobilitatis viri ,  quibus indignum videba­
tu r ,  populum Russicum, paulo ante ,  rebus 
concordibus,  viciniae toti metuendum, nunc 
civilibus discordiis eo esse devocatum, ut ab 
iisdem Svecis ac Polonis obsideatur,  quorum 
saepe exercitus fuderit ,  vindicandae ejus in­
dignitatis , depellendaeque servitutis alienae 
capiunt consilium. Itaque vocatis ad arma 
civibus,  atque impetu in Polonos , potentio- 
rem hostem, verso ,  Moscuam ex illis multa 
vi recipiunt a. 1612; tum conventu Nobilium, 
Cleri et Civitatum (Moscuam) indicto, Mi- 
chaelem Feodorowitsch e cognata Rurikiae 
Domo R om anow ,  17 annorum, at optimae 
spei adolescentem, Metropolitae Rostowensis

fili-



filium, consentientibus omnium suffragiis sum­
mae rerum praeficiunt, atque una haeredi­
bus quoque ejus regnum confirmant 21. Febr.  
i 6 i 3 .  Imperium Domus Romanow in stir­
pe mascula ut ut interruptum a, 1730 , in stir­
pe tamen foeminea (Holsat.) hodiedum durat.

JMichael intestinis prolapsam turbis rem- 
publicam instauravit,  hostes Svecos ac Polo- 
n o s , bello insuperabiles, icto foedere sibi re­
concil iavit , Svecos quidem a. 1617 Pace Stol- 
boviensi , Ingria, Care l ia , et Kexholmia ditio­
ni eorum permissis; Polonos auiem a. 1619, 
14 annorum inducias, sed serius (1634) in pa­
cem conversas,  cum his pactus,  quarum vir­
tute : Smolenscium , Severiam , et Tsernigoviam 
in potestate Polonorum reliquit,  juri in Livo- 
niam et Curlandiam penitus renuntiavit ; vicis- 
sim promissum ab Uladislao tulit, nullo un­
quam sub titulo amplius eum possessionem 
imperii Russici flagitaturum. Reliquum re­
gni, quod ad a. 1645 non sine laude propa­
gatum, in pace ac otio transegit, nactus suc­
cessorem filium Alexium. Sub eo (1645— 1676) 
Cosaci Russiam Parvam (Ucraniam ultra Bo­
rysthenem ) incolentes Russico imperio adjun­
cti, provinciae,  quas pater Polonis concesse­
ra t ,  armis recuperatae (vid. Cap. L X V I ) ;  
cum Svecis , postquam vario aliquamdiu 
Marte pugnatum esset, pax Stolboviensis con­
firmata (1661) ;  cum Tureis bellum occeptum, 

sub successore demum Theodoro II-o finitum 
(1600) ea lege ,  ut de jure suo in Ucraniam 
Tureae  decederent.

C A P U T  L  XIV.
B ellum  Suceessionale S veco -P o lon icu m . Gustavi Adol­

ph! e t Caroli X-i in gerendo b ello  v ir tu s, ac for­
tuna prope singularis. E lectoris Brandenburgiae 
F fid er ic i G vilielm i Polonorum  dominatu se se li­
berantis calliditas. Carolus X-us in ipso subjugan­
dae Daniae co n a tu  m o r te  in te r c e p tu s .  Pax O li- 

v e n s is , et Ilavniensis.

C aro lo  IX  (1604) rege a Svecis renuntiato,  
(vid. Cap. X X X V II i . )  Sigismundus Poloniae 
re x ,  ad quem paterni regni successio spe­
c tabat,  armis jus suum prosequens, bellum 
ingens suscitavit, quod saepe interruptum, et 
p e r  intervalla repeti tum, non prius, quam a. 
1660 penitus terminatum est. Initio male 
rem gessere Sveci,  belli maxime cum R us ­
sis et Danis interventu. Sed vero Gustavus 
Adolphus,  cum 17 annos nondum explesset, 
patrem Carolum IX  a. 1611 in regno secu­
tu s ,  ubi, quae prima cura fuit ,  Danos ( i6 i3 )  
et Russos (1617 Stolbowae) sibi reconcilias- 
se t ,  totis viribus in bellum Polonicum con­
versus,  feliciter adeo illud administravit, ut 
plurima Livoniae et Borussiae loca occupa­
re t ,  ea que induciis etiam sexennibus, a. 162g 
intercessore Richelio conciliatis, pleraque re ­
tineret. I11 Germaniam inde ad armis tuen-



dam Protestantium causam profectus,  quas 
ibi res manu-et  consilio insuperabilis rex ges- 
serit? et post obitum ejus ( 1632),  Christina 
filia ad regnum nondum id o n e á , quibus ar­
tibus,  per quos v i ro s ,  res Svecica domi fo- 
risque sustentata? quo eventu in G erm an ia ,  
et cum Danis (a.  1643 — 164b) certatum s it?  
dictum in Historia Belli tricennalis Germanici. 
Cum Polonis prorogatae in sex et viginti an­
nos induciae, quietum Christinae regnum omne 
tenuere. Quod ingenio,  studiis, oris et vocis 
conformatione,  totoque corporis habitu,  viro 
quam foeminae propior ,  sed varia in omni 
vitae genere virgo,  in ipso aetatis flore, an­
nos nata 27, sponte abdicavit a. 1654: admi-
rantibus magis quam dolentibus Svecis, q u i __
dum regina delicias suas,  l iterarum studia 
unice sequitur, in has proventus ac opes re­
gni omnes profundit— neglectam interim Rem- 
publicam, exhaustum aerarium, graveque aes 
alienum populo contractum merito indigna­
bantur. Antequam decessisset imperio, suc­
cessorem sibi Ordinum consensu legit amiti- 
num suum Comitem Palatinum jBiponti D u ­
cem (vid.  Cap. X L V ) Carolum Gustavum, 
Gustavi Adolphi sorore genitum. Ipse annu­
os sibi reditus pacta ,  et Oeniponte in Ger­
mania religionem Catholicam publice ample­
x a ,  in illam politioris omnis humanitatis, eC 
culturae sedem ac domicilium Romam seces«



s i t ;  inde, subeunte,  sed sera,  abdicati impe­
rii animum poenitentia, obitu Caroli Gusta­
vi (1 6 6 0 ) ,  ad repetendum regnum in Sve- 
ciam reversa, conatu non succedente,  Romam 
denuo rediit ,  ibidemque, frustrato etiam al­
tero regni in Polonia (1668) potiundi consi­
l io ,  literis consecratam finiit vitam a. 1689.

Carolus X  refecto primum aerario, con- 
stitutaque re militari,  intermissum diu cum 
Polonis renovat certamen , iratus regi eorum 
Johanni Casimiro,  quod electioni suae inter­
cedere ,  et de regno Sveciae litem ipsi ausus 
esset movere.  In Poloniam igitur, molestiis 
belli Russici hoc ipso tempore conflictatam, 
alter velut Pyrrhus,  avidus . gloriae et belli 
juvenis, cum exercitu ( i 655 ) profectus, fu­
sis primo impetu hostibus, et Casimiro re­
ge fuga in Silesiam remedium timoris quae- 
rente , fide citius totam fere subjugat Poloni­
am ac Lithvaniam.

Successu Caroli territus, et Borussiae suae 
veritus Fridericus Gvilielmus Elector Bran- 
denburgiae,  in tutelam ac fidem Caroli se ex 
clientela Polonorum conferens (6  Jan. íőö'ö 
Conventione Regiomontana),  arma et ipse con­
tra Polonos verti t ,  fuitque pars magna victo­
riae ad Warschoviam post acerrimum tridui 
certamen ( 1 8 ,  j q ,  20 Jul. i 656) per Carolum 
de Polonis reportatae; inde,  non multo post ,  
praetextu regni contra irruentes Polonos tu-



cndi domum rediit. Quem talem virum ut in 
fide retineret Carolus,  suprema ei ultro jura 
in Borussiam ( Brandenburgicam) foedere La- 
bi.iviensi ( Labiau 10 Nov. i 656) detulit. Sed 
i l le,  hinc intutum sibi Svecorum dominatum 
reputans ,  illinc foederis ad retardandum bel­
licosi Sveciae regis impetum inter Russ iam, 
Austriam et Daniam (Jun. 1657) initi amplissi­
mas opes intuens, ad foederatorum, Poloniae- 
que se se applicuit p a r t e s , non sine pactione 
tamen (W eh lav iae  19. Sept. 1657) u t > 
quemadmodum antea Svecus fecisse t ,  Polo- 
nus quoque omni omnino in Borussiam ( B r a n ­
denburgicam ) jure suo decedere t ,  atque ean­
dem Gvilielmum, posterosque ejus totam de­
hinc arbitratu suo gubernare permitteret.

Ibi Carolus, ingruente quamvis undique 
per iculo ,  metuendus magis quam metuens,  
Po lon iá ,  quam ,  succurrente nequicquam Ge- 
orgioRákótz i  II Transilvaniae Principe (1657;, 
non jam defendi posse intell igebat, re l ictá,  
et parte copiarum, ductu Wrangeli i ,  ad ar­
cendam Danorum in agro Bremensi popula­
tionem missá,  ipse via,  qua Torstensohnius o- 
l im ferro sibi aditum patefecerat ,  in Holsa- 
t iam infesto agmine ( 12,000) descendit , tri- 
plicique profligato hostium num ero , Slesvi- 
cum et Jutiam omnem in suam ditionem red­
igit; inde, cum glacie constrictum mare  ja­
ceret ,  exercitu per insulas Danicas audacter



circumducto , Havniam obsidione premit; nec 
prius ab ea re recessit,  quam Fridericus I I I ,  
terrore perculsus,  impositas sibi durissimas 
Pacis Roschildensis (26 Febr.  i 658) conditio­
nes acciperet. Svecorum ditioni ex eo foe­
dere a Danis permissa Scania, Hal landia,  Ble- 
kingia (vid. Cap. X X X V II I  nro. 5 ) ,  Bahusia, 
Drontheimia,  et insula Bornho lm ia ; Sveci 
immunes portoriorum in freto Oresundico de­
clarati ; Friderico Duci Holsato - Gottorpiensi 
Caroli  socero plena potestas a Danis in Du­
catum Slesvicensem attributa.

Pace parta Fridericoburgum Carolus in­
visendi regis Daniae caussa paulum digres­
sus ,  cum multo eum dotibus naturae se infe­
r io rem ,  in familiari i s ta . congressione exper­
tus esset, subiit statim animum poenitentia 
maturatae pacis, regnique,  imbelli adeo ac 
debil i ,  ut judicabat,  viro eripiendi cupido. 
Quaesivit  igitur causam jurgii, cum non in­
ven i re t ,  Danis nihil eorum, quae alia aliis in­
iquiora postulabantur, detrectantibus: posita 
simulatione, et excidium palam minatus, bel­
lum improviso terra et mari Friderico III-o 
infert illo ipso anno mense Augusto, et Co- 
ronaeburgo multa vi expugna to , Havniam 
rec ta ,  contendit. Ibi cuncta jam defensioni 
p a r a t a ,  militarem omnem aetatem, ipsamque 
adeo pubem Scholasticam in armis invenit. 
Ventum attaifcen ad deditionem fuisset, nisi



Foederati  Belgae classe, Leopoldtis Imperator 
et Brandenburgicus terrestribus copiis adfuis­
sent. Ope horum, navali maxime Belgarum 
victoriá ,  non tolerata solum obsidio,  sed et­
iam anno insequenti (1659)  Slesvicum, Ju« 
t i a ,  Fionia,  Drcntheimia , et Bornholmia ex 
hoste recepta.  Urbi nihilominus instantem, 
repeli toque eam impetu capere conatum, vir­
tus oppidanorum, et circumstantium undique 
hostium metus recedere ab obsidione regem 
cogunt. Qui non multo post ,  bellum Norvé­
giáé inferens,  dolore ,  ut quidam volunt,  tan­
tae ad irritum cadentis s p e i , morbo gravi 
implicitus, orbis jterrarum imperio non conten­
tum morte repentina reddidit spiritum Gothen- 
burgi 12 Febr.  1660. Obitu ejus in magnam 
spem veteris potentiae ac dignitatis recupe­
randae venerant D an i ,  sed parum fideliter a 
foederatis suis adjuti , frustratas mox spes su­
as videre coacti sunt Pace Havniensi 27 Mai. 
1660. Qua Roschildense tantum foedus con­
firmatum, hoc uno excepto,  quod Dronthei- 
mia et Bornholmia Danico imperio restituta.

Cum Polonis, et reliquis hostibus Olivae 
a. 1660 23 Apr.  ita conventum: ut praesi­
dia Svecica arcibus Polonicis et Borussicis 
excederent;  Poionus juri suo in Sveciam, et 
Livoniam Svecicam (quae supra Dunam fl. 
sita est) renuntiaret in perpetuum; Sveco re ­
stitueretur Pomerania flagrante bello armis



foederatorum occupata ; Electori denique Bran- 
denburgico suprema in Borussiam Branden- 
burgicam jura communi Principum consensu 
confirmarentur.

Pace Olivensi et Havniensi longinquum 
de successione Svecica finitum cer tamen,  re­
conciliatus Dano Svecus,  pacata Septentrio­
nalis E u r o p a ,  et ab impetu ac terrore Sve- 
corum vindicata.

A é t a s  I I .  1660— 1697.

C A P  U T  L X V .
Mutata forma reipublicae apud D an os, regnante Fri- 

derico III. Mutationis ejus o r ig o , auctores, laetus 
exitus.

N u l la m  unquam rerum conversionem aut a 
tam tenui ortam principio celerius effectam, 
au t ,  quae ipso molimine tanta,  eventu etiam 
gravior esset, minus violentam legimus, quam 
e a m ,  quae regnante Friderico III  apud D a­
nos facta est.

Nova  reipublicae sub Friderico I consti­
tutione (vid.  Cap. X X X V .)  nobilibus ac se­
natui imperium, regibus nomen fere solum 
regni delatum esse supra monuimus. Nata 
hinc mala gravissima, scissum in factiones re­
g n u m ,  excussos imperii frenos,  privatis pau­
corum rationibus posthabitam rempublicam, 
aegerrime diu rex,  popuiusque ferebant, sub 
jugum velut missi. Nobilitas rerum potens ,



foederatorum occupata ; Electori denique Bran- 
denburgico suprema in Borussiam Branden- 
burgicatn jura communi Principum consensu 
confirmarentur.

Pace Olivensi et Havniensi longinquum 
de successione Svecica finitum cer tamen, re­
conciliatus Dano Svecus,  pacata Septentrio­
nalis E u r o p a ,  et ab impetu ac terrore Sve- 
corum vindicata.

A e t a s  I I .  1 6 6 0 — 1 6 9 7 .

C A P U T  L X V .
Mutata forma reipublicae apud D anos, regnante Fri- 

derico III. Mutationis ejus o id go , auctores, laetus 
exitus.

N u l la m  unquam rerum conversionem aut a 
tam tenui ortam principio celerius effectam, 
aut,  quae ipso molimine tanta,  eventu etiam 
gravior esset, minus violentam legimus, quam 
e a m ,  quae regnante Friderico III apud Da- 
nos facta est.

Nova  reipublicae sub Friderico I consti­
tutione (vid. Cap. XXXV7.) nobilibus ac se­
natui imperium, regibus nomen fere solum 
regni delatum esse supra monuimus. Nata 
hinc mala gravissima, scissum in factiones re­
gnum ,  excussos imperii frenos, privatis pau­
corum rationibus posthabitam rempublicam, 
aegerrime diu rex,  populusque ferebant, sub 
jugum velut missi. Nobilitas rerum potens,



crescentibus opibus,  luxu corrupta,  non ro 
do nihil rerum suarum, difficillimis reipubf/ 
cae temporibus,  in publicum impendit , sed 
illam ipsam ,  quam debeba t ,  segniter jam 
dudum militiam obibat. Quare ei potissimum 
ignominia sub proximo rege Christiano I V ,  
flagrante bello Tricennali Germanico,  bis ac­
cepta ( vid Cap. X L I I  et X L V  ) vulgo tribu­
ebatur. Impendente a Svecis novissime ex­
itio, proditam fuga nobilium, virtus imprimis 
civium Havniensinm ruentem sustinuit remp. 
Vix  tandem difficultates eluctatus belli Fri- 
dericus ILI ( ex Archiepiscopo Bremensi in 
locum Christiani IV parentis a. 164ft rex su ’̂ 
fectus,  quod frater natu major Christianus fa­
to patrem praecessera t) comitia eo ipso an­
no (1660) ad 2-am Sept. Havniam indicit, 
reipublicae,  aerariae maxime,  quae penitus 
collapsa jacebat,  instaurandae consilio. Ib i ,  
orta inter Ordines de pendendo vectigali alter­
catione,  dum legati civium, et multi Eccle­
siasticorum, nobilitatem in partem insveti huc- 
dum oneris venire, aequum non magis,  quam 
necessarium pro tempore contenderent: nobi­
litas contra insignem adeo superiorum tem­
porum praerogativam eripi sibi nullo modo 
pateretur: Suanius (Suaning) Episcopus seu 
Superintendens Selandiensis, et ^ansenus 
Consul Havniensis, prompti ambo lingva et 
consilio v i r i , fortius inveterati mali remedi*



crescentibus opibus, luxu corrupta,  non m o­
do nihil rerum suarum, difficillimis reipubli- 
cae temporibus,  in publicum impendit,  sed 
illam ipsam, quam debebat ,  segniter jam 
dudum militiam obibat. Quare ei potissimum 
ignominia sub proximo rege Christiano I V , 
flagrante bello Tricennali Germanico,  bis ac­
cepta ( vid Cap. X L U  et X L V  ) vulgo tribu­
ebatur. Impendente a Svecis novissime ex­
itio,  proditam fuga nobilium, virtus imprimis 
civium Havniensinm ruentem sustinuit remp. 
Vix  tandem difficultates eluctatus belli Fri- 
dericus III ( ex Archiepiscopo Bremensi in 
locum Christiani IV parentis a. 164b rex suf­
fectus,  quod frater natu major Christianus fa­
to patrem praecesserat)  comitia eo ipso an­
no ( j 6 6 o )  ad 2-am Sept. Havniam indicit, 
reipublicae,  aerariae maxime,  quae penitus 
collapsa jacebat, instaurandae consilio. Ib i ,  
orta inter Ordines de pendendo vectigali alter­
catione, dum legati civium, et multi Eccle­
siasticorum, nobilitatem in partem insveti huc- 
dum oneris venire, aequum non magis, quam 
necessarium pro tempore contenderent: nobi­
litas contra insignem adeo superiorum tem­
porum praerogativam eripi sibi nullo modo 
pateretur: Suanius (Suaning) Episcopus seu 
Superintendens Selandiensis, et JSansenus 
Consul Havniensis, prompti ambo lingva et 
consilio viri , fortius inveterati mali remedi-

circumspicientes, compedibus ac vincu­
l i s ,  quibus constrictum tenebatur,  liberare re­
gium imperium , Electionemque cum Capitula- 
tione , seu eligendi regis, eique regnum ca­
pessituro leges praescribendi arbitrium ad­
imere nobilibus, qui fere soli illud exerce­
ban t ,  apud animum proponunt. Gabelo pri­
mum , Secretario reg is , exploratae et fidei 
et virtutis viro credita res;  intercursore de­
inde eo conferri clam coeptum cum rege et 
r eg in a ,  [in qua pene plus quam in rege con­
stantiae ac praesidii inesse visum; tum con­
sciis quoque pluribus assumptis, ubi maturam 
rem ,  nec regi populoque ingratam agi appa­
r e re t ,  legati utriusque Ordinis, quorum prin­
cipes Suanius et Nansenus numerabantur,  scri­
pto consilium suum ( 8-a Oct.) Senatui osten­
dunt. Ko diu renitente, ultionemque ac poe­
nas auctoribus rei minante,  universi regem 
adeunt ,  quid fieri velint,  exponunt,  et re ­
sponso , quale sperabant,  accepto,  illatum si­
bi reddunt nobilibus terrorem: edicto per Nan- 
senum proposito,  ut expedita ad quemvis im­
petum arma cives haberent.  Ibi multis no­
bilium, partim metu ,  par t im, ut quam prae­
sentes auctoritate non poterant,  discessu suo 
absentes irritam rem redderent,  fugam occul­
to molientibus, clausae urbis portae,  mixtae 
civium et militum stationes per moenia dis­
positae,  intrandi omnibus,  exeundi nemini fa-



um circumspicientes, compedibus ac vincu- 
l is ,  quibus constrictum tenebatur, liberare re­
gium imperium , Electionemque cum Capitula- 
tione, seu eligendi regis,  eique regnum ca­
pessituro leges praescribendi arbitrium ad­
imere nobilibus, qui fere soli illud exerce­
bant ,  apud animum proponunt. Gabelo pri­
mum , Secretario reg is , exploratae et fidei 
et virtutis viro credita res ;  intercursore de­
inde eo conferri clam coeptum cum rege et 
reg ina ,  [in qua pene plus quam in rege con­
stantiae ac praesidii inesse visum; tum con­
sciis quoque pluribus assumptis, ubi maturam 
rem ,  nec regi populoque ingratam agi appa­
r e re t ,  legati utriusque Ordinis,  quorum prin­
cipes Suanius et Nansenus numerabantur,  scri­
pto consilium suum ( 8-a Oct.) Senatui osten­
dunt. Eo diu renitente, ultionemque ac poe­
nas auctoribus rei minante,  universi regem 
adeunt ,  quid fieri velint, exponunt,  et re­
sponso , quale sperabant,  accepto,  illatum si­
bi reddunt nobilibus terrorem: edicto per Nan- 
senum proposito,  ut expedita ad quemvis im­
petum arma cives haberent.  Ibi multis no­
bilium, partim metu,  part im, ut quam prae­
sentes auctoritate non poterant, discessu suo 
absentes irritam rem redderent,  fugam occul­
to molientibus, clausae urbis portae,  mixtae 
civium et militum stationes per moenia dis­
positae,  intrandi omnibus,  exeundi nemini fa-

cta potestas. Aegre tandem impetratum a 
natu, primum, ut maribus tantum, dein ,  in 
stante adversaria parte ,  ut foeminis quoque 
haereditariam deferri successionem pateretur. 
INova tum de constituendo regno, juribusque 
regis et Ordinum definiendis, instituta quae­
stione, surgit Suanius, et, collaudatá domus re­
g iae ,  regisque ipsius praeclará per omne tem­
pus in suos benevolentia,  soli summam rerum 
ac nullis limitibus circumscriptam potestatem 
permittendam esse svadét. Ejus sententiam 
universi statim secuti Ordines Friderico III-o, 
ut haereditario dehinc regi,  et sui omnino 
arbitrii futuro fidem suam d. 18 Oct. 1660 
laeta ac solenni pompa obstringunt:  accepta 
vicissim a rege sponsione, mite imperium fo­
re ,  ac Christiano rege dignum. Secuta O r­
dinum, haereditarium ac absolutum (infinitum 
rectius) regium imperium regi,  posterisque 
ejus utriusque sexus legitimis deferentium D e­
claratio ( Souverainitäts - Act. ) 10 Jan. 1661. 
vid. Spittler Gesell : der Dänischen In vo lu ­
tion im Jahr 1660. p. 289. At a rege nova 
protinus descripta forma reipublicae , sua sin­
gulis Ordinum privilegia (regiae unice debi­
ta gra tiae,  nec pro juribus habenda) distri­
buta ac constituta,  speratis forte minora,  suf­
ficientia tamen ad id , ut perturbationem re ­
rum publicarum omnes pertimescerent. Ho­
rum vel maxime illud memorabile,  quod com-



cta potestas. Aegre tandem impetratum a se­
natu, primum, ut maribus tantum, dein ,  in­
stante adversaria parte ,  ut foeminis quoque 
haereditariam deferri successionem pateretur, 
l iova  tum de constituendo regno, juribusque 
regis et Ordinum definiendis, instituta quae­
stione, surgit Suanius, et, collaudatá domus re­
giae ,  regisque ipsius praeclará per omne tem­
pus in suos benevolentiá, soli summam rerum 
ac nullis limitibus circumscriptam potestatem 
permittendam esse svadét. Ejus sententiam 
universi statim secuti Ordines Friderico III-o, 
ut haereditario dehinc regi ,  et sui omnino 
arbitrii futuro fidem suam d. 1 8  Oct. 1 6 6 0  

laeta ac solenni pompa obstringunt: accepta 
vicissim a rege sponsione,  mite imperium fo­
re,  ac Christiano rege dignum. Secuta O r­
dinum, haereditarium ac absolutum (infinitum 
rectius) regium imperium regi,  posterisque 
ejus utriusque sexus legitimis deferentium De­
claratio ( Souverainitäts - A c t . ) 1 0  ,Jan. J Ó 6 1 .  

vid. Spittler Gesch: der Dänischen Revolu­
tion im Jahr 1 6 6 0 .  p. 2 8 9 .  At a rege nova 
protinus descripta forma reipublicae , sua sin­
gulis Ordinum privilegia (regiae unice debi­
ta gratiae,  nec pro juribus habenda) distri­
buta ac constituta, speratis forte minora , suf­
ficientia tamen ad id , ut perturbationem re­
rum publicarum omnes pertimescerent. Ho­
rum vel maxime illud memorabile,  quod com-

ünicati cum plebe honores,  rusticisque lo­
cus inter Ordines in comitiis regni assigna­
tus. Denique,  quod unum ordinati- rebus r e ­
stabat,  definitus a rege ordo successionis, Le­
ge Regia ( Königs Gesetz),  quae a. i665 con­
dita , non tamen prius quam a. 1670, morte 
Friderici IIL, publicata est.

Conversionem istam rerum eventus ma­
xime comprobavit ,  domi concordiá civium 
resti tuta,  foris regno a vicinorum frequentis- 
simis ante assultibus vindicato.

Sub Christiano V, Friderici III Filio ac 
successore ( 1670— 1699) multa addi ta ,  quae 
ad perficiendum aut stabiliendum novum re­
rum ordinem facere judicabantur,  ministro 
et auctore viro magno Petro Schuhmacher, 
Comite postmodum Greifenfeld. Nova nomi- 
natim Comitum ac Baronum appellatio inven­
ta , novusque Ordo Equestris Dannebrogicus 
institutus, egregium utrumque muniendi ac 
illustrandi regii imperii instrumentum. Rex 
idem codicem legum novum, quem pater in- 
choarat ,  magna cura adornatum, publica lu­
ce donavit; Comitatum Oldenburg,  et Delm- 
h o rs t , morte ultimi Comitis Antonii Gunthe- 
r i ,  post longam cum cognatis Ducibus a lter­
cationem, Danico imperio adjunxit; Slesvi- 
cura , dissoluto foedere Roschildensi ( i65ö) ,  
bis per vim ac fraudem Duci Holsato-Got-  
torpiensi e rep tu m , bis coactus eidem restituit,



rounicati cum plebe honores, rusticisque lo­
cus inter Ordines in comitiis regni assigna­
tus. Denique,  quod unum ordinatio rebus r e ­
stabat,  definitus a rege ordo successionis, Le­
ge Regia ( Königs Gesetz),  quae a. i 665 con­
dita , non tamen prius quam a. 1670, morte 
Friderici I I I ,  publicata est.

Conversionem istam rerum eventus ma­
xime comprobavit ,  domi concordia civium 
resti tutá,  foris regno a vicinorum frequentis- 
simis ante assultibus vindicato.

Sub Christiano V, Friderici III filio ac 
successore ( 1670— 1699) multa addita ,  quae 
ad perficiendum aut stabiliendum novum re­
rum ordinem facere judicabantur,  ministro 
et auctore viro magno Petro Schuhmacher , 
Comite postmodum Greifenfeld. Nova nomi- 
natim Comitum ac Baronum appellatio inven­
ta , novusque Ordo Equestris Dannebrogicus 
institutus, egregium utrumque muniendi ac 
illustrandi regii imperii instrumentum. Rex 
idem codicem legum novum, quem pater in- 
choarat ,  magna cura adornatum, publica lu­
ce donavit; Comitatum Oldenburg,  et Delm- 
horst ,  morte ultimi Comitis Antonii Gunthe- 
r i ,  post longam cum cognatis Ducibus a lter­
cationem, Danico imperio adjunxit; Slesvi- 
cum , dissoluto foedere Roschildensi ( i658), 
bis per vim ac fraudem Duci Holsato-Got- 
torpiensi e reptum, bis coactus eidem restituit,

r
Gallorum prius (1 6 7 9 ) ,  iterum Imperatoris ,  
Brandenburgiaeque et Saxoniae Electorum 
interventu a. 1689 foedere Altonensi. Fuit so­
cius foederis ad defendendos Belgas contra 
Ludovicum XIV initi,  praeclarasque isto bel­
lo , sed infructuosas de Svecis Gallorum foe­
deratis reportavit victorias, adjutore Electore 
Brandenburgico.  (vid.  Cap. LVI .)  Serius ope 
ac amicitia Gallorum, Holsaticas Danorum 
in Germania ditiones ampliare atque augere 
aggressus,  desistere ab hoc incepto coactus 
est per illos ipsos Principes,  quos socios an­
te ac adjutores nactus erat. P'ato functus a. 
1699, successorem reliquit filium Fridericum IV.

C A P U T  L X V I.

T u rb ae, rebellione Cosacorum Chm ielnizkio duce con­
citatae ; nati hinc non sim plicis b e lli eventus.

Secundum mutatam apud Danos sub Fride- 
rico i l l  reipublicae formam, nihil ex hac aeta­
te rebellione Cosacorum, et inde accenso cer­
tamine memorabilius. Cosaci, mixtum e li­
beris Russis,  Polonis et Tartaris  genus,  Po- 
doliae et Ucraniae, ad utramque Borysthe­
nis (D n iepe r )  r ipam, incolae,  regum Polo- 
niae inde a seculo X V  clientes, et,  per Ste­
phanum Bathorium (vid. Cap. X X X  V I I I . ) 
mansvefactis sensim mor ibus , rebusque ordi­
natis, firmissimum diu ab ea parte reipubli­
cae contra Tureas ac Tar ta ros  propugnaculum,



Gallorum prius (1 6 7 9 ) ,  iterum Imperatoris,  
Brandenburgiaeque et Saxoniae Electorum 
interventu a. 1689 foedere Altonensi. Fuit so­
cius foederis ad defendendos Belgas contra 
Ludovicum XIV initi,  praeclarasque isto bel­
lo ,  sed infructuosas de Svecis Gallorum foe­
deratis reportavit victorias, adjutore E-lectore 
Brandenburgico.  (vid.  Cap. L V I . ) Serius ope 
ac amicitia Gallorum, Holsaticas Danorum 
in Germania ditiones ampliare atque augere 
aggressus,  desistere ab hoc incepto coactus 
est per illos ipsos Principes, quos socios an­
te ac adjutores nactus erat. E’ato functus a. 
1699, successorem reliquit filium ETidericum IV.

C A P  U T  LX V I.

T u rb ae, rebellione Cosacorum Chm ielnizkio duce con­
citatae ; nati hinc non sim plicis b elli eventus.

Secundum mutatam apud Danos sub Fride- 
rico III reipublicae fo rm am , nihil ex hac aeta­
te rebellione Cosacorum, et inde accenso cer­
tamine memorabilius.  Cosaci, mixtum t  li­
beris Russis, Polonis et Tartaris  genus,  Po- 
doliae et Ucraniae,  ad utramque Borysthe­
nis (D nieper)  r ipam, incolae, regum Polo- 
niae inde a seculo X V  clientes, et,  per Ste­
phanum Bathorium (vid. Cap. X X X V I I I . )  
mansvefactis sensim moribus , rebusque ordi­
natis,  firmissimum diu ab ea parte reipubli­
cae contra Tureas ac T arta ro s  propugnaculum,

seculo X V I I ,  regnante maxime Uladislau I V ,  
( qui a. i632 patri Sigismundo substitutus) pre- 
mi ,  r a p i , bonis et libertate spoliari insolentia 
atque aviditate procerum Poloniae coept i ,  
cum nihil querendo profecissent, ad ultimum 
illo ipso,  quo Uladislaus decessit anno (1648) 
arm a ,  desperatis rebus, capiunt,  ducem se­
cuti Chmielnizkium, principem gentis suae vi­
rum ,  quem, super publicam injuriam, trucida­
tus domi filius, ereptaque per vim uxori pu­
dicitia, patratore sceleris Jarinszkio (nobili 
Polono), ad bellum ac vindictam accendebat. 
In eo bello victi subinde,  saepius victores 
Cosaci ,  Russis se a. 1654 subjiciunt. Natum 
hinc cum Russo cer tamen, eo gravius P0Í0- 
nis, quod bello per id tempus a Carolo X  
Svecorum rege infestabantur, postquam de­
cennium amplius, non tamen una continua­
tione, durasset,  a. 1667 Induciis Andrusso- 
wiensibus (saepe  postmodum renovatis et a. 
1686 in pacem foedere Moscuensi conversis) 
ea lege terminatum est ,  ut diviso Cosaco- 
rum imperio,  Ucraniam cis Borysthenem Po- 
loni,  ultra Borysthenem (Russiam Parvam) 
Russi tenerent;  superque ea Russi etiam Smo- 
lenscium, Severiam et Tsernigoviam, provin­
cias superioribus annis sub Michaele Feodo- 
rowitshio amissas,  at hoc ipso bello armis 
receptas, possiderent ut suas. Sed neque fu­
turis temporibus quietiores Cosaci, implorato



seculo X V I I ,  regnante maxime Uladislau I V ,  
(qu i  a. 1632 patri Sigismundo substitutus) pre­
mi ,  rap i ,  bonis et libertate spoliari insolentia 
atque aviditate procerum Poloniae coepti ,  
cum nihil querendo profecissent, ad ultimum 
illo ipso,  quo Uladislaus decessit anno (1648) 
a rma,  desperatis rebus, capiunt,  ducem se­
cuti Chmielnizkium, principem gentis suae vi­
ru m ,  quem, super publicam injuriam, trucida­
tus domi filius, ereptaque per vim uxori pu­
dicitia, patratore sceleris Jarinszkio (nobili 
Polono), ad bellum ac vindictam accendebat. 
In eo bello victi subinde,  saepius victores 
Cosaci,  Russis se a. 1654 subjiciunt. Natum 
hinc cum Russo certamen , eo gravius Polo- 
liis, quod bello per id tempus a Carolo X  
Svecorum rege infestabantur, postquam de­
cennium amplius, non tamen una continua­
tione,  durasset,  a. 1667 Induciis Andrusso- 
wiensibus ( saepe postmodum renovatis et a. 
1686 in pacem foedere Moscuensi conversis) 
ea lege terminatum est ,  ut diviso Cosaco- 
rum imperio ,  Ucraniam cis Borysthenem Po- 
l o n i , ultra Borysthenem (Russiam Parvam) 
Russi tenerent; superque ea Russi etiam Smo- 
lenscium, Severiam et Tsern igoviam, provin­
cias superioribus annis sub Michaéle Feodo- 
rowitshio amissas,  at hoc ipso bello armis 
receptas, possiderent ut suas* Sed neque fu­
turis temporibus quietiores Cosaci, implorato

Turearum patrocinio,  novi inter Polonos et 
Tureas  causa belli exstitere (1672), quo re­
liqua etiam pars Ucraniae cum Podolia amis­
sa, recuperata tamen, neutra licet integra ,  
p e r  Szobieskium a. 1676.

C A p  U T  L X V II.
Joh. Casxmiri regum  Jagellonicorum  in stirpe foem inea  

ultimi excessus. Foedum  W isn o w ick ii, gloriosius 
aliquanto Szob iesk ii reg n u m , nec tamen per o- 

mnia fortunatum.

P r o x im o  post inducias Andrussowienses an­
no (i66fi) Johannes Casimirus, regum Jagel­
lonicorum stirpis foemineae ultimus, antequam 
fratri Uladislao IV  in regia apud Polonos di­
gnitate successisset, Jesuita et Cardinalis , re­
gnum, ad quod gubernandum nec dotes nec 
animum habebat,  sponte abdicavit,  sacroque 
i terum muneri in Gallia initiatus, ibidem ob­
iit a. 1672. E i ,  post 7 mensium interregnum, 
cruentumque partium de regno certamen, prae- 
valente proceribus vulgo nobilium, suffectus 
nobilis Polonus , quidam ex multis, Michael 
Wisi iowickius,  ex antiquissima Ducum Lithva- 
niae prosapia oriundus ille quidem, sed 
ab re et familia destitutus , tenuitalisque suae 
adeo ipse conscius, ut obtrusam sibi pote­
statem regiam multis eundum lacrimis ac pre ­
cibus,  quamquam irritis, deprecatum legamus. 
Sub eo illa ipsa,  quae adhuc restabat,  regii 
imperii  conculcata majestas, cum Tureis et Co*



Turearum patrocinio,  novi inter Polonos et 
Turcas  causa belli exstitere (1672), quo re­
liqua etiam pars Ucraniae cum Podolia amis­
sa,  recuperata tamen, neutra licet in tegra, 
p e r  Szobieskium a. 1676«

C A P U T  LXVII .
Joh. Casimiri regum Jagellonicorum  in stirpe foem inea  

ultimi excessus. Foedum  W isnow icK ii, gloriosius 
aliquanto Szobiesk ii regn u m , nec tamen per o- 

mnia fortunatum.

P ro x im o  post inducias Andrussowienses an­
no (i66fi) Johannes Casimirus,  regum Jagel­
lonicorum stirpis foemineae ultimus, antequam 
fratri Uladislao IV in regia apud Polonos di­
gnitate successisset, Jesuita et Cardinalis, re­
gnum, ad quod gubernandum nec dotes nec 
animum habebat,  sponte abdicavit,  sacroque 
iterum muneri in Gallia initiatus, ibidem ob­
iit a. 1672. E i ,  post 7 mensium interregnum, 
cruentumque partiuin de regno certamen, prae- 
valente proceribus vulgo nobilium, suffectus 
nobilis Polonus , quidam ex multis, Michael 
Wisnowickius , ex antiquissima Ducum Lithva- 
niae prosapia oriundus ille quidem, sed 
ab re et familia destitutus , tenuitatisque suae 
'adeo ipse conscius, ut obtrusam sibi pote­
statem regiam multis eundum lacrimis ac pre ­
cibus, quamquam irritis, deprecatum legamus. 
Sub eo illa ipsa,  quae adhuc restabat,  regii 
imperii conculcata majestas, cum Tureis et Co-

Digitalizalas
Öntapadó jegyzet
Ez az oldal a 148.559 helyrajzi számú azonos, nem csonka példányból lett pótolva.



sacis infelicissime pugnatum, Podolia f t  Ucra- 
nia amissa,  regnumqué tributarium Turcica 
imperio (1672)  factum. Abolevit ignomini­
am Johannes Szobieski, celeberrimus exerci­
tus Polonici imperator ,  Tureis ( 1673 11 Nov.) 
postridie plane ejus diei,  quo (10 Nov.) iner­
tissimus rex decessit,  ad Choczimum inter­
necione caesis. Quae victoria tantum valuit , 
ut regnum , quo Condeum invictissimum il­
lum belli ducem Gallum potiri Szobieskius 
cupiebat,  Szobieskio ipsi, consensu omnium 
deferretur;  Tureae  autem Polonis non ampli­
us pares, post iteratas clades, pace a. 1676 
concil iata, tributum remitterent,  Caminiecam, 
arcem Podoliae munitiss:m a m , et unam ter­
tiam Ucraniae nuper occupatae partem , resti­
tutis duabus,  retinerent. Quae ipsa tamen 
pars tertia Russis victoribus per Tureas con­
cessa est a. 16Ö0. Tureis Viennae imminen­
tibus ,  bellum Szobieskius, hortatu Pontificis, 
renovavit,  servataeque ab interitu civitatis no­
bilissimae gloriam sibi virtute paravit a i 685. 
Ardentius inde victoriam separatis ab Austria 
copiis persecutus,  ad Párkán in Hungária 
(prope  Strigonium) ab hostibus circumventus,  
exercitu caeso, ipse vix supervenientis Caroli 
Lotharingici ope foedam mortem, foediorem 
deditionem effugit. £ am  deinceps cladem vi­
ctoria non simplici ul tus , id tamen, quod po­
tissimum cupiebat,  ut Caminiecam eriperet

T u r -



sacis infelicissime pugnatum, Podolia et Ucra- 
nia amissa,  regnumque tributarium Turcico 
irnperio (1672)  factum. Abolevit ignomini­
am Johannes Szobieski, celeberrimus exerci­
tus Polonici imperator,  Tureis ( 1673 11 Nov.) 
postridie plane ejus diei,  quo (10 Nov.) iner­
tissimus rex decessit,  ad Choczirnum inter­
necione caesis. Quae victoria tantum valuit , 
ut regnum , quo Condeum invictissimum il­
lum belli ducem Gallum potiri Szobieskius 
cupiebat, Szobieskio ipsi, consensu omnium 
deferretur;  Tureae  autem Polonis non ampli­
us pares,  post iteratas clades, pace a. 1676 
concil iata, tributum remitterent,  Caminiecam, 
arcem Podoliae munitiss:m a m , et unam ter­
tiam Ucraniae nuper occupatae partem, resti­
tutis duabus,  retinerent. Quae ipsa tamen 
pars tertia Russis victoribus per Tureas con­
cessa est a. 16Ö0. Tureis Viennae imminen­
tibus ,  bellum Szobieskius, hortatu Pontificis, 
renovavit,  servataeque ab interitu civitatis no­
bilissimae gloriam sibi virtute paravit a i 663. 
Ardentius inde victoriam separatis ab Austria 
copiis persecutus,  ad Párkán in Hungária 
(prope  Strigonium) ab hostibus circumventus,  
exercitu caeso,  ipse vix supervenientis Caroli 
Lotharingici ope foedam mortem, foediorem 
deditionem efi'ugit. £am  deinceps cladem vi­
ctoria non simplici ultus,  id tamen, quod po­
tissimum cupiebat,  ut Caminiecam eriperet

Tur-

T u r e i s , consecutus non est , partim rebus ad 
oppugnandum necessariis destitutus, partim 
invidia popularium suorum conflictatus , qui 
forti alioquin sed pacis artium rudi viro con­
donare non po te ran t ,  arbitratu eum uxoris 
suae ,  originis Gallicae,  neque ejus illustrissi­
mae , gubernatum , regiamque omnem fami­
liam , quaesitis sibi, quod lex  ve taba t ,  pri­
vatim opibus,  ac coemptis undique bonis ,  
locupletatam fuisse. Quod Szobieskio nega­
v i t ,  successori ejus ( 1696) Augusto II Saxo­
ni tribuit fortuna,  qui Caminiecam et p a r tem  
Podoliae nondum restitutam a Tureis  recupe­
ravit a. 1699 Pace Carloviczensi.

C A P U T  LX V II I .

Caroli XI adyersa b e l lo , prospera domi fortuna; infini­
tum in su o s , sed salutare reipublicae im perium .

C aro lo  XI ,  quum patri Carolo X  (1760) suc­
cessisset, necdum quintum aetatis annum eg- 
gresso, rempublicam, dum maturam regno aeta­
tem regius puer assequeretur , quinque membro­
rum Senatus cum vidua regina gubernandam ac­
cepit. Sub eo pacatam foedere Havniensi et 
Olivensi Sveciam, foedus triplex cum Anglis 
et Hollandis,  ad interpellandam Gallorum in 
B e lg io -Hispanico victoriam initum (166Ö vid. 
Cap. LV.) supra diximus. Laude haec di­
gna ,  nec Sveciae magis ,  quam totius Euro­
pae rationibus accommodata :  illud merito re- 

Turcis ,  consecutus non est, partim rebus ad 
oppugnandum necessariis destitutus, partim 
invidia popularium suorum conflictatus , qui 
forti alioquin sed pacis artium rudi viro con­
donare non pote rant,  arbitratu eum uxoris 
suae ,  originis Gallicae, neque ejus illustrissi­
m a e ,  gubernatum, regiamque omnem fami­
l i am ,  quaesitis sibi, quod lex ve taba t ,  pri­
vatim opibus, ac coemptis undique bonis,  
locupletatam fuisse. Quod Szobieskio nega­
v it ,  successori ejus (1696) Augusto II Saxo­
ni tribuit fortuna i qui Caminiecam et pa r tem  
Podoliae nondum restitutam a Turcis recupe­
ravit a. 1699 Pace Carloviczensi.

C A P U T  LX V II I .

Caroli XI adversa b e llo , prospera domi fortuna; infini­
tum in su os, sed salutare reipublicae imperium.

C aro lo  XI ,  quum patri Carolo X  (1760) suc­
cessisset, necdum quintum aetatis annum eg- 
gresso, rempublicam, dum maturam regno aeta­
tem regius puer assequeretur, quinque membro­
rum Senatus cum vidua regina gubernandam ac­
cepit. Sub eo pacatam foedere Havniensi et 
Olivensi Sveciam, foedus triplex cum Anglis 
et Hollandis, ad interpellandam Gallorum in 
Belgio - Hispanico victoriam initum (166Ő vid. 
Cap. LV.) supra diximus. Laude haec di­
gna ,  nec Sveciae magis ,  quam totius Euro­
pae rationibus accommodata : illud merito re- 

prehendendum, ac vitio senatui ver tendum,  
quod reditus regni dissipavit, bona regia ab ­
alienavit ,  grave aes alienum contraxit,  et, quo 
diuturnius imperium suum, aut,  si id minus 
posset ,  peccata saltim impunitiora, inultam- 
que injuriam redderet ,  educationem puero re­
gi ,  qualem oportebat,  non impertivit,  regi­
um imperium ita circumcidit,  suam potentiam 
ita adauxit ,  ut in Svecia , non aliter ac in Po- 
lonia,  in paucorum brevi dominationem con­
cessura cunc ta , et vergere ad interitum vide­
rentur. Qui metus ut justior esset, procerum 
discidia fecere,  dum alii foedus ac amicitiam 
cum Ludovico X IV  jungendam, alii, post dis­
solutam foederis triplicis societatem, abstinen­
dum prorsus bello judicarent. Prior cum vi­
cisset sententia, et rex ,  susceptis ipse regni 
gubernaculis,  ex foedere,  quod non multo 
post  cum Gallis pepigit,  Electorem Branden« 
burgicum (1675) adortus esset, molestissimum 
sibi concivit bellum, in quo,  super amissas ve­
teres Svecorum bellicas l a u d es , parte quoque 
Pomeraniae ab Electore Brandenburgico spo­
liatus est, condita ad fanum S. Germani pa­
ce a. 1579. Cap. LVI .  Defunctus bello 
rex , ad internam reipublicae curam totum se 
contulit. Habitis igitur a. 16Ö0 et 1682 Ordi­
num Comitiis, bona publica, partim a majo­
ribus olim suis,  partim per Senatum proxi­
me abalienata, regno restituit,  invisam vulgo,



prehendendum, ac vitio senatui vertendum, 
quod reditus regni dissipavit, bona regia ab ­
alienavit ,  grave aes alienum contraxit, et, quo 
diuturnius imperium suum, aut ,  si id minus 
posset ,  peccata saltim impunitiora,  inultam- 
que injuriam redderet ,  educationem puero re­
g i ,  qualem oportebat,  non impertivit,  regi­
um imperium ita circumcidit,  suam potentiam 
ita adauxit , ut in Svecia,  non aliter ac in Po- 
lonia,  in paucorum brevi dominationem con­
cessura cuncta , et vergere ad interitum vide­
rentur. Qui metus ut justior esset, procerum 
discidia fecere, dum alii foedus ac amicitiam 
cum Ludovico XIV" jungendam, alii, post dis­
solutam foederis triplicis societatem, abstinen­
dum prorsus bello judicarent. Prior cum vi­
cisset sententia, et r ex ,  susceptis ipse regni 
gubernaculis,  ex foedere,  quod non multo 
post  cum Gallis pepigit,  Electorem Branden- 
Lurgicum (1675) adortus esset, molestissimum 
sibi concivit bellum, in quo,  super amissas ve­
teres Svecorum bellicas laudes ,  parte quoque 
Pomeraniae ab Electore Brandenburgico spo­
liatus est, condita ad fanum S. Germani pa­
ce a# 1579. vid. Cap. LVI .  Defunctus bello 
r e x , ad internam reipublicae curam totum se 
contulit. Habitis igitur a. 1680 et 1682 Ordi­
num Comitiis, bona publica, partim a major 
ribus olim suis,  partim per Senatum proxi­
me abalienata, regno restituit,  invisam vulgo,

et plus jüsto evagatam senat 
mitibus circumscripsit,  at reg 
si minus lege,  Ordinumque auc 
certe infinitum reddidit: quo sic 
salutaria regis in omni parte reip 
stituta ii ip s i ,  qui veterem sub e 
cae formam desiderabant, taciti lauda 
tuus a. 1697 aerarium plenum, rem 
quie tam, regnum pacis bellique artibus noren- 
tissimum tradidit filio Carolo X I I ,  terrori mox 
ac arbitro Europae  Septentrionalis futuro.

C A P V T  L X IX .

Petrus I. summa rerum  solus in Russia potitus.

T h e o d o r u s  II ,  p a t r i  A l e x e o  n o n  diu  s u p e r s t e s  
diem obiit supremum a. 1682, aetatis 25, hoe 
uno memorabil is ,  quod ad magistratus ac ho­
nores publicos, paucarum ante familiarum 
propr ios,  optimo cuique,  origine discrimen 
non faciente,  spem aditumque aperuit ,  eos- 
demque , cui videretur, conferendi jus ac pote­
statem sibi, successoribusque suis vindica­
vit. Moriens successionem imperii Pe tro ,  fra­
tri juniori ,  10 ipsos annos nato ,  sed magnae 
spei puero detuli t ,  excluso Johanne,  cui in­
doles , non aetas matura regno deerat. Neque 
se neglectum aegre ferebat Johannes , debili­
tatis suae conscius, at soror Sophia ,  quae 
se istius nomine regnaturam speraret ,  factio­
ne militum Strel i t io rum, eo rem perduxit ,  ut

28 *



et plus justo evagatam senatus potentiam li­
mitibus circumscripsit, at regium imperium, 
si minus lege,  Ordinumque auctoritate, facto 
certe infinitum reddidit: quo sic usus est,  ut 
salutaria regis in omni parte reipublicae in­
stituta ii ips i ,  qui veterem sub eo reipubli­
cae formam desiderabant, taciti laudarent. Mor­
tuus a. 1697 aerarium plenum, rempublicam 
quie tam, regnum pacis bellique artibus floren- 
tissimum tradidit filio Carolo X I I ,  terrori mox 
ac arbitro Europae Septentrionalis futuro.

C A  P  V  T  L X IX .
Petrus I. summa rerum solus in Russia potitus.

T h  eodorus I I ,  patri Alexeo non diu superstes, 
diem obiit supremum a. 1682, aetatis z 5 , hoc 
uno memorabil is , quod ad magistratus ac ho­
nores publicos, paucarum ante familiarum 
propr ios,  optimo cuique,  origine discrimen 
non faciente, spem aditumque aperuit ,  eos^ 
demque,  cui videretur, conferendi jus ac pote­
statem sibi, successoribusque suis vindica- 
xdt. Moriens successionem imperii Petro ,  fra­
tri juniori ,  10 ipsos annos na to ,  sed magnae 
spei puero detuli t ,  excluso Johanne, cui in­
doles , non aetas matura regno deerat. Neque 
se neglectum aegre ferebat Johannes , debili­
tatis suae conscius, at soror Sophia ,  quae 
se istius nomine regnaturam speraret ,  factio­
ne militum Strel i t iorum, eo rem perduxit ,  ut

28 *

cum fratre summum imperi- 
ipsa potestatem haberet. Septi- 

/ j  tollere P e t ru m , et sola rape- 
;incipatum aggressa, detecta con- 

in monasterium relegata,  imperi- 
hanne sponte illud abdicante, Pe- 

oncessum a. 1689. Ejus vitam, res­
in constituendo atque augendo impe- 

f 117 vinutem ac sapientiam sequens liber ex ­
plicabit.

Lapsus Operarum exstantiores :
pag. 81. íi» Gregorii VII.
  g i .  — 4. — Clementis V.
__ 101. —  17 .-"  abolendae 

105. —  penult, praesentiam
—  no. —  6, — coepit
— u o .  — 7. — Constitutionum
—  111. — 4. — praesidia 
.— — — 16.— Romanae

pag. 155.lin. l . lege  utroque
— 157. —  7. — Conformitati* 

pro confirmati«
— 176. — u lt .— quoniam
— 236. — 13. — 1598
— 320. — 24. 1645 

victoria
— —  —  13. — absumptis

reliqua minoris momenti peccata emendabit fa­
cile Lector Benevolus.

Expeditum ex Officio Rev. Librorum
Budae 26-a O ct. 1826.

* O m issis d eletis  adm ittitur ad im­
primendum.

Antonius N agy m pr. 
Libror, ad E . C. R . L. Censor 

et R eyisor.

j  P p E B I  EGYETEMI t O K f f l t o j



Petrus divisum cum fratre summum imperi­
um i vicariam ipsa potestatem haberet. Septi- 
tuo post anno tollere Petrum , et sola rape­
re ad se principatum aggressa, detecta con­
spiratione , in monasterium relegata, imperi- 
um que, Johanne sponte illud abdicante, Pe­
tro soli concessum a. 1689. Ejus vitam, res- 
gestas, in constituendo atque augendo im pe­
rio virtutem ac sapientiam sequens liber ex­
plicabit.

Lapsus Operarum exstantiores t
pag. 155. l in . 1. lege  utroque
  1^7. i—  7. —  Conformitatii

pro confinnatis  
  176. — ult.  -— quoniam
—  236. —  13. —  >598
—  320 .  —  2 4 . :—  >645 

victoria
— absumptis

]pag. 8». Hö >9 .1ege  Gregorii  V II .
  g2.   4. — Clementis V.
_ _  lou _ _  1 7 . —- a b o len d ae  

,o5 . —  penult,  praesentiam  
—  110. —  6. —  coepit

reliqua minoris momenti peccata emendabit fa­
cile Lector Benevolus»

Expeditum ex Officio Rev. Librorum
Budae 26-a Oct. 1826.

O m issis d e le tis  adm ittitur ad im­
primendum.

Antonius N agy mpr> 
Libror, ad E. C. II. L, Censor 

